
Sauniga o le Taeao o le Aso Toonai,  
3 Oketopa, 2020
Taitai: Peresitene Henry B. Eyring
Tatalo Amata: Elder Patrick Kearon
Tatalo Faaiu: Elder Juan A. Uceda
Musika na saunia e le Aufaipese a le Tapeneko 
i le lotoa o le malumalu*: “Truth Eternal,” Viiga, 
nu. 4; “Praise to the Lord, the Almighty,” Viiga, 
nu. 72, arr. Wilberg; “I Feel My Savior’s Love,” 
Tusipese a Tamaiti, 74 – 75, arr. Cardon; “O Mai, 
Fanau a le Alii,” Viiga, nu. 24; “Ua Ou Faia ‘Ea  
se Lelei?” Viiga, nu. 136, arr. Zabriskie; “Ia  
Fealofani,” Viiga, 195, arr. Wilberg.

Sauniga o le Aoauli o le Aso Toonai, 
3 Oketopa, 2020
Taitai: Peresitene Dallin H. Oaks
Tatalo Amata: Elder J. Devn Cornish
Tatalo Faaiu: Joy D. Jones
Musika na saunia e aufaipese eseese: “Faalogo, 
Nuu Uma!” Viiga, nu. 165, arr. Schank; “Beautiful 
Savior,” Tusipese a Tamaiti, 62–63, arr. Kasen; 
“Tala’i Atu o Iesu,” Viiga, nu. 168; “Le Faavae 
Malosi,” Viiga, nu. 45, arr. Ashby.

Sauniga a Tamaitai, 3 Oketopa, 2020
Taitai: Bonnie H. Cordon
Tatalo Amata: Liz Darger
Tatalo Faaiu: Kathryn Reynolds
Musika na saunia e aufaipese eseese: “As Zion’s 
Youth in Latter Days,” Viiga, nu. 256, arr. Kasen; 
“O Au o se Atalii o le Atua,” Tusipese a Tamaiti, 
2; “E Alofa Lo’u Tama Faalelagi ia te A’u,”  
Tusipese a Tamaiti, 16, arr. Staheli; “Faapaia  
mai A’u,” Viiga, nu. 70, arr. Goates.

Sauniga o le Taeao o le Aso Sa,  
4 Oketopa, 2020
Taitai: Peresitene Henry B. Eyring
Tatalo Amata: Elder Randall K. Bennett
Tatalo Faaiu: Elder Walter F. González
Musika na saunia e le Aufaipese a le Tapeneko  
i le Lotoa o le Malumalu: “Awake and Arise,” 
Viiga, nu. 8; “ Le Au Paia Uunai i Luma, ” Viiga, 
nu. 44, arr. Wilberg; “If the Savior Stood Beside 
Me,” DeFord, arr. Cardon; “Ia Viia Oe le Atua,” 
Viiga, nu. 10; “O Le Atua o le Alofa,” Viiga, 
nu. 48, arr. Murphy; “For I Am Called by Thy 
Name,” Gates.

Sauniga o le Afiafi o le Aso Sa,  
4 Oketopa, 2020
Taitai: Peresitene Dallin H. Oaks
Tatalo Amata: Elder Paul V. Johnson
Tatalo Faaiu: Jan E. Newman
Musika na saunia e le Aufaipese a le Tapeneko i 
le Lotoa o le Malumalu: “Upu Moni O A?” Viiga, 
nu. 170, arr. Longhurst; “Softly and Tenderly,” 
Thompson, arr. Wilberg; “Ieova e, ia Tautai Pea 
i Matou,” Viiga, nu. 47; “Tu Ieova i lo Tatou Va,” 
Viiga, nu. 89, arr. Wilberg.
* O musika mo sauniga taitasi, i lalo o le taitaiga 
a taitaipese eseese ma o loo faaalia ai ni taokeni 
eseese, ma sa pueina muamua.

E Maua Saunoaga o le Konafesi
Ina ia maua saunoaga o le konafesi aoao i 
luga o le Initoneti i le tele o gagana, asiasi i le 
conference.ChurchofJesusChrist.org ma filifili  
se gagana. O loo maua foi lauga i luga o le 
polokalama feaveai o le Gospel Library. E masani 

lava i totonu o le ono vaiaso talu ona maea le 
konafesi aoao, e maua ai lipine faalogologo ma 
vitio faa- Peretania i faletusi autu. O loo maua 
faamatalaga e uiga i le konafesi aoao i mamanu  
e mafai ona faaaogaina e tagata o le ekalesia e i 
ai manaoga faapitoa i le disability.ChurchofJesus 
Christ.org.

I Le Faavaa
Ata na pueina e Kweku Obeng i Accra, Kana.

Puega o Ata o le Konafesi
O ata pue i le Aai o Sate Leki na pueina e Cody 
Bell, Mason Coberly, John Lloyd, Leslie Nilsson, 
ma Dave Ward. Ata faaopoopo na saunia e 
Benson Arudo, Alexandre Borges, Nicolas Serey 
Bustamante, Clayton Chan, Randy Collier, Weston 
Colton, Maria Kaizaki, Julian Klemm, Ashlee 
Larsen, Greg Martinez, Joel Mawlam, Melanie 
Miza, Kweku Obeng, Sayaka Okubo, Margarita 
Pashkova, Aaron Thompson, Tiziano Pezzeti, 
Alice Price, Jonas Rebicki, ma Natalia Te’o.

I le lotolotoi o le le mautonu, e faitau 
miliona tagata na maua se taimi o le 
filemu i le taimi o le konafesi aoao 
na faia i le aso 3–4 o Oketopa, 2020. 
Na faasino mai e taitai o le Ekalesia i 
tatou ia Iesu Keriso i savali o le loto-
gatasi ma le alofa, faamoemoe ma le 
faamalologa, ma le filemu i le faamoe-
moega paia.

Sa aoao mai e Peresitene Russell 
M. Nelson i tatou i le ala e maua ai 
faamanuiaga o le avea ma tagata o le 
Atua.

“A o e filifili e tuu atu i le Atua  
e manumalo i o outou olaga, o le  
a outou maua mo outou lava o  
lo tatou Atua o ‘se Atua o vavega’  
[Mamona 9:11].” — Peresitene  
Russell M. Nelson (tagai i le 
itulau 92)

E toatele failauga na laugaina le 
tuputupu ae patino e ala i le muli-
muli ia Iesu Keriso, faalagolago ia te 
Ia, ma le tuuina atu o o tatou loto i 
Lona finagalo.

“A o tatou liliu atu ma le faama-
ualalo ia [Iesu Keriso], o le a Ia faa-
teleina lo tatou gafatia e sui ai.” 
— Becky Craven (tagai i le itulau 
e 58)

Sa toe aafia foi i le coronavirus 
mea na tatou vaaia ma faalogoina i le 
konafesi. Peitai, o le i ai o se aafiaga 
faaopoopo na oo mai ai se vaaiga sili 
atu a failauga e le gata i le faamoemoe 
ae faapea foi i se malamalamaaga sili 
atu i le fuafuaga a le Atua mo lo tatou 
fiafia e faavavau.

“O su’ega i le a’oga o le olaga 
faaletino o se elemene taua o lo 
tatou alualu i luma e faavavau. . . . 
Ou te tatalo o loo tatou aoaoina . . . 
ni lesona taua ia e na o aafiaga 
faigata e mafai ona aoao ai i tatou.” 
—Elder David A. Bednar (tagai i le 
itulau 8)

Faatasi ai ma le vevesi faaleaga-
fesootai na aafia ai le tele o vaega 
o le lalolagi, sa tausalaina ai e taitai le 
faailoga lanu ma fetauaiga. Sa latou 

valaau mai ia i tatou o le Au Paia o 
Aso e Gata Ai ina ia tasi i le amiotonu, 
saili le lotogatasi i mataupu eseese, 
ma fesoasoani e fausia se sosaiete 
lelei ma le agaalofa.

“O loo tatou ola i se taimi ua sili 
ona malolosi ai fevaevaeaiga. . . . E 
mafai ona avea i tatou ma malo-
siaga e siitia ma faamanuia ai le 
malo atoa.” —Elder Quentin L. Cook 
(tagai i le itulau 18)

A o e toe faaolaola le konafesi e  
ala i lenei lomiga, matou te faamoe-
moe o le a toe oo atu ia te outou 
le faamoemoe ma musumusuga sa 
outou lagonaina i le taimi muamua, 
faapea foi ma le mauaina o mala-
malamaaga fou e ala i au suesuega 
i masina o lumanai. ◼

O Mea na Faamamafa Mai mai le 
Konafesi Aoao Faaleafatausaga Lona 190

atu tagata na maimoaina i lo se isi lava 
konafesi na muamua atu, ma ua i ai 
foi lo matou faamoemoega o le a toe 
tupu foi.

I le gasologa o masina talu ai, o le 
faama’i pipisi i le lalolagi, afi matautia, 
ma isi faalavelave faalenatura ua ū ai 
i luga ma lalo lo tatou lalolagi. Ou te 
faavauvau faatasi ma outou taitoatasi 
ua maliu se tasi e pele ia te outou i le 
gasologa o lenei taimi. Ma ou te tatalo 
mo tagata uma o ē o loo mafatia i le 
taimi nei.

Ae, o le galuega a le Alii o loo 
agai pea i luma ma le mausali. 
I le lotolotoi ai o le vavamamao faaleagafesootai, o tali fofoga, ma 

fonotaga i le Zoom, ua tatou aoaoina 
ai e faia nisi mea i se faiga e ese ai 
ma nisi mea ia mataalia atili. O taimi 
e masani ai e mafai ona aumaia ni 
taui e lē masani ai.

O a tatou faifeautalai ma taitai o 
misiona ua matua aoga tele, totoa, ma 
ofoofogia moni lava. E ui sa ao ona 
sailia e le toatele o faifeautalai ni auala 
fou fatufatuai e fai ai le latou galuega, 
ae tele misiona na lipoti mai ua tele 
atu lesona o loo aoao atu nai lo le 
taimi muamua.

Sa ao ona tatou tapunia malumalu 
mo se taimi, ma o nisi o poloketi o le 
fausiaina sa taofia teisi, ae o le taimi 
nei ua toe agai uma i luma. I le kalena 
faaletausaga 2020, o le a tatou suatia-
ina ai le eleele mo malumalu fou e 20!

O’u uso e ma tuafafine pele, e ma’eu 
le olioli i le faatasi ai ma outou a 
o tatou amataina le Konafesi Aoao 
Faaleafatausaga Lona 190 O Le Eka-
lesia a Iesu Keriso o le Au Paia o Aso 
e Gata Ai. Ou te fiafia e faatasi ma 
outou i o outou maota ma laoa po o 
fea lava o outou alala ai, e faafofoga 
faatasi i savali a perofeta, tagata-
vaai, ma talifaaaliga ma isi taitai o le 
Ekalesia.

E ma’eu lo tatou lotofaafetai mo 
tekinolosi ua mafai ai ona tatou 
fesootai o se faatasiga tele e tasi i le 
lalolagi atoa o soo o Iesu Keriso. O le 
Konafesi Aoao ia Aperila talu ai sa sili 

Aga’i i Luma
O le galuega a le Alii o loo agai pea i luma ma le 
mausali.

Saunia e Peresitene Russell M. Nelson
Peresitene o Le Ekalesia a Iesu Keriso o le  
Au Paia o Aso e Gata Ai

Sauniga o le Taeao o le Aso Toonai | Oketopa 3, 2020

Olmué, Valparaíso, Chile

Ua matua faateleina lava galuega o 
talafaasolopito o aiga. Ua tele uarota 
ma siteki ua faavaeina. Ma ua faama-
lieina i matou e lipoti atu ua tuuina 
atu e le Ekalesia ni fesoasoani aga-
alofa mo le faama’i pipisi mo poloketi 
e 895 i atunuu e 150.

O le faateleina o le suesueina o le 
talalelei i totonu o le tele o aiga ua 
tino mai i molimau ma mafutaga faa-
leaiga malolosi atu. Sa tusia e se tasi o 
tina: “Ua ma lagona le vavalalata atili 
i le ma fanau ma fanau a fanau i le 
taimi nei ina ua matou potopoto i le 
Zoom i Aso Sa uma. E tofu le tagata 
ma le avanoa e faasoa mai ai o latou 
manatu i le Sau, Mulimuli mai ia te 
A’u. O tatalo mo tagata o le matou 
aiga ua suia ona ua matou malama-
lama atili i mea latou te manaomia.”

Ou te tatalo o loo faaaogaina e i 
tatou o se nuu lenei taimi tulagaese e 
tuputupu ae ai faaleagaga. Ua tatou i 
ai iinei i le lalolagi ina ia tofotofoina, 
e vaai pe o le a tatou filifili e mulimuli 
ia Iesu Keriso, ia salamo soo, ia aoao, 
ma ia alualu i luma. Ua faananau o 
tatou agaga ia alualu i luma. Ma e 
tatou te faia lena mea i le tulaga silisili 
e ala i le tumau mausali i luga o le ala 
o feagaiga.

I na mea uma, e alofa lo tatou Tama 
Faalelagi ma Lona Alo, o Iesu Keriso, 
ia i tatou! E popole i La’ua mo i tatou! 
O loo La leoleoina ma a La agelu paia 
i tatou.1 Ou te iloa e moni lena mea.

A o tatou potopoto ai e faalo-
gologo i afioga ua musuiaina ai e 
le Alii Ana auauna e momoli atu, 
ou te valaaulia outou ia mafaufau 

loloto i se folafolaga na faia e le Alii. 
Sa Ia folafola mai “e mafai e soo se 
tasi e manao i ai ona piimau i luga 
i le afioga a le Atua, lea ua vave 
ma mamana, lea o le a veteina ai le 
poto leaga ma . . . fuafuaga uma a le 
tiapolo, ma taitai atu ai le [au soo] o 
Keriso i le ala lauitiiti ma vaapiapi.”2

Ou te tatalo ia outou filifili e pii-
mau i luga o le afioga a le Atua e pei 
ona folafola atu i lenei konafesi aoao. 
Ma ou te tatalo ina ia mafai ona outou 
lagonaina le alofa atoatoa o le Alii mo 
outou,3 i le suafa paia o Iesu Keriso, 
amene. ◼

FAAMATALAGA
 1. Tagai i le Mataupu Faavae ma Feagaiga 

84:88.
 2. Helamana 3:29; faaopoopo le faamamafa.
 3. Tagai i le 2 Nifae 1:15.

tiutetauave muamua o se faiaoga o le 
fesoasoani i tamaiti aoga pe faapefea 
ona latou aoao mo i latou lava. Ma o 
se elemene taua o la’u galuega o le 
fatufatuina, togi, ma saunia ni manatu 
faaalia e uiga i le faatinoga a le tama-
itiiti i su’ega. Atonu ua outou silafia 
mai aafiaga patino, o su’ega e masani 
lava e le o se vaega o le faagaso-
loga o le aoaoina e sili ona fiafia i ai 
tamaiti aoga!

Ae o su’ega faavaitaimi e matuai 
taua lava i le aoaoina. O se su’ega 
lelei, e fesoasoani ia i tatou e faa-
tusatusa ai mea tatou te manaomia 
ona iloa i mea ua tatou iloa moni e 
uiga i se mataupu patino; e saunia ai 
foi se tulaga laugatasia e mafai ona 
tatou iloilo i ai lo tatou aoaoina ma le 
atina’ega.

E faapena foi, o su’ega i le a’oga o 
le olaga faaletino o se elemene taua 
o lo tatou alualu i luma e faavavau. 
Peitai, e mata’ina lava, o le upu suega 
e le o maua e oo lava i le faa- tasi i 
anotusi o tusitusiga paia o tusitusiga 
faavae i le Faaperetania. Ae, o upu 
e pei o le tofotofo, suesue, ma le 
lu’itauina o loo faaaoga e faamatala 
ai mamanu eseese o le faapupulaina 
faalelei o lo tatou iloa faaleagaga e 
uiga i ai, malamalama i ai, ma le tuuto 
i le fuafuaga e faavavau o le fiafia a 
lo tatou Tama Faalelagi ma lo tatou 
gafatia e saili atu mo faamanuiaga o le 
Togiola a le Faaola.

O le mata’isau o le fuafuaga o le 
faaolataga na faamatalaina le faamoe-
moega tonu o lo tatou nofo vaava-
aia i la le tino e faaaoga ai upu o le 
tofotofo, suesue, ma le lu’itauina i tusi 
paia anamua ma ona po nei. “Ma o le 
a tatou tofotofo ai i latou, ia iloa ai, pe 
latou te faia mea uma e poloaiina ai i 
latou e le Alii lo latou Atua.”1

Manatu i le aioiga lenei a le Fai-
salamo o Tavita:

O Le Taua o Su’ega
Mo le silia ma le luasefulu tausaga 

a o le’i oo mai lo’u valaauga mo le 
auaunaga i le olaga atoa i le Ekalesia, 
sa ou faigaluega o se faiaoga ma se 
taitai faafoe i se iunivesite. O lo’u 

Saunia e Elder David A. Bednar
O Le Korama a Aposetolo e Toasefululua

Ou te tatalo mo le fesoasoani a le 
Agaga Paia mo i tatou uma a o o’u 
faasoa atua o’u mafaufauga ma lagona 
ua oo mai i lo’u mafaufau ma le loto 
i le tapenapenaga mo lenei konafesi 
aoao.

O Le a Tatou Tofotofoina 
i Latou
(Aperaamo 3:25)

O le taimi lenei e sauniuni ai ma ia tofotofoina i 
tatou lava ua loto ma mafai ona faia mea uma o soo 
se mea o le a poloaiina ai i tatou e le Alii lo tatou 
Atua.

Provo, Iuta, ISA

“Ieova e, ia e suesue ia te au, ma 
tofotofo ia te au; ia e [lu’itauina] o’u 
manatu ma lo’u loto.

“Aua o loo i luma lou alofa: ua ou 
savali foi i le mea moni mai ia te oe.”2

Ma sa tautino mai e le Alii i le 1833, 
“O lea, aua le fefefe i o outou fili, aua 
ua Ou folafola i loʼu loto, ua fetalai 
mai ai le Alii, o le a Ou tofotofoina 
outou i mea uma, pe tou te mau i laʼu 
feagaiga, e oo lava i le oti, ina ia mafai 
ona maua outou o agavaa.”3

O Le Tofotofoina ma le Lu’itauina i le 
Taimi Nei 

O le tausaga 2020 ua faailogaina, 
i se vaega, e se faama’i oti i le lalo-
lagi ua tofotofoina ai, suesueina, ma 
lu’itauina ai i tatou i le mau auala. 
Ou te tatalo o loo tatou aoaoina o ni 
tagata taitoatasi ma ni aiga ni lesona 
taua ia e na o aafiaga faigata e mafai 
ona aoao ai i tatou. Ou te faamoemoe 
foi o le a faamamalu atoatoa atili e i 
tatou uma le “silisiliese o le Atua” ma 
le mea moni e faapea “o le a ia faapa-
iaina [o tatou] puapuaga mo [lo tatou] 
manuia.”4

E lua ni mataupu faavae autu e 
mafai ona taiala ai ma faamalolosia 
i tatou a o tatou feagai ai ma tulaga 
tofotofoina ma le lu’itauina i o tatou 
olaga, pe o a lava na mea: (1) o le 
mataupu faavae o sauniuniga, ma le 
(2) o le mataupu faavae o le fetaomi 
atu i luma ma le tumau ia Keriso.

Tofotofoina ma Sauniuniga
I le avea ai ma soo o le Faaola, 

ua poloaiina i tatou “ia saunia mea 
manaomia uma; ma faatu se fale, o 
se fale tatalo lea, o se fale o le ana-
pogi, o se fale o le faatuatua, o se fale 
o le aoaoga, o se fale o le mamalu, 
o se fale maopoopo, o se fale o le 
Atua.”5

Ua folafola mai foi ia i tatou, “afai 
ua outou saunia o le a outou lē 
matata’u.

“Ma ina ia mafai ona outou sao mai 
le mana o le fili, ma faapotopoto mai 
ia te aʼu o se nuu amiotonu, ua aunoa 
ma se ila ma se pona.”6

O nei mau ua aumaia ai se auivi 
atoatoa mo le faatulagaina ma le 
sauniaina o o tatou olaga ma aiga i le 
faaletino ma le faaleagaga. O a tatou 
taumafaiga e sauniuni mo aafiaga e 
tofotofo ai i le olaga nei, e tatau ona 
mulimuli i le faataitaiga a le Faaola o 
le na faatuputeleina le “tupu [i] le poto 
ma le tino, ma ua alofagia e le Atua 
atoa ma tagata”7—o se paluga paleni 
lelei o le saunia faaleatamai, faaletino, 
faaleagaga, ma faaleagafesootai.

I se aoauli i ni nai masina talu ai, sa 
ma siakia ai ma Susan a matou teuga 
meaai ma sapalai mo faalavelave 
faafuasei. O le taimi lena sa televave 
ai le pipisi o le KOVITI- 19, ma o se 
soloa’iga o mafui’e sa maluelue ai lo 
matou fale i Iuta. Sa ma galulue talu 
mai le popofou o la ma faaipoipoga 

e mulimuli i le fautuaga faaperofeta 
e uiga i le sauniuni mo lu’itau e le 
mailoa, o lea la o le “suesueina” o 
lo matou tulaga o le sauniuni i le 
lotolotoi o le vairasi ma mafui’e sa 
foliga mai o se mea lelei ua fetaui ma 
le taimi e fai. Sa ma mananao e fiailoa 
a ma togi i nei sue’ga sa le’i faasilasila-
ina maia.

Sa ma aoaoina le tele nauā o mea. 
I le tele o vaega, sa fetaui tonu a ma 
galuega sauniuni. Peitai, i nisi o vaega 
sa manaomia ai se faaleleiga aua ma 
te le’i iloaina ma talanoaina ni mana-
oga patino i ni auala talafeauga.

Sa tele foi ina ma taliē. Na ma 
iloaina ai foi, mo se faataitaiga, ni mea 
i se pusa na tu ese o teuga meaai, 
ua fiasefulu tausaga. O le mea moni, 
sa ma fefefe e tatala ma iloilo nisi o 
koneteina ona o le popole i toe sasao 
mai ai se isi faama’i pipisi faavaomalo. 
Ae e tatau ona outou fiafia i le iloaina 
na ma tia’ia anomea mata’utia, ma 
na tafiesea lena lamatiaga faalesoifua 
maloloina i le lalolagi.

O nisi tagata o le Ekalesia atonu 
ua manatu o fuafuaga ma sapalai mo 
faalavelave faafuasei, o teuga meaai, 
ma le ato 72- itula ua le o toe taua aua 
e lei tautalagia tele ia mea ma autu 
fesootai e le Usoga i le konafesi aoao 
talu ai nei. Ae o apoapoaiga faifai pea 
e sauniuni ua fofogaina mai pea e tai-
tai o le Ekalesia mo le tele o tausaga. 
O le tele o taimi o le fautuaga faa-
perofeta faifai pea i le aluga o taimi, 
ua fatuina ai se savali mamana ma le 
manino ma se leo o le lapataiga ua sili 
atu ona leotele nai lo pese solo toatasi 
e mafai ona faatinoina.

E pei lava ona faaalia i taimi faigata 
le le lava o sauniuniga faaletino, e 
faapena foi, i gasegase o le faasama-
samanoa faaleagaga ma le nofoa’i ona 
faamatua’ia ni aafiaga faatauma’oi i 
taimi o tofotofoga faigata. Ua tatou 

Santo Domingo, Dominican Republic

aoao mai, mo se faataitaiga, i le faa-
taoto i taupou e toasefulu faapea, o 
le faatuatuai o sauniuniga e taitai atu 
ai ina lē manuia le tofotofoina. Toe 
manatu pe na faapefea ona toilalo ia 
taupou valea e sauniuni faalelei mo le 
su’ega na tuuina atu ia i latou i le aso 
o le oo mai o le faato’āfaiāva.

“O i latou o e sa vālea ua ave a 
latou lamepa, ae sa leai se suauu ia te 
i latou:

“A o e popoto ua ave ni suauu 
i a latou fagu faatasi ma a latou 
lamepa. . . .

“A ua oo i le tulua o po, ona sau 
ai lea o le alaga, Faauta, ua sau le 
faatoafaiava, ina o ia outou e faafetaiai 
ia te ia.

“Ona tutu ai lea o ia taupou uma 
lava, ma teuteu a latou lamepa.

“Ona fai atu lea o ē valea i ē 
popoto, Au mai ni a outou suauu ma 

matou; aua o le a mamate a 
matou lamepa.

“A ua tali mai o ē popoto, 
ua faapea mai, ne’i le lava ia i 
matou ma outou a e lelei ona 
outou o i e faatau ma faatau 
mai ai ni a outou.

“Ua latou o e faatau, ona 
sau ai lea o le faato’āfaiāva, o 
ē ua saunia foi ua latou ulufale 
atu faatasi ma ia i le tausama-
aga, ona pupuni ai lea o le 
faitotoa.

“Mulimuli ane, ona o mai ai 
lea o isi taupou, ua faapea mai, 
Le Alii e, le alii e, ia e tatala atu 
le puipui mo i matou.”8

“A ua tali atu o ia, ua faapea 
atu, E moni, ou te fai atu ia te 
outou, ou te le iloa outou.”9

Pau le mea i lenei suega, o 
taupou valea na tofotofoina i 
latou lava ua na o ni ē faalogo 
ae le anaana i le upu.10

E i ai sa’u uo o se tagata aoao 
faamaoni i le a’oga faaloia. I le gaso-
loga o se semesa, sa ia faaaogaina le 
taimi i aso uma e toeiloilo ai, aotele, 
ma aoao mai ana tusigāmanatu mo 
kosi taitasi sa lesitala ai o ia. Sa ia 
mulimuli i le mamanu lava e tasi mo 
ana vasega uma i le faaiuga o vaiaso 
taitasi ma masina taitasi. O lana faiga 
na mafai ai e ia ona aoao tulafono ae 
lē tau na ona taulotoina o auiliiliga. 
Ma ina ua oo mai su’ega faai’u, sa 
saunia Sam. O le mea moni, na ia iloa 
o le vaitau o le su’ega faai’u o se tasi 
o vaega sa tau le popolevale ai o lana 
a’oga faaloia. O sauniuniga mata-
alia ma i taimi e tatau ai e tomua i le 
manuia o le tofotofoina.

O le faiga a Sam o lana a’oga faa-
loia, ua faamamafaina mai ai se tasi o 
mamanu autu a le Alii mo le tupu-
tupu a’e ma le atina’ega. “Aua faauta, 
ua faapea ona fetalai mai o le Alii 

le Atua: Ou te tuu atu i le fanauga a 
tagata lea fuaitau i luga o lea fuaitau, 
ma lea mataupu i luga o lea mata-
upu, o sina mea itiiti ii ma sina mea 
itiiti i o; ma e manuia lava i latou o e 
e faalogologo i a’u mataupu, ma ua’i 
mai o latou taliga i la’u fautuaga, ona 
o le a latou aoaoina le poto; ona o ia 
o le na te taliaina o le a Ou tuu atu 
atili i ai”11

Ou te valaaulia outou taitoatasi e 
“mafaufau i [outou] ala”12 ma “suesue 
[i tatou lava], pe ua [tatou] i ai i le faa-
tuatua [ma] tofotofo [i tatou] lava ia.”13 
O a ni mea ua tatou aoaoina mai nei 
masina talu ai i fetuunaiga o le olaga 
ma tapu? O a mea e manaomia ona 
tatou faaleleia i o tatou olaga faale-
agaga, faaletino, faaleagafesootai, faa-
lelagona, ma faaleatamai? O le taimi 
lenei e sauniuni ai ma ia tofotofoina 
i tatou lava ua loto ma mafai ona faia 
mea uma o soo se mea o le a poloai-
ina ai i tatou e le Alii lo tatou Atua.

Tofotofo ma Fetaomi Atu i Luma
Sa ou auai i se falelauasiga o se 

faifeautalai talavou sa maliu i se faala-
velave. Sa saunoa le tama o le faifeau-
talai i le sauniga ma sa faamatala ai le 
lototiga o se tuueseesega i la le tino sa 
lei faamoemoeina mai se atalii pele. 
Sa tautino tuusa’o mai e faapea na te 
le malamalama ia lava i mafuaaga po 
o le taimi mo se mea faapea e tupu. 
Ae o le a ou manatua pea lenei alii 
lelei na ia tautino mai foi faapea na 
ia iloa sa silafia e le Atua ia mafuaaga 
ma le taimi o le maliu o lona atalii— 
ma ua lava lea mo ia. Na ia ta’u atu i 
le potopotoga e faapea o ia ma lona 
aiga, e ui ina faanoanoa, ae o le a 
manuia; e tumau pea ma mausali a 
latou molimau. Sa ia faai’uina lana 
saunoaga i le tautinoga lenei, “Ou te 
manao ia outou iloa e tusa ai ma le 
talalelei a Iesu Keriso, ua i ai uma lo 

Aai o Kuatemala, Kuatemala

matou aiga i totonu. Ua matou i ai 
uma i totonu.”

E ui ina sa faigata le toesea o se 
ua pele ma momomo ai le loto, ae sa 
saunia faaleagaga tagata o lenei aiga 
totoa ina ia tofotofoina e mafai ona 
latou aoaoina ni lesona o le taua e 
faavavau e ala i mea ua latou mafatia 
ai.14

O le faamaoni e le o le faavalevalea 
po o le soona fai. Ae, o le faalagolago 
ma le tuuina o lo tatou talitonuga 
maumaututu ia Iesu Keriso o lo tatou 
Faaola, i Lona suafa, ma i Ana fola-
folaga. A o tatou “fetaomi atu i luma 
ma le tumau ia Keriso, ma se susulu 
atoatoa o le faamoemoe, ma le alofa i 
le Atua ma tagata uma,”15 e faamanu-
iaina i tatou i se vaaiga e faavavau ma 
se vaaiga mamao e sili mamao atu i lo 
tatou gafatia utiuti faaletino. O le mea 
lea, ia outou tutu ai i nofoaga paia”16 
ma “aua le masiʼi ese, seia oo mai le 
aso o le Alii.”17

A o avea a’u ma peresitene o le 
Iunivesite o Polika Iaga–Idaho, sa 
susū atu Elder Jeffrey R. Holland i 
le lotoa ia Tesema 1998 e lauga i se 
tasi o a matou faigalotu faalevaiaso. 
Sa ma valaaulia ma Susan se vaega o 
tamaiti a’oga e feiloai ma talatalanoa 
ma Elder Holland a o le’i fofogaina 
mai lana savali. Ina ua tulata ina mae’a 
lo matou taimi, sa ou fesili ia Elder 
Holland, “Afai e mafai ona e aoao i nei 
tamaiti tau lava o se mea se tasi, mata 
o le a lena mea?”

Sa ia tali mai:
“Ua tatou molimauina se agai tele 

o tagata i le faamalosia e auai i se 
itu faafeagai se tasi o le lua. O le a 
le mafai e le Au Paia o Aso e Gata 
Ai ona tu faaleogalua, e aunoa ma le 
filifilia o se itu. O le a le toe iai se tu 
faaleogalua.

“Afai o loo e faaopeopea i le tatafe 
o se vaitafe, o le a e oo i se mea. O le 

a faigofie lava ona e alu i soo se mea 
e ave i ai oe e le āu. O le faatafetafea 
i le tatafe o le vai, taumulimuli i le tai, 
ma faaopeopea i le āu o le a lē aogā 
lea.

“E tatau ona faia filifiliga. O le lē 
faia o se filifiliga, o se filifiliga lava lea. 
Aoao e filifili nei.”

O le saunoaga a Elder Holland 
e uiga i le faateleina o itu ma mea 
faafeagai ua faamaonia faaperofeta 
i faiga ua matele i ai sosaiete ma 
mea ua tutupu i le 22 tausaga talu 
ona ia taliina la’u fesili. O le valo’ia-
ina o le eseesega tele o ala o le Alii 
ma ala o le lalolagi, sa lapataia ai e 
Elder Holland e faapea o aso o le tu 
toafimalie o le vae e tasi i totonu o le 
Ekalesia toefuataiina ma le isi vae e 
tasi i le lalolagi ua vave ona mou atu. 
Sa fautuaina e lenei auauna a le Alii 
le autalavou e filifili, sauniuni, ma ia 
avea ma soo tuuto o le Faaola. Sa ia 
fesoasoani ia i latou e tapenapena ma 
fetaomi atu i luma e ala i aafiaga e 
tofotofo ai, suesue ai, ma lu’itauina ai i 
o latou olaga.

Folafolaga ma le Molimau
O le faagasologa o le tofotofoina 

o i tatou lava, o se vaega faavae o 
le fuafuaga sili o le fiafia a le Tama 
Faalelagi. Ou te folafola atu, a o tatou 

saunia ma fetaomi atu i luma ma le 
faatuatua i le Faaola, e mafai e i tatou 
uma ona maua le togi lava e tasi o le 
su’ega faai’u o le olaga nei: “Ua lelei 
ia, le auauna lelei e, ma le faamaoni: 
ua e faamaoni i nai mea itiiti, ou te 
tofia oe e pule i mea e tele: ina ulufale 
mai ia i le fiafia o lou alii.”18

Ou te molimau atu o le Atua le 
Tama e Faavavau o lo tatou Tama. O 
Iesu Keriso o Lona Alo Pele e Toatasi 
na Fanaua o loo soifua, o lo tatou Faa-
ola ma le Togiola. Ou te molimau atu 
ai ma le fiafia i nei upumoni i le suafa 
paia o le Alii o Iesu Keriso, amene. ◼

FAAMATALAGA
 1. Aperaamo 3:25; faaopoopo le faamamafa.
 2. Salamo 26:2–3; faaopoopo le faamamafa.
 3. Mataupu Faavae ma Feagaiga 98:14; 

faaopoopo le faamamafa.
 4. 2 Nifae 2:2.
 5. Mataupu Faavae ma Feagaiga 88:119; 

faaopoopo le faamamafa.

Iesu Keriso e pei o le Tama.4 Pe a 
tatou alualu pea i luma, e faasolo ina 
tatou atoatoa atili, mae’a, ma atia’e 
atoatoa.5 O lea aoaoga e le o faavaea 
i ni aoaoga faavae a se ituaiga, ae e 
tuusa’o mai lava i le Matai lava Ia. O 
le vaaiga lea e tatau ona soifua ai le 
olaga, fuafua i ai talatalanoaga, ma 
faafailele ai mafutaga. O le mea moni, 
e leai lava se isi ala e faamalolo ai 
manu’a o mafutaga malepelepe po o 
se sosaiete ua fevaevaeai nai lo i tatou 
taitoatasi ia faata’ita’i atoatoa i le Alii o 
le Filemu.6

Se’i o tatou mafaufau pe faape-
fea ona amata se tulimata’iga ‘anoa, 
faautauta, ma le manatu tonu i ai o le 
avea e faapei o Ia, e ala i le mauaina o 
uiga paia totino o Iesu Keriso.

Fai Se Faaiuga ma Tautino Atu
O ni nai tausaga ua mavae, sa ma 

tutu ai ma lo’u toalua i le amataga o se 
alasopo o le mauga aupito maualuga 
o Iapani, o Mauga Fuji. A o amata 
ona ma a’ea’e atu i luga, sa ma tilotilo 
atu i le mamao o le tumutumu ma 
tomanatu pe mafai ona ma oo i ai.

A o ma agai pea i luga, sa oo mai 
lagona o le vaivai, tiga o musele, ma 
aafiaga o le maualuga. I le mafaufau, 
na amata ona taua mo i ma’ua le tau 
na ona taulai atu i le la’a e sosoo ai. 
Sa ma faapea, “Atonu e le vave ona 
ou oo i le tumutumu, ae e mafai ona 
ou faia le isi la’a i le taimi nei lava.” I 
le aluga o le taimi sa i’u lava ina mafai 
ona ausia le galuega taufaamatau—i 
lea la’a ma lea la’a.

O le laasaga muamua i luga o 
lenei ala o le avea faapei o Iesu 
Keriso o le i ai lea o se manao e faia 
ai. O le malamalama i le apoapo-
aiga ia avea faapei o Ia e lelei, ae o 
lena malamalama e manaomia ona 
fuifui lua ma se naunautaiga e liua 
i tatou lava, i le tasi le la’a i le taimi, 

Ae faapefea pe afai o le avea “faa-
pei o [Ia]” e le o se talafaatusa, e oo 
lava i o tatou tulaga faaleolaga nei? E 
faapefea pe afai, i se isi itu, e maua i 
lenei olaga ma, o le mea moni, o se 
mea e manaomia e toe faatasi ai ma 
Ia? E faapefea pe afai o le “faapei o 
A’u” o le uiga tonu lea ma le ma’oti o 
le fetalaiga a le Faaola? Ona ā lea? O 
le a le tele o taumafaiga o le a tatou 
naunau e tuu atu e valaaulia ai Lona 
mana faavavega i o tatou olaga ina ia 
mafai ai ona tatou suia lo tatou lava 
natura [faaletagata]?

Na aoao mai Elder Neal A. 
Maxwell: “A tatou manatunatu loloto 
i mea e poloaiina ai i tatou e Iesu ia 
avea ai e faapei o Ia, tatou te iloa ai 
o lo tatou tulaga faaleagaga i le taimi 
nei, o se tulaga e le faapea o tatou 
amioleaga, ae, o se tulaga o lo tatou le 
faamaoni a’ia’i, ma ua tatou le naunau 
ai i Ona faamoemoega—o lo tatou 
faamoemoega foi! Tatou te lelei, ae 
seāseā tatou taumafai e faataitai ia te 
Ia.”2 Sa faaalia e se faifeau talavou, 
o Charles M. Sheldon, ni manatu foi 
faapea: “Ua matua fiafia tele lo tatou 
avea ma Kerisiano i le faigofie ma le 
fifilemu lelei ua tatou le mananao ai 
e amo se mea ua talatala ma mamafa 
tele e pei o se satauro.”3

O le mea moni, ua noatia uma 
i tatou i lalo o le poloaiga ia avea 
e faapei o Ia, e faapei foi ona avea 

Saunia e Elder Scott D. Whiting
O Le Fitugafulu

E oo lava foi i se tasi na suesueina 
mae’ae’a le soifuaga ma le galuega 
a Iesu Keriso, o le apoapoaiga a le 
Faaola ia avea “e faapei o A’u”1 e tau-
faafefe ma e foliga mai e le ma’ausia. 
Atonu e te faapei foi o a’u—e matua 
iloa lelei ou faaletonu ma toilalo, o 
lea atonu e te iloaina e sili atu ai ona 
to’amalie faalemafaufau le savali i se 
ala e le moomia ai se aga’i i luga ma 
sina tuputupu a’e itiiti. “E mautinoa, o 
lenei aoaoga e le moni, ma ua soona 
faamamafa,” ma tonu ia i tatou, pe a 
tatou filifilia ma le to’afimalie le ala fai-
gofie e ‘alofia ai feteenaiga, e itiiti lava 
ni faai’uga e manaomia mo se suiga.

Avea Faapei o Ia
E na o Lana fesoasoani faalelagi lava e mafai ai ona 
tatou alualu uma i luma i le avea ai e faapei o Ia.

Orem, Iuta, ISA

e faatoilalo ai le tagata 
natura.7 Ina ia atia’e le 
manao, e tatau ona tatou 
iloa pe o ai Iesu Keriso. E 
tatau ona tatou iloaina se 
mea e uiga i Lona tagata,8 
ma e tatau ona tatou vaa-
vaai mo Ona uiga paia i 
tusitusiga paia, o sauniga 
tapuai, ma isi nofoaga 
paia. A o amata ona tatou 
iloa atili e uiga ia te Ia, o 
le a tatou vaaia Ona uiga 
paia o atagia mai i isi. O le 
a faamalosiauina ai i tatou 
i a tatou lava taumafaiga, 
aua afai e mafai ona maua 
e isi, i nisi itu, Ona uiga 
paia, tatou te mafaia foi.

Afai tatou te faamaoni 
ia i tatou lava, e musu-
musu mai le Malamalama 
o Keriso9 o i totonu ia i 
tatou e faapea o loo i ai se 
mamao i le va o le mea o 
tatou i ai e faatusatusa i le 
uiga manaomia o le Faaola.10 E taua 
tele lena faamaoni pe afai e ao ona 
tatou alualu i luma ia faapei o Ia. Ioe, 
o le faamaoni o se tasi o Ona uiga 
paia. 

Ia, o i tatou o e totoa e ono 
manatu e fesili i se tagata faatuatuaina 
o le aiga, toalua, uo, po o se taitai faa-
leagaga po o le a le uiga paia o Iesu 
Keriso o loo tatou manaomiaina—ma 
e ono manaomia ona tatou saunia 
mo se tali tatou te le fia faalogo i ai! 
O nisi taimi tatou te vaai ai ia i tatou 
lava i ni fa’aāta malie taufaasese o loo 
faaali mai ai a lē o lo tatou lapoto-
poto, po o lo tatou faa’ausē nai lo 
tatou foliga moni.

E mafai ona fesoasoani uo ma aiga 
faatuatuaina ia i tatou ia sa’o lelei ai 
la tatou vaai ia i tatou lava, ae e oo 
foi ia i latou, po o le a lava le alolofa 

ma lo latou fesoasoani e mananao 
ai, ae mafai lava ona lē atoatoa foi la 
latou vaai. O le taunuuga la, e taua 
tele lo tatou fesili foi i lo tatou Tama 
Faalelagi alofa po o le a le mea tatou 
te manaomia ma pe o fea foi e tatau 
ona taulai i ai a tatou taumafaiga. E 
atoatoa Lana silafaga ia i tatou ma o 
le a faaali mai ma le alofa ia i tatou 
o tatou vaivaiga.11 Atonu o le a e 
aoaoina e te manaomia se onosai tele 
atu, lotomaualalo, alofa mama, alofa, 
faamoemoe, filiga, po o le usitai ua 
na o nisi nei o mea.12

E le’i mamao atu, sa i ai so’u 
aafiaga o’oo’o faaleagaga ina ua faia 
e se taitai alofa o le Ekalesia se fau-
tuaga tuusa’o tele faapea sa manao-
mia ona ou atina’e se uiga paia 
patino. Na ia tuusa’o mai ma le alofa 
e aunoa ma le tau ufiufia o le mea 

moni. I lena po, sa ou faa-
soa atu ai lenei aafiaga i 
lo’u toalua. Sa matua alofa 
mutimutivale o ia e ui ina 
sa ioe i le fautuaga a le 
taitai. Na faamautu mai e 
le Agaga Paia ia te a’u o 
le la fautuaga sa mai se 
Tama Faalelagi alofa.

E ono fesoasoani foi 
le faamae’aina faamaoni 
o le gaoioiga uiga paia 
faaKeriso o loo i le mata-
upu e 6 o le Tala’i La’u 
Talalelei.13

A uma loa ona e faia se 
iloiloga faamaoni ma fai se 
faaiuga e amata ona savali 
sopo i luga o le mauga, o 
le a manaomia loa ona e 
salamo. Na aoao mai ma 
le alofa Peresitene Russell 
M. Nelson: “A tatou filifili 
e salamo, ua tatou filifili 
e sui! Ua tatou faatagaina 
le Faaola e suia i tatou i o 

tatou lava ituaiga tagata silisili. Tatou 
te filifili e tuputupu a’e faaleagaga ma 
maua le olioli—le olioli o le togiolaina 
ia te Ia. Pe a tatou filifili e salamo, ua 
tatou filifili ia avea atili e faapei o Iesu 
Keriso!”12

O le avea e faapei o Iesu Keriso, o 
le a manaomia ai le suia o o tatou loto 
ma mafaufau, o le mea moni, o tatou 
lava uiga faaletagata, ma o le faia o 
lena mea e na o le alofa tunoa lavea’i 
o Iesu Keriso e mafai ai.15

Faailoa ma Faatino
Lea la ua tonu ia te oe e sui ma 

salamo ma sailia foi le taitaiga e ala 
i le tatalo, manatunatu faamaoni, ma 
atonu foi e fefautuaai ma isi, o le a 
manaomia ai ona e filifili se uiga paia 
o le a matuai avea moni ma au tau-
la’iga. O le a manaomia ona e tautino 

atu e faia ni taumafaiga ‘anoa. O le a 
lē maua gofie ma faafuasei nei uiga 
paia, ae e ala mai i Lona alofa tunoa o 
le a auaua’i mai ai pe a galue malosi 
i ai.

O uiga paia FaaKeriso o meaalofa 
ia mai se Tama Faalelagi alofa e faa-
manuiaina ai i tatou ma i latou o loo 
vagaia i tatou. O le mea lea, o a tatou 
taumafaiga ia maua nei uiga paia o le 
a manaomia ai aioiga faamaoni mo 
Lana fesoasoani faalelagi. Afai tatou 
te sailia nei meaalofa ia lelei atili ai lo 
tatou auauna atu i isi, o le a Ia faama-
nuiaina i tatou i a tatou taumafaiga. 
O le sa’ilia ma le manatu faapito o se 
meaalofa mai le Atua o le a i’u i le ita 
ma le lē faamalieina.

O le taulai malosi atu i se uiga paia 
o loo manaomia, a o e alualu i luma 
i le mauaina o lena uiga paia, o le a 
amata ai foi ona e maua isi uiga paia. 
Pe le mafai ea e se tasi o loo taulai 
malosi atu i le alofa mama ona faate-
leina i le alofa ma le lotomaualalo? Pe 
le mafai ea e se tasi o loo taulai atu i 
le usiusitai ona maua le filiga tele atu 
ma le faamoemoe? O au taumafaiga 
iloga ia maua ai se tasi o uiga paia e 
avea ma tai fana’e e siisii ai vaa uma i 
le uafu.

Tusifaamaumau ma Faatumau
E taua mo a’u pe a ou tauivi e avea 

e faapei o Ia le tusifaamaumau o o’u 
aafiaga ma mea ou te aoaoina. A o ou 
suesueina loloto se tasi o Ona uiga 
paia i lo’u mafaufau, na oo ina fou 
ia mau a o o’u vaavaai atu i faataita-
iga o lenei uiga paia i Ana aoaoga, 
Lana galuega, ma Ona soo. Na taulai 
faapitoa atu foi o’u mata i le iloaina 
o uiga paia i isi. Na ou matauina ni 
tagata matagofie i totonu ma fafo atu 
o le Ekalesia o e ua i ai uiga paia na 
faaalia ai o Ia. O i latou o ni faataitaiga 
mamana o le ala e mafai ai e nei uiga 

paia ona faaalia i ni tagata faatauvaa e 
ala i Lona alofa tunoa.

Ina ia mafai ona vaaia le alualu i 
luma moni, o le a manaomia ona e 
tuuina i se taumafaiga tumau. E faapei 
lava o le a’ea o se mauga e manaomia 
ai foi tapenaga a o le’i faia, ma le ono-
sai ma le faapalepale i le taimi e a’ea’e 
ai, e faapena foi i lenei faigamalaga e 
manaomia ai foi taumafaiga moni ma 
le ositaulaga. O le Faa- Kerisiano moni, 
lea tatou te tauivi ia avea ai faapei o lo 
tatou Matai, e manaomia ai lava e le 
aunoa a tatou taumafaiga aupito sili.16

Ia, o sina upu puupuu o se lapata-
iga. O le poloaiga ia avea e faapei o 
Ia, e le o faamoemoe ia e lagona ai le 
ta’usalaina, lē agavaa, po o le lē alofa-
ina. O o tatou aafiaga uma i le olaga 
faitino e faatatau i le alualu i luma, 
tofotofoina, toilalo, ma faamanuiaina. 
E ui atonu sa ma moomoo ma lo’u 
toalua ia mafai ona moeiini o ma mata 
ma molimoli faamaneta atu i ma’ua i 
le tumutumu, ae e le o le uiga lena o 
le olaga.

Ua lava lou lelei, e alofaina oe, ae e 
le faapea ai la ua e atoa. O loo i ai le 
galuega e tatau ona faia i lenei olaga 
ma le isi. E na o Lana fesoasoani faa-
lelagi lava e mafai ai ona tatou alualu 
uma i luma i le avea ai e faapei o Ia.

I nei taimi ua foliga mai ai ua 
“vāvāō mea uma; ma . . . [foliga mai] 
ua oo mai le mata’u i luga o tagata 
uma,”17 e na o le pau le tali, pau le 

vaifofo, o le tauivi lea ia avea e faapei 
o le Faaola,18 le Togiola19 o tagata 
uma, le Malamalama o le Lalolagi,20 
ma ia saili atu i Le na tautino mai, “O 
A’u o le ala.”21

Ou te iloa o le avea e faapei o Ia e 
ala i Lana fesoasoani ma le malosiaga 
faalelagi e mafai ona ausia i lea la’a 
ma lea la’a. Pe ana le mafaia, semanu 
Na te le tuuina mai ia i tatou lenei 
poloaiga.22 Ua ou iloa lenei mea—i se 
vaega ona ua ou vaai i uiga paia i le 
toatele o outou. Ou te molimau atu 
ai i nei mea, i le suafa o Iesu Keriso, 
amene. ◼

FAAMATALAGA
 1. 3 Nifae 27:27. Mo apoapoaiga fesootai 

mai le Faaola, tagai i le Mataio 5:48 (“Ia 
atoatoa ona lelei o la outou amio, e pei 
o lo outou Tama o i le lagi e atoatoa ona 
lelei o ia”); 1 Ioane 2:6 (“O lē faapea o 
loo tumau ia i totonu ia te ia, e tatau ona 
savali o lona tagata faapei ona savali o 
ia”); Mosaea 3:19 (“Ona o le tagata natura 
o se fili i le Atua, ma sa faapea lava mai 
le pa’ū o Atamu, ma o le a faapea lava, 
e faavavau faavavau lava, vagana ai ua 
gaua’i atu o ia i uunaiga a le Agaga Paia, 
ma tuu ese le tagata natura ma avea ma 
tagata paia e ola i le togiola a Keriso 
le Alii, ma avea e pei o se tamaitiiti, e 
usiusitai, agamalu, lotomaualalo, onosai, 
ma tumu i le alofa, loto ina usitai uma, ua 
silafia e le Atua e tatau ona faaoo mai i 
ona luga, e pei ona usitai atu se tamaitiiti 
i lona tama”); Alema 5:14 (“Ma o lenei 
faauta, ou te fesili atu ia te outou, ou 
uso e o le ekalesia, ua fanauina ea outou 
faaleagaga i la le Atua? Ua outou maua ea 
ona foliga i o outou mata?”) 3 Nifae 12:48 
(“O lea ou te manao ia outou atoatoa e pei 

Rexburg, Idaho, ISA

pele, e te mafai foi, ona tatalo mo le 
Alii ina ia tatala ou mata ina ia vaai i 
mea e le masani ona e vaai i ai.

Vaaia o i Tatou Lava e pei ona Silasila 
Mai le Atua ia i Tatou

Atonu o mea aupito i taua mo i 
tatou, o le vaai manino lea po o ai le 

Saunia e Michelle D. Craig
Fesoasoani Muamua i le Au Peresitene Aoao o Tamaitai Talavou

Vaaia o le Aao o le Atua
Ou te fiafia i le tala o le Feagaiga 

Tuai i se taulealea na auauna atu i le 
perofeta o Elisaia. I se tasi o taeao po 
sa alafa’i mai ai le taulealea, sa alu atu 
i fafo, ma iloa ai ua siomia le aai i se 
autau tele ua faamoemoe e faatamaia i 
latou. Na ia tamo’e atu ia Elisaia: “Aue! 
le alii e, pe faapefea se mea tatou te 
fai a’i?

Na tali Elisaia, “Aua e te fefe: aua e 
toatele ua ia te i tatou i e ua ia te i latou.

Sa silafia e Elisaia, na manaomia e le 
taulealea ni mea e sili atu nai lo se faa-
mautinoaga toafimalie; sa ia manaomia 
le mafai ona vaai. Ma “ona tatalo ai lea 
o Elisaia, . . . Ieova e, . . . faapupula i 
ona mata, ina ia na iloa. Ona faapupu-
laina lea e Ieova o mata o le taulealea, 
ona iloa ai lea e ia, faauta foi, ua tumu 
le mauga i solofanua ma kariota afi ua 
latou vagavagai ia Elisaia.”1

Atonu e i ai taimi e te, pei ai o le 
auauna, e te mauaina oe lava o loo 
tauivi ina ia vaai pe o faapefea ona 
galue le Atua i lou olaga—o taimi 
pe a e lagonaina le lofituina—pe a 
faavaivaia oe e tofotofoga o le olaga 
faaletino. Faatalitali ma faalagolago i 
le Atua ma i Lona taimi, aua e mafai 
ona e faatuatuaina ma lou loto atoa 
Lona finagalo. Ae o loo i ai se lesona 
lona lua ii. O’u uso e ma tuagane 

Mata e Vaai
E ala i le mana o le Agaga Paia, o le a mafai ai e 
Keriso ona tatou vaai ia i tatou lava ma vaai i isi e 
pei ona Ia faia.

lava o a’u, po o lo outou Tama o le o i le 
lagi e atoatoa”).

 2. Neal A. Maxwell, E Faapei o Au  
(1982), 16.

 3. Charles M. Sheldon, In His Steps (1979), 
185.

 4. Tagai i le Mataupu Faavae ma Feagaiga 
93:12–17.

 5. Tagai i le Mataio 5:48, vaefaamatalaga e.
 6. Tagai i le Isaia 9:6; 2 Nifae 19:6.
 7. Tagai i le 1 Korinito 2:14; Mosaea 3:19.
 8. Tagai i le Mataio 7:23; 25:12; Mosaea 

26:24; tagai foi i vaefaamatalaga i mau 
taitasi; David A. Bednar, “Ana Iloa e 
Outou o A’u,” Liahona, Nov. 2016, 102–5.

 9. Tagai i le Mataupu Faavae ma Feagaiga 
93:2.

 10. Tagai i le Moronae 7:12–19.
 11. Tagai i le Eteru 12:27.
 12. Tagai i le Tala’i La’u Talalelei: O Se 

Taiala mo le Galuega Faafaifeautalai, 
rev. ed. (2019), mataupu 6, “E Faapefea 
Ona Ou Atiina Ae Uiga FaaKeriso?” Mau 
faasino i isi uiga paia o le Faaola o loo 
salalau i mau. O ni nai faataitaiga e aofia 
ai le Mosaea 3:19; Alema 7:23; Mataupu 
Faavae o le Faatuatua 1:13.

 13. Tagai i le Tala’i La’u Talalelei, 132.
 14. Russell M. Nelson, “E Mafai Ona Tatou 

Faia ia Lelei Atu ma Ia Tatou Lelei Atu,” 
Liahona, Me 2019, 67.

 15. Tagai i le Bible Dictionary, “Grace”; tagai 
foi i le Taiala i Tusitusiga Paia, “Alofa 
Tunoa” scriptures.ChurchofJesusChrist.
org.

 16. Tagai i le Sheldon, In His Steps, 246: “I la 
tatou faauigaga o le avea ma Kerisiano 
ua na o le olioli i avanoa le laumaua 
o le tapuai, ia agalelei i se tulaga e 
le mafatia ai i tatou lava, ia maua se 
taimi lelei, faigofie e siomia e uo lelei 
ma mea e toafilemu ai, ola tauagafau 
ma ia taumamao mai le atuatuvalega 
tele o le lalolagi o le agasala ma mea 
faasoesa ona o le tiga tele naua o le 
tauamoina—afai o la tatou faauigaga lea 
o le Kerisiano, o le mea moni ua o tatou 
matua mamao ese lava mai le mulimuli 
i laasaga o Iē sa savalia le ala ma le oi 
ma loimata ma le tagi masusu ona o le 
mafatia mo se tagata ua leiloa; o le sa 
afu toto e faapei o ni alualutoto, o le na 
alaga i luga o le satauro mataga, ‘Lo’u 
Atua e, lo’u Atua e, se a le mea ua e 
tuulafoai mai ai ia te au.”

 17. Mataupu Faavae ma Feagaiga 88:91.
 18. Tagai i le Isaia 43:3.
 19. Tagai i le Iopu 19:25.
 20. Tagai i le Ioane 8:12.
 21. Ioane 14:6
 22. Tagai i le 1 Nifae 3:7. Wakayama, Iapani

Atua ma pe o ai moni foi i tatou—o 
atalii ma afafine a ni matua faalelagi 
ua i ai se “amio atua ma le taunuuga 
e faavavau.”2 Ole atu i le Atua e faaali 
atu nei upumoni ia te oe, faatasi ai ma 
Ona lagona e uiga ia te oe. O le tele o 
lou malamalama i lou faasinomaga ma 
le faamoemoega moni, i le ta’ele o le 
agaga, o le tele foi lea o le a tosina ai 
mea uma i lou olaga.

O le Vaai Atu i Isi
O le malamalama i le auala o loo 

silasila mai ai le Atua ia i tatou e sau-
nia ai le ala e fesoasoani ia i tatou ia 
vaai atu i isi e pei ona Ia faia. Fai mai 
le Tusitala o Tavita Brooks: “O le tele 
o faafitauli maoae o lo tatou sosaiete 
e soloa’i mai tagata e manatu e le o 
amanaiaina ma faatauaina i latou. . . . 
E i ai se uiga tuloto . . . e tatau ona 
tatou lelei uma ai, ma o lena uiga o le 
vaai loloto lea i le tasi ma le isi ma ia 
loloto le iloaina.”3

E loloto le silasila a Iesu Keriso i 
tagata. Na te silasila i tagata taitoatasi, 

i o latou manaoga, ma tagata e mafai 
ona latou avea ai. Ae o isi, sa vaai i alii 
fagota, tagata agasala, po o telona, sa 
silasila Iesu i so’o; ae o isi sa vaai i se 
tagata na ulufia e temoni, sa lē ama-
naia e Iesu le faafitauli i fafo, ae sa ia 
aloaia o ia, ma sa faamalolo ia te ia.4

E faapena o tatou olaga pisi, e 
mafai ona tatou mulimuli i le faataita-
iga a Iesu ma vaai i tagata taitoatasi—i 
o latou manaoga, lo latou faatuatua, o 
a latou tauiviga, ma tagata e mafai ona 
avea ai i latou.5

A o ou tatalo mo le Alii e tatala 
o’u mata ina ia vaai i mea atonu e le 
masani ona ou vaaia, e masani ona 
ou fesili ia te a’u lava i ni fesili se lua 
ma gauai atu i uunaiga e oo mai: “O 
a mea o o’u faia e tatau ona ou taofi 
le faia?” ma “O a mea ou te le’o faia e 
tatau ona amata ona faia?”6

I le tele o masina ua mavae, i le 
taimi o le faamanatuga, sa ou fesili 
ifo ai i nei lava fesili ma sa ou maofa i 
le uunaiga na oo mai. “Tuu le tilotilo 
i lau telefoni pe a e tu faatalitali i ni 

laina.” O le tilotilo i 
la’u telefoni pe a tu i 
laina sa toetoe lava a 
otometi; sa ou maua-
ina o se taimi lelei e 
fai ai galuega e tele, e 
faitau ai ma tali imeli, 
tilotilo ai i puletini 
o talafou, pe autilo-
tilo ai i faamatalaga 
o ala o faasalalauga 
faaagafesootai.

O le taeao na sosoo 
ai, sa ou maua ai a’u 
lava o faatalitali i se 
laina umī i le fale-
oloa. Sa ou toso mai 
la’u telefoni ona ou 
manatuaina lea o le 
uunaiga sa ou maua-
ina. Sa ou tu’u ese la’u 

telefoni ma tilotilo solo. Sa ou vaaia 
se toeaina i le laina i o’u luma atu. Sa 
gaogao lana taavale faatau sei vagana 
ai ni nai apa o meaai a pusi. Sa ou 
lagona sina lē mautonu, ae sa ou fai 
atu se tala atamai moni e pei o le “Ou 
te iloa e i ai sau pusi.” Sa fai mai o ia 
o le a sau se afā, ma sa le manao ai e 
leai se meaai a le pusi. Sa ma talata-
lanoa puupuu, ona ia faliu mai lea ia 
te a’u ma fai mai, “E te iloa, ou te le’i 
ta’ua lava i se tasi le mea lenei, ae o 
le asō o lo’u aso fanau.” Sa ootia lo’u 
loto. Sa ou faamanuia i ai lona aso 
fanau ma ofoina a’e se tatalo le leoa 
o le faafetai ou te le’i faaaogaina la’u 
telefoni ma misia ai se avanoa e vaai 
moni ai ma fesootai ma se isi tagata 
na manaomiaina.

Ma lo’u loto atoa, ou te le manao 
ia pei o le ositaulaga po o le sa Levī 
i luga o le ala i Ieriko—o se tasi e 
tilotilo atu ma pasi ane.7 Ae o le tele o 
taimi, ou te manatu ai ua ou pasi ane. 

Vaaia o le Feau a le Atua mo A’u
Na ou aoaoina talu ai nei se lesona 

taua e uiga i le vaai loloto mai se 
tamaitai talavou e igoa ia Rozlyn.

Na faasoa mai le tala ia te a’u e se 
uo, o lē na matuā faanoanoa ina ua 
alu ese lona toalua o le 20 tausaga. 
Faatasi ma lana fanau na vaeluaina 
taimi mo matua, o le manatu o le auai 
na’o ia i le lotu sa foliga taufaafefe. Sa 
ia faamatala:

“I se lotu lea e matuā taua ai le aiga, 
o le nofo toatasi e mafai ona lofituina. 
O lena aso Sa muamua, sa ou savali i 
totonu ma tatalo ia leai se tasi o le a 
talanoa mai ia te a’u. Sa tau le mafai 
ona ou toafilemu, ma sa lata ina ou 
tagi. Sa ou nofo i lo’u nofoaga masani, 
ma le faamoemoe e leai se tasi na te 
iloa mai le gaogao ‘i’i o le nofoa.

“Sa faliu mai se tamaitai talavou o 
le matou uarota ma tilotilo mai ia te Temecula, Kalefonia, ISA

a’u. Sa ou fa’atagā ata atu. Sa ia toe 
ataata mai. Sa mafai ona ou vaaia le 
popole i ona foliga. Sa ou tatalo le 
leoa ia aua nei sau e talanoa mai ia te 
a’u—na leai se mea lelei ou te fai atu 
ma sa ou iloaina o le a ou tagi. Sa ou 
toe tilotilo i lalo i o’u vae ma ‘aloese 
mai le vaai atu i ona mata.

“I le itula na sosoo ai, sa ou matau-
ina lona toe tilotilo so’o mai ia te a’u. O 
le taimi lava na maea ai le sauniga, sa 
ia sau sa’o lava ia te a’u. ‘Talofa Rozlyn,’ 
sa ou musumusu atu ai. Sa ia fusi atu 
a’u i ona lima ma fai mai, ‘Sister Smith, 
ou te iloa o se aso lē lelei lenei mo oe. 
Ou te matuā faamalie atu. Ou te alofa 
ia te oe.’ E pei ona ou mua’i manatu ai, 
na maligi o’u loimata a o ia toe fusiina 
a’u. Ae a o ou savali ‘ese, sa ou mafau-
fau ifo ia te a’u lava, ‘Atonu e mafai 
lava ona ou faia lenei mea.’

“O lena tamaitai talavou e 
16- tausaga, e laitiiti ifo ma le ‘afa o o’u 
tausaga, na mauaina a’u i aso Sa uma 
na totoe o lena tausaga e tuuina mai 
se opo ma fesili mai, ‘O a mai oe?’ Sa 
faia se eseesega i o’u lagona e uiga 
i le sau i le lotu. O le mea moni lava 
sa amata ona ou faalagolago atu i na 
opo. Sa matauina a’u e se tasi. Sa sila-
fia e se tasi sa ou i ai iina. Sa popole 
se tasi [mo a’u].”

E pei lava o meaalofa uma lava, o 
loo ofoina mai ma le naunautai e le 
Tama, o le vaai loloto e manaomia ai 
lo tatou fesili atu ia te Ia—ona faatino 
lea. Ole atu ia vaai i isi e pei ona Ia 
faia—o Ona atalii ma afafine moni ma 
le gafatia paia ma lē i’u. Ona faatino 
lea e ala i le alofa, auauna atu, ma 
faamautinoa lo latou taua ma gafatia 
e pei ona uunaia ai. A o avea ai lenei 
ma mamanu o o tatou olaga, o le a 
tatou iloa ai o i tatou o “soo moni 
o . . . Iesu Keriso.”8 O le a mafai e isi 
ona faatuatuaina o tatou loto i o latou 
foi loto. Ma i lenei mamanu, o le a 

tatou iloaina foi lo tatou lava faasino-
maga ma le faamoemoega moni.

Sa manatua e la’u uo se isi mea na 
tupu a o nofo ai i lena nofoa gaogao 
na o ia, ma mafaufau pe o taumafaiga 
mo le 20 tausaga ina ia ola i le talale-
lei i lona aiga sa leai ma se aoga. Sa 
ia manaomiaina ni mea e sili atu nai 
lo se faamautinoaga o le toafilemu; sa 
ia manaomia se vaaiga mamao. Sa ia 
lagonaina se fesili na tuia ai lona loto: 
“Aisea na e faia ai na mea? Pe na e faia 
na mea mo se taui, mo viiga o isi, po 
o taunuuga na manaomiaina?” Sa ia 
faatali mo sina taimi, su’esu’eina lona 
loto, ona tali atu lea ma le mautinoa, 
“Na ou faia na mea ona ou te alofa i le 
Faaola. Ma ou te alofa i Lana talalelei.” 
Na tatalaina e le Alii ona mata ina 
ia fesoasoani ia mafai ai ona ia vaai. 
O lenei suiga faigofie ae mamana 
na fesoasoani ia te ia e faaauau ona 
fetaomi atu i luma ma le faatuatua ia 
Keriso, e ui i ona tulaga. 

Ou te molimau atu e alofa Iesu 
Keriso ia i tatou ma e mafai ona Ia 
aumaia mata e vaai ai—e tusa lava 
pe faigata, e tusa lava pe tatou te le 
lavava, e tusa lava pe tuuatoatasi i 
tatou, ma e tusa lava po o taunuuga 
e le o ni mea sa tatou faamoemoe-
ina. E ala i Lona alofa tunoa, o le a 
Ia faamanuia i tatou ma faateleina 
lo tatou gafatia. E ala i le mana o le 

Agaga Paia, o le a mafai ai e Keriso 
ona tatou vaai ia i tatou lava ma vaai i 
isi e pei ona Ia faia. Faatasi ai ma Lana 
fesoasoani, e mafai ona tatou iloatino 
mea e sili ona manaomia. E mafai ona 
tatou amata vaaia le aao o le Alii o 
loo galue i, ma e ala i auiliiliga patino 
masani o o tatou olaga—o le a tatou 
vaai loloto i ai.

Ma i lena aso sili “a oo ai ina afio 
mai o ia o le a tatou faapei o ia, ona o 
le a tatou vaai ia te ia e pei ona i ai o 
ia; tau ina ia tatou maua lenei faamoe-
moe”9 o la’u tatalo lea i le suafa o Iesu 
Keriso, amene. ◼
FAAMATALAGA
 1. 2 Tupu 6:15–17.
 2. Autu a Tamaitai Talavou, 

ChurchofJesusChrist.org.
 3. David Brooks, “Finding the Road to 

Character” (Brigham Young University 
forum address, Oct. 22, 2019), speeches.
byu.edu.

 4. Tagai i le Mareko 5:1–15.
 5. “O se mea taua le ola ai i se sosaiete ua 

mafai ona avea ma ni atua ma atua fafine, 
ia manatua o le tagata sili ona le taua e 
mafai ona e talanoa i ai e i ai se aso o le a 
avea ma se tagata, ana e vaai i ai i le taimi 
nei, o le a faaosoosoina oe e tapuai malosi 
i ai . . . E leai ni tagata taualoa” (C. S. 
Lewis, The Weight of Glory [2001], 45–46).

 6. Kim B. Clark, “Li’o Faataamilo i le Afi” 
(Faasalalauga faasatelite mo Seminare 
ma Inisitituti o Mataupu Faalelotu, 4 Aok, 
2015), ChurchofJesusChrist.org.

 7. Tagai i le Luka 10:30–32.
 8. Moronae 7:48.
 9. Moronae 7:48; ua faaopoopo le 

faamamafa.

São Paulo, Pasila

Polika Iaga ma ana paaga i se sava-
liga sopo i saute o St. George, Iuta. 
Na tulata atu Elizabeth i lana uluai 
asiasiga i Iuta ma ni masalosaloga i 
tamaitai. Sa ia maofa i nisi o mea sa 
ia aoaoina. Mo se faataitaiga, sa ia 
iloaina e faapea, o soo se matātā lea 
e mafai ai e se tamaitai ona maua ni 
tupe e ola ai sa tatala atu ia i latou i 
Iuta.3 Sa ia iloa foi ni tagata o le Ekale-
sia sa agalelei ma malamalama ma le 
faaaloalo i Initia Amerika.4

I le taimi o le malaga sa latou 
nonofo i Fillmore i le aiga o Thomas 
R. ma Matilda Robison King.5

Sa tusia e Elisapeta a o saunia e 
Matilda se taumafataga mo Peresitene 
Young ma lana vaega, sa o mai ni 
Initia Amerika se toalima i totonu o le 
potu. E ui e le’i valaauliaina [i latou], 
ae sa manino lava na latou faamoe-
moe e aufaatasi ma le vaega. Sa tala-
noa atu Sister King ia i latou “i le latou 
gagana.” Sa latou nonofo i lalo ma a 
latou palanikeke ma se vaaiga fiafia i 
o latou fofoga. Sa fesili Elisapeta i se 
tasi o le fanau a King, “O le a le tala 
na fai e lou tina i alii la?”

O le tali a le atalii o Matilda e faa-
pea, “Fai mai o ia, ‘Na muamua o mai 
tagata ‘ese nei, ma na ou kukaina na o 
meaai e lava ai latou; ae o loo kukaina 
nei i luga o le afi le tou taumafataga, 
ma ou te valaau atu ia te outou i le 
taimi e vela ai.”

Na fesili Elisapeta, “Pe o le a ia 
faia moni lena mea, pe na o le avatu 
o toe’aiga ia i latou i le faitotoa o le 
umukuka?”6

Na tali le atalii o Matilda, “E avatu e 
Tina meaai ia i latou e pei ona ia faia 
mo outou ma avatu se nofoaga mo i 
latou i lana laulau.”

Ma sa ia faia lava, ma “ma sa latou 
tausasami ma le faaaloalo.” Na faa-
matala e Elisapeta o lenei talimalo sa 
100 pasene i lona manatu.7 E faaleleia 

fesoasoani ma puipuia ai le Au Paia e 
Taitai Au Thomas L. Kane le Au Paia e 
pei ona manaomia ai ona latou sosola 
ese mai Navu. O ia o se fautua mo le 
Ekalesia mo le tele o tausaga.2

I le 1872, o Taitai Au Kane, o lana 
avā talenia, o Elisapeta Wood Kane, 
ma o la atalii e toalua na malaga mai 
lo latou aiga i Penisilevania i le Aai 
o Sate Leki. Sa latou faatasi atu ma 

Saunia e Elder Quentin L. Cook
O Le Korama a Aposetolo e Toasefululua

O le amiotonu ma le lotogatasi e 
matuā loloto le taua.1 Pe a alolofa 
tagata i le Atua ma o latou loto atoa 
ma tauivi ma le amiotonu ia avea e 
pei o Ia, o le a faaitiitia fetaua’iga ma 
finauga i totonu o malo. O loo i ai le 
tele o le lotogatasi. Ou te fiafia i se 
tala moni e faamanino ai lenei mea.

I le avea ai ma se alii talavou e le 
o se tasi o lo tatou faatuatuaga, na 

Loto ua Fili Faatasi i 
le Amiotonu ma le 
Lotogatasi
I lenei 200- tausaga o le vaitau taua i la tatou 
talafaasolopito o le Ekalesia, ia tatou tuuto atu i 
tatou lava ia ola amiotonu ma ia lotogatasi i lo se isi 
lava taimi muamua.

Kuala Lumpur, Meleisia

le lotogatasi pe a taulimaina ma le 
mamalu ma le faaaloalo tagata e ui 
lava ina eseese o latou uiga faaalia.

I le avea ai ma taitai, tatou te le o 
i ai i lalo o le manatu sese, i le taimi 
ua tuanai o sootaga uma na atoatoa, o 
amioga uma na faa- Keriso, po o faa-
i’uga uma na tonu. Ae ui i lea, ua aoao 
mai lo tatou faatuatua o i tatou uma 
lava o fanau a lo tatou Tama i le Lagi, 
ma tatou te tapuai ia te Ia ma Lona 
Alo, o Iesu Keriso, o lo tatou Faaola. 
O o tatou faanaunauga, o o tatou loto 
ma mafaufau o le a fili i le amiotonu 
ma le lotogatasi, ma o le a tasi i tatou 
ma i Laua.8

O le amiotonu o se upu e mala-
malama i ai le lautele, ae e mautinoa 
lava e aofia ai le ola ai i poloaiga a le 
Atua.9 E agavaa ai i tatou mo sauniga 
paia ia e faavae ai le ala o feagaiga ma 
faamanuia ai i tatou ina ia tuuina mai 
e le Agaga le taitaiga i o tatou olaga.10

O le amiotonu e le o le faalagolago 
lea ia i tatou taitoatasi o loo mauaina 
faamanuiaga uma i o tatou olaga i 
lenei taimi. Atonu tatou te le’i faaipo-
ipo pe faamanuiaina i ni tamaiti po o 
le i ai foi o nisi faamanuiaga manao-
mia i le taimi nei. Ae ua folafola mai e 
le Alii e faapea, o tagata amiotonu o ē 
faamaoni e “mau faatasi ma le Atua i 
se tulaga o le fiafia e lē gata.”11

O le lotogatasi o se upu foi e mala-
malama i ai le lautele, ae mautinoa 
lava o loo faaalia ai poloaiga sili mua-
mua ma le lona lua ia alofa i le Atua 
ma alofa i o tatou uso a tagata.12 Ua fai 
ma faatusa o se nuu o Siona o o latou 
loto ma mafaufau ua “fili faatasi i le 
lotogatasi.”13

O le aano o la’u savali o le ese-
esega ma lesona mai tusitusiga paia.

Ua 200 tausaga talu ona faaali mai 
le Tama ma Lona Alo ma amatalia 
ai le Toefuataiga o le talalelei a Iesu 
Keriso i le 1820. O le tala i le 4 Nifae i 
le Tusi a Mamona ua aofia ai se vaitau 
talitutusa e 200- tausaga ina ua mavae 
le faaali mai o le Faaola ma le faatuina 
o Lana Ekalesia i Amerika anamua.

O le talafaamaumau faasolopito 
tatou te faitauina i le 4 Nifae ua 
faamatala mai ai se nuu sa leai ni 
matau’a, fetaua’iga, faanunununu, 
pepelo, fasiotiga tagata, po o soo se 
ituaiga faamataāitu. Ona o lenei amio-
tonu ua ta’ua e talafaamaumau, “e 
moni e le mafai ona i ai o ni tagata e 
sili atu ona fiafia i totonu o tagata uma 
na foafoa e le aao o le Atua.”14

E tusa ai ma le lotogatasi, ua fai-
tauina le 4 Nifae e faapea, “Ma sa oo 
ina leai se finauga i le laueleele, ona 
o le alofa o le Atua sa mau i loto o 
tagata.”15

Ae paga lea, na faamatalaina e le 
4 Nifae se suiga matautia na amatalia 
i le “tausaga e lua selau ma le tasi”16 
ina ua faaleagaina e le amioleaga ma 
le fevaevaeaiga le amiotonu ma le 
lotogatasi. O le loloto o le amioleaga 
na tutupu na mulimuli mai ai le amio-
leaga tele lea na i’u ai ina tagitu’i le 
perofeta maoae o Mamona i lona atalii 
o Moronae:

“Ae lo’u atalii e, e mafai faapefea 
e ni tagata faapenei, o e o lo latou 
fiafia ua i ai lea i le faia o mea inosia 
e tele—

“E mafai faapefea ona tatou faa-
moemoe o le a taofi e le Atua lona 
aao i le faamasinoga e faasaga ia te i 
tatou?”17

I lenei tisipenisione, e ui lava ina 
tatou ola i se taimi faapitoa, e le’i 
faamanuiaina le lalolagi i le amio-
tonu ma le lotogatasi o loo faamatala 
mai i le 4 Nifae. O le mea moni, o 
loo tatou ola i se taimi ua sili ona 
malolosi ai fevaevaeaiga. Ae peitai, 
o le faitau miliona na taliaina le 
talalelei a Iesu Keriso ua tautino atu 
i latou lava i le ausiaina uma o le 
amiotonu ma le lotogatasi. Ua tatou 
iloa uma lava e mafai ona tatou 
faia le mea lelei atu, ma o la tatou 
lu’itau lea i lenei aso. E mafai ona 
avea i tatou ma malosiaga e siitia ma 
faamanuia ai le malo atoa. I lenei 
200- tausaga o le vaitau taua i la tatou 
talafaasolopito o le Ekalesia, tau ina 
ia tatou tuuto atu i tatou lava o ni 
tagata o le Ekalesia a le Alii ina ia 
ola amiotonu ma ia lotogatasi i lo 
se isi lava taimi muamua. Ua talosa-
gaina i tatou e Peresitene Russell M. 
Nelson “ina ia faatino le faaaloalo sili 
atu, lotogatasi i ituaiga o tagata ma 
faaleaganuu ma le va fealoa’i lelei.”18 
O lona uiga o le alofa o le tasi i le isi 
ma le Atua ma taliaina tagata uma o 
ni uso ma ni tuafafine ma avea moni 
o se nuu o Siona.

Faatasi ma a tatou aoaoga faavae 
e aofia ai tagata uma, e mafai ona 
tatou lotogatasi a o fevaevaeai isi ma 
taliaina eseesega o tagata ma aga-
nuu. O le lotogatasi ma le eseesega 
o tagata ma aganuu e lē feteenai. E 
mafai ona tatou ausia le lotogatasi 
sili atu pe a tatou faafaileleina se 
siosiomaga o le faaaofia uma ma le 
faaaloalo mo le eseesega o tagata ma 
aganuu. I le vaitaimi sa ou auauna ai 
i le Au Peresitene o le Siteki a Kale-
fonia San Francisco, sa i ai a matou 

Villa Alemana, Greater Valparaíso, Chile

faapotopotoga e tautatala i gagana 
Sipaniolo- , Toga- , Samoa- , Takaloka- , 
ma le Meneterini. O a matou uarota 
e tautatala faaPeretania na aofia ai 
tagata mai le tele o ituaiga ma aga-
nuu. Sa i ai le alofa, amiotonu, ma le 
lotogatasi.

O uarota ma paranesi i Le Ekale-
sia a Iesu Keriso o le Au Paia o Aso 
e Gata Ai e fuafuaina i faataatiaga 
faafaafanua,19 ae le o ituaiga po o 
aganuu. E le o faailoaina le ituaiga o 
tagata i luga o pepa faamaumau.

I le amataga o le Tusi a Mamona, 
pe tusa ma le 550 tausaga a o lumanai 
le soifua mai o Keriso, ua aoaoina i 
tatou i le poloaiga autu e faatatau i le 
sootaga i le va o fanau a le Tama i le 
Lagi. E tatau i tagata uma ona tausia 
poloaiga a le Alii, ma ua valaaulia 
tagata uma e taumamafa i le agalelei o 
le Alii; “ma e lē teena e ia se tasi e sau 
ia te ia, e uliuli pe pa’epa’e, e pologa 
pe saoloto, o tane ma fafine; ma e 
manatua e ia lē ua faapaupau; ma ua 
tutusa tagata uma i le Atua, o le Iutaia 
ma le Nuuese.”20

Sa tautino mai pea e le galuega ma 
le savali a le Faaola, o ituaiga ma lanu 
uma o fanau ia a le Atua. O i tatou 
uma o uso ma tuafafine. I totonu o la 
tatou aoaoga faavae tatou te talitonu 
ai i le atunuu talimalo mo le Toefua-
taiga, o le Iunaite Setete, le Tulafono 
Faavae a le I.S.21 ma pepa o faamata-
laga e faatatau i ai,22 na tusiaina e alii 
e lē atoatoa, sa musuia e le Atua ina 
ia faamanuiaina ai tagata uma. A o 
tatou faitau i le Mataupu Faavae ma 
Feagaiga, o nei pepa o faamatalaga 
sa “faatuina, ma e tatau ona tausia 
mo aiā tatau ma le puipuiga o tagata 
uma, e tusa ma mataupu autu tonu 
ma paia.”23 O le lua o nei mataupu 
faavae, e i ai le faitalia ma le tali atu 
o le tagata ia mo ana agasala. Na tau-
tino mai le Alii:

“O lea, e lē saʼo ona tatau ona nofo 
pologa soo se tagata o le tasi i le isi.

“Ma o le faamoemoega lenei na 
Ou faatuina ai le Tulafono Faavae o 
le laueleele lenei, e ala i lima o alii 
atamamai o e na Ou faatutu mai i luga 
mo lenei lava faamoemoe, ma toe 
maua mai le laueleele e ala i le faama-
saaina o le toto.”24

O lenei faaaliga sa maua i le 1833 
i le taimi sa mafatia ai le Au Paia i 
Misuri i sauaga tetele. O se vaega o 
le ulutala i le Mataupu Faavae ma 
Feagaiga vaega 101 e faitauina faapea: 
“Sa tutuliese i latou mai o latou fale 
i le Itumalo o Siakisone e tagata 
amioleaga. . . . Sa tele faamataʼuga i 
le oti na faia e faasaga i [tagata] o le 
Ekalesia.”25

O se taimi lea o le popolevale i nisi 
o itu. E toatele tagata Misuri sa manatu 
i Initia Amerika o se fili le mateenaina 
ma sa mananao ai ia aveesea i latou 
mai le laueleele. E le gata i lea, e 
toatele i latou na nofoia Misuri sa fai a 
latou pologa ma sa lagona le faama-
ta’uina e i latou o ē sa tetee i le faia o 
pologa.

I se eseesega, o la tatou aoaoga 
faavae e faaaloalogiaina Initia Amerika 
ma o lo tatou faanaunauga ia aoao i 
latou i le talalelei a Iesu Keriso. E tusa 
ai ma pologa, o loo manino a tatou 
tusitusiga paia e faapea, e lē saʼo ona 
tatau ona nofo pologa soo se tagata o 
le tasi i le isi.26

Mulimuli ane, na tutuliesea ma le 
saua le Au Paia mai Misuri27 ma faa-
malosia ai e masii atu i Sisifo.28 Sa faa-
manuiaina le Au Paia ma maua ai le 
filemu lea e o faatasi ma le amiotonu, 
lotogatasi, ma le ola ai i le talalelei a 
Iesu Keriso.

Ou te olioli i le Tatalo Faatoga a 
le Faaola o loo tusia i le Evagelia a 
Ioane. Na faailoa mai e le Faaola na 
auina mai o Ia e le Tama ma o Ia, o le 

Faaola, na faamae’aina le galuega na 
auina mai ai o Ia e fai. Sa Ia tatalo mo 
Ona soo ma i latou o ē o le a talitonu 
ia Keriso: “Ina ia tasi i latou uma, 
faapei o oe le Tamā o i totonu ia te 
au, o a’u foi o i totonu ia te oe, ina ia 
tasi i latou i totonu ia te i taua.”29 O le 
tasi o le loto o le mea lea na tatalo ai 
Keriso a o lumanai Lona faalataina ma 
le faasatauroina.

I le uluai tausaga o le Toefuataiga 
o le talalelei a Iesu Keriso, ua tusia i 
le vaega 38 o le Mataupu Faavae ma 
Feagaiga, ua fetalai mai le Alii e uiga 
i taua ma le amioleaga ma folafola 
mai, “Ou te fai atu ia te outou, ia tasi 
outou; ma afai tou te lē tasi e lē a a’u 
outou.”30

O la tatou aganuu Faale- Ekalesia e 
sau mai le talalelei a Iesu Keriso. O le 
Tusi a le Aposetolo o Paulo i Tagata 
Roma e loloto.31 O le uluai Ekalesia i 
Roma sa aofia ai tagata Iutaia ma Nuu-
ese. O nei uluai tagata Iutaia sa i ai se 
aganuu faaIutaia ma sa faamatalaina 
ma “maua lo latou saolotoga malosi 
ma amata ai ona uluola ma manuia.”32

O Tagata Nuuese i Roma sa i ai se 
aganuu ma se aafiaga maoae faa-
Eleni, lea na malamalama lelei i ai le 
Aposetolo o Paulo ona o ona aafiaga i 
Atenai ma Korinito.

Na tala’i atu e Paulo le talalelei a 
Iesu Keriso i se auala manino atoatoa. 
Na ia faamaioioina vaega taua e uiga 
i le aganuu faaIutaia ma Nuuese33 ia 
e feteenai ma le talalelei moni a Iesu 
Keriso. Na ia talosagaina ma le tatau 
i latou taitoatasi e tu’u ese papupuni 
faaleaganuu mai o latou talitonuga 
faatasi ai ma aganuu e le ogatusa ma 
le talalelei a Iesu Keriso. Ua apoapoai 
atu e Paulo i le au Iutaia ma Nuuese 
ina ia tausi poloaiga, alofa i le tasi ma 
le isi, ma o lena amiotonu e taitai atu i 
le faaolataga.34

O le aganuu o le talalelei a Iesu 

Keriso e le o se aganuu a Nuuese po 
o se aganuu faaIutaia. E le fuaina i le 
lanu o le pa’u o se tagata po le mea 
e nofo ai se tagata. A o tatou olioli ai 
i aganuu tulaga ese, e tatau ona tatou 
tuuese vaega o na aganuu e feteenai 
ma le talalelei a Iesu Keriso. E masani 
ona o mai o tatou tagata o le Ekalesia 
ma tagata fou liliu mai mai talaaga ese-
ese faaleituaiga ma faaleaganuu. Afai 
tatou te mulimuli i le apoapoaiga a 
Peresitene Nelson e faapotopoto Isara-
elu ua faataapeapeina, o le a tatou iloa 
ai e pei lava lo tatou eseese o Iutaia 
ma Nuuese i le vaitaimi o Paulo. Ae 
e mafai ona tatou lotogatasi i lo tatou 
alofa ma le faatuatua ia Iesu Keriso. O 
le Tusi a Paulo i Tagata Roma ua faa-
mautuina ai le mataupu faavae e faa-
pea tatou te mulimuli i le aganuu ma 
le aoaoga faavae o le talalelei a Iesu 
Keriso. O le faataitaiga lea mo i tatou 
i le asō.35 O sauniga o le malumalu e 
tuufaatasia ai i tatou i auala faapitoa 
ma faatagaina i tatou ina ia tasi i auala 
uma e taua e faavavau.

Tatou te faamamaluina o tatou 
tagata paionia i le salafa o le lalolagi, 
e le faapea ona sa atoatoa i latou, ae 
ona sa latou manumalo i faigata, faia 
ni osigataulaga, naunau ina ia faapei o 
Keriso, ma sa tauivi e fausia le faatua-
tua ma ia tasi ma le Faaola. O lo latou 
tasi ma le Faaola na tasi ai i latou i le 
tasi ma le isi. E moni lenei mataupu 
faavae mo outou ma a’u i le asō.

O le valaau malosi i tagata O Le 
Ekalesia a Iesu Keriso o le Au Paia o 
Aso e Gata Ai ina ia tauivi e avea ma 
nuu o Siona o ē tasi le loto ma tasi le 
mafaufau ma nonofo i le amiotonu.36

Ou te tatalo ia tatou amiotonu ma 
lotogatasi ma taulai atoatoa atu i le 
auauna atu ma le tapuai i lo tatou 
Faaola, o Iesu Keriso, o lē ou te moli-
mau atu ai. I le suafa o Iesu Keriso, 
amene. ◼

Toefuataiga; le faapaiaga o se maota 
o le Alii. Sa latou o mai ma loto ua 
tutumu i le alolofa ia te Ia ma Lana 
Togiola. Sa latou o mai ma le faafetai i 
lo tatou Tama o i le Lagi mo le saunia 
o sauniga paia o le a taitai atu ai i le 
faaeaga. Sa latou o mai ua agavaa.

O malumalu, e le afaina po o fea 
lava e i ai, e tula’i a’e i luga o ala o 
le lalolagi. O malumalu uma o le Au 
Paia o Aso e Gata Ai i le lalolagi—le 
168 uma—e tutu o ni molimau i lo 
tatou faatuatua i le ola e faavavau ma 
le olioli i le faaaogaina faatasi ma o 
tatou aiga ma lo tatou Tama Faalelagi. 
O le alu i le malumalu e faateleina ai 

lo tatou malamalama i le Aiga Atua 
ma le talalelei e faavavau, o la tatou 
tautinoga e ola ma aoao atu upumoni, 
ma lo tatou naunautai e mulimuli i le 
faataitaiga a lo tatou Alii ma le Faaola 
o Iesu Keriso.

I fafo o malumalu uma i le Ekalesia 
o loo i ai upu e fetaui lelei, “E Paia i 
le Alii.” O le malumalu o le maota o 
le Alii ma o se maluapapa mai le lalo-
lagi. E vagaia e Lona Agaga i latou o 
e tapuai atu i totonu o na puipui paia. 
Na te faatuina tulaga faatonuina ia 
tatou te ulufale atu ai o ni Ana malo.

O lo’u tama faale- tulafono, o Blaine 
Twitchell, o se tasi o alii aupito sili 
ua ou iloa, na aoao mai ia te au se 
lesona sili. Sa ma o ma Sister Rasband 
e asi o ia ina ua pulapula lagoto lona 
soifua. Ma te ulufale atu i lona potu, 
ae tuumuli ese loa lona epikopo. A’o 
ma faatalofa atu i le epikopo, sa ou 
manatu, “Matuai lelei tele le epikopo. 
O loo i ai e fai lana auaunaga i se 
tagata faatuatua o lana uarota.”

Sa ou fai atu ia Blaire, “Matuai 
manaia tele le epikopo ma le sau e 
asiasi mai.”

Sa tilotilo mai Blaine ia te au ma 
tali mai, “E sili atu nai lo lena. Sa talo-
sagaina le epikopo e sau ona sa ou 
manao i se faatalanoaga mo la’u pepa 

faataga o le malumalu. Ou te fia oti 
a’o fautuaina atu a’u i le Alii.” Ma sa 
faapena ona fai!

Na ou mafaufau pea lava i lena 
fasifuaitau, “fautuaina atu i le Alii.” Ua 
aumaia ai se vaaiga fou i le faata-
lanoaina e le aunoa e o tatou taitai 
faale- Ekalesia. O le taua tele o se 
pepa faataga o le malumalu o lea i 
ona popofou o le Ekalesia, seia oo i le 
1891, o pepa faataga taitasi o le malu-
malu sa faamaonia1e le Peresitene o le 
Ekalesia. 

Pe mo talavou po o tagata matutua, 
o lou faatalanoaga o le pepa faataga 
o le malumalu e le faatatau i mea e fai 
ma mea e le faia. O se pepa faataga 
e le o se lisi e siaki ai, se faatagaga e 
te solia ai se tulafono, po o se pepa 
mo se nofoaga faapitoa. E i ai sona 
faamoemoega e maualuga atu ma 
paia. Ina ia agavaa mo le mamalu o se 
pepa faataga o le malumalu, e tatau 
ona e ola e tusa ai ma aoaoga o Le 
Ekalesia a Iesu Keriso o le Au Paia o 
Aso e Gata Ai.

I lou faatalanoaga e te maua ai le 
avanoa e suesue ai lou agaga e uiga i 
lou faatuatua patino ia Iesu Keriso ma 
Lana Togiola. Ua e maua le faamanu-
iaga e ta’u atu ai lau molimau i le tala-
lelei toefuataiina, lou naunautaiga e 

lagolago i latou ua valaauina e le Alii 
e taitai Lana Ekalesia; lou faatuatua i 
le aoaoga faavae o le talalelei; o lou 
faataunuuina o tiutetauave faaleaiga; 
o ou uiga auaumama o le faamaoni, 
ola mama, lotonuu, usiusitai, tausiga 
o le Upu o le Poto, le tulafono o le 
sefuluai, ma le paia o le aso Sapati. O 
mataupu faavae mautu na o se olaga e 
tuuto ia Iesu Keriso ma Lana galuega. 

O lou pepa faataga o le malumalu 
e atagia ai se faamoemoega loloto, 
faaleagaga o loo e taumafai malosi 
e ola ai i tulafono a le Alii ma fiafia 
i mea e alofa o Ia i ai: lotomaualalo, 
agamalu, mausali, alofa mama, loto-
toa, agaalofa, lotofaamagalo, ma le 
usiusitai. Ma e te tautino atu oe lava i 
na tulaga faatonuina pe a e sainia lou 
igoa i lena pepa tusitusia paia.

O lou pepa faataga o le malumalu 
e tatala ai faitotoa o le lagi mo oe ma 
isi faatasi ai ma aia tatau ma sauniga 
e taua e faavavau e aofia ai papati-
soga, faaeega paia, faaipoipoga, ma 
faamauga.

Ina ia “fautuaina atu i le Alii” o le 
faamanatu atu lea o mea ua faamoe-
moeina mai se e Paia o Aso e Gata Ai 
e tausi feagaiga. O lo’u tama faale- 
tulafono o Blaine, sa ia vaai atu i ai o 
se tapenaga taua tele mo le aso o le a 

ia tu atu ai ma le lotomaualalo i luma 
o le Alii.

Manatu i le taimi na a’e ai Mose i 
le Mauga o Horepa ma faaali atu ai le 
Alii o Ieova ia te ia i se laau na mu. Sa 
fetalai atu le Atua ia te ia, “Ina to ese 
ia ou seevae i ou vae, aua ua sa lava 
le eleele o loo e tu ai nei.”2

O le toesea o ou seevae i le faito-
toa o le malumalu o le lafoai ese lea 
o ou manaoga faalelalolagi po o mea 
faafiafia e faalavelaveina ai i tatou mai 
lo tatou tuputupu ae faaleagaga, o le 
faapafala ese o na mea ia e afua ai 
ona taulai atu i mea o le olaga, ia le 
puleaina e amioga faafinauvale, ma 
sailia le taimi ia paia ai.

E ala i le mamanu faalelagi, o o 
tatou tino faitino o se foafoaga a le 
Atua, o se malumalu mo lou agaga, 
ma e ao ona taulimaina ma le migao. 
E moni lava upu o le pese a le Perai-
meri: “O lo’u tino o se malumalu e 
manaomia le tausiga aupito silisili.”3 
Ina ua faaali atu le Alii ia sa Nifae, sa 
Ia poloai atu, “Ia faapaiaina outou i le 
taliaina o le Agaga Paia, ina ia outou 
tutu ma le le pona i o’u luma.”4 “O a 
ituaiga o tagata e tatau ona outou i 
ai?” na fesili atu ai le Alii ona tali lea, 

“E pei lava o A’u nei.”5 Ina “ia fau-
tuaina atu i le Alii,” tatou te taumafai 
malosi ia avea e faapei o Ia. 

Ou te manatua le faalogo atu ia 
Peresitene Howard W. Hunter i lana 
uluai saunoaga o se Peresitene lona 
14 o le Ekalesia. Na ia saunoa: “O 
le moomooga sili lava o lo’u loto, ia 
agavaa tagata uma o le Ekalesia e ulu 
atu i le malumalu. O le a fiafia le Alii 
pe a agavaa tagata matutua uma o 
le Ekalesia—ma tauaveina—se pepa 
faataga o le malumalu.”6 Ou te fia 
faaopoopo atu i ai e faapea, o se pepa 
faataga e tapulaa lona faaaogaina o 
le a seti ai se ala manino mo o tatou 
talavou pele.

Na toe ta’ua e Peresitene le sauno-
aga a Peresitene Hunter, “I lena aso, 
aso 6 Iuni 1994, na avea ai le pepa 
faataga o le malumalu tatou te tauave-
ina, o se mea faitino ese i la’u atotupe. 
A o lei oo i lena aso, sa na o se mea 
ia maua ai se taunuuga moomia. O 
se auala e faataga ai ona ou ulufale 
atu i se maota paia o le Alii, ae ina ua 
mavae lana tautinoga lena, na avea 
loa o se tini lava lea. Na avea ma pine 
o le usiusitai i se perofeta a le Atua.”7

Afai e lei maua sou pepa faataga 

pe ua uma le aoga, tu loa i le laina i le 
faitotoa o le epikopo e faapei o uluai 
Au Paia sa laina i le faitotoa o le Malu-
malu o Navu i le 1845 ma le 1846,8 O 
o’u augatama o nisi o na au faamaoni. 
Sa latou lafoai lo latou aai matagofie 
ae malaga mai i sisifo, ae sa latou iloa 
sa i ai aafiaga paia sa faatalitali mo i 
latou i le malumalu. Sa tusia e Sara 
Rich mai le alasopo gaoa i Aioua, 
“Ana leai le faatuatua ma le mala-
malama sa faaeeina i o matou luga i 
lena malumalu . . ., semanu le matou 
faigamalaga e faapei o le puna ifo i le 
pouliuli.”9 O le mea lena o loo tatou 
misia pe afai tatou te ola na o i tatou i 
lenei olaga e aunoa ma musumusuga 
ma le filemu ua folafola mai i totonu o 
le malumalu.

Amata nei loa le faagasologa ia avea 
ma se e “fautuaina atu i le Alii” ina ia 
faateleina le mafutaga a le Alii ma oe 
ma ia aumaia ai e le Ona tulaga faato-
nuina le “filemu o le lotofuatiaifo.”10

O le a fesoasoani ou taitai o le 
autalavou, peresitene o le korama a 
toeaina, peresitene o le Aualofa, ma 
uso ma tuafafine a auaunaga, e saunia 
oe, ma o le a taialaina oe ma le alofa 
e lou epikopo po o le peresitene o le 
paranesi.

Ua tatou i ai i se taimi ua tapunia ai 
malumalu pe faatapulaa foi le faa-
aogaaga. Mo Peresitene Nelson ma i 
matou o e galulue faatasi ma ia, o le 
faaiuga musuia e tapunia malumalu sa 
o se mea “tiga tele” ma “sa afua ai le 
tiga tele ma le popole.” Sa oo ina fesili 
Peresitene Nelson ia te ia lava, “Se a 
sa’u tala i le Perofeta o Iosefa Samita? 
Se a sa’u tala ia Polika Iaga, Uilifoti 
Uitilafi, ma isi peresitene e oo mai ia 
Peresitene Thomas S. Monson?”11

O le taimi nei, ua faasolosolo ma le 
agaga faafetai ona toe tatala ia malu-
malu mo faamauga ma faaeega paia i 
se fuafaatatau tapulaa.Provo, Iuta, ISA

Peitai, o le agavaa e ulu atu i le 
malumalu, o se tulaga manaomia 
pea lava. Se’i ou faamamafaina atu, 
pe o mafai ona e maua se malumalu 
pe leai, e manaomia lava ona i ai 
sau pepa faataga o le malumalu e 
te tumau mausali ai i luga o le ala o 
feagaiga.

I le faaiuga o le tausaga ua mavae, 
sa ma o ai ma Sister Rasband i se 
tofiga i Niu Sila e talanoa i se tauao-
fiaga tele o talavou nofofua matutua. 
Sa le faigofie ona latou maua se malu-
malu; sa fai le faafouga o le malumalu 
i Hamilton, ma sa latou faatalitali 
pea lava mo le suatiaina o le eleele 
mo le malumalu i Aukilani. Peitai, sa 
uunaia au e faamalosiau ia te i latou e 
faafou pe ia maua ni pepa faataga o le 
malumalu.

E ui ina sa le mafai ona latou tuu-
ina atu i latou lava i le malumalu ae o 
le a tuuina atu i latou lava i luma o le 
Alii ma saunia ai e auauna atu ia te Ia. 
O le agavaa e umia se pepa faataga 
o aoga o le malumalu o se puipuiga 
mai le fili, aua ua uma ona e faia se 
tautinoga mausali i le Alii e uiga i lou 
olaga, ma se folafolaga o le a mafuta 
le Agaga ma oe.

Tatou te faia galuega o le malu-
malu pe a tatou sailia o tatou auga-
tama ma auina atu o latou igoa mo 
sauniga. E ui ina sa tapunia o tatou 
malumalu, ae sa mafai lava ona saili o 
tatou aiga. Faatasi ai ma le Agaga o le 
Atua i o tatou loto, o loo tatou tutu, e 
ala i le avea ma sui, mo i latou ina ia 
“fautuaina atu i le Alii.”

A o galue ai o se Faatonu Sili o 
le Matagaluega o Malumalu, sa tele 
ina ou faalogoina Peresitene Gordon 
B. Hinckley o ta’ua le mau lenei sa 
fetalai i ai le Alii e uiga i le Malumalu 
o Navu: “Ia tuu atu le galuega o loʼu 
malumalu, ma galuega uma ua Ou 
tofia ia te outou, ia faia pea ma lē 

taofia; ma ia tuu atu 
lo outou filiga, ma lo 
outou maelega, ma le 
onosai, ma a outou 
galuega ia toe faaluaina, 
ma o le a leai se ala e 
aveesea ai lo outou taui, 
ua fetalai mai ai le Alii 
o Au.”12

O a tatou galuega i 
le malumalu ua noatia 
i lo tatou taui e faa-
vavau. Talu ai nei na 
tofotofoina ai i tatou. Ua 
tofia i tatou e le Alii e 
galulue i malumalu ma 
le “filiga . . . maelega, 
ma le onosai.”13 O le 
“fautuaina atu i le Alii,” 
e manaomia ai na uiga 
auaumama. E tatau ona 
tatou filiga e ola ai i poloaiga, maelega 
i lo tatou gauai atu i a tatou feagaiga 
o le malumalu, ma ia lotofaafetai mo 
mea o loo aoao mai pea lava e le 
Alii e uiga i ai, ma ia onosai a o tatou 
faatalitali mo malumalu ia toe tatala i 
lo latou atoaga.

Pe a oo ina valaau mai le Alii ia i 
tatou e “faaluaina” a tatou taumafaiga, 
ua Ia poloai mai ia faateleina i le 
amiotonu. Mo se faataitaiga, e mafai 
ona faalautele lo tatou suesueina o 
tusitusiga paia, o le sailia o o tatou 
talafaasolopito o aiga, ma a tatou 
tatalo o le faatuatua ina ia mafai ona 
faasoa atu lo tatou fiafia i le maota 
o le Alii faatasi ai ma i latou o loo 
sauniuni ia maua se pepa faataga o le 
malumalu, aemaise o tagata o o tatou 
aiga.

Ou te folafola atu i le avea ai ma 
se Aposetolo a le Alii o Iesu Keriso a 
e tauivi malosi e faaluaina au tauma-
faiga amiotonu, o le a e lagonaina le 
faafouina i lou tuuto atu i le Atua le 
Tama ma Iesu Keriso, o le a lagonaina 

le faateleina o le taialaina o oe e le 
Agaga Paia, o le a e lotofaafetai mo au 
feagaiga paia, ma o le a e lagonaina 
le filemu i le iloa ai “ua fautuaina atu 
[oe] i le Alii.” I le suafa o Iesu Keriso, 
amene. ◼

ma le inoino pe o a filifiliga faaupu-
fai o finauina pe faitioina i soo se 
faatulagaga.

O se tasi lenei o aoaoga a le Faa-
ola, atonu e lauiloa tele ae e seāseā 
ona faatinoina:

“Ua outou faalogo, na fai mai, Ia 
e alofa atu i le lua te tuaoi, a ia inoino 
i le ua ita mai ia te oe.

“Ae Ou te fai atu a’u ia te outou, ia 
outou alolofa atu i ē ua ita mai ia te 
outou, faamanuia i ē ua fetuu mai ia 
te outou, ia agalelei atu i ē ua inoino 
mai ia te outou, ma tatalo foi mo ē ua 
tuua’i fua mai ma faasaua mai ia te 
outou” (Mataio 5:43–44).1

E tele augatupulaga na aoaoina ai 
Iutaia ia inoino i o latou fili, ma o lea 
sa latou mafatia ai i na taimi i lalo o 
puleaga ma sauaga faakolone a Roma. 
Ae, na aoao i latou e Iesu ia “alolofa i 
ē ua ita mai ia te outou” ma “agalelei 
atu i ē . . . inoino mai ia te outou.”

Oka ni aoaoga faataamilosaga mo 
sootaga patino ma faaupufai! Ae o le 
mea lava lea o loo poloai mai ai lo 
tatou Faaola. I le Tusi a Mamona ua 
tatou faitau ai, “Aua e moni, e moni 
ou te fai atu ia te outou, o le ua i ai 
le agaga o le finauga e le mai ia te 
a’u lea, a e mai le tiapolo, o le tama 
lea o finauga, ua ia faaosoina foi loto 
o tagata e fefinauai ma ita” (3 Nifae 
11:29).

O le alofa i ē ita mai ma o tatou 
fili e le faigofie. “O le toatele o i tatou 
e le’i oo i lena tulaga o le . . . alofa 
ma le lotofaamagalo,” na saunoa i ai 
Peresitene Hinckley, “E manaomia ai 
le lotopulea e toetoe lava sili atu i lo 
le mea tatou te mafaia.”2 Ae e tatau 
ona manaomia, aua o se vaega lena o 
poloaiga sili e lua a le Faaola ia “alofa 
atu i le Alii lou Atua” ma ia “alofa atu 
i le lua te tuaoi e pei o oe lava ia te 
oe” (Mataio 22:37, 39). E tatau foi ona 
mafaia, aua na Ia aoao mai foi, “Ia 

amioga faataumaoi. Ua tatou lagona-
ina i nisi o faatosina i le taimi nei mo 
tofi faalemalo. O nisi o nei mea ua 
masua atu i ni faamatalaga faapolokiki 
ma lafoga le lelei i totonu o a tatou 
sauniga/fonotaga faale- Ekalesia.

I se malo faatemokarasi, o le a i 
ai pea lava o tatou eseesega i tagata 
tauva e faatutu mai ma aiaiga faavae. 
Peitai, i le avea ai ma soo o Keriso, 
e tatau ona tatou faate’a ese le ita 

Saunia e Peresitene Dallin H. Oaks 
Fesoasoani Muamua i le Au Peresitene Sili

O aoaoga a le Alii e mo le faavavau 
ma mo fanau uma a le Atua. I le savali 
lenei, o le a ou avatu ai ni nai faataita-
iga mai le Iunaite Setete, ae o mata-
upu faavae ou te aoao atu e faatatau i 
soo se mea.

Ua tatou ola i se taimi o le ita ma le 
inoino i sootaga faaupufai ma aiaiga 
faavae. Na tatou lagonaina i lenei 
taumafanafana i nofoaga ia na tia’i 
ai e nisi ia solotetee filemu ae auai i 

Alolofa Atu i Ē Ita Mai ia 
te Outou
O le iloa ai o i tatou uma o fanau a le Atua, tatou te 
maua ai se vaaiga mamao faalelagi i le taua o isi, 
ma le tomai e faatoilalo ai le faasausili.

Apia, Samoa

outou ōle atu, ona foaiina mai ai lea 
ia te outou; ia outou saili, ona outou 
maua ai lea; ia outou tu’itu’i atu ona 
toina ai lea ia te outou” (Mataio 7:7).3

E faapefea ona tatou tausia nei 
poloaiga faalelagi i se lalolagi lea foi e 
noatia ai i tatou i tulafono a le tagata? 
O le mea e lelei ai, ua ia i tatou faatai-
taiga a le Faaola lava Ia i le ala e faa-
paleni ai Ana tulafono e faavavau ma le 
talafeagai foi o tulafono e fai e tagata. 
Ina ua taumafai Ona fili e maileia o Ia 
i se fesili pe tatau i tagata Iutaia ona 
totogi lafoga i Roma, na Ia tusi i le ata 
o Kaisara i luga o a latou tupe siliva ma 
fetalai atu: “O mea a Kaisara ia outou 
avatu ia Kaisara: o mea a le Atua avatu 
ia i le Atua” (Luka 20:254

O lea, e ao ai ona tatou mulimuli 
i tulafono a tagata (avatu ia Kaisara) 
ina ia nofo filemu ai i lalo o le pule 
faalemalo, ma ia tatou mulimuli i 
tulafono a le Atua e agai atu i lo tatou 
taunuuga e faavavau. Ae pe faapefea 
ona tatou faia lenei mea—aemaise pe 
faapefea ona tatou aoao ia alolofa i o 
tatou fili ma ē ita mai ia i tatou?

O le aoaoga a le Faaola ia aua ne’i 
“fefinaua’i ma ita” o se laasaga lelei 
muamua lea. O le tiapolo o le tama 
o finauga, ma o ia foi e faaosoina 
tagata ia fefinaua’i ma le ita. Na te 
faalauiloaina le feitaga’i ma soo-
taga feinoinoa’i i tagata ma i totonu 
o vaega. Na aoao mai Peresitene 
Thomas S. Monson e faapea o le ita 
o le “meafaigaluega a Satani,” aua “o 
le ita o le gauai atu lea i faatosinaga a 
Satani. E leai se tasi e mafai ona faia 
tatou ia ita. O la tatou lava filifiliga.”5 
O le ita o le ala lea i fevaevaea’iga 
ma le feitaga’i. Tatou te agai atu i le 
alolofa i o tatou fili pe a tatou aloese 
mai le ita ma o ese mai le faataute’e 
ia i latou tatou te le malilie i ai. E 
fesoasoani foi pe afai tatou te naunau 
e aoao mai ia i latou.

Faatasi ai ma isi auala e atia’e ai 
le mana e alolofa ai i isi o loo i ai le 
metotia faigofie lea na faamatalaina 
i upu o se tala faamusika o aso la ua 
leva. Pe a tatou taumafai ia malama-
lama ma faafesootai atu i tagata o se 
aganuu ese, e ao ona tatou taumafai 
ia iloa i latou. I tulaga e le masino, e 
faaofiofi atu ai lava le masalosalo o 
tagata ese po o le faataute’e i faigauo 
pe e oo lava i le alofa pe a fua mai i 
fesootaiga patino le malamalama ma 
le faaaloalo masani.6

E i ai se fesoasoani sili atu e aoao 
ai ia alofa i o tatou fili ma ē ita mai, o 
le saili lea ia malamalama i le mana o 
le alofa. O ni aoaoga faaperofeta nei 
se tolu e uiga i lenei mea: 

Na aoao mai le Perofeta o Iosefa 
Samita: “o se anaga ua loa e faapea 
o le alofa e fanau mai ai le alofa. Inā 
tatou liligi atu ia le alofa—faaali atu lo 
tatou agalelei i tagata uma.”7

Na aoao mai Peresitene Howard 
W. Hunter: “O le a manuia tele le 
lalolagi o loo tatou ola ai pe afai o le 
a faatino e alii ma tamaitai i soo se 
mea, le alofa le pona o Keriso, o le 
agalelei, agamalu, ma le lotomaualalo. 
E le lotoleaga pe faamaualuga. . . . 
Na te le sailia se taui. . . . “E leai se 
avanoa mo le faasausili, inoino, po o 

le saua. . . . E uunaia ai tagata eseese 
e nonofo faatasi i le alofa faaKerisiano 
tusa lava po o a talitonuga faalelotu, 
lanu, tagatanuu, tulaga tautupe, tulaga 
faaleaoaoga, po o aganuu.”8

Ua uunaia i tatou e Peresitene 
Russell M. Nelson “ina ia faalautele 
lo tatou li’o o le alofa e opo mai ai le 
aiga atoa o tagata.”9

O se vaega taua o le alofa i ē ita 
mai o le avatu lea o mea a Kaisara e 
ala i le tausiga o tulafono a o tatou 
atunuu eseese. E ui o aoaoga a Iesu 
e tetee i mea sese, ae Na te le’i aoao 
maia le fouvale po o le solia o tula-
fono. Sa Ia aoao maia se ala e sili atu. 
Ua aoao mai foi e faaaliga i ona po 
nei lea lava mea e tasi.

“Ia lē tuu atu i se tagata ia soli e 
ia le tulafono o le laueleele, ona o ia 
o lē e tausia tulafono a le Atua e leai 
se mea e manaomia ai e ia ona soli o 
tulafono o le laueleele.

O le mea lea, ia tuu atu outou i lalo 
o pule ua i ai” (Mataupu Faavae ma 
Feagaiga 58:21–22).

Ma o la tatou mataupu faavae o 
le faatuatua, na tusia e le Perofeta o 
Iosefa Samita ina ua mavae le paga-
tia o uluai Paionia i sauaga ogaoga 
mai taitai o Misuri, o loo tautino mai: 
“Matou te talitonu i le usiusitai i tupu, 

Accra, Ghana

ma peresitene, ma faipule, ma 
faamasino, i le usiusitai ma 
faamamalu ma lagolagoina le 
tulafono” (Mataupu Faavae o 
le Faatuatua 1:12).

E le faapea ai la tatou te 
ioe i mea uma ua faia i le 
malosiaga o le tulafono. O 
lona uiga tatou te usiusitai i le 
tulafono o i ai nei ma faaaoga 
auala filemu e sui ai. O lona 
uiga foi ia tatou talia filemu ia 
taunuuga o faigapalota. O le a 
tatou le auai i ni vevesi e taufaamata’u 
mai e i latou ua le fiafia i le tau-
nuuga.10 I se sosaiete faatemokarasi, 
tatou te maua pea lava le avanoa ma 
le tiute e tumau ai pea ma le fifilemu 
seia oo foi i le isi faigapalota.

O le aoaoga a le Faaola ia alolofa 
i ē ita mai e faavae i luga o le mea 
moni e faapea, o tagata uma o ni 
fanau faapelepele a le Atua. O lena 
mataupu faavae e faavavau ma nisi o 
mataupu faavae autu o le tulafono, sa 
tofotofoina i solotetee talu ai nei i le 
tele o aai o Amerika.

I se tasi tulaga matuia, sa foliga 
mai na galo i nisi le Suiga Muamua i 
le Tulafono Faavae a le Iunaite Setete 
e faamaonia ai le “aia tatau a tagata e 
faapotopoto filemu ai ma talosagaina 
ai le Malo mo se vaifofo i faitioga.” 
O le ala faatagaina lea e faalauiloa 
faalaua’itele ai ma taulai atu i mea lē 
tonu i le ‘anotulafono po o le faatauta-
iga o tulafono. Ma sa i ai le lē amio-
tonu. I faatinoga faalaua’itele ma i o 
tatou uiga faaalia faaletagata lava ia, sa 
i ai lo tatou faailoga lanu ma faitioga 
e faatatau i ai. I se tusigatala patino 
faatauanau, na faamanatu mai ai e le 
Faifeau ia Theresa A. Dear o le Asosi 
Faalemalo mo le Atina’ega o Tagata 
Lanu (NAACP) ia i tatou e faapea “o 
le faailoga lanu e mafi tele i le inoino, 
pule saua, gauai gofie, le popole ma 

le lē faaalia o manatu.”11 I le avea ai 
tagatanuu ma tagata O Le Ekalesia a 
Iesu Keriso o le Au Paia o Aso e Gata 
Ai, e tatau ona tatou faia mea e sili 
atu e fesoasoani ai e tafiese atoa le 
faailoga lanu.

I se isi tulaga matuia, o se vaega 
toaitiiti o ē na auai ma ē na lago-
lagoina nei solotetee ma faatinoga 
faasolitulafono ia na sosoo ai, e foliga 
mai ua galo ia i latou o solotetee e 
puipuia e le Tulafono Faavae, o solo-
tetee filemu ia. E leai se aia tatau o i 
tagata solotetee e susunu ai, faaleaga, 
pe gaoia meatotino pe faamāina ai le 
malosiaga faaletulafono o leoleo o le 
malo. E le o i ai i le Faavae ma tula-
fono se valaaulia i se fouvalega po o 
se faatafunaga o le tulafono. O i tatou 
uma lava—leoleo, au solotetee, au 
lagolago, ma le au matamata—e tatau 
ona malamalama i tapulaa o a tatou 
aia tatau ma le taua o o tatou tiute e 
nonofo i totonu o tuaoi o le tulafono 
o i ai. Na sa’o lelei Aperaamo Linikone 
ina ua ia saunoa: “E leai se faitioga po 
o se faafitauli e talafeagai mo le foia-
ina e tulafono a tagata leaga.12 O le 
foiaina o faitioga ma faafitauli e tagata 
leaga, o le foiaina lea i ala faasoli-
tulafono. O le faatafunaga lena o le 
tulafono, o se tulaga e leai ni pulega 
aoga ma e leai foi ni leoleo mamalu, 
ma e faamaina ai nai lo le puipuia ai o 
aia tatau a tagata taitoatasi. 

O se tasi mafuaaga mo le 
tele o solotetee talu ai nei i 
le Iunaite Setete sa faate’ia ai 
le toatele, o le fevataua’i ma 
faiga faasolitulafono na lago-
naina e ituaiga eseese i isi atu-
nuu, e le tatau ona lagonaina i 
totonu o le Iunaite Setete. Ua 
tatau ona sili atu lenei atunuu 
i le tafiesea o le faailoga lanu, 
e le gata e faasaga i Amerika 

Uli, o ē na sili ona iloagofie i 
solotetee talu ai nei, ae faapea foi 

e faasaga i le au Latina, tagata Asia, ma 
isi vaega. O le talafaasolopito o lenei 
atunuu e uiga i le faailoga lanu, e le o 
se tala fiafia ma ua tatau ona lelei atu 
mea tatou te faia.

O le Iunaite Setete na faavae e 
tagata fāi mai i totonu mai atunuu ese-
ese ma ituaiga eseese. O lona faamoe-
moega soofaatasi e le o le atia’eina o 
se faatuatuaga faapitoa pe faaauau pea 
ni aganuu eseese po o le lotonuu faa-
leituaiga o atunuu tuai. Sa saili o tatou 
augatuaa sa faavaeina [le malo], ina ia 
aufaatasi i se faavae fou ma tulafono. E 
le faapea ai la, o a tatou faamaumauga 
tusitusia soofaatasi po o le malama-
lama i lena taimi i o latou faauigaga na 
atoatoa. O le talafaasolopito o seneturi 
muamua e lua o le Iunaite Setete, sa 
faaalia ai le manaomia o le tele o teu-
teuga, e pei o aia tatau e palota ai mo 
tamaitai ma, patino lava i le faamutaina 
o le faia o pologa e aofia ai tulafono e 
faamautinoa ai o i latou na faapologa-
ina e ao ona mauaina tulaga uma o le 
saolotoga.

Na faamanatu mai talu ai nei e ni 
sikola se toalua o le Iunivesite o Yale:

“E ui ina tele ona lape, ae o le 
Iunaite Setete ua tulagaese lona faa-
’au’upegaina e tuufaatasia se sosaiete 
e eseese aganuu ma fevaevaeai. . . .

“. . . E le tau filifilia e ona tagatanuu 
pe o le faasinomaga faaleatunuu po o 

Temecula, Kalefonia, ISA

aganuu eseese e tele. E mafai e tagata 
Amerika ona filifili mea uma e lua. 
Ae o le ki o le lotonuu faalefaavae. 
E tatau ona tumau lo tatou lotogatasi 
e ala i le Faavae, tusa lava po o a ō 
tatou eseesega i manatu.”13

I le tele o tausaga ua mavae, sa 
tuuina atu ai e se failautusi o le va i 
fafo a Peretania le fautuaga maoae 
lenei i se finauga o manatu felafoai i 
le Maota o Tagata Lautele: “E leai ni a 
tatou paaga faavavau ma e le tumau 
foi ni o tatou fili. O o tatou naunauga 
e faavavau ma e tumau, ma o nei foi 
naunauga o lo tatou tiute lea e muli-
muli ai.”14

O se mafuaaga lelei lea faalela-
lolagi mo le mulimuli ai i naunauga 
“faavavau ma tumau” i mataupu faa-
upufai. Ma le isi, o le aoaoga faavae a 
le Ekalesia a le Alii ua tatou aoaoina 
ai se isi naunauga faavavau e taiala ai 
i tatou: o aoaoga a lo tatou Faaola o le 
sa musuia le Faavae o le Iunaite Setete 
ma tulafono faavae a le tele o o tatou 
atunuu. O le lotonuu i 
tulafono ua faavaeina 
nai lo “paaga” lē tumau 
o le ala sili lava lea e 
alolofa atu ai i o tatou 
fili ma ē ita mai ia i 
tatou a o tatou sailia le 
lotogatasi i le eseesega 
o tagata ma aganuu.

O le iloa ai o i tatou 
uma o fanau a le Atua, 
tatou te maua ai se 
vaaiga mamao faalelagi 
i le taua o isi tagata 
uma, ma le loto ma le 
tomai e faatoilalo ai 
le faailoga tagata ma 
le faailoga lanu. E pei 
ona ou ola ai mo le 
tele o tausaga i nofoaga 
eseese i lenei malo, 
na aoao mai ai a’u e 

le Alii e faapea, e mafai ona usiusitai 
ma saili atu e faaleleia atili tulafono 
a lenei atunuu ma ia alolofa foi i o 
tatou fili ma ē ita mai ia i tatou. E ui 
e le faigaofie, ae e mafai faatasi ma 
le fesoasoani a lo tatou Alii o Iesu 
Keriso. Na Ia tuuina mai lenei polo-
aiga ia alofa atu, ma Ia folafola maia 
Lana fesoasoani pe a tatou saili atu e 
usiusitai. Ou te molimau atu e alofagia 
i tatou ma o le a fesoasoani mai lo 
tatou Tama Faalelagi ma Lona Alo, o 
Iesu Keriso. I le suafa o Iesu Keriso, 
amene. ◼

O i latou e finagalo ai, faamole-
mole ia faailoa mai.

Ai sē faatuiese, ia faailoa mai.
E tuuina atu ia tatou lagolagoina ia 

fesoasoani i le Au Peresitene Sili ma le 
Korama a Aposetolo e Toasefululua o 
ni perofeta, tagatavaai, ma talifaaaliga.

O i latou uma e lagolagoina, faa-
molemole faailoa mai.

O e au ese ai, pe afai e i ai, ia 
faailoa mai.

E tuuina atu ina ia faamalolo mai 
Elders L. Whitney Clayton, Enrique R. 
Falabella, ma Richard J. Maynes o ni 
Fitugafulu o le Pulega Aoao ma ua 
malolo i latou ma le mamalu.

O i latou e fia aufaatasi ma i matou 
e faailoa atu le lotofaafetai i nei Uso 
ma o latou aiga mo le latou auaunaga 
ofoofogia, faamolemole ia faailoa mai.

E tuuina atu ina ia tatou faamalolo 
mai Elder L. Todd Budge o se Fituga-
fulu o le Pulega Aoao.

O e fia faailoaina le faafetai ia te 
ia mo lana auaunaga, faamolemole ia 
faailoa mai i le siitia o le aao.

E tuuina atu ina ia tatou faamalolo-
ina mai Epikopo Dean M. Davies ma 
W. Christopher Waddell o ni Fesoa-
soani Muamua ma Fesoasoani Lua, i le 
Au Epikopo Pulefaamalumalu.

O e uma e fia faailoaina le faafetai 
i nei Uso mo la latou auaunaga tuuto, 
faamolemole faailoa mai.

E tuuina atu ina ia tatou faamalo-
loina mai uso nei o ni Fitugafulu Eria: 
Ruben Acosta, René R. Alba, Alberto A. 
Alvarez, Vladimir N. Astashov, José 
Batalla, Bradford C. Bowen, Sergio 
Luis Carboni, Armando Carreón, 
S. Marc Clay Jr., Z. Dominique Dekaye, 
Osvaldo R. Dias, Michael M. Dudley, 
Mark P. Durham, E. Xavier Espinoza, 
James E. Evanson, Paschoal F. Fortuna-
to, Sam M. Galvez, Patricio M. Giuffra, 
Leonard D. Greer, Daniel P. Hall, 
Toru Hayashi, Paul F. Hintze, Adolf J. 
Johansson, Wisit Khanakham, Seung 
Hoon Koo, Pedro X. Larreal, Johnny L. 
Leota, José E. Maravilla, Joel Martinez, 
Joaquim J. Moreira, Isaac K. Morrison, 
Eduardo A. Norambuena, Ferdinand P. 
Pangan, Jairus C. Perez, Steven M. 
Petersen, Jay D. Pimentel, Edvaldo B. 
Pinto Jr., Alexey V. Samaykin, K. David 
Scott, Rulon F. Stacey, Karl M. Tilleman, 
William R. Titera, Carlos R. Toledo, 
Cesar E. Villar, David T. Warner, 
Gary K. Wilde, ma William B. Woahn.

O e fia au faatasi ma i matou e 
faailoa atu le lotofaafetai mo la latou 
tautua matavela, faamolemole faailoa 
mai.

Uso e ma tuafafine, o le a ou tuuina 
atu nei ia te outou le Au Pulega Aoao, 
Fitugafulu Eria, ma Taitai Aoao o le 
Ekalesia mo la outou palota lagolago.

E tuuina atu tatou te lagolagoina 
Russell Marion Nelson o le perofeta, 
tagatavaai, ma talifaaaliga ma o le 
Peresitene O Le Ekalesia a Iesu Keriso 
o le Au Paia o Aso e Gata Ai; Dallin 
Harris Oaks o le Fesoasoani Muamua  
i le Au Peresitene Sili; ma Henry 
Bennion Eyring o le Fesoasoani Lua i 
le Au Peresitene Sili.

O i latou e finagalo ai, ia faailoa mai.
O i latou e faatuiese, pe afai e i ai, 

ia faailoa mai.
E tuuina atu ia tatou lagolagoina 

Dallin H. Oaks o le Peresitene o le 
Korama a Aposetolo e Toasefululua 
ma M. Russell Ballard o le Sui Pere-
sitene o le Korama a Aposetolo e 
Toasefululua.

O i latou e finagalo i ai, faamole-
mole ia faailoa mai.

A i ai se faatu’iese ia faailoa mai.
E tuuina atu ia tatou lagolagoina 

uso nei o le Korama a Aposetolo 
e Toasefululua: M. Russell Ballard, 
Jeffrey R. Holland, Dieter F. Uchtdorf, 
David A. Bednar, Quentin L. Cook, 
D. Todd Christofferson, Neil L. 
Andersen, Ronald A. Rasband, 
Gary E. Stevenson, Dale G. Renlund, 
Gerrit Walter Gong, ma Ulisses 
Soares.

Lagolagoina o le Au 
Pulega Aoao, Fitugafulu 
Eria, ma Taitai Aoao

Tuuina atu e Peresitene Henry B. Eyring
Fesoasoani Lua i le Au Peresitene Sili

Faatasi ai ma le faamalologa o 
Elder L.Whitney Clayton o se Fituga-
fulu o le Pulega Aoao ma ua tuu atu 
i ai le tulaga o le faamamaluina, ua 
faamaloloina foi o ia o se uso o le Au 
Peresitene o Fitugafulu.

Ua valaauina nei Elder Brent H. 
Nielson o se uso o le Au Peresitene o 
Fitugafulu, ma tuuina atu o ia ina ia 
lagolagoina.

O i latou uma e lagolagoina, faailoa 
mai.

Ai sē faatuiese, faamolemole ia 
faailoa mai.

E tuuina atu ina ia tatou lagolago-
ina Dean M. Davies o se Fitugafulu o 
le Pulega Aoao.

O i latou e finagalo ai, faamole-
mole ia faailoa mai.

A i ai se faatuiese faailoa mai.
E tuuina atu ina ia tatou lago-

lagoina W. Christopher Waddell e 
auauna atu o se Fesoasoani Muamua 
i le Au Epikopo Pulefaamalumalu 
ma L. Todd Budge e auauna atu o 
se Fesoasoani Lua i le Au Epikopo 
Pulefaamalumalu.

O e e lagolagoina ia faailoa mai.
Ai se e faatuiese ia faaali mai i lea 

lava faailoga.
E tuuina atu ina ia tatou lagolago-

ina uso fou nei o ni Fitugafulu Eria: 

Laurian P. Balilemwa, Jonathon W. 
Bunker, Enrique R. Mayorga, ma 
Konstantin Tolomeev.

O ē lagolagoina ia faailoa mai.
O i latou e faatuiese, pe afai e i ai, 

ia faailoa mai.
E tuuina atu ia tatou lagolagoina isi 

Au Pulega Aoao, Fitugafulu Eria, ma 
Taitai Aoao o le Ekalesia e pei ona i 
ai nei.

O i latou uma e lagolagoina, faa-
molemole faailoa mai.

O ē faatuiese, pe afai o i ai, i le 
faailoga lava lea e tasi.

O i latou na faatuiese i soo se 
tofiga e tatau ona faafesootai o latou 
peresitene o siteki.

Uso e ma tuafafine, matou te faafe-
tai atu mo lo outou faatuatua ma tatalo 
faifai pea mo taitai o le Ekalesia. ◼

Temecula, Kalefonia, ISA

O sosaiete i nei faataitaiga e lua sa 
lagolagoina i faamanuiaga mai le lagi 
na tutupu mai lo latou tuuto atoa e ola 
i poloaiga sili e lua: “E te alofa atu i le 
Alii lou Atua ma lou loto atoa, ma lou 
agaga atoa, ma lou manatu atoa” ma 
le “E te alofa atu i lē lua te tuaoi, ia pei 
o oe lava ia te oe.”6 Sa latou usiusitai 
i le Atua i o latou olaga patino, ma 
sa latou tausia o le tasi ma le isi i le 
uelefea faaletino ma faaleagaga. I upu 
o le Mataupu Faavae ma Feagaiga, o 
sosaiete nei “e taitoatasi le tagata ma 
saili i le lelei o le la te tuaoi, a o faia 
mea uma i le manatu tasi i le mamalu 
o le Atua.”7

Ae paga lea, e pei ona ta’ua e Elder 
Quentin L. Cook i lenei taeao, o le 
sosaiete sili o loo faamatala mai i le 4 
Nifae o le Tusi a Mamona sa le’i tumau 
i talaatu o lona seneturi lona lua. O le 
gafataulimaina e le mautinoa ma o se 
sosaiete olaola e mafai ona i ai le taimi 
e pa’ū ai pe afai na te lafoa’ia uiga 
mama silisili ia e faatumauina lona 
filemu ma le manuia. I le tulaga lea, o 
le gauai atu i faaosoosoga a le tiapolo, 
“na amata ai [e tagata] ona vaevaeina 
i ni vasega; ma sa amata ona latou 
faatutuina ni ekalesia mo i latou lava ia 
maua ai le oa, ma amata ai ona latou 
faafitia le ekalesia moni a Keriso.”8

“Ma sa oo ina ua mavae atu le tolu 
selau o tausaga, sa matua amioleaga 
tele lava tagata uma o le nuu o Nifae 
ma sa Lamanā ua pei lava le tasi o le 
isi.”9

E oo atu i le faai’uga o le isi sene-
turi, ua faitau miliona ua maliliu i lo 
latou lava fevataua’i, ma o lo latou 
malo sa nofofilemu ua tuuitiitia i itu-
aiga fetaua’i.

O le mafaufau i lenei mea ma isi 
faataitaiga o sosaiete na lauolaola 
muamua ae mulimuli ane toilalo, ou 
te manatu ai e saogalemu le faapea 
atu, pe a oo ina fulitua tagata ma 

sa taʼua o le Aai Paia, o Siona lava”2 
Ua tusia faapea “sa taʼua e le Alii 
lona nuu o Siona, ona sa tasi o latou 
loto ma tasi le mafaufau, ma sa mau 
i le amiotonu; ma sa leai se mativa i 
totonu o i latou.”3

“Ma sa faamanuia e le Alii le lauele-
ele, ma sa faamanuiaina i latou i luga 
o mauga, ma i luga o mea maualu-
luga, ma sa olaola.”4

O le seneturi- muamua ma le lona 
lua- i le Lalolagi i Sisifo sa lauiloa o sa 
Nifaē ma sa Lamanā o loo aumaia ai 
foi se isi faataitaiga iloga o se sosaiete 
na lauolaola. Ina ua tuanai le galuega 
ofoofogia a le Faaola toetu ia i latou, 
“sa latou savavali e tusa ma poloaiga 
na latou maua mai lo latou Alii ma lo 
latou Atua, ma ola pea i le anapogi 
ma le tatalo, ma i le potopoto soo e 
tatalo ma faalogologo i le afioga a le 
Alii. . . .

“Ma sa leai se matau’a, po o ni 
feeseeaiga, po o ni faanunununu, po 
o ni faitaaga, po o ni pepelo, po o 
ni fasiotiga tagata, po o soo se mea 
faamataaitu; ma e moni e le mafai ona 
i ai o ni tagata e sili atu ona fiafia i 
totonu o tagata uma na foafoa e le aao 
o le Atua”5[i lo latou].

Saunia e Elder D. Todd Christofferson
O Le Korama a Aposetolo e Toasefululua

Oka se matagofie o le aufaipese o loo 
lagiina le Faaola matagofie. 

I le 2015, sa faamaonia aloaia ai e 
Malo Aufaatasi le mea sa ta’ua “O Le 
Polokalama mo Atina’e Gafataulimaina 
2030.” Sa faamatalaina o se “mamanu 
fefaasoaai mo le filemu ma le manuia 
o tagata ma le paneta, i le taimi nei 
ma i le lumanai.” O le Polokalama mo 
Atina’e Gafataulimaina e aofia ai sini 
e 17 e tatau ona oo atu i le tausaga e 
2030 ua ausia, e pei o le leai se mativa, 
leai se fiaai, a’oga auau mama, avanoa 
tutusa mo itupa, suavai mamā ma le 
tumamā, ma galuega lelei.1

O le manatu autu mo atina’e 
gafataulimaina, o se manatu malie ma 
le taua. Peitai, e sili atu ona faavave-
vave, o le fesili lautele atu o sosaiete e 
gafataulimaina [ia manaoga]. O a mea 
faavae e gafataulimaina ai se sosaiete 
ua tupu olaola, ua siitia ai le fiafia, 
alualu i luma, filemu, ma le soifua 
manuia o ona tagata? O loo i ai a tatou 
faamaumauga faatusipaia o ni sosaiete 
se lua na tupu olaola. O le a se mea e 
mafai ona tatou aoaoina mai ia i latou?

I aso anamua, sa tala’i atu ai e le 
peteriaka maoae, le perofeta o Enoka 
le amiotonu ma “sa fausia e ia se aai 

O Sosaiete e 
Gafataulimaina
Afai e lava i tatou ma lava o tatou tuaoi e taiala o 
tatou olaga i le upumoni a le Atua, o le a anoanoai 
uiga mama ma paia o loo manaomia i sosaiete uma. 

liliuese mai le lagona o lo latou tiute 
o le tali atu i le Atua ma amata ona 
faalagolago i le “lima o le tagata,” e oo 
mai puapuaga. O le faalagolago i le 
lima o le tagata o le le amanaiaina lea 
o le Tusitala paia o aia tatau a tagata 
ma le malualii o tagata ma o le tuu atu 
lea o le faamuamua aupito maualuga 
i ‘oa, pule, ma viiga o le lalolagi (ae 
masani ona ulagia ma sauaina i latou 
o e mulimuli i se isi tulaga faatonuina. 
Ae ui i lea, o i latou o i sosaiete ua 
gafataulimaina o loo sailia, e pei ona 
fai mai le Tupu o Peniamina, ina ia 
“tuputupu ae i le malamalama o le 
mamalu oi ia na foafoaina [i latou], po 
o i le malamalama o le mea ua tonu 
ma moni.”10

O faalapotopotoga o aiga ma 
tapuaiga na taua tele mo le faama-
nuiaina o tagata taitoatasi ma nuu 
i uiga mama e lagolagoina ai se 
sosaiete malosi. O nei uiga, ua mauaa 
i tusitusiga paia, e aofia ai le amio-
sa’o, tiutetauave ma le tali atu o le 
tagata lava ia, agaalofa, faaipoipoga 
ma le faamaoni a’ia’i i le faaipoipoga, 
faaaloalo mo isi ma meatotino a isi, 
auaunaga, ma le tatau ai ma le malu-
alii o le galue, faatasi ma isi.

Na tusia e se Faatonu mo soo se 
lomiga, o Gerard Baker se koluma 
i le amataga o le tausaga nei i le 
Wall Street Journal e faamamaluina 
ai lona tama, o Frederick Baker, i le 
aso soifua lona 100 o lona tama. Sa 
taumatemate e Baker ia mafuaaga o le 
umi o le soifua o lona tama ae ona ia 
faaopoopo lea i ai o mafaufauga nei:

“E ui atonu o loo matou mananao 
uma e fia iloa le mealilo o se olaga 
umi, e tele taimi ou te lagona ai e sili 
atu pe a o matou tuutoina se taimi tele 
e tau fuafua ai po o le a le mea e ala 
ai ona lelei se olaga. O iina la, ua ou 
mautinoa ai ua ou iloaina le mealilo a 
lo’u tama.

“E sau o ia mai se 
vaitau sa iloga i tiute, 
ae le o mea e maua 
fua; i tiutetauave 
faaagafesootai, ae le 
o avanoa mo le tagata 
lava ia. O le mataupu 
faavae faaosofia mua-
mua lava i le aluga o 
lona seneturi atoa o se 
faautautaga o mata-
faioi—i le aiga, Atua, 
atunuu.

“I se vaitau sa fuaao 
ai taunuuga o aiga 
malepelepe, o lo’u 
tama o se tane tuuto 
i lona toalua o le 46 
tausaga, o se tama sa 
tumu i tiute mo se fanau e toaono. Sa 
lei i ai se taimi na sili ona mata’ituina 
ma taua nai lo le taimi na mafatia ai 
o’u matua i le mala sa le’i mafaufauina 
o le maliu o se la tama. . . .

“Ma i se vaitau sa matuai faatete-
leina ai le uiga ese o lotu, sa ola lo’u 
tama o se Katoliko mao’i, faamaoni, 
ma se talitonuga e le maluelue i fola-
folaga a Keriso. E moni, o nisi taimi 
ou te mafaufau ai sa umi tele ona ola 
o ia ona sa saunia lelei o ia e oti nai lo 
se isi lava na ou iloa.

“O a’u o se tagata laki—na faa-
manuiaina i le lelei o se a’oga, o lo’u 
lava aiga matagofie, o ni nai manuia 
faalelalolagi sa le’i onomea mo au. Ae 
po o le a lava lo’u mitamita ma le loto-
faafetai na ou lagonaina, sa gase lava 
i lo’u mitamitaga ma le lotofaafetai i le 
tagata o lē, sa le’i faafitauli, sa aunoa 
ma se faamoemoeina o se taui po o se 
faailoaga aloaia, ae sa ola lava—mo se 
seneturi—faatasi ma tiute faatauvaa, 
matafaioi ma, taualuga i olioliga o le 
ola i se olaga mama.”11

O le taua o lotu na manatu ai ma 
le faatuatuaga faalelotu, sa lilifa ifo i 

le tele o atunuu i tausaga talu ai nei. 
Ua manatu se faitau faatupulaia o 
tagata e faapea o le talitonuga i ma le 
lotonuu i le Atua e le manaomia mo le 
faamaoni e tatau ai i tagata taitasi po 
o sosaiete i le lalolagi i ona po nei.12 
Ou te manatu o le a tatou ioe uma 
e faapea o i latou o ē le faailoa maia 
se talitonuga faalelotu, e mafai ona 
avea, ma e tele lava o ni tagata lelei, 
ma amio mama. Peitai, o le a tatou le 
ioe, faapea e tupu lenei mea e aunoa 
ma le tosinaga faalelagi. O loo ou 
faasino atu i le Malamalama o Keriso. 
Na tautino mai le Faaola, “O au o le 
malamalama moni ua faamalamalama 
ai tagata uma e o mai i le lalolagi.”13 
Pe o silafia pe leai, o alii uma, tamai-
tai, ma tamaiti o talitonuga faalelotu 
uma, nofoaga, ma taimi ua faatumulia 
i le Malamalama o Keriso ma o le 
mea lea, ua i ai le lagona o le sa’o ma 
le sese lea e tele ina tatou ta’ua o le 
lotofuatiaifo.14

Ae ui o lea, a oo ina tuueseese e le 
lalolagi le uiga mama faaletagata lava 
ia ma faalenuu mai se matafaioi o le 
tali atu i le Atua, ua na tipiesea le laau 

Pechanga Indian Reservation, Kalefonia, ISA

mai ona a’a. O le na o le faalagolago 
i le aganuu ma aga masani, o le a lē 
lava lea e lagolago ai le uiga mama 
i le sosaiete. Pe a oo ina leai se atua 
maualuga atu i lo se tasi ma ua le 
sailia se mea sili atu ona lelei nai lo 
le faamalieina o ona lava mana’oga 
ma mea e fiafia i ai, o le a faaalia lava 
aafiaga i se taimi.

Mo se faataitaiga, o se sosaiete 
lea e na o le pau le popo’ega e uiga 
i gaoioiga faalefeusuai o le ioega a 
le tagata, o se sosaiete ua fano. O le 
mulilua, feusuaiga faataaloga i vai, 
faapa’ū pepe i le faitalia,15 o fanau e 
fananau mai i matua nonofo faapouli-
uli, o nisi ia o fua oona e tulai mai i le 
ola lē mama e faatagaina e fouvalega 
faalefeusuai. O isi taunuuga e ese mai 
ai ia e galulue faasagatau i le gafatauli-
maina o se sosaiete ola maloloina, ua 
aofia ai le faatupula’ia o fanau o loo 
ola a’e i le mativa e aunoa ma faato-
sinaga lelei a ni tamā, o nisi taimi i le 
gasologa o ni augatupulaga se tele, o 
fafine e tauamoina na o i latou mea 
e tatau ona avea o ni tiutetauave e 
tausoa faatasi; ma matua’i lē lava ai le 
a’otauina a o poloaiina a’oga, pei o isi 
faalapotopotoga, e tau faufau le toilalo 
popo i totonu o le aiga.16 E faaopoopo 
atu i nei faaletonu faaleagafesootai, o 
tulaga e le mafaufauina o le lotomo-
moia ma le faanoanoa taitoatasi—le 
faatafunaga faalemafaufau ma faale-
lagona e oo mai i ē ta’usalaina ma ē 
ta’umamaina.

Ua folafola mai e Nifae:
“Oi talofa ia te ia o lē e faalogo i 

mataupu a tagata, ma teena le mana 
o le Atua, ma le meaalofa a le Agaga 
Paia! . . .

“. . . Oi talofa ia te i latou uma o ē 
e tetete, ma ua feitai ona o le upu-
moni a le Atua!”17

I se eseesega, o la tatou savali fiafia 
i a tatou fanau, ma i tagata soifua uma 

e faapea “o le upumoni a le Atua” e 
faasino mai ai se ala e sili atu, pe faa-
pei o la Paulo, “o se ala e silisili ona 
lelei,”18 o se ala i le fiafia patino ma le 
soifua manuia o le nuu i le taimi nei 
ma i le filemu e faavavau ma le olioli i 
le olaga a sau.

O le afioga a le Atua e faasino 
i upumoni autu o loo fatu ai Lana 
fuafuaga o le fiafia mo Lana fanau. O 
nei upumoni e faapea, o loo soifua 
le Atua; o Ia o le Tama Faalelagi o o 
tatou agaga; e avea o se faaaliga o 
Lona alofa, ua Ia tuuina mai ai polo-
aiga ia e taitai atu ai i se atoaga o le 
olioli faatasi ma Ia; o Iesu Keriso o le 
Alo o le Atua ma o lo tatou Togiola; 
na puapuagatia o Ia ma sa maliu e 
togiola ai mo agasala i luga o tuu-
tuuga o lo tatou salamo; na toetu mai 
o Ia mai le oti, ma faataunuuina ai le 
Toetutu o tagata uma; ma o le a tatou 
tutu uma atu i Ona luma ina ia faama-
sinoina, o lona uiga, e tali atu mo o 
tatou olaga.18

E iva tausaga i le mea sa faaigoa 
“o le nofoaiga a faamasino,” i le Tusi 
a Mamona, na faamavae mai ai le 
perofeta o Alema i lona tulaga o le 
faamasino sili ae tuuina atu lona taimi 
atoa i lana taitaiga o le Ekalesia. O 
lona faamoemoega o le tautalagia o 
le faamaualuga, sauaga, ma le losilosi 
ua tuputele i tagata aemaise i totonu 
lava o tagata o le Ekalesia.20 E pei 
ona matau i se taimi e Elder Stephen 
D. Nadauld, “O le faai’uga musuia [a 
Alema] e le ina ia faaalu ai se taimi 
tele e taumafai ai e faia ma faamalo-
sia nisi tulafono e faasa’o ai amioga a 
lona nuu, ae ia tautala atu ia i latou i le 
afioga a le Atua, e aoao atu le aoaoga 
faavae ma ia avea lo latou malama-
lama i le fuafuaga o le togiola e taitai 
atu ai i latou ia suia a latou amioga.”21

E tele na’ua mea e mafai ona tatou 
faia o ni tuaoi ma tagatanuu e saofagā 

ai i le gafataulimaina ma le manuia 
o sosaiete o loo tatou ola ai, ma e 
mautinoa o la tatou auaunaga e sili 
ona taua ma tumau, o le aoao atu lea 
ma ola i upumoni ua i ai faatasi i le 
fuafuaga sili a le Atua o le togiola. E 
pei ona ta’ua mai i upu o le viiga:

Faatuatua o tatou tama, tatou 
alofaina

O le uo ma le fili i a tatou tauiviga,
Ma aoao atu oe, aua e mafai e le 

alofa,
I upu agalelei ma le ola mama.22

Afai ua lava i tatou ma lava o tatou 
tuaoi e tauivi e faia a tatou faaiuga ma 
taiala o tatou olaga i le upumoni a le 
Atua, o le a anoanoai uiga mama ma 
paia o loo manaomia i sosaiete uma. 

I Lona alofa, na ofoina mai ai e lo 
tatou Tama Faalelagi Lona Alo Pele e 
Toatasi na Fanaua, o Iesu Keriso, ina 
ia tatou maua le ola e faavavau.23

“E lē faia e [Iesu Keriso] se mea 
vagana ai ua mo le manuia o le 
lalolagi; ona ua alofa o ia i le lalolagi, 
e oo ina tuu ai lava e ia i lalo lona 
lava soifua ina ia mafai ona ia aumai 
o tagata uma ia te ia. O le mea lea, 
ua lē poloaia ai e ia se tasi ia latou lē 
taumamafa i lana olataga.

“Faauta, po ua fetalai mai ea o ia i 
se tasi, fai mai: Alu ese atu mai ia te 
a’u? Faauta, ou te fai atu ia te outou, 
E leai; ae ua fetalai mai o ia: O mai ia 
te a’u outou tuluiga uma o le lalolagi, 
faatau le susu ma le meli, e aunoa ma 
se tupe ma aunoa ma se tau.”24

Tatou te tautino atu lenei mea ma 
le “paia o le loto, i le agaga o le aga-
malu,”25 ma i le suafa o Iesu Keriso, 
amene. ◼

FAAMATALAGA
 1. Tagai i le “The 17 Goals,” United Nations 

Department of Economic and Social 
Affairs website, sdgs.un.org/goals.

taimi puupuu, ona toe foi mai ai lea o 
lona kanesa.

E lei leva ae maliu loa o ia, sa oso-
faia e le ma’i ia ponaivi o Tanner, ma 
e oo lava i vailaau malolosi, sa lagona 
pea e ia le tiga. Sa tau le mafai ona alu 
ese o ia mai le moega. I se tasi o taeao 
o le Aso Sa, sa sau ai lona tina, o 
Kalleen i totonu o lona potu e siaki o 
ia ao le’i o le aiga i le lotu. Sa te’i o ia i 

Saunia e Steven J. Lund.
Peresitene Aoao o Alii Talavou

E le o talosaga mai le Alii ia tatou 
talavou o le Perisitua Arona e faia se 
mea, ae o le mea o loo Ia talosaga mai 
ai e faagaeetia.

I nai tausaga ua mavae, sa aafia 
si o matou aiga ma mea na fetaiai 
ai le tele o aiga i lenei lalolagi pa’ū. 
Sa maua lo ma atalii laitiiti, o Tanner 
Christian Lund i le kanesa. O ia o se 
agaga mataina, e pei ona masani ai 
le ta’i iva tausaga. E matuā malie ma 
ulavale o ia, ma i le taimi lava e tasi, 
e sogasogā ma mataalia faaleagaga. 
Temoni ma se agelu, e ulavale ae 
lelei. A o laitiiti o ia, sa faateia i ma’ua 
i aso uma i lona sogasoga ma le 
ulavale, sa ma mafaufau pe o le a ia 
tuputupu ae e avea o se perofeta po 
o se gaoi o le faletupe. Soo se auala 
lava, na foliga mai o le a ia tuua se 
faailoga i le lalolagi.

Ona faafuasei lea ona ma’i tiga-
ina o ia. O le tolu tausaga na sosoo 
ai, sa tuufaatasia ni togafitiga faigata 
ma vailaau faaonaponei, e aofia ai ni 
taotoga se lua e suia ia suivi, lea na ia 
maua ai i le nimonia, ma manaomia ai 
lona faaaluina o le 10 vaiaso na le iloa 
ai se mea, i se masini faamanava. O se 
vavega lava na ia toe malosi ai mo se 

Mauaina o le Olioli ia 
Keriso
O le auala sili ona mautinoa e maua ai le olioli i 
lenei lalolagi o le auai faatasi ma Keriso e fesoasoani 
i isi.

le vaai atu ua uma ona fai ona ofu ma 
o loo nofo i le faatausiusiuga o lona 
moega, o loo taumafai ma le tiga e 
faamau lona ofutino. Sa nofo Kalleen 
i ona autafa. “Tanner,” o lana tala lea, 
“o e mautinoa ua e malosi lelei e alu i 
le lotu? Masalo e tatau ona e nofo i le 
fale ma malolo i le asō.”

Sa ia sioa ifo i le fola. O ia o se 
tiakono. Sa i ai lana korama. Ma sa i ai 
lona tofiga.

“E tatau ona ou tufaina le faamana-
tuga i le asō.”

“Ia, ou te iloa e mafai ona faia e se 
tasi lena mea mo oe.”

“Ioe,” na ia fai mai ai, “ae . . . ou te 
vaai i le tilotilo mai o tagata ia te a’u 
pe a ou tufaina le faamanatuga. Ou te 
manatu e fesoasoani ia i latou.”

O lea sa fesoasoani ai Kalleen e 
faamau lona ofutino ma fusi lona 
fusiua, ma sa latou o i le lotu. Na 
manino lava, sa i ai se mea taua na 
tupu.

Sa ou sau i le lotu mai se fono i le 
taeao, ma sa ou te’i i le vaai ia Tanner 
o saofai i le atulaina o tiakono. Sa ta’u 
lemu mai e Kalleen ia te a’u le mafua-
aga sa i ai o ia iina ma lana tala sa fai: 
“E fesoasoani ai i tagata.”

Sa ou mataituina a o laa atu ia tia-
kono i le laulau o le faamanatuga. Sa 
ia faalagolago lemu atu i le isi tiakono 
ao pasi atu e ositaulaga fata ia i latou. 
Sa tautevateva atu Tanner i lona tulaga 
na tofia i ai ma pipii i le pito o le 
nofoa e fesoasoani ia te ia ao ia tuuina 
atu le faamanatuga.

Na foliga mai o mata uma i le 
falelotu sa ia te ia, sa tuia o latou loto 
i lona tauivi ai a o ia faia lana vaega 
faatauvaa. E peiseai sa molimoli mai 
e Tanner se lauga e le leoa a o ia 
setusetu atu mai lea vainofoa i lea 
vainofoa—o lona ulupoo ua susu i le 
afu—e fai ma sui o le Faaola i le ala o 
faia ai e tiakono. O si nei tiakono sa 

tino malosi ae ua fai si uno’oa, gauia, 
ma masofasofa, ae o loo mafatia ma 
le naunau e auauna atu e ala i le tau-
aaoina atu o faatusa o le Togiola a le 
Faaola i o matou olaga. 

O le vaaia o le ala na ia mafaufau 
ai i lona avea ma tiakono, na ese ai foi 
o matou mafaufau—e uiga i le faama-
natuga, e uiga i le Faaola, ma e uiga i 
tiakono ma aoao ma ositaulaga.

Ou te tau manatunatu i le vavega 
le leoa na faaosofia ai o ia i lena taeao 
e tali atu ma le lototoa i lena valaauga 
lemu, ma le itiiti e auauna atu, ma e 
uiga i le malosi ma le gafatia o o tatou 
talavou uma o loo tutupu a’e, a o 
latou taumafai i latou lava e tali atu i 
le valaau a se perofeta ina ia lesitala i 
autau a le Atua ma auai ai i le galuega 
o le faaolataga ma le faaeaga.

O taimi uma lava lava e u’u ai e se 
tiakono se fata o le faamanatuga, e 
faamanatu mai ai ia i tatou le tala paia 
o le Talisuaga Mulimuli, o Ketesemane, 
o Kalevaria, ma le tuugamau i le toga-
laau. Ina ua fetalai atu le Faaola i Ana 
Aposetolo, “Tou te faia le mea lenei 
e fai ma faamanatuga ia te a’u,”1 Sa Ia 
fetalai mai foi i le aluga o vaitausaga 
ia i tatou taitoatasi. Sa Ia fetalai e uiga 
i le vavega o le a Ia saunia a o tuuina 
atu e tiakono, aoao, ma ositaulaga i le 
lumanai Lona faatusa ma valaaulia Ana 
fanau ia talia Lana meaalofa togiola.

O faatusa uma o le faamanatuga e 
faasino atu ai i tatou i lena meaalofa. 
Tatou te mafaufau i le areto lea na Ia 
tofitofia—ma le falaoa o loo tofitofi e 
ositaulaga i o tatou luma i le taimi nei. 
Tatou te mafaufau i le uiga o le vai ua 
faapaiaina, i lena taimi ma le taimi nei, 
ao pasi mai ma le paia a’ia’i ia tatalo o 
le faamanatuga mai gutu o ositaulaga 
talavou i o tatou loto ma i le lagi, e 
toefaafouina ai feagaiga ia e fesootaia 
i tatou i mana o le faaolataga a Keriso. 
Atonu tatou te mafaufau po o le a 

le uiga pe a aumaia e se tiakono ni 
faatusa paia ia i tatou, e tu e pei ona 
ia faia i le mea semanu e tu ai Iesu 
pe ana i ai o Ia iina, ma ofo mai Na te 
siitia a tatou avega ma o tatou tiga.

Ae o le mea e lelei ai, e le faapea 
se’i mama’i alii ma tamaitai talavou e 
iloa ai le olioli ma le faamoemoega i 
le auauna atu i le Faaola.

Na aoao mai e Elder Bednar e faa-
pea o le ola ai ia pei ona i ai, faifeau-
talai, e tatau ona tatou faia mea e fai 
e faifeautalai, ona mafai lea i “lea upu 
ma lea upu ma lea mataupu ma lea 
mataupu, . . . ona [tatou] faasolosolo 
atu e avea ma faifeautalai . . . o loo 
faamoemoe i ai le Faaola.”2

E faapena foi, afai tatou te mana-
nao “e avea faapei o Iesu,”3 e tatau 
ona tatou faia e pei ona faia e Iesu, 
ma i se fuaiupu e tasi e maofa ai, na 
faamalamalama mai ai e le Alii le mea 
o loo Ia faia: Na Ia fetalai mai, “Aua 
faauta, o la’u galuega ma lo’u mamalu 
lenei—ia aumaia le tino ola pea ma le 
ola faavavau o le tagata.”4

O le misiona a le Faaola na i ai lava 
ma le faavavau o le auauna atu i Lona 
Tama e ala i le laveaiina o Lana fanau.

Ma o le auala sili ona mautinoa e 
maua ai le olioli ia Keriso o le auai 
faatasi ma Ia e fesoasoani i isi.

O le upumoni faigofie lea e 
uunaia le polokalama a Tamaiti ma le 
Autalavou.

O gaoioiga uma a Tamaiti ma 
le Autalavou faapea aoaoga uma a 
Tamaiti ma le Autalavou e uiga i le 
avea atili o le autalavou e faapei o 
Iesu e ala i le auai faatasi ma Ia i Lana 
galuega o le faaolataga ma le faaeaga.

O [le polokalama a] Tamaiti ma 
le Autalavou, o se meafaigaluega e 
fesoasoani i tamaiti uma o le Peraimeri 
ma le autalavou ia tuputupu ae faale-
so’o, ma ia maua se vaaiga mamao e 
tumu i le faatuatua i le ituaiga foliga 

o le alofa. E mafai ona latou faamoe-
moe ma naunau mo ona nofoaga 
poufaailoilo o le ala o feagaiga, ia o le 
a papatiso ai ma faamauina ai i latou 
ma le meaalofa o le Agaga Paia ma 
vave ona avea ai ma nisi o korama ma 
vasega a Tamaitai Talavou, lea o le a 
latou lagona ai le olioli o le fesoasoani 
atu i isi e ala le soloa’iga o galuega 
auauna atu faaKeriso. O le a latou 
setiina ni sini, tetele ma itiiti, lea o le a 
faapaleniina ai o latou olaga a o avea 
atili ai i latou e faapei o le Faaola. O 
le a fesoasoani konafesi ma mekasini 
o le Mo Le Malosi o le Autalavou, o le 
Uo, ma le Gospel Living app, e taulai 
atu ai i latou i le mauaina o le olioli ia 
Keriso. O le a latou faamoemoe atu i 
faamanuiaga o le umiaina o ni pepa 
faataga o le malumalu e tapulaa le 
faaaogaina, ma lagonaina le agaga o 
Elia e ala atu i le tosinaga a le Agaga 
Paia a o latou tulimata’ia galuega faa-
lemalumalu ma talafaasolopito o aiga. 
O le a taialaina i latou e faamanuiaga 
faapeteriaka. I se taimi, o le a latou 
vaaia i latou lava o o i malumalu ina 
ia faaeeina i le mana, ia maua le olioli, 
ma ia fesootai e faavavau, po o le a 
lava le mea e tupu, ma o latou aiga.

O le faataumatatao mai o le 
faama’i oti ma le malaia, o le 

faataunuuina o le folafolaga atoa o le 
polokalama fou a Tamaiti ma le Auta-
lavou, o loo tumau pea ona avea o se 
galuega o loo agai i luma—ae ua i ai 
se faanatinati. E le mafai ona faatali o 
tatou talavou mo le lalolagi e faasa’o 
o ia lava a e latou te le’i iloa le Faa-
ola. O nisi o loo faia ni faaiuga e oo 
lava i le taimi nei lea atonu latou te le 
faia pe ana latou iloa o latou faasino-
maga moni—faapea ma Ia.

Ma o lea la o le valaau faanatinati 
mai i autau a le Atua i aoaoga faama-
sani taua e “manaomia lima uma!”

Tinā ma tamā, e matua manaomia 
outou e o outou atalii e lagolagoina i 
latou i le taimi nei e pei ona outou faia 
i le taimi ua tuanai ao latou naunau i 
mea e itiiti ifo le taua e pei o pine o 
igoa. Tinā ma tamā, taitai o le perisi-
tua ma Tamaitai Talavou, afai o tauivi 
a tou talavou, o le a fesoasoani le 
polokalama a Tamaiti ma le Autalavou 
e aumai i latou i le Faaola, ma o le a 
aumai e le Faaola le filemu ia i latou.5

Au peresitene o korama ma vasega, 
faatino nei loa ma ia tou i ai i tou 
nofoaga sa’o i le galuega a le Alii.

Epikopo, fesootai atu au ki ma i 
latou o peresitene o korama, ma o le 
a suia e faavavau a outou korama—
ma tou uarota—.

Ma ia te outou o le tupulaga faiae, 
ou te molimau atu, i le avea ai ma se 
tasi ua iloaina, o outou o ni atalii ma 
afafine faapelepele a le Atua ma e i ai 
Sana galuega mo oe e fai.

A o outou tulai ae i le malualii o 
outou valaauga, ma o outou loto atoa, 
mafaufau, manatu, ma le malosi atoa, 
o le a oo ina outou alolofa i le Atua 
ma tausia a outou feagaiga ma faala-
golago atu i Lana perisitua a o outou 
galulue e faamanuia isi, e amata i o 
outou lava aiga.

Ou te tatalo o le a outou tauivi 
malosi, ma se malosi faaluaina o le 
taimi nei, e auana atu, faaaoga le 
faatuatua, salamo, ma faaleleia i aso 
taitasi, ia agavaa ai ia maua faama-
nuiaga o le malumalu ma le olioli 
tumau lea e na o le talalelei a Iesu 
Keriso e maua mai ai. Ou te tatalo 
o le a e saunia ina ia avea ma lena 
faifeautalai filiga, se tane po o se avā 
faamaoni, se tamā po o se tinā alofa, 
na folafola mai e ono avea ai oe, e 
ala i le avea ma se soo moni o Iesu 
Keriso.

Tau ina ia e fesoasoani e saunia le 
lalolagi mo le toe afio mai o le Faaola 
e ala i le valaauliaina o tagata uma ia 
o mai ia Keriso ma maua faamanu-
iaga o Lana Togiola. I le suafa o Iesu 
Keriso, amene. ◼

FAAMATALAGA

 2. David A. Bednar, “Avea ma se Faifeautalai,” 

 3. “Ou te taumafai e avea e faapei o Iesu; 

Alofa e pei o Ia, i a’u mea uma e fai” (“O 
Loo Ou Taumafai e Avea e Pei o Iesu,” 
Tusipese a Tamaiti, 78–79).

 4. Mose 1:39.
 5. Ou te fia tuuina atu lou agaga faafetai 

i matua ma taitai tuuto i lo tatou 
talafaasolopito o e na fesoasoani faamaoni 
i tagata talavou ina ia lagona le tuputupu 
ae. Ou te faailoa o le taumafaiga fou 
o le Tamaiti ma le Autalavou e tuuina 
mai le tele o mea i gaoioiga taitasi ma 
polokalama o le ausiaga na muamua mai.Salzburg, Austria

alofa le Atua i Ana fanau i atunuu 
uma o le lalolagi.”3 Ia i tatou taitoatasi 
i atunuu, ituaiga, gagana, ma tagata,4 
ua folafola, osifeagaiga, ma valaaulia i 
tatou e le Atua ia o mai e tofo i le tele 
o Lona olioli ma le agalelei.

Ua faamaonia i tusitusiga paia uma 
le alofa o le Atua mo tagata uma.5 O 
lena alofa ua afifi ai feagaiga faaApe-
raamo, faapotopotoina o Ana fanau 
ua faataapeapeina,6 ma Lana fuafuaga 
o le fiafia.

I se aiga o le faatuatua e le tatau 
ona i ai ni tagata ese, ni tagata aumau,7 
leai ni mauoa ma ni matitiva,8 leai ni 
“isi” tagata tua. I le avea ai ma “nuu 
faatasi ma le au paia,”9 ua valaaulia ai 
i tatou e sui le lalolagi mo le lelei atu, 
mai i totonu i fafo, e tasi le tagata, tasi 
le aiga, tasi le pitonuu i le taimi.

E tupu lenei mea pe a tatou ola ma 
faasoa atu le talalelei. I le popofou o 
le tisipenisione lenei, na maua ai e le 
Perofeta o Iosefa se valoaga matagofie 
e faapea, e finagalo le Tama Faalelagi 
i tagata uma i soo se mea ia iloa le 
alofa o le Atua ma maua Lona mana e 
ola ma sui ai.

O lena valoaga na maua iinei, i le 
fale ogalaau o le aiga o le au Samita, i 
Palamaira, Niu Ioka.10

Faamaeaina i le 1998, o le fale o le 
au Samita ua toefauina i luga o lona 
uluai faavae. O le potumoe lenei i le 
fogafale lua e tutusa lava le tele e 18 i 
le 30 i le 10 futu (5.5 i le 9 i le 3m) ma 
le avanoa lea na sau ai Moronae o se 
avefeau faamamaluina mai le Atua i le 
taulealea o Iosefa i le afiafi o le aso 21 
o Setema, 1823.11

Tou te manatuaina le mea na faa-
matala e le Perofeta o Iosefa Samita:

“Sa fetalai mai [Moronae] . . . o i ai 
i le Atua se galuega mo ia e fai; ma e 
faapea o lona igoa o le a tauleleia ma 
tauleagaina i totonu o atunuu uma, 
ituaiga, ma gagana. . . .

faamaluluina e le afi ia loto o o latou 
tuaoi.

Na aoina mai e o latou tuaoi ma le 
aoga i le lotoifale ni lavalava, seevae, 
ma isi mea na manaomia e le aiga lea 
na mu uma a latou mea. O le agalelei 
na matala ai le loto malamalama. Sa 
le o le auala lea na faamoemoeina pe 
na mafaufauina e le aiga e taliina ai a 
latou tatalo. Ae ui i lea, sa latou faailoa 
atu le lotofaafetai mo mea na latou 
aoaoina e ala mai i aafiaga faigata ma 
tali sa le’i mafaufauina i talosaga loto 
faamaoni.

E moni lava, mo i latou e loto 
faatuatua ma mata e vaai ai, o le alofa 
mutimutivale o le Alii e faaalia a o 
feagai ai ma luitau o le olaga. O le 
faafetaiaia ma le faatuatua o luitau ma 
osigataulaga e aumaia ai faamanuiaga 
o le lagi. I lenei olaga faitino, tatou te 
ono le maua pe faatalitali foi mo nisi o 
mea mo se taimi, ae i le faaiuga, o le a 
tatou maua ai mea e sili atu ona taua.1 
O Lana folafolaga lena.2

O la tatou folafolaga mo le luaselau 
tausaga i le 2020 e amata i le faaaofia 
ai o le folafolaga o’oo’o e faapea, “E 

Saunia e Elder Gerrit W. Gong
O Le Korama a Aposetolo e Toasefululua

Uso e ma tuafafine pele, talu ai nei 
na ou taitaiina ai se faamauga i le 
malumalu, a o mulimuli ai i taiala o le 
KOVITI- 19. Faatasi ai ma le tamaitai 
ma le alii faaipoipo, o ni faifeautalai 
ua foi manuia mai ni misiona, o o laua 
matua ma o laua tei uma lava. Sa lei 
faigofie lenei mea. O le tamaitai faa-
ipoipo o le lona iva lea o se fanau e 
toasefulu. Sa saofafai ona tei e toaiva i 
le faasologa, mai le ulumatua e oo i le 
uii, ioe, sa nonofo vāvā.

Sa taumafai le aiga ia avea o ni 
tuaoi lelei i soo se mea lava sa latou 
aumau ai. Ae peitai, e tasi se pitonuu 
sa le’i agalelei—ona, na fai mai le tina 
o le tamaitai faaipoipo, o i latou o ni 
tagata O Le Ekalesia a Iesu Keriso o le 
Au Paia o Aso e Gata Ai.

Sa fai e le aiga mea uma ia faia ai 
ni uo i le aoga, saofaga ma ia taliaina, 
ae sa le’i manuia. Sa tatalo le aiga ma 
talosaga ina ia faamaluluina loto.

I se tasi po, na manatu ai le aiga 
ua talia a latou talosaga, e ui sa o se 
auala sa le’i mafaufauina lava. Na mu 
lo latou fale ma faatamaia atoa ai. 
Peitai sa i ai se isi mea na tupu. Na 

Atunuu Uma, Ituaiga ma 
Gagana
E mafai ona avea i tatou i o tatou lava ala ma vaega 
o le faataunuuina o valoaga ma folafolaga a le 
Alii—o le vaega o le faamanuiaina e le talalelei o le 
lalolagi.

“Sa fai mai [Moronae] o loo i ai se 
tusi ua teuina, . . . o loo i ai i totonu 
o lenei tusi le atoatoaga o le Talalelei 
tumau- faavavau.”12

Tatou taofi ii. Tatou te tapuai i le 
Atua le Tama Faavavau ma Lona Alo 
o Iesu Keriso, ae le o le Perofeta o 
Iosefa po o se isi lava alii po o se 
tamaitai soifua.

Ae, mafaufau i auala ua faataunuu-
ina ai valoaga ua tuuina mai e le Atua i 
Ana auauna.13 O nisi e vave faataunuu-
ina, o isi e mulimuli ane, ae e faatau-
nuuina uma lava.14 A tatou faalogo ma 
usitai i le agaga o valoaga a le Alii, e 
mafai ona avea i tatou i o tatou lava 
ala ma vaega o le faataunuuina o Ana 
valoaga ma folafolaga—o le vaega o 
faamanuiaina e le talalelei o le lalolagi.

O Iosefa sa o se alii talavou e 17 
tausaga sa le’i mailoa, sa nofo i se 
nuu e tau le iloa, i se atunuu na fou 
lona tutoatasi. Vagana e moni, e mafai 
faapefea ona ia mafaufauina e faapea 
mai o le a avea o ia ma se meafaigalu-
ega i le galuega a le Atua ma faaliliu-
ina e ala i le meaalofa ma le mana o 
le Atua se tusitusiga paia o le a faapea 
ona lauiloa i soo se mea?

Ae peitai, ona e moni, e mafai 
e oe ma a’u ona molimau o lena 
valoaga ua faataunuuina e pei ona 
valaauliaina i tatou e fesoasoani ina ia 
faataunuuina.

Uso e ma tuafafine, i le salafa o le 
lalolagi, o i tatou taitoatasi ua auai i 
lenei konafesi aoao o Oketopa 2020 
ua i ai i atunuu, ituaiga ma gagana o 
loo tautala i ai le valoaga.

O le taimi nei, e 196 atunuu ma 
teritori, o loo alala ai tagata O Le Eka-
lesia a Iesu Keriso o le Au Paia o Aso 
e Gata Ai, ma le 3,446 siteki o le Eka-
lesia i totonu o le 90 o i latou [atunuu 
ma teritori].15 Ua tatou aofia ai uma i le 
faataatiaga lautele ma totonugalemu o 
le malosiaga.

I le 1823, o ai na mafaufauina o le 
2020 o le a tolu ni atunuu o le a silia 
ma le ta’i miliona tagata o lenei Ekale-
sia—o le Iunaite Setete, Mekisiko, ma 
Pasila?

Pe 23 ni atunuu, e sili atu ma le 
ta’i 100,000 tagata o le Ekalesia—tolu 
i Amerika i Matu, sefulufa i Amerika 
Tutotonu ma Amerika i Saute, tasi i 
Europa, fa i Asia, ma le tasi i Aferika?16

Ua ta’ua e Peresitene Russell M. 
Nelson le Tusi a Mamona “o se 
vavega ofoofogia.”17 Ua tautino mai 
ana molimau, “Ia iloa e atunuu uma, 
ituaiga, gagana, ma nuu.”18 I aso nei, 
ua maua le konafesi aoao i gagana 
e 100. Ua molimau mai Peresitene 
Nelson e uiga ia Iesu Keriso ma Lana 
talalelei toefuataiina i atunuu e 138 
ma e faaauau pea.

Na amatalia i kopi e 5,000 na 
lolomi o le uluai lomiga i le 1830 o 
le Tusi a Mamona, o nisi o le 192 
miliona o kopi atoa po o vaega o le 
Tusi a Mamona ua lolomiina i gagana 
e 112. O faaliliuga o le Tusi a Mamona 
ua mafai foi ona mauaina e tagata 
lautele i le faatekinolosi. O lomiga lata 
mai nei o le Tusi a Mamona e aofia 
ai le tele o gagana e 23 o le lalolagi 
e tautatala ai le faitau 50 miliona pe 
sili atu foi, o gagana moni a nisi o le 
faitau 4.1 piliona o tagata.19

O mea laiti ma faatauvaa—ua faa-
pea ona valaaulia ai i tatou taitoatasi e 
auai—e faataunuuina ai mea tetele.

Mo se faataitaiga, i se konafesi 
faalesiteki i Monroe, Iuta, e 2,200 le 
faitau aofai, sa ou fesili ai pe toafia 
na auauna atu faamisiona. Sa toetoe 
sii uma i luga lima. I tausaga e le’i 
mamao atu, mai le siteki lena e tasi, 
e 564 faifeautalai na auauna atu i 
setete uma e 50 o le I.S. ma atunuu 
e 53—i konetineta uma vagana ai le 
Anetatika.

E faatatau i le Anetatika, e oo lava 
i Ushuaia i le faatausiusiuga o le itu i 
saute o Atenitina, sa ou vaaia ai le faa-
taunuuina o valoaga a o faasoa atu e 
o tatou faifeautalai le talalelei toefua-
taiina a Iesu Keriso i se nofoaga e ta’u 
“o le tulu’iga o le lalolagi.”20

O le ata tele na faia e faavaa o a 
tatou voluma e fa o le Au Paia21 ua 
faaalia ai se ie lalaga o le lalolagi atoa 
o fua o le talalelei ola e sau mai i Au 
Paia faamaoni i soo se mea lava. O le 
talafaasolopito o la tatou Ekalesia ua 
taulaina i molimau ola ma malaga o le 
talalelei a tagata taitoatasi o le au paia, 
e aofia ai Maria Uitimera, le tuafafine 
faamaoni o le na faaali i ai e Moronae 
papatusi o le Tusi a Mamona.22

O le a oo mai ia Ianuari 2021, ia 
a tatou mekasini fou e tolu mo le 
Ekalesia i le lalolagi atoa—o le Uo, Mo 
Le Malosi o le Autalavou, ma le Lia-
hona—e valaaulia tagata uma ia auai 
ma faasoa mai aafiaga ma molimau i 
la tatou faalapotopotoga o le faatuatua 
i le lalolagi atoa.23

Provo, Iuta, ISA

Uso e ma tuafafine, a o faateleina 
lo tatou faatuatua i le Tama Faalelagi 
ma Iesu Keriso, ola i upumoni o le 
talalelei ma maua feagaiga paia, ma 
suesue, manatunatu loloto, ma faasoa 
atu e uiga i le Toefuataiga faifai pea, 
ua tatou auai i le faataunuuina o le 
valoaga.

Ua tatou suia i tatou lava ma le 
lalolagi i se mamanu o le talalelei e 
faamanuiaina ai olaga i soo se atunuu.

Fai mai se tuafafine Aferika, “O le 
auaunaga faaleperisitua a lo’u toalua 
ua faateleina ai lona onosai ma lona 
agalelei. Ae ua avea au o se avā ma se 
tina lelei atu.”

Fai mai se tagata faufautua i pisinisi 
faavaomalo taualoa i le taimi nei i Ame-
rika Tutotonu, ao le’i ona mauaina le 
talalelei toefuataiina a le Atua, sa ola o 
ia i magaala ma sa leai se faamoemoe. 
O le taimi nei ua maua e lona aiga le 
faasinomaga, faamoemoe, ma le malosi.

E tausi e se tama talavou i Amerika 
i Saute se lafu moa ma faatau atu o 
latou fuamoa e fesoasoani e faatau ai 
faamalama mo le fale o loo fau e lona 
aiga. Na te totogi muamua lana sefulu-
ai. O le a ia vaai moni lava i le matala 
mai o pupuni o le lagi.

I Four Corners, i sautesisifo i le 
Iunaite Setete, e toto ai e se aiga o 
Tagatanuu moni o Amerika se toga 
rosa matagofie e totogoa’e i le toafa, o 
le faailoga o le faatuatua i le talalelei 
ma le ola faalagolago o le tagata ia te 
ia lava.

O se tagata na sao mai le matuitui 
oona o taua faavaomalo, o se uso i 

Sautesasae i Asia, sa faanoanoa i le 
leai o se uiga o le olaga. Na ia maua 
le faamoemoe i se miti faapea na uu e 
se tagata sa la vasega se fata faamana-
tuga ma molimau atu e uiga i sauniga 
faaola ma le Togiola a Iesu Keriso.

Ua valaaulia i tatou i soo se mea 
e le Tama Faalelagi ia lagona Lona 
alofa, ia aoao ma tuputupu a’e e 
ala i le aotauina, galuega faamama-
luina, auaunaga o le ola tutoatasi, 
ma mamanu o le agalelei ma le 
fiafia tatou te maua i Lana Ekalesia 
toefuataiina.

A o tatou agai atu e faalagolago i le 
Atua, o nisi taimi e ala atu i aioiga i o 
tatou taimi e sili ona pogisa, tuuatoa-
tasi, ma le le mautonu, tatou te iloa ai 
e silafia lelei e Ia i tatou ma alofa ia i 
tatou e sili atu i lo tatou iloa po o lo 
tatou alofa ia i tatou lava. 

O le pogai lea tatou te manaomia 
ai le fesoasoani a le Atua i le fatu-
ina o le faamasinoga tonu tumau, 
tutusa, le faaituau, ma le filemu i o 
tatou aiga ma afioaga. O lo tatou tala 
aupito moni, nofoaga ma le aofia ai, 
sili ona moni, ma sili ona loloto, e 
oo mai pe a tatou lagonaina le alofa 
togiola o le Atua, saili le alofa tunoa 
ma vavega e ala i le Togiola a Lona 
Alo, ma faatuina ni sootaga tumau e 
ala i feagaiga paia.

O le agalelei ma le atamai faalelotu 
e manaomia i le lalolagi gaogaosa, 
vavaō, ma leaga i aso nei. O le a se isi 
auala e mafai ai ona tatou faafouina, 
musuia, ma faamalamalama le agaga 
o le tagata?24

O le totoina o laau i Haiti ua na’o 
le tasi lea o faataitaiga mai le faitau 
selau o faataitaiga o tagata e o mai 
faatasi e fai mea lelei. O tagata i le 
lotoifale, e aofia ai le 1,800 o tagata 
o la tatou Ekalesia, lea na foaiina atu 
laau, na faapotopoto e toto ni laau na 
lata i le 25,000.25 O le galuega faatino 
i tausaga e tele o le toe totoina o le 
vaomatua, ua uma ona totoina le silia 
ma le 121,000 o laau. Ua faamoemoe 
ia toto nisi laau e faitau sefulu afe.

O le taumafaiga tuufaatasi ua maua 
ai le paolo, faasao ai le palapala, ma 
tuuitiitia ai lologa i le lumanai. Ua 
faamatagofie ai afioaga, atinae ai alala-
faga, faamalie ai le fiaai, ma faafailele 
ai le agaga. A e fesili i tagata Haiti po 
o ai o le a seleselea fualaau ‘aina mai 
nei laau, latou te fai mai, “O ai lava e 
fia taumafa.”

O le 80 pasene o le faitauaofai o 
le lalolagi e fesootai i mea taulotu.26 
E faigofie ona tali atu faalapotopo-
toga taulotu i manaoga faavavave pe 
a mavae ni faalavelave faalenatura, 
faapea foi ma manaoga faaumiumi 
mo taumafa, malutaga, aoga, faitau 
ma le tusitusi, ma aoaoga faamasani 
mo galuega. I le salafa o le lalolagi, 
ua fesoasoani ai o tatou au paia, uo, 
ma le Ekalesia i afioaga ia lagolago i 
tagata sulufa’i ma tuuina atu le suavai, 
mea mo le tausiga o le tumama, feave-
aiga o tagata e le atoatoa le malosi, 
tausiga o vaaiga—e tasi le tagata, tasi 
le afioaga, tasi le laau i le taimi.27 O 
soo se mea, tatou te taumafai ai ia 
avea o ni matua lelei ma ni tagatanuu 
lelei, ia saofaga i o tatou pitonuu ma 
faalapotopotoga, e aofia ai le ala atu 
i Galuega Alofa a le Au Paia o Aso e 
Gata Ai.28

Ua tuuina mai e le Atua ia i tatou 
le faitalia e fai ai faaiuga lelei—ma le 
tiutetauave o faaiuga lelei. Ua fetalai 
mai le Alii, “O A’u, o le Alii le Atua, ua 

Nairobi, Kenya

faasaolotoina outou, o lea ua outou 
saoloto moni ai.”29 I le folafolaina atu 
o le “saolotoga i le tafeaga,”30 ua fola-
fola mai ai e le Alii Lana Togiola ma o 
ala o le talalelei e mafai ona motusia 
ai noataga faaletino ma faaleagaga.31 
O le alofa mutimutivale, o lenei saolo-
toga togiolaina e tau atu ia i latou o e 
ua mavae atu ma le olaga faitino. 

I ni nai tausaga ua mavae atu, 
na ta’u mai ai ia te au e se faifeau i 
Amerika Tutotonu, o loo ia suesueina 
“le papatisoga mo e ua maliliu” a le 
Au Paia o Aso e Gata Ai. “E foliga mai 
e tauamiotonuina,” le tala a le faifeau, 
“e ofoina atu e le Atua i tagata uma 
le avanoa e maua ai le papatisoga, e 
le afaina po o anafea po o fea foi na 
latou ola ai, vagana ai fanau iti, o e ‘o 
ola ia Keriso.’32 Na ta’ua e le faifeau, 
“O loo tautala le Aposetolo o Paulo e 
uiga i le faatalitali o e ua maliliu i le 
papatisoina ma le toetu.”33 Ua folafola 
atu e sauniga sui o le malumalu o 
atunuu uma, ituaiga ma gagana e leai 
se tasi e tatau ona “tumau, i le oti, o 
seoli, ma le tuugamau.”34

A o tatou maua le Atua, o nisi taimi 
o tali e le’i mafaufauina o tatalo e ave 
atu ai i tatou mai le auala, aumai i 
tatou i afioaga, tuli ese le pogisa mai 
o tatou loto, ma taiala i tatou ia maua 
le sulufaiga faaleagaga ma aofia ai i 
le agalelei o Ana feagaiga ma le alofa 
tumau.

O mea maoae e masani ona ama-
talia i mea iti, ae e faaalia vavega a le 
Atua i aso uma lava. Tatou te matuai 
faafetai mo le meaalofa faalelagi o le 
Agaga Paia, le Togiola a Iesu Keriso, 
ma le aoaoga faavae ua faaalia mai, 
sauniga, ma feagaiga o loo maua i 
Lana Ekalesia toefuataiina ua faaigoa-
ina i Lona suafa.

Tau ina ia tatou talia ma le olioli le 
valaaulia a le Atua ia maua ma fesoa-
soani e faataunuu Ana faamanuiaga 

folafolaina ma valoiaina i atunuu, 
ituaiga ma gagana uma, ou te tatalo 
atu ai i le suafa paia ma le mamalu o 
Iesu Keriso, amene. ◼

Mai le amataga o taimi, na saunia 
lava e le Alii le taitaiga mo Lona nuu e 
fesoasoani ai ia i latou e sauniuni, faa-
leagaga ma faaletino, mai mala Na te 
silafia o le a oo mai o se vaega o lenei 
aafiaga faaletino. O nei mala atonu e 
patino pe lautele foi i le natura, ae o 
le taitaiga a le Alii o le a maua ai le 
puipuiga ma le lagolago i le tulaga 
tatou te gauai atu i ai, galulue i ai, i 
Lana fautuaga. O loo i ai se faataita-
iga matagofie i se tala mai le tusi o 
Kenese, lea tatou te aoao ai e uiga ia 
Iosefa i Aikupito ma lana faaliliuga 
musuia o le miti a Farao.

“Ma sa fai atu Iosefa ia Farao, . . . 
Ua faaali atu ai e le Atua ia Farao o le 
mea o le a na faia. . . .

“Faauta, o le a oo mai tausaga e fitu 
e matua tele ai le mau i le nuu uma o 
Aikupito:

“Ona muliai oo mai ai lea o tausaga 
oge e fitu, e galo ai le mau uma lava i 
le nuu o Aikupito.”1

Sa faalogo Farao ia Iosefa ma, o le 
mea na lelei ai, sa tali atu i le mea sa 
faaali atu e le Atua ia te ia i se miti ma 
sa vave loa ona aga atu i le tapenaina 
mo mea o le a oo mai. Ua faamau-
mauina e tusitusiga paia:

“Ua pesi tele mai le fua o le fanua i 
tausaga mau e fitu.

“Ona ia faaputuina ai lea o mea e 
‘ai uma i tausaga e fitu. . . .

“Ma faaputuina e Iosefa pei o le 
oneone i le sami, . . . ua iu ina tuua o 
le faitau, aua ua le masino lava.”2

O le taimi lava na mavae atu ai 
tausaga mau e fitu, ua ta’ua mai, “ona 
amata ai lea ona oo mai o tausaga e fitu 
o le oge, faapei ona fai atu ai e Iosefa: 
ua i ai foi le oge i nuu uma; a o le nuu 
uma o Aikupito sa i ai mea e ‘ai.”3

O le taimi nei, ua faamanuiaina 
i tatou e ta’ita’ia e perofeta o e ua 
malamalama i mea tatou te manaomia 
e sauniuni ai mo mala “o le a oo mai”4 

faaletino ma le faaleagaga, faapea foi 
ona silafia tapulaa po o tapu tatou te 
ono fetaia’i a o tauivi e mulimuli i a 
latou fautuaga.

O loo i ai se malamalama manino 
e faapea o aafiaga o le KOVITI- 19, 
faapea foi mala faataumaoi faanatura, 
e le faailoga tagata, e laasia tuaoi o 
ituaiga faavaega, faaleagafesootai, ma 
faalelotu i konetineta uma. Ua leai ni 
galuega ma ua faaitiitia tupe maua aua 
ua aafia avanoa e faigaluega ai ina ua 
vaea, ma ua aafia le gafatia e faigalu-
ega ai ona o luitau o le soifua malolo-
ina ma faaletulafono.

Ia i latou uma ua aafia, matou te 
malamalama ma popo’e foi i o outou 
tulaga, faapea foi ma se talitonuga 
maumaututu o i luma aso e sili atu 
ona lelei. Ua faamanuiaina outou i 
epikopo ma peresitene o paranesi o e 
o loo sailia ma lagolagoina tagata o a 
latou aulotu i manaoga faaletino, o e 
foi e mafai ona maua meafaigaluega 
ma punaoa e mafai ona fesoasoani ai 
ia te outou e toe atia’e o outou olaga 
ma nofoaga i luga o le ala o le ola 
tutoatasi pe a outou faaaogaina mata-
upu faavae o le sauniuni.

I le siosiomaga o le taimi nei, 
faatasi ai ma se faama’i oti ua faatau-
maoia ai le tamaoaiga uma ma olaga 
o tagata, o le a le ogatasi ma se Faaola 
agaalofa le faatuatuana’i i le mea moni 
faapea e toatele o loo tauivi, ma talo-
sagaina i latou ia amata nei loa ona 
faaputuputu meaai ma tupe faaleo-
leo. Peitai, e le faapea ai ua tatau ona 
tatou faatuatuana’i tumau i mataupu 

faavae o le sauniuniga—vagana o nei 
mataupu faavae e tatau ona faaaoga 
“i le poto ma le faatulaga lelei,”5 ina ia 
mafai ai ona tatou faapea atu, e faapei 
o la Iosefa i Aikupito, “sa i ai mea ‘ai.”6

E le o faamoemoe mai le Alii tatou 
te faia e sili atu nai lo mea tatou te 
mafaia, ae o loo faamoemoe mai o Ia 
e fai le mea e mafai ona tatou fai . . . 
pe a mafai ona tatou faia. E pei ona 
faamanatu mai e Peresitene Nelson 
ia i tatou i le konafesi aoao talu ai “E 
fiafia le Alii i taumafaiga.”7

Sa tele ina uunaia e taitai o le 
Ekalesia ia Au Paia o Aso e Gata Ai “ia 
saunia mo faigata o le olaga e ala i le 
i ai o se sapalai masani o meaai ma 
vai ma sina tupe e teuina.”8 O le taimi 
lava foi lea, ua uunaia ai i tatou ina “ia 
atamamai” ma “aua le soona faia”9 i a 
tatou taumafaiga e amata ona teu se 
sapalai ma se tupe faaleoleo. E i ai se 
punaoa ua faaigoaina O Mea Tau-
tupe Patino mo le Ola- Tutoatasi, na 
lomia i le 2017 ma o loo maua nei i le 
uepisaite a le Ekalesia i gagana e 36, e 
amata i se savali mai le Au Peresitene 
Sili, e faapea: 

“Ua tautino mai e le Alii, ‘O lo’u 
faaamoemoe o le faia lea o mea mo 
la’u au paia’ [Mataupu Faavae ma 
Feagaiga 104:15]. O lenei faaaliga o se 
folafolaga mai le Alii faapea o le a Ia 
saunia faamanuiaga faaletino ma tata-
laina faitotoa o le ola tutoatasi. . . . 

“. . . O le taliaina ma ola ai i nei 
mataupu faavae o le a mafai ai ona e 
maua faamanuiaga faaletino na fola-
fola mai e le Alii.

Santo Domingo, Ripapelika o Tominika

“Matou te valaaulia oe ina ia 
suesue ma le filiga ma faaaoga nei 
mataupu faavae ma aoao atu i tagata 
o lou aiga. A o e faia, o le a faama-
nuiaina lou olaga . . . [aua] . . . o oe o 
se atalii/afafine o lo tatou Tama o i le 
Lagi. E alofa o Ia ia te oe ma o le a le 
tuulafoaia lava oe. Na te silafia oe ma 
ua sauni e tuuina atu ia te oe faama-
nuiaga faaleagaga ma faaletino o le 
ola tutoatasi.”10

O lenei punaoa e aofia ai mataupu 
ua tuuto atu i le amataina ma le ola e 
tusa ai ma se paketi, puipuia lou aiga 
mai faigata, pulea mala tautupe, ma 
teu tupe mo le lumanai, ma e avanoa 
mo tagata uma i luga o le uepisaite 
a le Ekalesia pe ala atu foi i o outou 
taitai i le lotoifale.

Pe a oo ina mafaufau i le mataupu 
faavae o le saunia, e mafai ona tatou 
toe tepa i tua ia Iosefa i Aikupito mo 
se musumusuga. O le iloa ai o le mea 
o le a tupu semanu e le lava lena 
latou te ola ai i tausaga o le “oge” e 
aunoa ma se fuataga o osigataulaga 
i le taimi o tausaga mau. Nai lo le 
faaaogaina uma o mea sa mafai ona 
maua e le nuu o Farao, sa faavaeina 
tapulaa, ma mulimuli ai, ma saunia 
mea ia lava e le gata i o latou mana-
oga i lea taimi ae faapea foi le luma-
nai. Sa lei lava le na ona iloa o le a oo 
mai taimi faigata. Sa tatau ona latou 
galulue ma, ona o a latou taumafaiga, 
“sa i ai mea ‘ai.”11

O lenei mea e tau atu ai i se fesili 
taua: “O le a nei la se mea a fai? O se 

vaega lelei lava e amata ai o le mala-
malama lea o mea uma e faaleagaga i 
le Alii, “ma e leai se taimi” na Ia tuuina 
mai ai ia i tatou “se tulafono e faale-
tino.”12 O mea uma lava la, e faasino 
atu ia Iesu Keriso, o le faavae e tatau 
ona tatou fausia ai, e oo lava i a tatou 
sauniuniga faaletino.

O le saunia faaletino ma le ola 
tutoatasi o lona uiga “o le talitonu 
e ala i le alofa tunoa, po o le mana 
gafatia, o Iesu Keriso ma lo tatou lava 
taumafaiga, e mafai ona tatou maua 
mea uma e manaomia faaleagaga ma 
faaletino o le olaga tatou te mananao 
ai mo i tatou lava ma o tatou aiga.”13

O itu faaopoopo o se faavae faale-
agaga mo le saunia faaletino e aofia 
ai le faatino “i le poto ma le faatulaga 
lelei,”14 lea e fautuaina ai se atiina 
a’e faifai malie o le teuina o meaai 
ma tupe teu, e mavae se taimi, ma i 
le ola ai i mea tatou te maua, ma le 
lona lua, o le taliaina “o mea laiti ma 
faatauvaa”,15 o le faapupulaga lea o le 
faatuatua faapea o le a faateleina e le 
Alii a tatou taumafaiga laiti ma le fai 
pea e le aunoa. 

Faatasi ai ma se faavae faaleagaga 
ua mautu, ua mafai ai loa ona tatou 
faaaogaina ma le manuia ia elemene 
taua e lua o le saunia faaletino—pule-
aina mea tautupe ma le teuina o mea 
e tatau ai i le fale.

O mataupu faavae autu e pulea 
lelei ai mea tautupe e aofia ai le toto-
giina o sefuluai ma taulaga, faaitiitia 
ma aloese mai le aitalafu, saunia ma 
ola e tusa ai ma se paketi, ma le sefe 
mo le lumanai.

O mataupu faavae autu o le teuina 
o mea e tatau ai i le fale e aofia ai le 
teuina o meaai, teuina o vai, faapea 
foi ma isi mea e tatau ai, e faalagolago 
i mea e manaomia e le tagata ma le 
aiga, o nei mea uma ona “o le faleteu-
oloa aupito sili”16 o le fale, lea e avea 
ma “faaleoleo sili e mafai ona maua i 
taimi e manaomia ai.”17

A tatou taliaina mataupu faavae 
faaleagaga ma sailia musumusuga mai 
le Alii pe o le a le ala sili e faaaoga ai 
mataupu faavae o le saunia faaletino i 
o tatou tulaga taitoatasi ma faaleaiga, 
o le a taialaina i tatou ia iloa le mea o 
faamoemoeina e le Alii ma le ala e fai 

Chiba, Iapani

Apia, Samoa

ai. O le laasaga sili ona taua o mea 
uma o le amata.

Na aoao mai e Elder Bednar lenei 
mataupu faavae ina ua ia saunoa, 
“O le faia o se faatinoga o le faaalia 
lea o le faatuatua. . . . O le faatua-
tua moni e taulai atu i le Alii o Iesu 
Keriso ma e tau atu e le aunoa i 
faatinoga amiotonu.”18

Uso e ma tuafafine, i se lalolagi 
o le a suia pea lava pea, ua tatau 
ona tatou tapenapena mo mea e le 
o mautinoa. E oo lava i aso e sili atu 
ona lelei o i luma, tatou te iloa o le 
a faaauau pea taimi lelei ma taimi 
faigata o le olaga faaletino. A o tatou 
saili ia saunia faaletino, e mafai ona 
tatou fetaiai ma tofotofoga o le olaga 
faatasi ai ma le mautinoa faateleina, 
filemu i o tatou loto ma, faapei o 
Iosefa i Aikupito, o le a mafai ona 
faapea atu, “Sa i ai mea ‘ai.”19 I le 
suafa o Iesu Keriso, amene. ◼

Se Valaauga e Faapitoa Lona Tamalii,” 
Liahona, Me 2020, 16.

i ia “mea tetele” ina ua “faataunuu” se 
mea “laiti ma faatauvaa.”2

O le gagana a Alema sa tu 
matilatila mai ona o le upu silisili, 
i le faaliliuga faaPeretania o le Tusi 
a Mamona, e masani ona faamatala 
ai mea e silisili ona matagofie po o 
le mamalu e lēmafaatusalia. Mo se 
faataitaiga, na tusia e Iosefa Samita 
le laeiina e le agelu o Moronae o le 
ofutalaloa “sa matuā paepae lava,” “o 
se paepae sa silisili atu nai lo soo se 

Saunia e Elder Matthew S. Holland
O Le Fitugafulu

A o faitauina le Tusi a Mamona mo 
se lesona o le Sau, Mulimuli Mai ia 
te A’u i le taumafanafana ua te’a, sa 
ou maofa i le lipoti a Alema e faapea, 
ina ua matua silafia atoatoa e ia ana 
agasala, sa “leai se mea e faapea ona 
silisili ma faapea ona oona e pei o 
[ona] tiga.”1 Ou te tautino atu, o lena 
talanoaga o le tiga silisili na ou gauai 
atu i ai i se isi itu, ona o la’u tauiviga i 
lena vaiaso ma se ma’a fatuga’o e fitu- 
milimita. E le’i i ai lava se tagata na oo 

O Le Meaalofa Silisili o le 
Alo
E ala atu ia Iesu Keriso, e mafai ai ona tatou sosola 
mai i tiga e tatau ai o o tatou toilalo o tulaga lelei 
ma faatoilalo ia tiga e le tatau ai o o tatou faaletonu 
o le olaga faaletino.

Temecula, Kalefonia, ISA



46 SAUNIGA O LE AOAULI O LE ASO TOONAI

mea faalelalolagi” na [ia] vaaia.3 Ae o 
le silisili e mafai foi ona faailoa mai ai 
se mea sili ona malosi e oo foi i mea 
le lelei. O le mea lea na faafesootai e 
Alema ma lomifefiloi sili le tiga silisili 
i le “mafatia,” “tigaina,” ma le “atuatu-
vale” i le “tulaga silisili.”4

O le ata a Alema ua atagia ai le 
mea moni e faapea, o nisi taimi o le 
tausalaina ogaoga atoatoa o aga-
sala uma tatou te faia e tatau ona 
lagonaina. O le faamasinoga tonu e 
manaomia ai, ma e le mafai e le Atua 
Lava Ia ona suia.5 Ina ua manatua e 
Alema ana agasala “uma”—aemaise 
ia na faatamaia le faatuatua o isi—sa 
toetoe a ia le gafatia ona tiga, ma le 
manatu o le tu i luma o le Atua na 
faatumulia o ia i se “fefe e lefaama-
talaina.” Sa ia manao ina ia “tinei i le 
agaga ma le tino.”6

Ae peitai, sa fai mai Alema na 
amata ona suia mea uma i lena lava 
taimi ina ua “tau ane [lona] mafaufau” 
i le valoaga o “le afio mai o se tasi o 
Iesu Keriso . . . e togiola mo agasala 
a le lalolagi” ma sa ia “tagi i totonu 
o [lona] loto: E, Iesu e, oe le Alo o le 
Atua, ia e alofa mutimutivale mai ia te 
au.” Faatasi ma lena manatu ma lena 
olega e tasi, sa faatumulia Alema i le 
olioli “silisili” “sa sili atu ona tele e pei 
o [lona] tiga.”7

E le tatau lava ona tatou faagalo 
lena lava faamoemoega o le salamo o 
le ave lea o nisi faanoanoaga ma suia 
i le fiafia atoatoa. Faafetai i Lona “aga-
lelei vave,”8 o le taimi lava tatou te o 
mai ai ia Keriso—faatino le faatuatua 
ia te Ia ma se suiga moni o le loto—e 
amata ai ona se’e ese atu le mamafa o 

a tatou agasala mai o tatou tua i Lona 
tua. Ua mafai ona fai lenei mea ona 
o Ia e leai se agasala na puapuagatia 
i se “tiga lē mafuatia ma lē mafaama-
talaina”9 o soo se agasala i le lalolagi 
o Ana foafoaga, mo Ana foafoaga 
uma—o se mafatiaga sili ona ogaga, 
na tafe mai ai le toto mai Ona pu afu 
uma. Mai le aafia tuusao ai ma patino, 
ua lapatai mai ai i tatou e le Faaola, i 
tusitusiga paia faaneionapo, tatou te le 
o iloa le “silisili” o o tatou “mafatiaga” 
pe afai tatou te le salamo. Peitai faatasi 
ai ma le agalelei lē mafuatia, na Ia 
faamanino mai ai foi “O A’u, o le Atua, 
na mafatia i nei mea mo tagata uma, 
ina ia latou le mafatia pe afai latou te 
salamo.”10—o se salamo lea e faataga 
ai i tatou e “tofo” i le “olioli tele” na 
tofo i ai Alema.11 Mo lenei lava aoaoga 
faavae, “ou te tu ma ofo.”12 Ae, e sili 
ai ona maofa, ua ofo mai e Keriso nisi 
mea se tele.

O nisi taimi e le oo mai le tiga 
silisili ona o agasala ae o mea sese 
faamaoni, o amio a isi tagata, po o 
malosiaga e le oo i ai lo tatou malosi. 
I nei taimi, e te ono alaga ai e pei o le 
faiSalamo amiotonu.

“Ua sapotuvale lo’u lava loto i 
totonu ia te au; ua oo mai foi ia te au 
le mata’u i le oti.

“. . . Ua matuā faagateteina a’u.
“. . . E ta fia maua apaau e pei o 

le lupe! ou te lele ese ai lava, i le ou 
nofo mau ai.”13

O saienisi faafomai, faufautua 
faapolofesa, po o tupe e totogi mai 
faaletulafono, e mafai ona fesoasoani 
e faaitiitia ai sea mafatiaga. Ae ia 
manatua, o meaalofa lelei uma—e 

aofia ai ma nei mea—e maua mai le 
Faaola.14 E tusa lava po o a mafuaaga 
o o tatou tiga matuitui ma loto tiga, o 
le punavai autu o le toomaga e tutusa 
lava: o Iesu Keriso. Ua na o Ia lava e 
umia le mana atoa ma le pulu pasama 
faamalolo e faasa’oina mea sese uma, 
faalelei amioga sese, fetuunai ni lē 
atoatoa uma, faaleleia manu’a uma, 
ma tuuina mai faamanuiaga uma e 
tuai [ona oo mai]. E pei o molimau o 
anamua, ou te molimau atu “e le ia te 
i tatou faitaulaga sili e le mafaia ona 
tiga alofa faatasi ma i tatou i o tatou 
vaivai,”15 ae o se Togiola alofa na afio 
mai i Lona nofoalii i luga ma afio atu 
ma “mafatia i tiga ma puapuaga ma 
faaosoosoga o ituaiga eseese uma; . . . 
ina ia mafai ona ia silafia . . . le ala e 
fesoasoani ai i ona tagata.”16

Mo soo se tasi i le asō o loo i ai 
ni tiga matuā matuitui pe tulaga ese 
ua e lagonaina e leai lava se tasi e 
talisapaiaina atoatoa, atonu e sa’o oe. 
Atonu e leai se tagata o le aiga, uo, 
po o se taitai perisitua—po o le a lava 
le nofouta ma ni faamoemoega lelei 
e ono i ai i tagata taitasi—e iloa lelei 
lava le mea o loo e lagonaina pe o i ai 
foi upu tonu e fesoasoani e te malolo 
ai. Ae ia iloa le mea lenei: o loo i ai le 
toatasi e malamalama atoatoa i mea o 
loo e aafia ai, e “silisili atu lona malosi 
i le lalolagi,”17 ma o lē e “mafaia ona 
faia o mea uma e faasilisili lava i mea 
[e te[ ole atu ai pe mafaufau i ai.”18 O 
le a faaalia mai le faagasologa i Lana 
ala ma i Lona taimi faatulagaina, ae ua 
sauni pea Keriso e faamaloloina soo 
se vaega o lou tiga.

A o e faatagaina o Ia e faia lena 
mea, o le a e iloaina o ou mafatiaga 
sa aogā lava. I le talanoa ai i le toatele 
o toa maoae o le Tusi Paia ma o 
latou tiga, na saunoa mai ai le Apo-
setolo o Paulo e faapea “Ua saunia 
e le Atua . . . se tasi mea e sili ona 

Bengaluru, Initia

lelei mo i [latou e ala i o latou mafa-
tiaga, aua a aunoa ma mafatiaga e] le 
faaatoatoaina i latou.”19 Tou te silafia, 
o le natura moni lava o le Atua ma le 
faamoemoega o lo tatou olaga faale-
lalolagi o le fiafia lea,20 ae e le mafai 
ona avea i tatou ma tagata atoatoa o 
le olioli faalelagi e aunoa ma aafiaga 
e tofotofoina i tatou, o nisi o taimi i lo 
tatou lava gafatia. Fai mai Paulo e oo 
lava i le Faaola Lava Ia ua “atoatoa [pe 
ua faaatoatoaina] ona o tiga.”21 O lea 
ia puipui mai musumusuga faasatani e 
faapea, afai o oe o se tagata e sili ona 
lelei, ia e aloese mai ia tofotofoga.

E tatau foi ona e teenaina le pepelo 
e faatatau i ai faapea, o ou mafatiaga 
ua fautuaina oe e tu i fafo o le li’o o 
tagata filifilia e le Atua, o ē foliga mai 
e na o le fiafia ma faamanuiaga latou 
te maua ae leai ni faigata. Ae, vaai ia 
te oe lava e pei ona vaai moni Ioane 
le Talifaaaliga ia te oe i lana faaaliga 
mamalu o aso e gata ai. Aua na vaai 
Ioane i le “motu o tagata e toatele mai 
atunuu uma, ma aiga, ma nuu, ma 
gagana eseese, e le ma faitaulia e se 
tasi, [o e na] tutu i luma o le nofoalii 
ma luma o le Tamai Mamoe, ua oofu 
i latou i ofu sisina, . . . [o e ua] alalaga 
ma leo tetele, ua faapea atu, O i ai le 
faaolataga i lo tatou Atua.”22

Ina ua fesiligia: “O i latou ia e ua 
oofu i ofu sisina, o ai ea i latou? po o 
fea foi na latou o mai ai?” Na maua e 
Ioane le tali: “O i latou ia o e o mai 
nai le puapuaga tele, ua ta foi o latou 
ofu, ma ua faasinasina o latou ofu i le 
toto o le Tamai Mamoe.”23

Uso e ma tuafafine, o le mafatia i 
le amiotonu e fesoasoani e faaagavaa 
ai oe mo, nai lo le iloagofie ai o oe, 
mai le au filifilia a le Atua. Ma ua faia 
ai a latou folafolaga ma au folafolaga. 
E pei ona folafola mai e Ioane, e te 
“le toe fia ‘ai, e le toe fia inu foi; e le 
ogotia [oe] i le la, po o se tasi vevela. 

“Aua o le Tamai Mamoe o loo i luma 
o le nofoalii na te fafaga ia [te oe] 
ma ta’ita’i ia te [oe] i puna o vai ola; 
e sōloieseina foi e le Atua o loimata 
uma nai [ou] mata.”24

“E leai foi se toe oti, po o se faa-
noanoa, po o se aue, e leai foi se toe 
puapuaga.”25

Ou te molimau atu ia te outou e 
ala i le tele o le agalelei o Iesu Keriso 
ma Lana Togiola le iu, e mafai ai ona 
tatou sosolaese mai tiga e tatau ai o o 
tatou toilalo o tulaga lelei ma faatoila-
loina tiga e le tatau ai o o tatou faale-
tonu o le olaga faaletino. I lalo o Lana 
taitaiga, o lou taunuuga paia o le avea 
ma se tasi o olioli e lēmafaatusalia le 
matagofie ma e lēmafaamatalaina—o 
se olioli e matuā malosi ma e matuā 
tulaga ese ia te oe, o le a avea ou 
“efuefu” faapitoa ma mea matagofie e 
“silisili atu nai lo soo se mea faalela-
lolagi.”26 Ou te faamoemoe e te tofo i 
lenei fiafia i le taimi nei ma ia faatu-
muliaina e oo i le faavavau, ou te vala-
aulia outou ina ia faia le mea na faia 
e Alema: ia pu’e mau e lou mafaufau 
le meaalofa silisili o le Alo o le Atua e 
pei ona faaali mai e ala i Lana talalelei 
i lenei, Ekalesia moni ma le ola. I le 
suafa o Iesu Keriso, amene. ◼

o tatou tama. O le soona naunau i le 
faasinomaga faaleaganuu a se tasi e 
ono taitai atu ai i le teena o ni manatu 
aogā—e oo lava i le faaleatua—uiga 
mama, ma le amio.

Sa ou iloa se tamalii lelei, e lei leva 
tele atu, lea na fesoasoani e faailoa 
lenei mataupu faavae faavaomalo o 
le le malamalama i le aganuu. Sa ou 
feiloai muamua ia te ia i Sigapoa ina 
ua tofia a’u e avea ma faiaoga asiasi 
i lona aiga. O se polofesa iloga o le 
gagana Sanskrit ma Tamil, e sau o 
ia mai saute o Initia. O lona toalua 
lelei ma lana fanau tama e toalua o 
ni tagata o le Ekalesia, ae na te le’i 
auai lava i le Ekalesia pe faalogo tele i 
aoaoga o le talalelei. Sa ia fiafia i le ala 
na atiae ai lona toalua ma lana fanau 
tama ma lagolagoina atoatoa i latou ia 
latou galuega ma tiute faale- Ekalesia.

Ina ua ou ofo atu e aoao o ia i 
mataupu faavae o le talalelei ma 
faasoa a tatou talitonuga ia te ia, na 
ia muai teenaina. Na umi se taimi na 
ou taumafai ai ia iloa pe aisea: sa ia 
lagona faapea o lona faia o le a ia 
faalataina ai lona taimi ua tuanai, ona 
tagata, ma lona talafaasolopito! I lona 
mafaufau, o le a ia teenaina mea uma 
o avea ai o ia, mea uma na aoao ai o 
ia e lona aiga ia avea ai, lana talatuu 
faaInitia. I le aluga o masina na sosoo 
ai, na mafai ona matou talanoa e uiga 
i nei mataupu. Sa ou maofa (e le o le 
faateia) i le ala na mafai ai e le talale-
lei a Iesu Keriso ona tatala ona mata i 
se isi vaaiga.

I le tele o aganuu ua faia e tagata e 
maua uma ai le lelei ma le leaga, aogā 
ma faatama’ia.

O le tele o faafitauli a lo tatou 
lalolagi o se taunuuga tuusa’o lea o 
feeseeseaiga i le va o i latou e eseese 
manatu ma tu ma aga e mafua mai 
o latou aganuu. Peitai toetoe lava 
o feeseeseaiga uma ma vevesiga e 

taimi, ona avea o se faalavefau tele.
Atonu e foliga mai ua matua taua 

le aganuu i o tatou mafaufau ma amio 
ua le mafai ai ona suia. Aua, o le tele 
lava o mea tatou te lagona e faama-
talaina i tatou ma tatou te lagona ai 
se lagona o le faasinomaga. E mafai 
ona avea ma se faatosinaga malosi 
lea e mafai ona tatou le vaai atu ai i 
vaivaiga po o faaletonu faaletagata i 
o tatou lava aganuu, ma mafua ai ona 
mumusu e lafoai nisi o tu masani a 

Saunia e Elder William K. Jackson
O Le Fitugafulu

Oka se matagofie o le lalolagi o tatou 
ola ma fefaasoaai ai, o se aiga i le toa-
tele o tagata eseese, gagana, aganuu, 
ma talafaasolopito—o loo salalau atu 
i le fia selau o atunuu ma le fia afe o 
vaega, e mauoa taitasi i le aganuu. E 
tele mea e mitamita ai ma faamana-
tuina e tagata soifua. Peitai e ui o se 
amio e aoaoina—o mea na e faaali 
mai ia i tatou e aganuu o tatou ola ae 
ai—e mafai ona avea o se malosiaga 
sili i o tatou olaga, e mafai foi, i nisi 

O Le Aganuu a Keriso
E mafai ona tatou faapelepele i o tatou aganuu sili 
taitasi faalelalolagi ma avea pea ma tagata auai 
atoatoa i le aganuu e faavavau lea e sau mai le 
talalelei a Iesu Keriso.

Nairobi, Kenya

vave ona mouese atu pe ana talia e 
le lalolagi ona aganuu autu, lea na 
tatou umiaina i se taimi e lei mamao 
tele atu. O lenei aganuu e oo i tua 
atu i lo tatou muai olaga. O le aga-
nuu a Atamu ma Enoka. O le aganuu 
na faavaeina i luga o aoaoga a le 
Faaola i le ogatotonu o taimi, ma ua 
toe avanoa mo tamaitai ma alii uma 
i o tatou aso. E tulaga ese. E silisili i 
aganuu uma ma e sau mai le fuafuaga 
sili o le fiafia, na tusia e le Atua ma 
lagolagoina e Keriso. E tuufaatasia nai 
lo le fevaevaeai. E faamaloloina nai lo 
le lamatia.

Ua aoao i tatou e le talalelei a Iesu 
Keriso e i ai se faamoemoega i le 
olaga. O lo tatou i ai iinei e le nao se 
mea faafuaveta po o se mea sese! Ua 
tatou i ai iinei mo se mafuaaga.

O lenei aganuu ua faavaeina i le 
molimau faapea o loo soifua lo tatou 
Tama Faalelagi, e moni o Ia ma e 
alofa ia i tatou taitoatasi. O i tatou o 
Lana “galuega ma [Lona] mamalu.”1 
E lagolagoina lea mataupu o le taua 
tutusa. E leai se faailoaga o tulaga po 
o vasega. E moni, o i tatou uma lava 

o uso ma tuafafine, fanau agaga a o 
tatou matua faalelagi. E leai se faailo-
galanu po o le faapea ifo “o i matou e 
faasaga ia i latou” i aganuu e sili atu i 
aganuu uma. O i tatou uma o “matou.” 
O i tatou uma o “latou.” Tatou te tali-
tonu tatou te tali atu mo i tatou lava, 
isi, le Ekalesia, ma lo tatou lalolagi. O 
tiutetauave ma le tali atu o ni vaega 
taua i lo tatou tuputupu ae.

O le alofa moni, alofa moni 
faaKeriso, o le faavae lea o lenei aga-
nuu. Tatou te lagona le popole moni 
mo manaoga a o tatou uso a tagata, 
faaletino ma faaleagaga, ma galue i na 
lagona. E aveesea ai le faailogalanu 
ma le feitagai.

Tatou te fiafia i se aganuu o faa-
aliga, e taulai atu i le afioga a le Atua 
e pei ona mauaina e perofeta (ma 
faamaonia patino mai ia i tatou taitoa-
tasi e ala mai le Agaga Paia). E mafai e 
tagata soifua uma ona iloa le finagalo 
ma le mafaufau o le Atua.

E lagolagoina e lenei aganuu le 
mataupu faavae o le faitalia. O le 
tomai e filifili ai e matuā taua mo lo 
tatou atinaega ma lo tatou fiafia. O le 
filifili ma le atamai e taua.

O se aganuu o le aoaoina ma le 
suesue. Tatou te saili le malamalama 
ma le poto ma le mea sili i mea uma 
lava.

O se aganuu o le faatuatua ma le 
usiusitai. O le faatuatua ia Iesu Keriso 
o le muai mataupu faavae o lo tatou 
aganuu ma o le usiusitai i Ana aoaoga 
ma poloaiga o le taunuuga lea. O mea 
nei e mafua ai le loto- pulea.

O se aganuu o le tatalo. Tatou te tali-
tonu e le gata o le a lagona e le Atua i 
tatou, ae o le a fesoasoani foi ia i tatou.

O se aganuu o feagaiga ma sau-
niga, tulaga faatonuina lelei maua-
luluga, taulaga, faamagaloga ma le 
salamo, ma le tausia o le malumalu 
o o tatou tino. E molimau e nei mea 
uma lo tatou tuuto atu i le Atua.

O se aganuu e pulea e le perisitua, 
o le pule e galue ai i le suafa o le 
Atua, o le mana o le Atua e faamanuia 
ai Ana fanau. E aoao ai ma mafai ai e 
tagata ona avea ma tagata taitoatasi, 
taitai, tinā, tamā, ma soa lelei—ma e 
faapaiaina ai le aiga.

E tele vavega moni e i totonu o 
lenei mea, o le aganuu sili ona matua, 
na mamanuina mai le faatuatua ia 
Iesu Keriso, le mana o le perisitua, 
tatalo, faaleleiga patino, liua moni, ma 
le faamagaloga. 

O se aganuu o le galuega faafai-
feautalai. Ua tele lava le taua o agaga.

I le aganuu a Keriso, e siitia tamai-
tai i lo latou tulaga tatau ai ma faava-
vau. Latou te le maualalo ifo i alii, e Villa Alemana, Greater Valparaíso, Chile

Osaka, Iapani

pei o le tele o aganuu i le lalolagi i nei 
taimi, ae o ni paaga atoatoa ma tutusa 
iinei ma i le lalolagi a sau. 

E faamaonia e lenei aganuu le paia 
o le aiga. O le aiga o le iunite faavae 
lea o le faavavau. O le faaatoatoaga 
o le aiga e tauia ai soo se ositaulaga 
ona, e pei ona aoaoina, “e leai se isi 
tulaga manuia po o se manumalo e 
mafai ona suia ai le toilalo i totonu o 
le aiga.”2 O le aiga o le nofoaga lea e 
faia ai a tatou galuega sili ona lelei ma 
maua ai lo tatou fiafiaga sili.

I le aganuu a Keriso e i ai se 
vaaiga faapitoa—ma se taulaiga ma 
le taitaiga faavavau. O lenei aganuu 
e popole i mea e faavavau le taua! E 
sau mai le talalelei a Iesu Keriso, lea e 
faavavau, ma e faamatalaina le mafua-
aga, o le a ma le o fea o lo tatou i ai 
iinei. (E faaaofia, ae le faatapulaaina.) 
Talu ai o lenei aganuu na mafua mai 
i le faaaogaina o aoaoga a lo tatou 
Faaola, e fesoasoani e saunia se lima 
faamalolo lea ua matua manaomia ai 
e lo tatou lalolagi.

Oka o se faamanuiaga le avea 
ma se vaega o lenei ala maoae ma 

mamalu o le olaga! O le avea ai ma se 
vaega o lenei mea, aganuu sili o aga-
nuu uma, e manaomia ai se suiga. Ua 
aoao mai perofeta e faapea e manao-
mia le tuuese o soo se mea i a tatou 
aganuu tuai e le ogatusa ma le aga-
nuu a Keriso. E le faapea o le a tatou 
tuuese ai mea uma. Na faamamafa 
mai foi e perofeta o loo valaauliaina 
i tatou, tagata uma, e aumai lo tatou 
faatuatua ma taleni ma le poto—mea 
uma e lelei i o tatou olaga ma a tatou 
aganuu taitasi—faatasi ma i tatou, ma 
tuu atu i le Ekalesia e “faaopoopo i 
ai” e ala i le savali o le talalelei.3

O Le Ekalesia a Iesu Keriso o le Au 
Paia o Aso e Gata Ai e le o se faalapo-
topotoga a Papalagi po o se aganuu 
ofoofogia a Amerika. O se ekalesia 
faavaomalo, e pei ona tatau ai lava. 
E sili atu nai lo lena, e faalelagi. E 
aumaia e tagata fou mai le salafa o le 
lalolagi le tamaoaiga, eseesega, ma le 
sagisagi fiafia i lo tatou aiga o loo faa-
tupulaia pea. O loo faamanatuina ma 
faamamaluina pea e le Au Paia i Aso e 
Gata Ai i soo se nofoaga o latou lava 
talatuu ma toa, ae o le taimi nei ua 

latou avea foi ma se vaega o se mea 
e sili ona maoae. Ua fesoasoani le 
aganuu a Keriso ia tatou vaai ia i tatou 
lava e pei ona tatou i ai moni, ma pe 
a vaaia e ala i vaaiga o le faavavau, 
fetuunai ma le amiotonu, e faateleina 
ai lo tatou tomai e faataunuu ai le 
fuafuaga tele o le fiafia.

O le a la le mea na tupu i la’u uo? 
Ia, sa aoaoina o ia i lesona ma auai i 
le Ekalesia. Ua faamauina lona aiga 
mo le olaga nei ma le faavavau atoa 
i le Malumalu o Sini Ausetalia. Ua 
ia lafoaia mea itiiti—ma maua ai le 
gafatia mo mea uma. Na ia iloaina e 
mafai lava ona ia faamanatuina lona 
talafaasolopito, mitamita pea i ona 
augatama, lana musika ma siva ma 
tusi faitau, meaai, lona laueleele ma 
ona tagata. Ua ia iloaina e leai lava se 
faafitauli i le faaaofia ai o mea sili o 
lana aganuu i le lotoifale i le aganuu 
sili o aganuu uma. Na ia iloaina o 
le aumaia o mea ia e ogatusa ma le 
upumoni ma le amiotonu mai lona 
olaga tuai i lona olaga fou e na o le 
faaleleia ai o lana fegalegaleaiga ma 
le Au Paia ma fesoasoani i le tuufata-
sia o tagata uma ia tasi i le faalapoto-
potoga o le lagi.

Ioe, e mafai ona tatou faapelepele i 
o tatou aganuu sili taitasi faalelalolagi 
ma avea pea ma tagata auai atoatoa 
i le aganuu sili ona tuai o aganuu 
uma—o le aganuu muamua, tupito, 
ma faavavau lea e sau mai le talalelei 
a Iesu Keriso. Oka o se talatuu ofoofo-
gia lea tatou te fefaasoaai uma ai. I le 
suafa, o Iesu Keriso, amene. ◼

FAAMATALAGA
 1. Mose 1:39.
 2. J. E. McCulloch, i le Aoaoga a Peresitene o 

le Ekalesia: Tavita O. MaKei (2011), 154.
 3. Tagai i le Aoaoga a Peresitene o le 

Ekalesia: Siaosi Alapati Samita (2011), 
xxviii; Gordon B. Hinckley, “O Le Faavae 
Ofoofogia o lo Tatou Faatuatuaga,” 
Liahona, Nov. 2002, 78–81.

Ou te masalo e leai se tagata o 
lagona mai lo’u leo pe faitau i a’u upu 
e le’i aafia i le faama’i ua pipisi i le 
lalolagi atoa.

Ia i latou o faanoanoa ona o le 
maliliu ai o aiga ma uo, matou te 
faanoanoa faatasi ma outou. Matou te 
aioi atu i le Tama Faalelagi e faamafa-
nafana ma faala’ei’au ia te outou.

O taunuuga umi o lenei vairasi e tele 
atu mea e aafia ai nai lo na’o le soifua 
maloloina faaletino. E tele aiga ua leai 
ni tupemaua ma ua faamata’uina i le 
fia’a’ai, lē mautonu, ma le atuatuvale. 
Matou te faamemelo i taumafaiga lē 
manatu faapito a le toatele ia puipuia 
le salalau atu o lenei faama’i. E faalo-
tomaulaloina i matou i osigataulaga lē 
leoa ma taumafaiga faatamalii a i latou 
o ē ua lamatia o latou lava saogalemu 
e fesoasoani, faamalolo, ma lagolago ai 
tagata o loo manaomia le fesoasoani. 
Ua tutumu o matou loto i le faafetai mo 
lo outou agalelei ma le agaalofa.

Matou te tatalo malosi ia tatala e le 
Atua ia pupuni o le lagi ma faatutumu 
o outou olaga i faamanuiaga e faava-
vau a le Atua.

i le viiga “Le Faavae Malosi”3 ma le 
iloa sa fausia lo latou malumalu paia i 
luga o se faavae mausali o le a tumau 
mo ni augatupulaga se tele.

O lenei tala e mafai ona aoao 
ai i tatou i le ala e faaaoga ai e le 
Atua ia faigata e faataunuu ai Ona 
faamoemoega.

O Se Faama’i Pipisi i le Lalolagi Atoa
Afai ua masani i lenei mea ona o 

tulaga ua tatou oo i ai i nei aso, ia o 
lena lava. 

Saunia e Elder Dieter F. Uchtdorf 
O Le Korama a Aposetolo e Toasefululua

E le’i umi ona taunuu i le Vanu o Sate 
Leki, ae amata fausia e le Au Paia o 
Aso e Gata Ai se malumalu paia. Sa 
latou lagona ua i’u ina latou maua se 
nofoaga na mafai ona latou tapuai ai 
i le Atua i le filemu ma saoloto mai 
sauaga.

Ae peitai, na toeitiiti lava a mae’a le 
faavae o le malumalu, ae oo atu loa ni 
fitafita o le vaega’au a le Iunaite Setete 
e faatu faamalosi se kovana fou.

Ona sa le’i silafia e taitai o le 
Ekalesia pe o le a faape’i le saua o 
vaega’au, o lea na faatonuina ai e 
Polika Iaga le Au Paia e o ese mai ae 
tanu le faavae o le malumalu. 

Ou te mautinoa na tuufesili nisi o 
tagata o le Ekalesia pe aisea na faala-
velaveina soo ai a latou taumafaiga e 
fausia le malo o le Atua.

Mulimuli ane, na te’a ese lamati-
aga, ma na toe laga a’e faavae o le 
malumalu ma asiasia. O le taimi lena 
na iloa ai e le au faufale paionia, o le 
tele o maa asuemu sa i ai muamua na 
ta’eta’ei, na faapea ona le talafeagai ai 
e fai ma faavae.

O le mea lea, na suitulaga ai i latou 
e Polika i alā tetele o foaga, ma lava le 
malosi e lagolago ai1 puipui mata’ina 
o le Malumalu o Sate Leki.2 Mulimuli 
ane, na mafai e le Au Paia ona pepese 

O Le A Faia e le Atua se 
Mea E Le’i Mafaufauina
Ua saunia e le Atua Lana fanau ma Lana Ekalesia 
mo lenei taimi.

Lo Narváez, Valparaíso, Chile

O i Tatou O Fatu Laau
O loo tele pea mea e le o mailoa 

e uiga i lenei vairasi. Ae afai e i ai se 
mea se tasi ou te iloa, o lenei vairasi 
e le’i faate’ia ai le Tama Faalelagi. E 
le’i tau faapotopotoa ai e Ia ni autau 
faaopoopo o agelu, valaau se fono-
taga faatopetope, pe lilliu punaoa 
mai le vaega o le foafoaga o le lalo-
lagi e taulima ai se manaoga sa le’i 
faamoemoeina.

O la’u savali i le asō, e ui lava o 
lenei faama’i pipisi i le lalolagi e le o 
le mea lea sa tatou mananao i ai pe 
faamoemoeina, ae ua saunia e le Atua 
Lana fanau ma Lana Ekalesia mo lenei 
taimi.

Ioe, o le a tatou onosaia lenei mea. 
Ae o le a tele atu ni mea tatou te faia 
nai lo o le atigū o o tatou nifo, nofo-
nofo pea, ma faatalitali seia toe foi ia 
mea i le mea tuai na masani ai. O le a 
tatou agai i luma, ma o se taunuuga, o 
le a sili atu ona tatou manuia.

I se itu, o i tatou o ni fatu laau. Ma 
ina ia oo fatu laau i lo latou tulaga 
gafatia, e tatau ona tatanu muamua a 

o le’i mafai ona tatupu i latou. O la’u 
molimau, e ui lava e i ai taimi e pei 
tatou te lagona ai le tanumiaina i tofo-
tofoga o le olaga pe siomia i le pogisa 
faalelagona, ae o le alofa o le Atua ma 
faamanuiaga o le talalelei toefuataiina 
a Iesu Keriso o le a aumaia se mea e 
le’i mafaufauina ia fotu mai.

O Faamanuiaga e Oo Mai mai Faigata
Na feagai tisipenisione uma lava 

ma ona taimi o tofotofoga ma faigata.
O Enoka ma lona nuu sa ola i se 

vaitaimi o le amioleaga, taua, ma le 
faamasaa toto. “Ae sa afio mai le Alii 
ma mau faatasi ma lona nuu.” Sa ia 
te Ia se mea sa le’i mafaufauina mo 
i latou. Sa Ia fesoasoani ia i latou e 
faatu Siona—o se nuu, “sa tasi o latou 
loto ma tasi le mafaufau” o ē “sa mau i 
le amiotonu.”4

O le taulealea o Iosefa, le atalii o 
Iakopo, sa lafoina i se lua, faatau atu e 
fai ma pologa, faalataina, ma tuula-
foaiina.5 Atonu sa tomanatu Iosefa pe 
na faagalo e le Atua o ia. Sa i ai i le 
Atua se mea sa le’i mafaufauina mo 

Iosefa. Sa Ia faaaogaina lenei vaitaimi 
o tofotofoga e faamalosia ai le natura 
o Iosefa ma tuu o ia i se tulaga e 
laveai ai lona aiga.6

Mafaufau ia Iosefa Samita le Pero-
feta a o faafalepuipuiina i le Falepuipui 
i Liperate, i le ala sa ia aioi atu ai mo le 
toomaga mo le Au Paia puapuagatia. 
Atonu sa tomanatu o ia pe ono faape-
fea ona faatuina Siona i na tulaga. Ae 
sa fetalai atu e le Alii le filemu ia te ia, 
ma o le faaaliga mamalu na sosoo mai 
ai na aumaia ai le filemu i le Au Paia—
ma o loo faaauau ai pea ona aumaia le 
filemu ia te oe ma a’u.7

E faafia i tausaga popofou o Le 
Ekalesia a Iesu Keriso o le Au Paia o 
Aso e Gata Ai ona faanoanoa le Au 
Paia ma tomanatu pe na faagaloina i 
latou e le Atua? Ae e ala mai i sauaga, 
faigata, ma faamata’uga o le fasiotiga, 
sa i ai i le mafaufau o le Alii le Atua o 
Isaraelu se isi mea mo Lana lafu itiiti. 
O se mea e le’i mafaufauina.

O a ni mea tatou te aoao mai i nei 
faataitaiga—ma le fia selau o isi faatai-
taiga i tusitusiga paia?

Muamua, e lē tuuina mai i ē amio-
tonu ni pasi mauafua e mafai ai ona 
latou aloese ma vanu o tofotofoga. E 
tatau ia i tatou uma ona ui atu i taimi 
faigata, aua o nei taimi o faigata tatou 
te aoaoina ai mataupu faavae e faama-
lolosia ai o tatou tagata ma mafua ai 
ona tatou latalata atili atu i le Atua.

Lua, ua silafia e lo tatou Tama Faa-
lelagi tatou te puapuagatia, ma ona o i 
tatou o Ana fanau, o le a Ia le tuula-
foaia ai i tatou.8

Mafaufau i le tagata agaalofa, o 
le Faaola, o lē na faaalu le taimi tele 
o Lona soifuaga e auauna atu ai i ē 
mama’i, i ē tuuatoatasi, i ē masalosalo 
ma leai ni faamoemoe.9 E te manatu la 
ua itiiti ai Lona popole mo oe i aso nei?

A’u uo pele, o’u uso ma tuafafine 
peleina, o le a puipui ma leoleo oe Montegrotto Terme, Padua, Italia

e le Atua i nei taimi o le lē mautonu 
ma le mata’u. Na te silafia oe. Na te 
faafofoga i au aioiga. E faamaoni ma 
faatuatuaina o Ia. O le a Ia faataunuu 
Ana folafolaga.

O loo i ai i le Atua se mea e le’i 
mafaufauina mo oe lava ia ma le Eka-
lesia atoa—o se galuega ofoofogia ma 
le mea e ofo ai.

Ia Viia Oe, Le Atua
O o tatou aso e sili ona lelei, o loo 

i o tatou luma atu, e le o tua o i tatou. 
O le pogai lena ua tuuina mai ai e le 
Atua ia i tatou faaaliga i onapo nei! A 
aunoa ma lea, o le a pei le olaga e lele 
i se mamanu taofiofi, e faatalitali se’ia 
te’a le puaoa ina ia mafai ai ona tatou 
tulaueleele saogalemu. E maualuluga 
mamao atu faamoemoega a le Alii 
mo i tatou nai lo o lena mea. Ona o 
le Ekalesia lenei a le Keriso soifua, 
ma ona o loo Ia taitaia Ana perofeta, 
o loo tatou agai ai i luma ma luga, i 
nofoaga tatou te le’i oo muamua i ai, 
i maualuga e faigata ona tatou vaai 
faalemafaufau i ai!

Ia, e le faapea ai la o le a tatou le 
oo i ni faigata i la tatou malaga i le 
olaga faitino. E le faapea o le a le pepē 
faafuasei ai ni masini, leaga faafuasei 
ni masini, ma ni luitau ogaoga o le 
tau. O le mea moni, e ono sili atu ona 
leaga ia mea a o le’i oo ina lelei tele.

I le avea ai o se pailate o vaalele tau 
ma se kapeteni o vaalele la’upasese, 
na ou aoao ai, e ui e le mafai ona ou 
filifilia le faigata o le a ou fetaiai i le 
aluga o le malaga, ae e mafai ona ou 
filifili i le ala ou te saunia ai ma le ala 
ou te tali atu ai. O le mea e manaomia 
i taimi o faalavelave o le to’a ma le 
mafaufau manino o le faatuatuaina.

E faapefea ona tatou faia lea mea?
Tatou te faafesaga’i ma mea moni 

ma toe foi i mea autu, i mataupu 
faavae autu o le talalelei, i mea e sili 

ona taua. E te faamalosia 
au amioga patino faale-
lotu—e pei o le tatalo ma 
le suesue i tusitusiga paia 
ma le tausiga o poloaiga a 
le Atua. E te faia faai’uga e 
faavae i faiga sili ona lelei 
ua faamaoniaina.

Taulai atu i mea e mafai 
ona e faia, ae le o mea e lē 
mafai ona e faia.

E te aoina mai lou faa-
tuatua. Ma e te faalogologo 
mo le afioga taiala a le Alii ma Lana 
perofeta e taitai ai oe i le saogalemu.

Manatua, o le Ekalesia lenei a Iesu 
Keriso—o loo tu o Ia i le foe.

Mafaufau i le tele o atina’ega 
musuia na tutupu i le sefulu tausaga 
lava ia ua tuanai atu. E fia ta’ua na’o ni 
nai mea:

• O le faamanatuga sa toe faamama-
faina o le totonugalemu lea o la 
tatou tapuaiga i le Sapati.

• O le Sau Mulimuli Mai ia te A’u sa 
tuuina mai o se meafaigaluega e 
faatotonugalemu i le aiga, e lagola-
goina e le Ekalesia, e faamalolosia 
ai tagata taitoatasi ma aiga.

• Na tatou amatalia se faiga maua-
luga atu, ma paia atu o auaunaga i 
tagata uma.

• O le faaaogaina o le tekinolosi i le 
faasoaina atu o le talalelei ma le 
faia o le galuega a le Alii ua salalau 
atu i le Ekalesia atoa.

E oo lava foi i nei sauniga o le 
konafesi aoao, semanu e le mafai ona 
tupu e aunoa ma meafaigaluega mata-
gofie o le tekinolosi.

Uso e ma tuafafine, faatasi ai 
ma Keriso o loo tu i le foe, o le a 
le gata ina lelei ai mea, ae o le a le 
mafaufauina.

E Agai i Luma le Galuega o le 
Faapotopotoina o Isaraelu 

O le taimi muamua na foliga mai, o 
se faama’i pipisi i le lalolagi atoa o le a 
avea ma puniala i le galuega a le Alii. 
Mo se faataitaiga, o auala masani o le 
faasoaina atu o le talalelei na le mafai 
ona faia. Peitai, o le faama’i pipisi i le 
lalolagi ua faaalia mai ai ni auala fou 
ma sili atu ona fatufatuai e aapa atu 
ai i ē loto faamaoni. O le galuega o le 
faapotopotoina o Isaraelu ua faatetele-
ina le malosi ma le naunautai. E faitau 
fia selau ma fia afe tala ua faamaonia 
ai lenei mea.

Sa tusi mai ia i matou se uo lelei 
e nofo i Nouei matagofie e uiga i se 
faateleina lata mai nei o papatisoga. “I 
nofoaga e toaitiiti ai le Ekalesia,” sa ia 
tusi mai ai, “o fasilala o le a avea ma 
paranesi, ma o paranesi o le a avea 
ma uarota!”

I Lativia, o se tamaitai sa mauaina 
le Ekalesia e ala i le kiliki i luga o se 
faasalalauga i le initoneti, sa matuai 
fiafia lava e aoao e uiga i le talalelei a 
Iesu Keriso na faapea ona itula atoa 
na vave taunuu atu ai i lana fonotaga 
atofaina, ma a’o lei faaumaina e faife-
autalai le lesona muamua, sa ia fesili 
atu mo se aso e papatisoina ai.

I Europa i Sasa’e, o se tasi o tamai-
tai na mauaina se valaau mai i faife-
autalai sa faapea atu, “Sisters, aisea na 

Temecula, Kalefonia, ISA

lua le vave valaau mai ai? Ua leva na 
ou faatalitali atu!”

E toatele a tatou faifeautalai ua sili 
atu ona pisi i le taimi nei. E toatele o 
loo aoaoina tagata e toatele atu i le 
taimi nei i lo se isi lava taimi muamua. 
Ua i ai se faateleina o le fesootaiga i le 
va o au paia ma faifeautalai.

I taimi ua mavae, atonu na tatou 
matele lava i auala masani, ua avea ai 
se faama’i pipisi i le lalolagi ma mea 
e pupula ai o tatou mata. Atonu sa 
tatou atia’e lava i asuemu ae ua leva 
ona i ai foaga. O le mea e tatau ona 
i ai, ua tatou aoao nei i ala e faaaoga 
ai metotia eseese, e aofia ai le teki-
nolosi, e valaaulia ai tagata—i auala 
masani ma natura—e o mai ma vaai, 
o mai ma fesoasoani, ma o mai ma 
avea ai.

I Lana Galuega, I Lana Ala
O le galuega lenei a le Alii. Ua Ia 

valaaulia i tatou e saili Ana ala e fai ai, 
ma atonu e ese mai i o tatou aafiaga 
ua tuanai.

Na tupu lenei mea ia Simona 
Peteru ma isi soo o ē na ō e fagogota i 
le sami o Tiperia.

“Ae lei maua se i’a e tasi i lea po.
“[Ina] ua oo i le taeao . . . ua tu Iesu 

i le auvai. . . .
“Ua fetalai atu o ia ia te i latou, Ina 

lafo ia le upega i le [isi] itu o le vaa, 
ona outou maua ai lea.”

Sa latou lafo a latou upega i le isi 
itu ma “ua le toe mafai e i latou ona 
toso ae, ona o taumafa o i’a.”10

Ua faaali mai e le Atua ma o le a 
faaauau pea ona faaali mai Lona aao 
silisiliese. O le a oo mai le aso o le a 
tatou toe tetepa atu ai i tua ma iloa, 

i le aluga o lenei vaitaimi o faigata, 
sa fesoasoani mai le Atua ia i tatou 
ia maua ni auala lelei atu—o Ana 
auala—e fausia ai Lona malo i luga o 
se faavae mausali.

Ou te molimau atu o le galuega 
lenei a le Atua ma o le a faaauau ona 
Ia faia le tele o mea e le’i mafaufau-
ina i Lana fanau, o Lona nuu. O loo 
taofimau i tatou e le Atua i Ona aao 
agalelei ma agaalofa.

Ou te molimau atu o Peresitene 
Russell M. Nelson o le perofeta a le 
Atua mo o tatou aso.

I le avea ai o se Aposetolo a le Alii, 
ou te valaaulia ma faamanuia outou 
ia “faia ai ma le fiafia mea uma ua i ai 
i lo [outou] mana; ona mafai lea ona 
[outou] tutu, ma le mautinoa atoatoa, 
e vaai i le faaolataga a le Atua, ma mo 
lona aao e faaali mai.”11 Ma ou te fola-
fola atu o le a faaputuina e le Alii ni 
mea e le’i mafaufauina ia oo mai mai i 
a outou galuega amiotonu. I le suafa o 
Iesu Keriso, amene. ◼

ua uma ona faavae le Aualofa ia Mati, 
sa tele ina sau le Perofeta o Iosefa 
Samita ia latou fonotaga e sauniuni ai 
i latou mo feagaiga paia, soofaatasi e 
le o toe mamao ona latou osia lea i le 
malumalu.

I le aso 9 o Iuni, sa “saunoa le 
Perofeta o le a ia talai atu le alofa 
mutimutivale[.] Faapea ua le fiafia Iesu 

Keriso ma agelu ia i tatou i mea iti 
ma le faatauvaa, mata o le a le mea o 
le a tupu ia i tatou? E tatau ona tatou 
alofa mutimutivale ma faagalo i mea 
iti.” Na faaauau Peresitene Samita, “O 
se mea ou te faanoanoa ai o le leai o 
se lagona tele o le lotogatasi- - - afai e 
mafatia se tagata e toatasi e lagona e 
tagata uma- - - o le soofaatasi o lagona 
tatou te maua ai le mana o le Atua.”1

O lena fuaiupu itiiti na taia ai a’u e 
pei o se uila. O le soofaatasi o lagona 
tatou te maua ai le mana o le Atua. 
O lenei lalolagi e le o le mea lea ou te 
manao ai. E tele mea ou te manao e 
tosina ma faaleleia atili. Ma o le mea 
moni, e tele naua mea faafeagai i mea 
ou te faamoemoe i ai, ma o nisi taimi 
ou te lagona ai le leai o se malosi. 
Talu ai nei, sa ou faia ai ni fesili vailiili: 
E mafai faapefea ona ou malamalama 
lelei i tagata o siomia ai au? E faape-
fea ona ou fatuina lena “soofaatasi o 
lagona” ae e matuai eseese mea uma? 
O le a se mana mai le Atua e mafai 
ona ou maua pe afai e soofaatasi teisi 
lava ma isi? Mai la’u iloiloga loloto, sa 
ou maua ai ni fautuaga se tolu. Atonu 
o le a fesoasoani foi ia te oe.

Na ta’u atu e le tina o Koki ia te ia, 
afai e maea ana feau, o le a ia faia se 
pai mo ia. O le ituaiga e fiafia tele i ai. 
Na o ia lava. Sa galue Koki ia uma ana 
feau, ma sa amata lola e le tina le pai. 
Sa o mai lona tuafafine matua o Kathy 
ma sana uo i le fale. Sa ia iloa atu le 
pai ma fesili pe mafai ona ave se fasi 
pai ma lana uo. 

“Leai,” sa fai atu ai Koki, “o la’u pai. 
Na fai e Mama mo a’u, ma sa ou galue 
i ai.”

Sa sa'i atu Kathy i lona tuagane 
laitiiti. Oka se manatu faapito ma le 
‘ai’u. E faapefea ona ia ‘aia uma?

Na mavae ni itula, ina ua tatala 
e Kathy le faitotoa o le taavale e 
momoli lana uo i le fale, sa i luga 
o nofoa o le taavale ni solopepa ua 
gaugau faalelei, o tui e lua i luga, ma 
ni fasi pai tetele se lua i luga o ipu. Sa 
faamatala e Kathy lenei tala i le maliu 
o Koki e faaalia ai lona naunautaiga e 
suia ma faaalia le agalelei ia i latou sa 
le’i tatau ai.

I le 1842, sa galulue malosi ai le Au 
Paia e fau le Malumalu o Navu. Ina 

O Le Soofaatasi o Lagona 
Tatou Te Maua Ai le 
Mana Mai le Atua
A o tatou saili ia soofaatasi ia lagona, o le a tatou 
aumaia le mana o le Atua e faaatoatoa atili ai a 
tatou taumafaiga.

Saunia e Sharon Eubank
Fesoasoani Muamua i le Au Peresitene Aoao o le Aualofa

Sauniga a Tamaitai | Oketopa 3, 2020

Santo Domingo, Ripapelika o Tominika

Ia E Alofa Mutimutivale
E faitauina le Iakopo 2:17 “Ia outou 

manatu i o outou uso e pei o outou 
lava, ma faamasani ma i latou uma 
ma lima matala atu ia te i latou ia 
outou mea, ina ia latou mauoa e pei 
o outou.” Tatou suia le upu anomea 
i le alofa mutimutivale—ta’usaoloto 
atu lou alofa mutimutivale ina latou 
mauoa ai e faapei o outou.

E tele taimi tatou te mafaufau ai i 
anomea e pei o meaai po o tupe, ae 
atonu o le mea tatou te manaomia 
uma o la tatou auaunaga i le alofa 
mutimutivale.

Na fai mai talu ai nei lo’u lava 
peresitene o le Aualofa: “O le mea ou 
te . . . folafola atu . . . ia te oe e faa-
pea, o le a ou tausisia le saogalemu o 
lou igoa. . . . O le a ou vaai ia te oe i 
lou lava faasinomaga i le mea aupito 
sili. . . . O le a ou le tautala lava i se 
mea e uiga ia te oe e le agalelei, se 
mea o le a le siitia ai oe. Ou te ole atu 
ia te oe ia e faia foi le mea e tasi mo 
a’u o le mea moni, ou te fefe, ne’i e 
le fiafia.”

Na ta’u atu e Iosefa Samita i tamai-
tai i lena aso o Iuni i le 1842:

“A faaali mai e tagata le leai o se 
agalelei ma se alofa ia te a’u, Oka  
se mamafa o lena mea i lo’u mafau-
fau. . . .

“. . . O le latalata lava o lo tatou o 
atu i lo tatou Tama Faalelagi, o le tele 
foi lea o lo tatou mafuli atu e vaa-
vaai ma le agalelei i agaga ua fano- 
- - [tatou te lagona lo tatou mananao] 
e fafa i latou i o tatou tauau, ma tiai 
a latou agasala i o tatou tua. [O loo 
faamoemoe la’u lauga mo] le Sosaiete 
lenei- - - afai tou te mananao ia alofa 
mutimutivale le Atua ia te outou, ia 
alofa mutimutivale le tasi i le isi.”2

O lenei fautuaga na patino i le 
Aualofa. Aua tatou te fefaamasinoa’i 
pe fai se upu faatiga. Ia tatou tausisia 

le saogalemu o igoa o isi ma avatu i ai 
le meaalofa o le alofa mutimutivale.3

Fai lou Vaa Ia Se’e le Aloga
I le 1936, sa i ai se ‘au vaaalo e le 

iloga mai le Iunivesite o Uosigitone 
sa malaga i Siamani e auai i Taaloga a 
le Olimipeka. O le taimi o le ogaoga 
o le Pau Tele o le Tamaoaiga. O 
taulelea faigaluega leipa ia na ofo atu 
e nai maina laiti ma nai ililaupapa i 
le taulaga nai fasitupe ia mafai ai ona 
latou malaga i Perelini. O itu uma 
o le tauvaga na foliga mai e leai so 
latou avanoa e manumalo ai, peitai 
sa i ai se mea na tupu i le tuuga. I le 
lalolagi o le ‘au alo, latou te faaigoa 
o le “alo gatusa.” Faalogo i le faama-
talaga lenei e tusa ma le tusi O Tama 
i le Va’a:

E i ai se mea o nisi taimi e tupu ai, 
lea e faigata ona ausia ma faigata ona 
faamatala. E ta’ua o le “alo gatusa.” 
Pau le taimi e tupu ai pe a alo tagata 
uma i le gatusa atoatoa ma e leai se 
taga e le fetaui.

E tatau i le ‘au alo ona pulea lo 
latou tutoatasi ‘ina’inā ma i lea lava 
foi taimi ia faamaoni i o latou gafatia 
taitasi. E le manumalo ni tuuga ona e 
tusapau tagata uma. O auvaa lelei e i 
ai ni paluga lelei- - - o se tasi e taitaia, 
o se tasi e faaleoleo, o se tasi e tauina 
le taua, o se tasi e tausisia le filemu. 
E leai se tagata alo e sili atu le taua i 
se isi, o i latou uma e taua i le vaa, ae 
afai e tatau ona latou alo lelei faatasi, 
e tatau ona fetuunai tagata taitasi i 
manaoga ma gafatia o isi- - - o le tagata 
e pupuu lima e aapa teisi i luma, o le 
tagata e uumi lima e falo teisi i tua.

E mafai ona liliu ia eseesega i se itu 
lelei nai lo le le lelei. O le taimi foi lea 
e pei ai o la ua se’e le vaa lava ia. Ua 
na o le pau foi lea o le taimi e faaava-
noa atoa ai e le tiga le ala i le fiafia. O 
le “alo gatusa” lelei e pei o se solo.4

E ui i maagao ogaoga, ae sa maua 
e lenei ‘au le alogatusa atoatoa, ma 
manumalo ai. O le pine auro o le 
Olimipeka sa lauiloa, ae o le lotoga-
tasi na oo i ai le ‘au alo taitasi i lena 
aso, o se taimi paia na latou manatua 
pea i o latou olaga uma.

Ia Vave ona Aveese Lala Leaga A o 
Tutupu Ae Lala Lelei

I le faataoto matagofie i le Iakopo 
5, sa totoina ai e le Alii o le tovine 
se laau lelei i se eleele lelei, ae na 
faaleagaina i le mavae ai o se taimi ma 
fua mai ai ni fua e le lelei. E faavalu 
ona fetalai le Alii o le tovine: “Ou te 
faanoanoa [i] ma’umau lenei laau.”

Fai mai le auauna i le Alii o le 
tovine: “Ia faasaosao pea mo sina 
taimi umiumi atu. Ma sa fetalai atu le 
Alii: Ioe, o le a ou faasaosaoina mo 
sina taimi umiumi atu.”5

Ona oo mai ai lea o le faatonuga 
e mafai ona faatatau ia i tatou uma 
o taumafai e eli faataamilo ma maua 
ai fua lelei i o latou lava tovine iti: Ia 
outou aveese lala leaga e tusa ma le 
tutupu a’e o lala lelei.”6

E le tupu faafuasei le lotogatasi; 
e manaomia le galue i ai. E lavelave, 
o nisi taimi e le logolelei, ma e faifai 
malie ona tupu pe a tatou aveese lala 
leaga i le vave e mafai ai ona tutupu 
a’e lala lelei. 

E le tuulafoaiina lava i tatou ia 
tatou taumafaiga e atina’e le lotoga-
tasi. Ua faaauau pea le Iakopo 5 “Ma 
ua oo ina o atu auauna ma ua latou 
galulue i lo latou malosi; na galue foi 
le Alii o le tovine faatasi ma i latou”7

O le a tofu oo i tatou taitasi i ni 
aafiaga e loloto manu’a, o mea e le 
tatau ona tupu. O le a tofu foi i tatou, i 
taimi eseese, ona faatagaina le faama-
ualuga ma le faasausili e faaleagaina 
le fua tatou te maua. Peitai, o Iesu 
Keriso o lo tatou Faaola i mea uma. O 

Lona mana e oo ifo i le ta’ele ma e i 
ai pea lava iina mo i tatou pe a tatou 
valaau atu ia te Ia. Tatou te aioi uma 
atu mo le alofa mutimutivale mo a 
tatou agasala ma toilalo. Na te foa’i 
fua mai. Ma ua talosaga mai o Ia ia i 
tatou pe mafai ona tatou tuuina atu 
lena lava alofa mutimutivale ma le 
malamalama i le tasi ma le isi.

Na tuusa’o mai e Iesu: “ia tasi 
outou; ma afai tou te lē tasi e lē a aʼu 
outou.”8 Peitai afai e tasi i tatou- - - afai e 
mafai ona tatou faatotoe se fasi pai o a 
tatou pai pe faafetaui a tatou taleni tai-
toatasi ina ia mafai ai ona se’e le vaa i 
le alo gatusa atoatoa- - - ona avea lea o 
i tatou ma Ana. Ma o le a fesoasoani 
o Ia e aveesea lala leaga i le vave e 
mafai ai a’o tutupu ae lala lelei. 

Folafolaga Faaperofeta
Atonu tatou te lei oo lava i le mea 

tatou te mananao ia i ai, ma e tatou te 
lei i ai i le mea e tatau ona tatou i ai. 
Ou te talitonu o le suiga o loo tatou 
sailia i o tatou lava tagata, ma i vaega 
e o tatou, o le a faaitiitia e ala i faiga 
faaupufai faalauiloa ae faateleina e ala 
i le taumafai moni i aso uma ia mala-
malama le tasi i le isi. Aisea? Aua o loo 
tatou fauina Siona- - - o se nuu e “tasi o 
latou loto ma tasi le mafaufau.”9

I le avea ai o ni tamaitai o le fea-
gaiga, e tele na’ua la tatou tosinaga. 
O lena tosinaga e faaaoga i nai taimi i 
aso uma pe a tatou suesue faatasi ma 
se uo, faamoemoe le fanau, talanoa i 
se tasi lua te nonofo i luga o le pasi, 
saunia se tolaulauga ma se paaga. Ua 
ia te i tatou le mana e aveesea ai le 
faamaualuga ae fausia le lotogatasi.

O le Aualofa ma Tamaitai Talavou 
ua le na o ni vasega. E mafai foi ona 
avea o ni aafiaga e le mafaagaloina i 
le mea e feosofi ai tamaitai eseese i le 
vaa e tasi ma alo seia oo ina tatou iloa 
ua alo gatusa. Ou te ofoina atu lenei 

valaaulia: ia avea oe o se malosiaga 
tuufaatasia e suia ai le lalolagi mo le 
lelei. O la tatou galuega tofi faalefea-
gaiga o le auauna atu, ia sii ae i luga 
lima ua tautau, ia tuu tagata o loo tau-
tevateva i o tatou papatua ma fafa po 
o tatou lima ma afisi. E le faigata ona 
iloa le mea e fai, ae e tele taimi e le 
tusa ai ma mea tatou te fiafia i ai ma le 
manatu faapito ma e tatau ona tatou 
taumafai. Ua i ai i tamaitai o lenei 
Ekalesia le gafatia le faatuaoia e suia 
ai tagata. Ua ia te a’u se talitonuga 
mautinoa atoa e faapea, a o tatou saili 
ia soofaatasi ia lagona, o le a tatou 
aumaia le mana o le Atua e faaatoatoa 
atili ai a tatou taumafaiga.

Ina ua faamanatu e le Ekalesia le 
faaaliga i le 1978 e uiga i le perisitua, 
sa tuuina mai e Peresitene Russell 
M. Nelson se faamanuiaga mamana 
faaperofeta: “O la’u tatalo ma le faa-
manuiaga ou te tuua i luga o i latou 
uma o e o faafofoga mai, ina ia mafai 
ona latou faatoilaloina soo se avega 
o le faailoga tagata ae savavali ma le 
amiosa’o faatasi ma le Atua—faapea 
le tasi ma le isi—i le lotogatasi ma le 
filemu atoatoa.”10

Se’i o tatou utuvai mai lenei 

faamanuiaga faaperofeta ma faaaoga a 
tatou taumafaiga taitasi ma tuufaatasi 
e faateleina ai le lotogatasi i le lalolagi. 
Ou te tuu atu la’u molimau i upu o le 
tatalo faamaulalo e faavavau a le Alii 
o Iesu Keriso: “Ina ia tasi i latou uma; 
faapei o oe le Tama o i totonu ia te 
a’u, o a’u foi o i totonu ia te oe, ina ia 
tasi i latou i totonu ia te i ta’ua.”11 I le 
suafa o Iesu Keriso, amene. ◼

loto ma faapea atu, “Ona o le Agaga 
o le Alii Mamana Aoao, lea ua ia faia 
se liuga tele i totonu o i matou, . . . ua 
le toe i ai so matou manao e fai mea 
leaga, ae ia faia mea lelei e le aunoa.”3 
E le o faapea mai le mau na atoatoa ai 
loa lava i latou, ae, faapea na uunaia 
e lo latou naunau i latou e faatino. O 
lo latou liuga o le loto o lona uiga o 
le aveesea lea o le alii po o le tamaitai 
natura ma gauai atu i le Agaga a o 
tauivi malosi ia avea atili e faapei o 
Iesu Keriso.

Ua aoao mai Peresitene Henry B. 
Eyring: “O le liua moni e faalagolago 
i le sailia e aunoa ma le tau uuna’ia 
i le faatuatua, faatasi ai ma se tau-
mafaiga tele ma sina tiga. Ona mafai 
lea e le Alii ona to mai . . . le vavega 
o le faamamaaga ma le suiga.”4 O le 
tuufaatasia o a tatou taumafaiga ma le 
mafai e le Alii ona suia i tatou, e avea 
ai i tatou ma tagata fou.

A o ou laitiiti, sa ou mafaufau o la 
ou te savali agai i luga i se ala e faatu 
i luga e agai atu i la’u sini o le ola e 
faavavau. O taimi taitasi sa ou faia ai 
pe tautala i se mea sese, sa ou lago-
naina lo’u se’e mai i lalo o le ala, ma 
toe amata atoa ai la’u malaga. Sa pei 
o le tulaueleele i luga o lena faatafafa 
e tasi i le taaloga a tamaiti o Gata ma 
Apefa’i, lea e toe faase’e atu ai oe i 
lalo mai le tumutumu o le laupapa e 
toe amata ai le taaloga! O se mea e 
faalotovaivaia ai! Ae ina ua amata ona 
ou malamalama i le mataupu a Keriso5 
ma le auala e faaaoga ai i aso taitasi i 
lo’u olaga, sa ou maua le faamoemoe.

Ua uma ona tuuina mai e Iesu 
Keriso ia i tatou se mamanu faifai pea 
mo le suiga. Ua Ia valaaulia i tatou 
e faaaoga le faatuatua ia te Ia, lea e 
musuia ai i tatou e salamo—”o le faa-
tuatua ma le salamo lea e aumaia ai se 
suiga o le loto.”6 Pe a tatou salamo pe 
liliu atu o tatou loto ia te Ia, tatou te 

mo i tatou taitoatasi, ua talosagaina i 
tatou e le Alii mo se suiga o le loto. 
O le suiga ua Ia talosagaina mai ia 
i tatou e lē mo Lona manuia, ae mo 
lo tatou manuia. Peitai, e le pei o le 
e alu e faatau mai i le maketi e na te 
toe aveina le sui tatou te ofoina atu, 
e geno mai lava le Faaola alofa ia i 
tatou e tuu ma oe le sui. 

Ina ua mavae ona faalogo atu i upu 
a le Tupu o Peniamina, sa alalaga lona 
nuu, ma tautino atu ua suia o latou 

Saunia e Becky Craven
Fesoasoani Lua i le Au Peresitene Aoao o Tamaitai Talavou

Uso e, o se fiafiaga le faatasi ai ma 
outou.

Faapea ua e alu i totonu o se fale-
oloa e faatau se mea. Afai e na te tuu 
atu le [tupe] e sili atu i le tau o se mea, 
o le a tuu atu e le kesia ia te ia le sui. 

Sa aoao atu e le Tupu o Peniamina 
lona nuu i Amerika anamua e uiga i 
faamanuiaga maoae ua tatou maua 
mai lo tatou Faaola o Iesu Keriso. Sa 
Ia foafoaina le lagi ma le lalolagi ma le 
matagofie uma ua tatou sapi ai.1 E ala 
i Lana Togiola alofa, ua Ia saunia ai se 
ala mo i tatou e laveai ai mai le agasala 
ma le oti.2 Pe a oo ina tatou faaali atu 
lo tatou lotofaafetai ia te Ia e ala i le ola 
ma le maelega i Ana poloaiga, Na te 
vave faamanuiaina i tatou, ma tuua ai 
pea lava i tatou e nofoaitalafu ia te Ia.

Ua tele naua mea ua Ia foai mai 
mo i tatou, e sili atu nai lo le tau o 
mea e mafai ona tatou toe faafoi atu 
ia te Ia. O lea la, o le a se mea tatou 
te avatu ia te Ia, o le sa totogia le tau 
e le mafaatauina mo a tatou agasala? 
E mafai ona tatou avatu ia te Ia le 
suiga. E mafai ona tatou avatu ia te 
Ia lo tatou suiga. E mafai o se suiga 
o mafaufauga, se suiga i mausa, po o 
se suiga i le itu tatou te agai i ai. O le 
taui mo Lona totogia e lē mafaatauina 

Tuu Ma Oe le Sui
E ala atu ia Iesu Keriso, ua tuuina mai ia i tatou le 
malosi e faia ai suiga tumau. Pe a e liliu atu ia te 
Ia ma le lotomaualalo, o le a Ia faateleina lo tatou 
gafatia e suia ai.

Guatemala City, Guatemala

maua se naunautaiga sili atu e osia ma 
ola ai i feagaiga paia. Tatou te tumau e 
oo i le iuga e ala i le faaauau pea ona 
faaaoga nei mataupu faavae i o tatou 
olaga atoa ma valaaulia le Alii ina ia 
suia i tatou. O le tumau e oo i le iuga 
o lona uiga o le suia e oo i le iuga. Ua 
ou malamalama nei faapea ou te le o 
toe amata mai i a’u taumafaiga taitasi 
e le manuia, ae o taumafaiga taitasi, o 
loo ou faaauau pea i la’u faagasologa 
o le suia.

E i ai se fasifuaitau musuia i le autu 
a Tamaitai Talavou o loo ta’ua ma’oti 
mai ai, “Ou te faatauaina le meaalofa 
o le salamo ma saili ia lelei atili i aso 
taitasi.”7 Ou te tatalo ia tatou faataua-
ina lenei meaalofa matagofie ma tatou 
saili ma le loto le suiga. O nisi taimi 
o suiga e manaomia ona tatou faia, e 
fesootai ma se agasala matuia. Ae o le 
tele o taimi, tatou te taumafai malosi 
ai e faaleleia o tatou tagata ina ia 
ogatasi i tatou lava ma uiga faaleatua 
o Iesu Keriso. O a tatou filifiliga i aso 
taitasi o le a fesoasoani pe faatuatuai 
ai foi lo tatou alualu i luma. O suiga 

iti, ae mautinoa, ma i ai faamoemoega 
o le a fesoasoani tatou te faaleleia ai. 
Aua e te lotovaivai. O le suia, o se faa-
gasologa i le olaga atoa. Ou te faafetai 
ona o a tatou tauiviga e sui, e onosai 
mai lava le Alii.

E ala atu ia Iesu Keriso, ua tuuina 
mai ia i tatou le malosi e faia ai suiga 
tumau. Pe a e liliu atu ia te Ia ma le 
lotomaualalo, o le a Ia faateleina lo 
tatou gafatia e suia ai.

E le gata i le mana o le Togiola a lo 
tatou Faaola e suia ai, o le a lagolago-
ina e le Agaga Paia ma taiala i tatou a 
o tatou tuu atu la tatou taumafaiga. E 
mafai foi ona fesoasoani o Ia ia tatou 
iloa pe o a suiga e manaomia ona 
tatou fai. E mafai foi ona tatou maua 
le fesoasoani ma le faamalosiauga e 
ala i faamanuiaga faaleperisitua, tatalo, 
anapogi, ma le o i le malumalu.

E faapena foi, ona mafai e tagata 
faatuatuaina o le aiga, taitai, ma uo 
ona fesoasoani ia tatou taumafaiga e 
suia. Ina ua 8 o’u tausaga, sa ma faa-
aluina ai ma lo’u tuagane e matua atu 
o Lee se taimi e taaalo ai ma a ma uo 

i lala o se laau i le matou pitonuu. Ma 
te fiafia lava i le matou mafutaga faa-
tasi ma a ma uo i le paolo o lena laau. 
I se tasi aso, na pa’u ai Lee mai le laau 
ma gau ai lona lima. O le gau o lona 
lima sa faigata ai mo ia ona a’e na o ia 
i le laau. Ae o le taaalo foi i le laau sa 
le tutusa e aunoa ma ia. O lea, o nisi 
o i matou sa ‘apo’apo maia o ia mai 
tua a o tosoina e isi i lona lima lelei, 
ma e aunoa ma se taumafaiga tele, 
sa toe foi Lee i luga o le laau. Sa gau 
pea lona lima, ae sa matou toe faatasi 
ma ia ma olioli ai i le li’o o la matou 
faauooga a o tālia lona toe malosi.

E tele taimi ou te mafaufau ai i lo’u 
aafiaga i le taaalo ai i le laau, e faapei 
o se faatusa o lo tatou malolosi i le 
talalelei a Iesu Keriso. I le paolo o lala 
o le talalelei, tatou te olioli ai i le mau 
faamanuiaga e fesootai ma a tatou 
feagaiga. O nisi atonu e pauu mai 
le saogalemu o a latou feagaiga ma 
manaomia ai la tatou fesoasoani e toe 
fe’a’ei ai i le saogalemu o le talalelei. 
E mafai ona faigata ona toe foi mai 
lava i latou. Pe mafai lava ona tatou 
faamane’e malie teisi ii, ma si’i malie 
a’e i o e fesoasoani ai e toefaaleleia ai 
a o latou olioli i la tatou faauooga?

Afai o e mafatia i se manu’a mai se 
pa’u, faamolemole faataga isi e fesoa-
soani ia e toe foi i au feagaiga ma 
faamanuiaga o aumaia ai. E mafai ona 
fesoasoani le Faaola ia te oe e malolo 
ma sui a o siosiomia oe e i latou e 
alolofa ia te oe.

E tele ina ou fetaiai ma uo ou te lei 
toe vaai i ai mo se taimi umi, po o le 
tele foi o tausaga. O nisi taimi latou 
te fai mai, “E te le’i suia lava!” O taimi 
taitasi ou te faalogo ai i lena tala, ou te 
tau mā, aua ou te faamoemoe ua ou 
sui i le aluga o tausaga. Ou te faamoe-
moe ua ou sui talu mai ananafi! Ou 
te faamoemoe ua fai si o’u agalelei 
teisi atu, ua ou tau le faamasinosino, 

Murrieta, Kalefonia, ISA

le vaivai, leai se faamoemoe, ma loto 
momomo, e mafaufau pe toe tutusa o 
latou olaga.

Sei ou ta’u atu se tala patino e uiga 
i le nutimomoia.

A o laiti le ma fanau, na tonu ia 
i latou e fai lesona o le ta piano. Na 
ma mananao ma lo’u toalua, o Rudy, 
e tuu lea avanoa i le ma fanau, ae sa 
leai se matou piano. Na ma lē gafatia-
ina se piano fou, lea sa amata su’e ai e 
Rudy se piano tuai.

I lena tausaga mo le Kerisimasi, 
sa ia faate’ia i matou uma i se piano, 
i aluga o tausaga, sa aoao ai e le ma 
fanau le taina.

Ina ua ola a’e o ma atalii ma tuua 
le fale, sa pefua le piano tuai o lea sa 
ma faatauina atu ai. Na mavae atu ni 
nai tausaga, ma sa ma sefeina ni tupe. 
I se tasi aso na fai mai Rudy, “Ou te 
manatu ua oo i le taimi tatou te maua 
ai se piano fou.”

Na ou fesili, “Aisea e te aumaia ai 
se piano fou, e leai se isi o ta’ua e ta 
piano?”

Na ia fai mai, “Oi, ae e mafai na 
ta aumaia se piano e ta lava ia! I le 

Saunia e Cristina B. Franco
Fesoasoani Lua i le Au Peresitene Aoao o le Peraimeri

Talu mai le amataga o lenei tausaga, 
sa tatou feagai ma le tele o mea na 
tutupu e le’i mafaufauina. O le aveesea 
o le ola ma le tupe maua ona o le faa-
mai i le lalolagi atoa na matuā aafia ai 
afioaga ma le tamaoaiga o le lalolagi.

O mafuie, afi, ma lologa i vaega 
eseese o le lalolagi, faapena isi mala e 
faatatau i tau, na tuua tagata ua lagona 

O Le Mana Faamalolo o  
Iesu Keriso
A o tatou o mai ia Iesu Keriso e ala i le faatinoina o 
le faatuatua ia te Ia, salamo, ma le osia ma le tausia 
o feagaiga, o lo tatou nutimomoia—po o le a lava 
lona mafuaaga—e mafai ona faamaloloina.

ma ua sili atu ona agaalofa. Ou te 
faamoemoe ua vave ona ou tali atu i 
manaoga o isi, ma ou te faamoemoe 
foi ua fai si o’u onosai teisi.

Ou te fiafia lava e sopo i mauga 
e lata ane i lo’u fale. E tele taimi, e 
mau se tama’i maa i lo’u seevae ao 
ou savali i le alasopo. E iu lava ina 
ou tu, ma lulu lo’u seevae. Ae ou te 
ofo i le umi ou te savali ai ma le tiga 
faatoa ou tu ai e aveese le mea ua 
tiga ai.

A o tatou faimalaga i le ala o 
feagaiga, o nisi taimi e mau ai ma’a 
i o tatou seevae i ituaiga o mausa le 
lelei, po o uiga faaalia leaga. O le 
vave ona tatou luluesea mai o tatou 
olaga, o le tele foi lea o lo tatou 
fiafia ma le olioli o le a i ai i la tatou 
malaga fai i le olaga nei.

O le tausisia o suiga e manaomia 
ai taumafaiga. Ou te le mafai ona 
mafaufau e toe tu i le alasopo e tau 
ina toe tuu i lo’u seevae le ma’ama’a 
faalavelave ma le tiga sa faatoa ou 
aveesea. Ou te le toe manao e toe 
fai lena mea, nai lo na o se lelefua 
matagofie ua filifili e toefoi i lona 
‘afu’afu.

Ou te molimau atu e faapea, o 
Iesu Keriso, e mafai ai ona tatou 
suia. E mafai ona tatou fetuunaia o 
tatou mausa, fesuia’i o tatou mafau-
fauga, ma faaleleia o tatou tagata ia 
avea atili ai e faapei o Ia. Ma faatasi 
ai ma Lana fesoasoani, e mafai ai 
ona tuu ma tatou le sui. I le suafa o 
Iesu Keriso, amene.
FAAMATALAGA
 1. Tagai i le Mosaea 4:9.
 2. Tagai i le Mosaea 3:5–12.
 3. Mosaea 5:2.
 4. Henry B. Eyring, “We Must Raise Our 

 5. Tagai 2 Nifae 31:10–21; 3 Nifae 27:13–22.

faaaogaina o se iPad, e mafai ona e 
faapolokalamaina le piano e taina 
le silia ma le 4,000 pese, pese a le 
Aufaipese o le Tapeneko, pese uma o 
le Peraimeri, ma le tele o pese.”

O Rudy o se tagata faatau lelei na 
itiiti ai sa’u tala e fai.

Na ma faataua se piano fou mata-
gofie, ma i ni nai aso mulimuli ane, 
na tilivaina mai ai e ni alii tino tetele 
malolosi se toalua i le matou fale.

Sa ou faasino ia i laua le nofoaga ou 
te manao [e tuu i ai] ma ou me’i ‘ese.

O se ituaiga piano e mamafa, ma 
ina ia ofi i le faitotoa, na la aveesea 
ona vae ma mafai ai ona faatafa le 
piano i luga o le taavale toso na la 
aumaia.

O le ma fale e i luga o se tama’i 
malifa, ae paga lea na toulu le kiona 
i le amataga o le aso, ma tuua ai mea 
ua sūsū ma mase’ese’e. O mafai na 
outou vaai le mea o agai ai lenei mea?

A o ave le piano i luga o le malifa, 
na se’e, ma sa ou faalogoina se pa 
leotele. Na pa’u ‘ese le piano mai le 
taavale toso ma tau i le eleele lea na 
tuua ai se pu telē i le matou fanua.

Na ou fai atu, “Oi, ta fēfē. O Ok 
oulua?”

E faafetai ai na Ok alii uma e toalua.
Na lapopoa o la mata a o autilo 

le tasi i le leisi, ona autilo mai lea ia 
te a’u ma fai mai, “Ma te faamalie atu 
lava. O le a ma toe avea i le faleoloa 
ma fai i le ma pule e vili mai oulua.”

E lei leva ae talanoa le pule ma 
Rudy e faatulaga le tilivaina mai o se 
piano fou. Na agalelei ma loto faama-
galo Rudy ma fai atu i le pule e OK pe 
a latou faaleleia le mea na leaga ma 
toe aumai le piano lava lea e tasi, ae 
sa manao lava le pule ma te maua se 
piano fou.

Na tali atu Rudy faapea, “Ailoga o 
leaga tele. Na o le faalelei lava ma toe 
aumai.”

Fai mai le pule, “Ua gau le laupapa, 
ma a gau loa le laupapa, e le mafai 
ona toe tutusa le leo. O le a e maua-
ina se piano fou.”

Uso e ma tuagane, tatou te le pei 
uma ea o lenei piano, o sina gau, ta’e, 
ma faaleagaina, ma lagona e pei o le 
a tatou le toe tutusa lava? Ae peitai, 
a o tatou o mai ia Iesu Keriso e ala 
i le faatinoina o le faatuatua ia te Ia, 
salamo, ma le osia ma le tausia o fea-
gaiga, o lo tatou nutimomoia—po o 
le a lava lona mafuaaga—e mafai ona 
faamaloloina. O lenei faagasologa, 
lea e valaaulia ai le mana faamalolo a 
le Faaola i o tatou olaga, e le na o le 
toefuatai o i tatou i mea sa tatou i ai 
muamua ae ua faia ia tatou sili atu nai 
lo le mea sa tatou i ai muamua. Ou 
te iloa e ala i le Togiola a le Faaola, e 
mafai ona fonofonoina i tatou, faia ia 
atoatoa, ma matagofie le leo e pei lava 
o se piano fou.

Na aoao mai Peresitene Rus-
sell M. Nelson: “Afai e oo mai faigata 
ia i tatou, o le taimi lea e ao ai ona 
maua’a lo tatou faatuatua i le Atua, 
ia galulue malolosi, ma auauna atu i 
isi. O le a Ia faamaloloina o tatou loto 
momomo. O le a Ia tuuina mai ia i 
tatou le filemu moni ma le faamafana-
fanaga. O na meaalofa maoae o le a 

le faatafunaina lava, e tusa lava po o 
le oti.”1

Sa fetalai mai Iesu:
“Ia outou o mai ia te au, outou 

uma o e tigaina ma mafatia i avega, o 
au foi e malolo ai outou. 

“Ia outou amoina la’u amo, ma 
ia outou faaa’oa’o ia te au, aua o au 
lē agamalu ma le loto maulalo, ona 
maua lea e outou o le malologa mo 
outou agaga. 

“Aua e avegofie la’u amo, o 
la’u avega foi e māmā ia” (Mataio 
11:28–30).

Ina ia faamaloloina le nutimo-
moia e ala i le o mai ia te Ia, tatou te 
manaomia ona maua le faatuatua ia 
Iesu Keriso “O le i ai o le faatuatua ia 
Iesu Keriso o lona uiga o le faalago-
lago atoa atu lea ia te Ia—faalagolago 
i Lona mana le iu . . . ma le alofa. E 
aofia ai le talitonu i Ana aoaoga. O 
lona uiga o le talitonu e tusa lava pe 
tatou te le malamalama i mea uma, e 
malamalama i ai o Ia. Ona sa oo o Ia 
i o tatou tiga, mafatiaga, ma lē atoatoa 
uma, ua Ia silafia ai le ala e fesoasoani 
ai ia tatou tutu i luga a’e o o tatou 
faafitauli i aso taitasi.”2

A tatou o mai ia te Ia, “e mafai ona 
faatumulia i tatou i le olioli, filemu, 
ma le mafanafana. O mea uma e le 

Provo, Utah, USA

talafeagai e uiga i le olaga e mafai 
ona faasa’oina e ala i le Togiola a Iesu 
Keriso.”3 Ua Ia apoapoai i tatou e “vaai 
mai ia te a’u i mafaufauga uma; aua 
le masalosalo, aua le fefefe” (Mataupu 
Faavae ma Feagaiga 6:36).

I le Tusi a Mamona ina ua toetoe 
a faatoilaloina Alema ma lona nuu i 
avega na tu’u i o latou luga, na aioi 
atu tagata mo se toomaga. E le’i ave-
esea e le Alii a latou avega; ae sa Ia 
folafola atu ia i latou:

“Ma o le a Ou faamāmāina foi 
avega ua tuu i o outou tau’au, e oo 
ia te outou tou te le lagonaina i latou 
i luga o o outou tua, a’o outou i ai 
lava i le pologa; ma o le a Ou faia 
lenei mea ina ia mafai ona outou 
tutu e avea o ni molimau mo a’u i le 
lumanai, ma ina ia mafai ona outou 

iloa ma le mautinoa o A’u, o le Alii le 
Atua, e asiasi atu i o’u tagata i o latou 
puapuaga.

“Ma o lenei sa oo ina faamamaina 
avega sa tuu i luga o Alema ma ona 
uso; ioe, sa faamalosia i latou e le 
Alii ina ia mafai ona latou tauave ma 
le faigofie a latou avega, ma sa latou 
gauai atu ma le fiafia ma le onosai 
i le finagalo atoa o le Alii” (Mosaea 
24:14–15).

O le gafatia a le Faaola e faamalolo 
ma faamamaina avega, na aoao mai ai 
Elder Tad R. Callister:

“O se tasi o faamanuiaga o le 
Togiola o le mafai lea ona tatou 
maua le mana fesoasoani o le Faaola. 
Na talanoa soo mai Isaia e uiga i le 
faamalologa a le Alii, o se faatosinaga 
malū. Na ia molimau o le Faaola ‘e 

malosi ai le ua mativa i lona pua-
puaga, o le malu i le afā, o le paolo i 
le vevela’ (Isaia 25:4). E mo i latou o 
e faanoanoa, na folafola mai e Isaia 
e faapea ua i ai i le Faaola le mana e 
‘faamatalaloto i e faanoanoa uma 
lava’ (Isaia 61:2), ma ‘soloiesea . . . 
loimata i mata uma lava’ (Isaia 25:8; 
tagai foi i le Faaaliga 7:17); ‘faama-
fanafana i e ua loto maulalo’ (Isaia 
57:15); ma ‘fufusi i e loto momomo’ 
(Isaia 61:1; tagai foi i le Luka 4:18; 
Salamo 147:3). O le lautele o lona 
mana fesoasoani na mafai ai ona ia 
fesuia’i ‘le matagofie i le efuefu, o le 
uu o le olioli mo le faanoanoa, o le 
ofu e fai a’i viiga i le lotofaavaivai’ 
(Isaia 61:3).

“Oka, se faamoemoe ua i ai i na 
folafolaga! . . . E faamalolo Lona 
Agaga; e na te faaleleia; e na te faa-
mafanafana; e na te manavaina se ola 
fou i loto ua leai se faamoemoe. Ua i 
ai le mana e na te suia ai mea uma e 
mataga ma matautia ma e lē aoga i le 
olaga i se mea silisili ona matagofie 
ma mamalu. O loo ia te ia le mana e 
faaliliu ai lefulefu o le olaga faaletino i 
le matagofie o le faavavau.”4

Ou te molimau atu o Iesu Keriso o 
lo tatou Faaola alofa, o le Togiola, o le 
Matai Faamalolo, ma o se uo faama-
oni. Afai tatou te liliu atu ia te Ia, o le 
a Ia faamaloloina i tatou ma toe faa-
atoatoa i tatou. Ou te molimau atu o 
Lana Ekalesia lenei ma ua Ia saunia e 
toe afio mai i lenei lalolagi e nofotupu 
i le mana ma le mamalu. I le suafa o 
Iesu Keriso, amene. ◼
FAAMATALAGA
 1. Russell M. Nelson, “Iesu Keriso—o le 

Matai Faamalolo,” Liahona, Nov. 2005, 87.
 2. “Faatuatua ia Iesu Keriso,” Gospel Topics, 

 3. Tala’i La’u Talalelei: O Se Taiala mo le 

Galuega Faafaifeautalai rev. ed. (2018), 
52, ChurchofJesusChrist.org.

 4. Tad R. Callister, The Infinite Atonement 
(2000), 206–7.

se lolo, e faapotopoto mai i fafo laʼu 
au filifilia mai itu e fa o le lalolagi, i 
se nofoaga o le a Ou saunia, o se Aai 
Paia, ina ia mafai e loʼu nuu ona fusia 
i o latou sulugatiti, ma tulimatai i le 
taimi o loʼu alu atu; ona o iina o le a i 
ai loʼu fale fetafai, ma o le a taʼua ai o 
Siona, o se Ierusalema Fou.

“Ma sa fetalai mai le Alii ia Enoka: 
Ona feiloaʼi ai lea o oe ma lou aai atoa 
ma i latou iina, ma o le a tatou talia 
i latou i o tatou loto, ma o le a latou 
vaai mai ia te i tatou; ma o le a tatou 
fusi i o latou ua, ma o le a latou fusi 
foi i o tatou ua, ma o le a tatou sogi 
foi le tasi i le isi;

“Ma o le a iina loʼu nofoaga, ma o 
le a avea ma Siona, lea o le a sau mai 
foafoaga uma ua Ou faia; ma o le a 
mapu le lalolagi i va o le afe tausaga.”2

O outou tuafafine, o o outou tama 
teine, o fanau teine a o outou tama 
teine, ma tamaitai ua outou faafai-
leleina o le a i ai i le ogatotonu o le 
fatuina o lena nuu o tagata o le a auai 
i le fegalegaleaiga matagofie faatasi 
ma le Faaola. O le a avea outou ma 

veli o le pogisa; ma o le a luluina le 
lagi, ma le lalolagi foi; ma o le a i ai 
puapuaga e tele i totonu o le fanauga 
a tagata, ae o loʼu nuu o le a Ou 
faasaoina;

“Ma o le a Ou auina atu i lalo mai 
le lagi le amiotonu; ma o le a Ou 
auina atu le upumoni i fafo mai le 
eleele e molimau atu i laʼu Toatasi na 
Fanaua; lona toetu mai le maliu; ioe, 
ma le toetutu mai foi o tagata uma; 
ma o le a Ou faia ia tafi le lalolagi i 
le amiotonu ma le upumoni e pei o 

Saunia e Peresitene Henry B. Eyring
Fesoasoani Lua i le Au Peresitene Sili

O’u tuafafine peleina, ua faamanuia-
ina a’u e lauga i lenei taimi matagofie 
i le talafaasolopito o le lalolagi. O aso 
uma lava, tatou te latalata atu ai i le 
taimi ofoofogia o le a toe afio mai ai 
le Faaola o Iesu Keriso i le lalolagi. 
Ua tatou iloa nisi o mea e uiga i mea 
leaga o le a muamua mai i Lona afio 
mai, peitai ua malena o tatou loto i le 
olioli ma le to’a i le iloa foi o folafo-
laga matagofie o le a faataunuuina a’o 
le’i toe afio mai o Ia.

I le avea ai o ni afafine faapelepele 
o le Tama Faalelagi, ma o le avea ai o 
ni afafine o le Alii o Iesu Keriso i Lona 
malo,1 o le a outou faia ai se vaega 
taua tele i vaitaimi taua o lumanai. Ua 
tatou iloa o le a afio mai le Faaola i se 
nuu o e ua faapotopotoina ma saunia 
e nonofo e pei ona sa faia e tagata o 
le nuu o Enoka. O tagata iina sa tasi 
i le faatuatua ia Iesu Keriso ma na 
matuai mama atoatoa o lea na ave a’e 
ai i latou i le lagi.

O le fetalaiga lenei a le Alii na 
faaalia mai o le mea o le a tupu i le 
nuu o Enoka ma le mea o le a tupu i 
lenei tisipenisione faaiu o le atoatoaga 
o taimi:

“Ma o le a oo mai le aso o le a 
mapu ai le lalolagi, peitai ae lei oo 
mai lena aso o le a faapouliuligia le 
lagi, ma o le a ufitia le lalolagi i se 

Tuafafine i Siona
O le a avea outou ma se malosiaga taua i le 
faapotopotoina o Isaraelu ma le foafoaina o se nuu 
o Siona.

Temecula, Kalefonia, ISA

se malosiaga taua i le faapotopotoina 
o Isaraelu ma le foafoaina o se nuu 
o Siona o e o le a mafuta i le filemu i 
Ierusalema Fou.

Ua faia e le Alii, e ala mai i Ana 
perofeta, se folafolaga ia te outou. I 
aso popofou o le Aualofa, sa saunoa 
atu ai le Perofeta o Iosefa Samita i 
tuafafine, “Afai tou te ola ai e tusa ai 
ma o outou avanoa manaomia, o le a 
le mafai ona taofia agelu mai le avea 
ma a outou aumea mamae.”3

O lena gafatia ofoofogia o loo taoto 
lea i totonu o outou, ma o loo ua 
saunia outou mo lena mea.

Na saunoa mai Peresitene 
Gordon B. Hinckley:

“Outou tuafafine . . . e le umiaina 
se nofoaga e itiiti ifo sona taua i le 
fuafuaga a lo tatou Tama mo le fiafia e 
faavavau ma le manuia o Lana fanau. 
O outou o se vaega e matua taua lava 
o lena fuafuaga.

“A aunoa ma outou e le mafai ona 
faagaoioi le fuafuaga. A na le seanoa 
ma outou e lofituina le polokalama 
atoa. . . .

“O outou taitoatasi o se afafine o le 
Atua, ua faaee i ai se tofi paia.”4

Ua tuuina mai e lo tatou perofeta 
o i ai nei, o Peresitene Russell M. 
Nelson, le faamatalaga lenei o le 
vaega tou te faia e sauniuni ai mo le 
afio mai o le Faaola:

“O le a le mafai ona fua le faatosi-
naga a . . . tamaitai, e le gata i aiga ae 
faapea i le Ekalesia a le Alii, o ni avā, 
tina, ma tinamatutua; o ni tuafafine 
ma ni aunts; o ni faiaoga ma taitai; 
aemaise ai o ni faataitaiga aupito 
silisili ma ē puipuia ma le faamaoni le 
faatuatuaga.

“Na moni lenei mea i tisipenisione 
uma talu mai ona po o Atamu ma Eva. 
Ae o tamaitai o lenei tisipenisione e 
tulaga ese mai isi lava tamaitai aua e 
tulaga ese lenei tisipenisione mai se isi 

lava tisipenisione. O lenei tulaga ese 
ua aumaia ai avanoa ma tiutetauave.”5

O lenei tisipenisione e tulaga ese 
i le mea o le a taitai i tatou e le Alii 
ia faapea ona saunia ai ina ia pei o 
le nuu o Enoka. Ua Ia faamatalaina e 
ala mai i Ana aposetolo ma perofeta 
le mea o le a aofia ai i lena suiga i se 
nuu o Siona.

Na aoao mai Elder Bruce R. 
McConkie:

“O vaitaimi o [Enoka] sa o se vai-
taimi o le amioleaga ma le faatiapolo, 
o se vaitaimi o le pogisa ma le fou-
vale, o se vaitaimi o taua ma faatafu-
naga, o se vaitaimi na taitai atu ai i le 
faamamaina o le lalolagi e le vai.

“Ae peitai, sa faamaoni pea Enoka. 
Sa Ia ‘vaai i le Alii,’ ma talanoa ‘faafe-
sagai’ ma ia e pei ona talanoa se tasi 
tagata ma le isi. (Mose 7:4.) Sa auina 
atu o ia e le Alii e alaga atu le salamo 
i le lalolagi, ma faatonuina o ia ia 
‘papatiso atu i le suafa o le Tamā, ma 
le Alo, o lē ua tumu i le alofa tunoa 

ma le upumoni, ma le Agaga Paia, o 
lē e molimau e uiga i le Tamā ma le 
Alo.’ (Mose 7:11.) Na osia e Enoka 
feagaiga ma faapotopotoina se faala-
potopotoga o soo moni, o i latou uma 
o e na oo ina matuai faamaoni lava, 
o lea na ‘afio mai ai le Alii ma mafuta 
ma lenei nuu, ma latou nonofo ai i le 
amiotonu,’ ma sa faamanuiaina mai 
luga. ‘Ma sa taʼua e le Alii lona nuu o 
Siona, ona sa tasi o latou loto ma tasi 
le mafaufau, ma sa mau i le amiotonu; 
ma sa leai se mativa i totonu o i latou.’ 
(Mose 7:18.) . . .

“Ina ua uma ona ta’ua e le Alii lona 
nuu o Siona, fai mai le mau, sa ‘fausia 
e [Enoka] se nuu lea sa ta’ua o le Nuu 
o le Paia, o Siona lava;’ ma o Siona, ‘na 
aveina a’e i le lagi’ lea ‘ua aveina aʼe 
i luga e le Atua i lona lava loto;” ma 
“mai i le taimi lena na alu atu ai upu, 
Ua sola Siona.’ (Mose 7:19, 21, 69.) . . .

“O lenei lava Siona lea na aveina 
a’e i le lagi o le a toe foi mai . . . pe a 
toe aumaia e le Alii ia Siona, ma o le a 
auai faatasi ona tagata ma le Ierusa-
lema fou, lea o le a faatuina ai.”6

Afai e faatomua le taimi ua tuanai, i 
le taimi o le toe afio mai o le Faaola, o 
afafine o e ua tuuto a’ia’i i a latou fea-
gaiga ma le Atua o le a sili atu ma le 
afa o i latou o e ua saunia e faafeiloai 
o Ia pe a Ia afio mai. Ae po o le a lava 
le fuainumera, o a outou saofaga i le 
fatuina o le lotogatasi i tagata ua sau-
nia mo lena Siona o le a sili mamao 
atu lava ma le afa.

O le a ou ta’u atu ia te outou le 
mafuaaga ou te talitonu ai o le a 
faapena. O loo ta’u mai i le Tusi a 
Mamona se tala e uiga i se nuu o 
Siona. Tou te manatua o le mavae ai o 
le aoaoina, alofaina, ma le faamanu-
iaina o i latou e le Faaola toetu lea “sa 
oo ina leai se finauga i le laueleele, 
ona o le alofa o le Atua sa mau i loto 
o tagata.”7Chiba, Iapani

O lo’u aafiaga ua aoaoina ai a’u 
e i ai i afafine o le Tama Faalelagi se 
meaalofa e tuuitiitia ai fouvalega ae 
uunaia ai le amiotonu faatasi ma lo 
latou alofa i le Atua, faapea ai ma le 
alofa o le Atua latou te faatupuina i 
totonu o i latou latou te auauna i ai. 

Sa ou vaaia i lo’u talavou i taimi na 
faapotopoto ai si a matou paranesi 
toaitiiti i le fale na ou ola a’e ai. Sa 
na’o i ma’ua ma lo’u uso le au Perisi-
tua Arona, sa na’o lou tamā le Perisi-
tua Mekisateko. O le peresitene o le 
Aualofa o le paranesi sa o se tagata 
liliu mai, o lana tane sa le fiafia i lana 
auaunaga i le Ekalesia. O tagata o le 
au paia o tuafafine matutua uma lava 
sa leai se tasi na umia le perisitua i 
totonu o o latou aiga. Sa ou vaai i lo’u 
tina ma na tuafafine o alolofa, sii a’e, 
ma tausi e le tasi le isi i taimi uma. Ua 
ou iloa nei sa tuuina mai ai ia te a’u se 
vaaiga amata o Siona.

O la’u aoaoga i faatosinaga o 
tamaitai faamaoni sa faaauauina i 
se paranesi toaitiiti o le Ekalesia i 
Albuquerque, Niu Mekisiko. Sa ou 
maitauina le faletua o le peresitene o 
le paranesi, le faletua o le peresitene 
o le itu, ma le peresitene o le Aualofa 
o faamafanafanaina loto o tagata fou 
uma ma tagata liliu mai. O le Aso Sa 
na ou tuua ai Albuquerque, i le mae’a 
ai o le lua tausaga o le maitauina o 
faatosinaga a tuafafine iina, na fatuina 
ai loa le siteki muamua. O lea ua tuu-
ina e le Alii se malumalu iina.

Na ou me’i atu i Boston, lea sa ou 
auauna ai i le au peresitene o le itu 
lea sa pulefaamalumalu i ni paranesi 
laiti na taape solo i setete e lua. Sa 
i ai finauga sa sili atu ma le faatasi 
ona fofoina e tamaitai agaalofa ma 
lotofaamagalo o e sa fesoasoani e 
faamalulu loto. O le Aso Sa sa ou 
tuua ai Boston, sa faatulagaina ai e 
se sui o le Au Peresitene Sili le uluai 

siteki i Masatusa. O loo i ai se malu-
malu iina i le taimi nei, e latalata i le 
mea sa nofo ai le peresitene o le itu. 
Na faatoagaina o ia i le Ekalesia, ma 
mulimuli ane valaauina e auauna o 
se peresitene o le siteki, sosoo ai ma 
le avea ma se peresitene o le misi-
ona, sa faatosinaina e se ava faama-
oni ma agaalofa.

Tuafafine, na tuuina mai ia te outou 
le faamanuiaga o le avea ma ni afafine 
o le Atua faatasi ma ni meaalofa 
faapitoa. Na outou aumaia ma outou i 
le lalolagi faitino se gafatia faaleagaga 
e faafailele ai isi ma ia sii a’e maua-
luga ai i latou agai atu i le alofa ma 
le mama lea o le a latou agavaa ai e 
nonofo faatasi i se faalapotopotoga o 
Siona. E le’i faafuaveta ona i ai le ana-
vatau a le Aualofa, le uluai faalapoto-
potoga a le Ekalesia ua faapatino tonu 
mo afafine o le Tama Faalelagi, “E Le 
Uma le Alofa.”

O le alofa mama o le alofa le pona 
lea o Keriso. Ma o le faatuatua ia te 
Ia ma aafiaga atoatoa o Lana Togiola 
e le iu, o le a faaagavaa ai outou, ma 
i latou tou te alolofa ma auauna i ai, 
mo le meaalofa e sili ona matagofie 
ia nonofo i lena fegalegaleaiga ua loa 
ona faatalitali i ai ma folafolaina mai 

o Siona. O iina o le a outou avea ai 
outou ma tuafafine i Siona, e alofaina 
e le Alii lava ia ma i latou ua outou 
faamanuiaina.

Ou te molimau atu o outou o taga-
tanuu o le malo o le Alii i le lalolagi. 
O outou o afafine a se Tama Faalelagi 
agaalofa, o lē na auina mai outou i le 
lalolagi ma ni meaalofa tulaga ese sa 
faapea ona outou tautino atu e faa-
aoga e faamanuia ai isi. Ou te folafola 
atu ia te outou, o le a taitai outou e le 
Alii i le lima, e ala i le Agaga Paia. O 
le a muamua atu o Ia i o outou luma 
a o outou fesoasoani ia te Ia e saunia 
Lona nuu ia avea ma Lana Siona fola-
folaina. O lea ou te molimau atu ai i le 
suafa paia o Iesu Keriso, amene. ◼

latou ma meanoa” (Mataupu Faavae 
ma Feagaiga 3:1). I Ana fanau o feagai 
ma tauiviga, na tuu mai ai e le Alii nei 
faamautinoaga silisili.

“Faauta, o le folafolaga lenei a 
le Alii ia te outou, E outou e o a’u 
auauna.

“O le mea lea, ia fiafia, ma aua le 
fefefe, aua o Aʼu o le Alii ua Ou faatasi 
ma outou, ma o le a tu i tafatafa o 
outou; ma o le a outou molimau atu 
Aʼu, o Iesu Keriso lava, o Aʼu o le Ata-
lii o le Atua soifua” (Mataupu Faavae 
ma Feagaiga 68:5–6).

O loo tu le Alii i o tatou autafa, ma 
na Ia fetalai mai:

“O le mea Ou te fai atu ai i le 
toatasi ua Ou fai atu ai i tagata uma, ia 
fiafia, le fanau iti e; ona ua Ou i ai i lo 
outou lotolotoi, ma Ou te lei tuula-
foaia outou” (Mataupu Faavae ma 
Feagaiga 61:36).

“E oo mai faamanuiaga pe a mavae 
atu puapuaga e tele” (Mataupu Faavae 
ma Feagaiga 58:4).

Tuafafine, ou te molimau atu o nei 
folafolaga, na tuuina mai i le taulo-
toaiga o sauaga ma mala faaletagata 
lava ia, e faatatau ia te outou taitoatasi 
i o outou tulaga mafatia i le taimi nei. 
E taua ma e faamanatu mai ai ia i 
tatou taitoatasi ina ia lototetele ma ia 
olioli i le atoaga o le talalelei a o tatou 
fetaomi atu i luma e ala i luitau o le 
olaga nei.

O puapuaga ma luitau o ni aafiaga 
masani o le olaga nei. O le faafeagai 
o se vaega taua o le fuafuaga paia e 
fesoasoani ai ia te i tatou ia tuputupu 
ae,2 ma i le taulotoaiga o lena faagaso-
loga, ua ia te i tatou le faamautinoaga 
a le Atua e faapea, i le vaaiga i le faa-
vavau, o le a le faatagaina le faafeagai 
e faatoilaloina i tatou. Faatasi ai ma 
Lana fesoasoani, ma lo tatou faamaoni 
ma le onosai, o le a tatou manumalo 
ai. E faapei o le olaga nei, lea ua avea 

savali lenei a le Faaola i fanau uma a 
lo tatou Tama Faalelagi. O le tala fiafia 
taualuga lea mo i tatou taitoatasi i o 
tatou olaga faitino.

“Ia outou lototetele” o se faamau-
tinoaga manaomia foi lea i le lalolagi 
lea na auina atu i ai e Keriso toetu 
Ana Aposetolo. “Ua puapuagatia i 

matou i mea uma,” na ta’u atu 
ai mulimuli ane e le Aposetolo 
o Paulo i Korinito, “a e le faa-
atuatuvaleina; ua le mautonu, a 
e le aveesea ai le faamoemoe; 
ua sauaina, a e le tuulafoaiina; 
ua lafotuina i lalo, a e le fano” 
(2 Korinito 4:8–9).

Lua afe tausaga mulimuli 
ane sa “puapuagatia ai [foi i 
tatou] i mea uma,” ma tatou te 
manaomia foi lena lava savali ia 
le aveesea ai le faamoemoe ae 
ia lototetele. E i ai le alofa ma le 
popolega faapitoa o le Alii mo 
Ona afafine faapelepele. Na te 
silafia o outou manao, o mea 
tou te manaomia, ma o outou 
atuatuvalega. O loo i le Alii le 
mana uma. Faalagolago ia te Ia.

Na aoao mai e le Perofeta 
o Iosefa Samita e faapea “o 
galuega, ma fuafuaga, ma faa-
moemoega o le Atua e lē mafai 
ona taofia, pe mafai ona avea i 

Saunia e Peresitene Dallin H. Oaks 
Fesoasoani Muamua i le Au Peresitene Sili

I toe aso o Lona soifua ai i le olaga 
nei, sa ta’u atu ai e Iesu Keriso i Ana 
Aposetolo e uiga i sauaga ma faigata 
o le a latou feagai ai.1 Sa ia faaiu i le 
faamautinoaga maoae lenei: “E maua 
foi outou e le puapuaga i le lalolagi: 
a ia outou loto tetele; ua ou manu-
malo i le lalolagi” (Ioane 16:33). O le 

Ia Outou Lototetele
O lo tatou faatuatua le maluelue i le aoaoga faavae 
o le talalelei toefuataiina a Iesu Keriso e taialaina ai 
o tatou laasaga ma aumaia ai ia i tatou le olioli.

Kuala Lumpur, Meleisia

ai na mea o sona vaega, o puapuaga 
uma e le tumau. I feeseeseaiga sa 
tamua mai i se taua matautia, sa faa-
manatu mai ai ma le poto e le peresi-
tene o le Iunaite Setete o Aperaamo 
Linikone lana ‘au maimoa o le poto 
faaanamua e faapea “o le a mavae atu 
foi, lenei mea.”3

Pei ona outou silafia, o faigata o le 
olaga nei lea ou te tautala atu ai- - - lea 
e faigata ai ona lototetele- - - o nisi taimi 
e oo mai ia i tatou i tulaga masani ma 
le tele o isi, e pei o le faitau miliona 
o loo tauivi nei e ala i ni mau aafiaga 
faataumaoi o le faama’i oti o le 
KOVITI- 19. E faapena foi, i le Iunaite 
Setete e faitau miliona o loo pagatia i 
se vaitau o le feitaga’i ma le fefinauai 
lea e foliga e o mai faatasi lava ma le 
palotaina o le peresitene peitai e sili 
atu ona ogaoga le taimi nei i lo le mea 
e mafai ona manatua e tatou le au 
matutua.

O se tulaga e patino, o loo tofu 
tauivi le tagata lava ia ma nisi o le 
mau faigata o le olaga nei, e pei o le 
mativa, faailoga lanu, gasegase, leai 
o ni galuega po o le le fiafia, o fanau 
faalogogatata, o faaipoipoga i’uvale 
po o le le faaipoipo foi, ma aafiaga o 
le agasala- - - a i tatou lava po o isi’.

Ae, i le taulotoaiga o nei mea uma, 
ua ia i tatou lena fautuaga faalelagi 
ina ia lototetele ma ia maua le olioli 
i mataupu faavae ma folafolaga o le 
talalelei ma fua o a tatou galuega.4 
Sa i ai pea lava lena fautuaga, mo 
perofeta ma i tatou uma lava. Ua tatou 
iloa lenei mea mai aafiaga o o tatou 
augatuaa ma le mea na tau atu e le 
Alii ia te i latou.

Manatua tulaga na i ai le Perofeta 
o Iosefa Samita: Tagai atu i ai i se 
vaaiga o faigata, o lona soifuaga o 
se olaga mativa, o sauaga, le fiafia, 
faanoanoaga faaleaiga, ma taualuga 
ai i le faamaturoina. A o ia mafatia i 

le faafalepuipuiina, sa mafatia lona 
toalua ma le fanau ma isi Au Paia i 
ni faigata matautia a o tutuliese atu i 
latou mai Misuri.

Ina ua aioi atu Iosefa mo se mapu-
saga, sa tali atu le Alii:

“Lo’u atalii e, ia filemu lou agaga; o 
lou tiga ma ou puapuaga o le a na o 
sina minute laitiiti;

“Ma ona oo lea, afai e te talitalia 
lelei, o le a faaeaina oe e le Atua 
i luga; o le a e manumalo i ou fili 
uma” (Mataupu Faavae ma Feagaiga 
121:7–8).

O le fautuaga patino, ma le faava-
vau lea na fesoasoani i le Perofeta o 
Iosefa e tausisia ai lona uiga masani 
tausaafia ma le alofa ma le lotonuu 
i ona tagata. O uiga auaumama foi 
lava nei na faamalolosia ai taitai ma 
paionia o e sa mulimuli ai ma mafai 
foi ona faamalolosia ai outou.

Manatu i na uluai tagata o le au 
paia! Na tutuliese faafia mai lea mea 
i lea mea. Na iu ina latou feagai ma 
luitau o le faatutuina o o latou fale 
ma le Ekalesia i se vaomatua.5 Ina ua 
mavae le lua tausaga talu ona taunuu 
le uluai vaega o paionia i le vanu o le 
Vaituloto Masima Tele, sa tauivi pea ia 
paionia e ola ai i lena vaega ilitata. Sa 
tau sopo mai lava le toatele o tagata 
o le au paia pe sa tauivi foi ia maua 
ia punaoa e mafai ai. Ae sa i ai pea i 

taitai ma le au paia le faamoemoe ma 
le lototetele. 

E ui ina sa lei mautu le Au Paia i 
o latou fale fou, ae i le konafesi aoao 
ia Oketopa 1849, sa auina atu ai se 
vaega tele o faifeautalai i Scandinavia, 
Falani, Siamani, Italia, ma le Pasefika 
i Saute.6 I se taimi sa ono mafai ona 
faapea ua faalotovaivaia i latou, ae sa 
mafai lava ona ausia e paionia ni mea 
maoae. Ma i le na o le tolu tausaga 
mulimuli ane, sa toe valaauina ai foi le 
isi 98 e amata ona faapotopoto ia Isa-
raelu ua faataapeapeina. Sa faamala-
malama e se tasi o taitai o le Ekalesia 
e faapea o nei misiona “e masani lava, 
e le o ni misiona uumi; pe a ma se 3 i 
le 7 tausaga, o le umi lea o le a leai ai 
se alii mai lona aiga.”7

Tuafafine, o loo popole le Au 
Peresitene Sili i o outou luitau. Matou 
te alolofa ma tatalo foi mo outou. O le 
taimi foi lea, e tele ina matou faafetai 
ai faapea o o tatou luitau faaletino- - - e 
ese mai mafuie, afi, lologa, ma afa- - - e 
tele lava ina itiiti ifo nai mea na feagai 
ma o tatou augatuaa. 

I le taulotoaiga o faigata, o le 
faamautinoaga faalelagi faifai pea o le, 
“ia fiafia, ona o le a Ou taitaia outou 
i le ala.” O le malo ua ia outou ma 
o ona faamanuiaga ua ia outou, ma 
o ‘oa o le faavavau ua ia outou ia” 
(Mataupu Faavae ma Feagaiga 78:18). 

Provo, Iuta, ISA

Pe faapefea ona tupu lenei mea? Na 
faapefea ona tupu i paionia? O le 
a faapefea ona tupu i tamaitai o le 
Atua i aso nei? E ala i lo tatou muli-
muli i le taitaiga faaperofeta, “o le a 
le manumalo lava faitotoa o seoli ia i 
tatou,” na fetalai mai ai le Alii e ala i 
le faaaliga ia Aperila 1830. “Ioe,” na Ia 
fetalai, “. . . o le a tafieseina e le Alii 
le Atua le malosi o le pogisa mai o 
outou luma, ma luluina le lagi mo lo 
outou lelei, atoa ma le mamalu o lona 
suafa” (Mataupu Faavae ma Feagaiga 
21:6). “Aua le matatau le lafu itiiti e; fai 
mea lelei; ia tuu le lalolagi ma seoli e 
aufaatasi faasaga mai ia te oulua, auā 
afai ua lua atiae i luga o la’u papa, e lē 
mafai ona latou manumalo” (Mataupu 
Faavae ma Feagaiga 6:34).

Faatasi ai ma folafolaga a le Alii, 
tatou te “sii ae ai [o tatou] loto ma 
olioli” (Mataupu Faavae ma Feagaiga 
25:13), ma “se loto ma mata fiafia” 
(Mataupu Faavae ma Feagaiga 59:15), 
tatou te fetaomi atu ai i luma i le ala 
o feagaiga. O le toatele o i tatou e 
le fetaiai ma ni faaiuga tetele naua, 
e pei o le tuua o o tatou fale ae o 
e faamautu i se laueleele e le iloa. 
O a tatou faaiuga e tele lava i aluga 
masani i aso faisoo o le olaga, ae pei 
ona ta’u mai e le Alii ia i tatou, “Aua 
le faavaivai i le faia o mea lelei ona o 

loo oulua faataatiaina le faavae o se 
galuega tele. Ma o mea iti e tutupu 
mai ai mea tetele” (Mataupu Faavae 
ma Feagaiga 64:33).

O loo i ai le mana e le faatuaoia i le 
aoaoga faavae o le talalelei toefuatai-
ina a Iesu Keriso. O lo tatou faatuatua 
e le maluelue i lena aoaoga faavae e 
taialaina ai o tatou laasaga ma aumaia 
ai ia i tatou le olioli. Na te faamalama-
lamaina o tatou mafaufau ma aumaia 
ai le malosiaga ma le mautinoa ia 
tatou faatinoga. O lea taitaiga ma le 

faamalamalamaaga ma le mana o ni 
meaalofa folafolaina sa tatou maua 
mai lo tatou Tama Faalelagi. O le 
malamalama ma le mulimulitu’ia o 
lena aoaoga faavae i o tatou olaga, e 
aofia ai le meaalofa paia o le salamo, 
e mafai ai ona tatou lototetele a o 
tatou tausisia i tatou lava i luga o le 
ala agai atu i le taunuuga e faavavau- - 
- toefaatasia ma le faaeaga ma o tatou 
matua faalelagi.

“Atonu e te feagai ma luitau lofitu-
ina,” na aoao mai e Elder Richard G. 
Scott. “O nisi taimi e matua fita lava, e 
matua maumaututu, e te ono lagona-
ina ai ua i talaatu o lou gafatia e faa-
foe ai. Aua e te faafetaiaia le lalolagi 
na o oe. ‘Ia e faatuatua ia Ieova ma 
lou loto atoa; a e aua le faalagolago 
i lou lava atamai’ [Faataoto 3:5]. . . . 
Sa faamoemoe lava o le a faigata le 
olaga, ae le faapea ia e toilalo ai, ae 
ia mafai ai ona e manumalo e ala i le 
faatoilaloina.”8

O vaega uma lava o le fuafuaga a 
le Atua le Tama ma Lona Alo, o Iesu 
Keriso, lea ou te molimau atu ai, a o 
o’u tatalo ia tatou pulunaunau atu pea 
i le taunuuga o lo tatou Tama Faale-
lagi, i le suafa o Iesu Keriso, amene. ◼

Tuafafine, o outou lava o toa 
manumanu! Ou te maofa i lo outou 
malosi ma lo outou faatuatua. Ua 
outou faaalia lena mea i tulaga faigata, 
ua outou faaauau pea ma le lototoa. 
Ou te alofa ia te outou, ma ou te 
faamautinoa atu ia te outou e alofa 
le Alii ia te outou ma silasila mai i le 
galuega tele o loo outou faatinoina. 
Faafetai atu! Ua outou toe faamaonia 
foi o outou moni lava o le faamoemoe 
o Isaraelu!

Ua avea outou ma faatusa o 
faamoemoega na i ai ia Peresitene 
Gordon B. Hinckley mo outou ina ua 
ia faalauiloa mai le “Aiga: O Se Fola-
folaga i le Lalolagi” i le 25 tausaga talu 
ai ia Setema 1995 i le sauniga aoao a 
le Aualofa.1 E taua tele lona filifilia e 
faalauiloa atu lenei folafolaga taua i 
tuafafine o le Ekalesia. I le faia o lena 
mea, na faamamafa ai e Peresitene 
Hinckley le faatosinaga a tamaitai e 
lē mafai ona suitulaga ai se tasi i le 
fuafuaga a le Alii.

Ia, ou te fia iloa lava po o a mea na 
outou aoaoina i lenei tausaga. Pe ua 
outou tuputupu a’e vavalalata atili i le 
Alii, pe ua outou lagonaina le mamao 

ia i latou. Ua matou fetagisi faatasi 
ma outou. Ma e matou te tatalo mo 
outou. Matou te viia ma tatalo mo 
tagata uma o loo galulue lē faalo-
gologo tiga ia malupuipuia le soifua 
maloloina o isi.

O outou tamaitai talavou ua 
ofoofogia foi. E ui ua lolovaia ala o 
faasalalauga faaleagafesootai i finauga, 
ae toatele lava ua mauaina auala e 
faamalosiau ai i isi ma faasoa atu le 
malamalama o le Faaola.

Saunia e Peresitene Russell M. Nelson
Peresitene o Le Ekalesia a Iesu Keriso o le  
Au Paia o Aso e Gata Ai

O se afiafi e le ma faagaloina lenei. 
O’u tuafafine pele, ua faamamaluina 
lava a’u e faatasi ma outou. Ua tele ina 
ou mafaufau ia te outou i le gasologa 
o nei masina ua tuanai. Ua silia lo 
outou malosi nai lo le valu miliona. E 
le gata i lo outou toatele ae o lo outou 
mana faaleagaga e sui ai le lalolagi. 
Ua ou vaai o outou faia lena lava mea 
i lenei taimi o le faama’i oti.

O nisi o outou ua faafuasei lava 
ona iloa o loo outou sailia ni sapalai 
ua lē maua po o se galuega fou. E 
toatele na aoaoina fanau ma asiasi 
atu i tuaoi. O nisi na vave ona toe 
faafeiloai atu i faifeautalai i aiga nai 
lo le taimi na faamoemoeina, ae o 
isi na suia o outou aiga i ni nofoaga 
autu e aoao ai faifeautalai. Ua outou 
faaaogaina tekinolosi e fesootai ai ma 
aiga ma uo, e auauna atu ai ia i latou 
sa lagonaina le fai’esea, ma suesue le 
Sau, Mulimuli Mai ia te A’u faatasi ma 
isi tagata. Ua outou maua ni auala fou 
e fai ai le Sapati o se aso fiafia. Ma ua 
outou faia talifofoga malupuipuia—e 
faitau miliona!

Faatasi ma le agaalofa ma le alofa, 
ua ootia lo’u loto i le toatele o tamai-
tai i le lalolagi atoa ua maliliu ē pele 

Opogi le Lumanai i le 
Faatuatua
O le a mamalu le lumanai mo i latou ua saunia 
ma ē e faaauau pea ona saunia ina ia avea ma 
meafaigaluega i aao o le Alii.

Sugar City, Idaho, ISA

ese mai ia te Ia? Ma o a ni outou 
lagona e uiga i le lumanai ona o mea 
o loo tutupu i le taimi nei? 

O le mea moni, ua fetalai mai le 
Alii e uiga i o tatou aso i fetalaiga tuu-
sa’o. Sa Ia lapatai mai i o tatou aso “o 
le a faavaivaia loto o tagata”2 ma e oo 
foi lava i ē filifilia o le a lamatiaina i le 
faaseseina.3 Sa Ia ta‘u atu i le Perofeta 
o Iosefa Samita e faapea “o le a ave-
esea le filemu mai le lalolagi”4 ma o le 
a oo mai mala i luga o tagata.5

Ae ua saunia foi e le Alii se vaaiga 
mamao i le ofoofogia o lenei tisipe-
nisione. Na Ia musuia le Perofeta o 
Iosefa Samita e folafola mai e faapea 
“o le galuega . . . o aso nei e gata ai, 
e maoae lona taua tele. . . . E lē mafai 
ona faamatalaina lona mamalu, e lē 
mafaatusalia foi lona matagofie.”6

Ia, o le matagofie atonu e le o 
le upu lea e te filifilia e faamatala 
ai nai nei masina ua mavae atu! O 

faapefea ona tatou taulimaina uma 
valoaga ogaoga ma faasilasilaga 
mamalu e uiga i o tatou aso? Na ta’u 
mai e le Alii ia i tatou le auala i se 
faamautinoaga faigofie, ae ofoofogia: 
“Afai ua outou saunia o le a outou lē 
matatau.”7

E maeu lea folafolaga! O le folafo-
laga lea e mafai ona suia moni ai le 
ala tatou te vaai atu ai i lo tatou luma-
nai. Talu ai nei sa ou faalogo ai i se 
tamaitai e i ai sana molimau loloto o 
tautino mai e faapea, o le faama’i oti, 
na tuufaatasia ma se mafuie i le Vanu 
o Sate Leki, na fesoasoani ia te ia e 
iloa ai sa le’i saunia o ia e pei ona sa 
ia mafaufau ai. Ina ua ou fesili i ai pe 
sa faatatau lana tala i ana teuga meaai 
po o lana molimau, sa ia ata’ata ma fai 
mai, “Ioe!”

Afai o sauniuniga o le tatou ki lea 
i le opogiina o lenei tisipenisione ma 
lo tatou lumanai i le faatuatua, e mafai 

faapefea ona tatou saunia i se ala 
silisili?

Mo le tele o tausaga, ua augani 
mai ai lava perofeta a le Alii ia i tatou 
e teu ni meaai, vai, ma teuga tupe 
mo se taimi e manaomia ai. Ua toe 
faamalosia e le faama’i oti o i ai nei le 
atamai o lena fautuaga. Ou te uunaia 
outou ia faia ni laasaga ina ia saunia 
ai faaletino. Ae e sili atu lo’u popole 
i a outou sauniuniga faaleagaga ma 
faalelagona.

I lena tulaga, e tele mea e mafai 
ona tatou aoaoina mai ia Kapeteni 
Moronae. I le avea ai ma taitai’au o le 
autau a sa Nifaē, sa fetaia’i o ia ma ni 
autau fouvale na malolosi atu, toatele 
atu, ma leaga atu. O lea, sa saunia ai 
e Moronae lona nuu i ni auala taua se 
tolu.

Muamua, sa ia fesoasoani ia i 
latou ia fau ni nofoaga o le a saoga-
lemu ai i latou—“nofoaga o le sao-
galemu” sa ia faaigoa ai.8 Lua, sa ia 
saunia “mafaufau o tagata ia faamaoni 
i le Alii.”9 Ma le tolu, na te le’i taofia 
lava lona sauniaina o lona nuu—faa-
letino pe faaleagaga.10 Se’i o tatou 
iloiloina nei mataupu faavae e tolu.

Mataupu Faavae Numera Tasi: Fau ni 
Nofoaga o le Saogalemu

Sa faamalosia e Moronae aai uma 
o sa Nifaē i faupu’ega eleele, olo, ma 
puipui.11 Ina ua oo mai sa Lamanā e 
faasagatau ia i latou, sa “matua ofo 
lava . . . ona o le popoto o sa Nifaē i 
le sauniuniga o o latou nofoaga o le 
saogalemu.”12

E faapena foi, a o siomia ai i tatou 
e faigata, e manaomia ona tatou fau-
ina nofoaga ia tatou te saogalemu ai, 
i le faaletino ma le faaleagaga. A oo 
ina avea lou fale ma se malutaga o le 
faatuatua—lea e afio ai le Agaga—e 
avea lou fale ma laina muamua lava o 
le puipuiga.Bengaluru, Initia

E faapena foi, o siteki o Siona o “se 
sulufaiga mai le afā”13 ona o loo taitaia i 
latou e ē o loo umiaina ki o le perisitua 
ma faaaogaina le pule o le perisitua. A 
o faaauau ai pea ona outou mulimuli i 
le fautuaga a i latou ua faatagaina e le 
Alii e taitai outou, o le a outou lagona-
ina le saogalemu sili atu.

O le malumalu—le maota o le 
Alii—o se nofoaga o le puipuiga e le 
tutusa ma se isi lava fale. O iina, ua 
faaeeina ai outou tuafafine i le mana 
o le perisitua e ala i feagaiga paia o 
le perisitua ua outou osia.14 O iina, 
ua faamauina ai o outou aiga mo le 
faavavau. E oo foi i lenei tausaga, ina 
ua matua faatapulaaina le avanoa e 
ulufale ai i o tatou malumalu, ae o o 
outou faaeega paia ua tuu atu ai ia te 
outou le avanoa tumau e maua ai le 
mana o le Atua a o outou faamamalu-
ina ai a outou feagaiga ma Ia.

E faigofie lava le faapea, o se nofo-
aga o le saogalemu, o soo se mea lava 
e mafai ona e lagonaina ai le mafutaga 
a le Agaga Paia ma le taitaiina e Ia.15 
A faatasi le Agaga Paia ma oe, e mafai 
ona e aoao atu le upumoni, e tusa 
lava pe feagai ma ni manatu lauiloa e 
tetee i ai. Ma e mafai ona e mafaufau 
loloto i ni fesili faamaoni e uiga i le 
talalelei i se siosiomaga o faaaliga.

Ou te valaaulia outou, o’u tuafafine 
pele, ia fau se fale o se nofoaga o le 
saogalemu. Ma ou te toe faafou atu 
la’u valaaulia mo outou ia faateleina 
lo outou malamalama i le mana o le 
perisitua ma feagaiga ma faamanuiaga 
o le malumalu. O le i ai o nofoaga o 
le saogalemu ia e mafai ona outou 
mapu i ai o le a fesoasoani ia te oe e 
opogi le lumanai i le faatuatua.

Mataupu Faavae Lona Lua: Saunia Lou 
Mafaufau ina Ia Faamaoni i le Atua

O loo matou faia se poloketi tele 
lava e faaumiumi ai le aogā ma le 

malosi o le Malumalu o Sate Leki.
Sa fesiligia e nisi pe sa tatau ona 

faia ia faatinoga tulagaese faapea. Pei-
tai, ina ua pagatia le Vanu o Sate Leki i 
se mafui’e e 5.7 le malosi i le amataga 
o lenei tausaga, sa matua luluina lava 
lenei malumalu auvaivai lea na pa’ū 
ese ai le pu o le faatusa o le agelu o 
Moronae!16

E pei lava ona tatau ai i le faavae 
faaletino o le Malumalu o Sate Leki 
ona lava le malosi e tatalia ai faalave-
lave faafuasei faalenatura, e tatau foi i 
o tatou faavae faaleagaga ona mautu. 
Ona a oo la ina luluina o tatou olaga 
e ni mafui’e faafaatusa, e mafai ona 
tatou “tutumau ma lē masi’i’ese” ona o 
lo tatou faatuatua.17

Sa aoao i tatou e le Alii i le auala 
e faateleina ai lo tatou faatuatua e 
ala i le saili i le“aoao, e faapea foi i 
le suesue ma le faatuatua.”18 Tatou te 
faamalosia lo tatou faatuatua ia Iesu 
Keriso pe a tatou tauivi e tausia Ana 
poloaiga ma “manatua pea o Ia.”19 Ma 
le isi, e faateleina lo tatou faatuatua i 
taimi uma tatou te faatino ai lo tatou 
faatuatua ia te Ia. O le uiga lena o le 
aoao e ala i le faatuatua.

Mo se faataitaiga, o taimi taitasi 
tatou te maua ai le faatuatua ina ia 
usiusitai ai i tulafono a le Atua—e tusa 
lava pe faamāina i tatou e manatu 
lauiloa—po o taimi taitasi tatou te 
teena ai faafiafiaga po o manatu latou 
te viia le soliga o feagaiga, o loo tatou 
faatinoina lo tatou faatuatua, lea i 

lona taunuuga e faateleina ai lo tatou 
faatuatua.

Ma le isi, e fausia e ni nai mea le 
faatuatua tele atu i lo le faatofuina e 
le aunoa i le Tusi a Mamona. E leai se 
isi tusi ua molimau mai ia Iesu Keriso 
ma se mana ma le manino faapena. 
O ona perofeta, e pei ona musuia 
ai e le Alii, na vaai i o tatou aso ma 
filifilia le aoaoga faavae ma upumoni 
o le a fesoasoani sili ia i tatou. O le 
Tusi a Mamona o lo tatou taiala lea o 
aso e gata ai e ola ai.

Ioe, o lo tatou saogalemu sili lava e 
oo mai pe a tatou lafo atu i tatou lava i 
le Tama Faalelagi ma Iesu Keriso! O se 
olaga e aunoa ma le Atua o se olaga e 
tumu i le fefe. O se olaga e i ai le Atua 
o se olaga e tumu i le filemu. E mafua 
lenei mea ona e oo mai faamanuiaga 
faaleagaga i ē faatuatua. O le mauaina 
o faaaliga faaletagata lava ia o se tasi o 
faamanuiaga silisili o na faamanuiaga.

Ua folafola mai e le Alii e faapea, 
afai o le a tatou ōle atu, e mafai ona 
tatou maua “faaaliga e faaopoopo i 
luga o lea faaaliga.”20 Ou te folafola atu 
afai tou te faateleina lo outou gafatia e 
maua ai faaaliga, o le a faamanuiaina 
outou e le Alii i le taitaiga faateleina 
mo lou olaga ma meaalofa lē muta a 
le Agaga.

Mataupu Faavae Lona Tolu: Aua Ne’i 
Tuu le Sauniuni

E oo lava i taimi na lelei ai le 
olaga, sa faaauau pea e Kapeteni 

São Paulo, Pasila

Moronae ona saunia lona nuu. Na  
te le’i taofi lava. Sa le’i faamalieina 
lava o ia.

E lē taofia foi le osofai o le fili. O 
lea, e lē mafai ona tuu lo tatou sauni-
uni! O le faatelelina o lo tatou ola- 
tutoatasi—faaletino, faalelagona, ma 
faaleagaga—o le faateleina foi lena o 
lo tatou saunia e tetee atu i sauaga lē 
fo’i a Satani.

Tuafafine pele, ua outou atamamai 
e fau ni nofoaga o le saogalemu mo 
outou lava ma i latou tou te alolofa i 
ai. Ma le isi, ua ia te outou se faa-
eega paia faalelagi lea tou te mafai ai 
ona atia’e le faatuatua i isi i ni auala 
faatauanau.21 Ma tou te lē tuu lava. Na 
outou toe faaalia foi lena mea i lenei 
tausaga.

Faamolemole, ia faaauau pea! O 
lo outou mataāla i le malupuipuia o 

o outou aiga ma le faatumauina o le 
faatuatua i loto o ē pele ia te outou 
o le a selesele mai ai ni taui mo auga 
tupulaga a sau.

O’u tuafafine pele, ua tele na’ua 
mea ua tatou tulimatai atu i ai! Ua tuu 
e le Alii outou iinei i le taimi nei ona 
ua Ia silafia ua ia te outou le gafatia 
e taulimaina ai faafitauli lavelave o le 
vaega mulimuli o nei aso e gata ai. Sa 
Ia silafia o le a outou malamalama i le 
mamalu o Lana galuega ma naunautai 
e fesoasoani i le faataunuuina.

Ou te le o fai atu o aso o i luma atu 
o le a faigofie, ae ou te folafola atu ia 
te outou o le a mamalu le lumanai mo 
i latou ua saunia ma ē e faaauau pea 
ona saunia ina ia avea ma meafaigalu-
ega i aao o le Alii.

O’u tuafafine pele, ‘aua ne’i tau 
na ona tatou onosai i lenei vaitaimi 
ua i ai. Ia tatou opogi le lumanai i le 
faatuatua! O taimi faigata o avanoa ia 
mo i tatou e uluuluola ai faaleagaga. 
O taimi ia e matua sili atu ai ona 
mataalia a tatou faatosinaga nai lo 
taimi toafimalie atu.

Ou te folafola atu pe a tatou fauina 
nofoaga o le saogalemu, saunia o 
tatou mafaufau ina ia faamaoni i le 
Atua, ma ia lē tuu lava le sauniuni, o 
le a faamanuiaina i tatou e le Atua. 
O le a ia “laveaiina i matou; ioe, [o le 
a] ia fetalai mai le filemu i o [tatou] 
agaga, ma [o le a] tuu mai ia te i [tatou] 
le faatuatua tele, ma . . . faatonu i 
[tatou] ia [mafai ona tatou] faamoemoe 
mo le laveaiga mai ia te ia.”22

Pe a outou saunia e opogi le luma-
nai i le faatuatua, o nei folafolaga o le 
a fai ma outou! Ou te molimau atu ai, 
faatasi ma le faailoaga o le alofa mo 
outou atoa ai ma lo’u talitonuga ia te 
outou, i le suafa paia o Iesu Keriso, 
amene. ◼

faasalalau i luga o upega tafa’ilagi 
anomea mataga. O fanuatanu, falesa, 
faletatalo faamoameta, sunako, ma 
maota paia ua lepetia.

O le aafiaga aoao o se faama’i oti 
ua toetoe ina pa’i atu i tulimanu uma 

o le lalolagi: ua faitau miliona tagata 
ua aafia ai; ua fiaselau afe ua maliliu 
ai. Ua faasalaveia faauuga a a’oga, o 
sauniga tapuai faale- ekalesia, o faa-
ipoipoga, galuega faafaifeautalai, ma 
le anoanoai o isi mea taua o le olaga. 
Faaopoopo atu i ai, le le mafaitaulia o 
tagata ua tuuatoatasi ma ua faaesea.

O suiga faafuasei o le tamaoaiga 
ua afua ai luitau mo le toatele naua, 
aemaise o fanau sili ona lamatia ai a 
lo tatou Tama Faalelagi.

Ua tatou vaaia tagata o faaali atu 
ma le gaualofa a latou aia tatau e solo-
tetee filemu ai, ma ua tatou vaaia foi 
le fouvale o le au faatupu faalavelave 
‘ina’ina.

O le taimi lava foi lea, o loo tatou 
vaaia ai pea feteenaiga i le lalolagi 
atoa.

E tele taimi ou te mafaufau ai ia 
te outou o loo puapuagatia, popole, 
fefefe, pe o lagonaina le tuulafoaiina. 

Ou te faamautinoa atu ia 
te outou taitoatasi o loo 
silafia oe e le Alii, Na te 
silafia oe ma ou atugaluga 
ma mafatiaga, ma e alofa o 
Ia ia te oe—māfana patino, 
e loloto ma faavavau.

I po taitasi pe a ou 
tatalo, ou te ole ai lava i 
le Alii ia faamanuia i latou 
uma o e o mafatia i le loto 
faavauvau, tiga, tuulafoai-
ina, ma le faanoanoa. Ou 
te iloa o le tatalo foi lea a 
taitai o isi Ekalesia. E avatu 
o matou loto, taitoatasi ma 
soofaatasi ia te outou, ae 
ava’e a matou tatalo i le 
Atua mo outou.

Sa ou faaaluina le tele 
o aso i le tausaga na te’a 
nei i le itu i matusisifo 
o le Iunaite Setete e 
asiasi ai i mataaga o le 

O’u uso e ma tuafafine pele, i le toe 
vaiaso o Lana galuega i le olaga nei, 
sa aoao atu ai e Iesu i Ona soo “o lea 
ia outou mataala ai ma tatalo e le 
aunoa, ina ia ta’uaogaina outou e sao 
mai i mea uma ua tali oo mai, ma ia 
tutū i luma o le Atalii o le 
tagata.”1

Faatasi ai ma “mea ua 
tali oo mai, a o lei oo i 
Lona Afio Mai Faalua o 
“taua i lea mea ma lea mea 
ma tala o taua[,] . . . o oge, 
ma faama’i, ma mafuie, i 
nofoaga eseese.”2

I le Mataupu Faavae ma 
Feagaiga na fetalai le Faa-
ola, “Ma o le a vavao mea 
uma; . . . ona o le a oo mai 
le mata’u i luga o tagata 
uma.”3

E moni, ua tatou ola i 
se taimi ua vavao ai mea. E 
toatele tagata ua fefefe i le 
lumanai, ma ua tele loto ua 
fulitua i lo latou faatuatua 
i le Atua ma Lona Alo, o 
Iesu Keriso.

Ua tumu lipoti o talafou 
i tala o le limatētē. Ua 

Ia Outou Mataala ma 
Tatalo e Le Aunoa
O le asō, ou te faalautele atu ai la’u valaaulia mo 
tatalo i tagata uma mai atunuu uma o le lalolagi 
atoa.

Saunia e Peresitene M. Russell Ballard
Sui Peresitene o le Korama a Aposetolo e Toasefululua

Sauniga o le Taeao o le Aso Sa | Oketopa 4, 2020

Nairobi, Kenya

talafaasolopito o Amerika ma le Ekale-
sia, ma auai i fonotaga ma sauniga ma 
a tatou faifeautalai ma o tatou tagata, 
ma talatalanoa i taitai o malo ma 
pisinisi.

I le Aso Sa, 20 o Oketopa, sa ou 
lauga ai i se tauaofiaga tele e lata i 
Positone Masatusa. A o ou tautala, sa 
uunaia au e fai atu, “Ou te aioi atu ia 
te outou . . . e tatalo mo lenei atunuu, 
mo o tatou taitai, mo o tatou tagata, 
ma mo aiga o loo nonofo i lenei atu-
nuu tele na faavaeina e le Atua.”4

Sa ou fai atu foi o Amerika ma 
le toatele o malo o le lalolagi, e pei 
ona i ai i aso ua mavae, o loo i ai i ni 
magaala felavasa’i taua tele.5

Sa le’i i ai la’u aioiga i a’u lauga 
na tapena. Na oo mai na upu ia te au 
ina ua ou lagonaina le uunaia o au e 
le Agaga e valaaulia i latou na i ai e 
tatalo mo lo latou atunuu ma taitai. 

O le asō, ou te faalautele atu ai la’u 
valaaulia mo tatalo i tagata uma mai 
atunuu uma o le lalolagi atoa. E le 
afaina pe faapefea ona e tatalo pe o ai 
foi e te tatalo i ai, ae faamolemole faa-
alia lou faatuatua—po o le a lava lou 
faatuatuaga—ma tatalo mo lou atunuu 
ma mo taitai faalemalo. Pei ona ou fai 
atu ia Oketopa talu ai i Masatusa, ua 
tatou tutu nei i ni magaala felavasa’i 
tele i le talafaasolopito, ma ua matua 
manaomia e atunuu o le lalolagi ia 
musumusuga ma se taitaiga mai le 
lagi. E le o faatatau i tulaga faaupu-
fai po o aiaiga faavae. E faatatau i le 
filemu ma le faamalologa e mafai ona 
oo mai i agaga taitoatasi faapea foi 
i le agaga o atunuu—o o latou aai, 
taulaga, ma nuu—e ala mai le Alii o le 
Filemu ma le punavai o faamalologa 
uma, le Alii ia o Iesu Keriso.

I ni nai masina ua mavae atu, sa 
ou maua ai se uunaiga na oo mai ia 
te au e faapea, o le auala aupito sili 
e fesoasoani ai i le tulaga ua i ai nei 

le lalolagi o le faalagolago atili lea o 
tagata uma i le Atua ma ia liliu atu o 
latou loto ia te Ia e ala i le tatalo ma 
le loto atoa. O le faamaualaloina o i 
tatou lava ma sailia musumusuga mai 
le lagi e onosaia ai pe faatoilaloina ai 
mea ua i o tatou luma, o le a avea lea 
ma o tatou ala aupito saogalemu ma 
mautu e agai atu ai ma le mautinoa i 
luma e ui atu i nei taimi faigata.

O loo faamamafa mai i tusitusiga 
paia ia tatalo na ofo atu e Iesu faapea 
foi Ana aoaoga e uiga i le tatalo i le 
taimi o Lana galuega i le olaga nei. 
Tou te manatua le Tatalo a le Alii:

“Lo matou Tama e, o i le lagi, Ia 
paia lou suafa.

“Ia oo mai lou malo. Ia faia lou 
finagalo i le lalolagi e pei ona faia i le 
lagi.”

“Ia e foai mai ia te i matou i le aso 
nei a matou mea e ai e tatau mo le aso.

“Ia e faamagalo ia te i matou i a 
matou agasala, e pei o i matou foi 
ona matou faamagaloina atu i e ua 
agaleaga mai ia te i matou.

Aua foi e te taitaiina i matou i le 
tofotofoga, a ia e laveai ia i matou 
ai le leaga. Aua e ou le malo, ma le 
mana, ma le viiga, e faavavau lava. 
Amene.”6

O lenei tatalo taula’i matagofie, sa 
tele ina fai faafia i aluga o le au Keri-
siano, ua faamanino ai le alagatatau 
ona tuusa’o atu le olega i “Lo Tatou 
Tama o i le lagi” mo tali i mea tatou te 
popole ai. O le mea lea, ia tatou tatalo 
mo le taitaiga mai le lagi.

Ou te valaaulia outou ia tatalo e le 
aunoa.7 Tatalo mo lou aiga. Tatalo mo 
taitai o malo. Tatalo mo tagata totoa 
o e o saoaluma i taua o fai nei e faa-
sagatau i mala faaagafesootai, faale-
siosiomaga, faaupufai, ma faapaiolosi 
o loo aafia ai tagata uma i le lalolagi 
atoa, o e mauoa ma e matitiva o le 
autalavou ma le au matutua.

Na aoao mai e le Faaola ia i tatou 
e aua nei fuapauina i latou tatou te 
talosia. Na Ia fetalai, “Ia outou alolofa 
atu i e ua ita mai ia te outou, ia outou 
faamanuia atu i e ua fetuu mai ia te 
outou, ia outou agalelei atu i e ua 
inoino mai ia te outou, ia outou tatalo 
foi mo e ua tuuaifua mai ma faasaua 
mai ia te outou.”8

I luga o le satauro, i le mea na 
maliu ai Iesu mo a tatou agasala, na Ia 
faatino ai le mea sa Ia aoao mai ina ua 
Ia tatalo, “Lo’u Tama e, ia e faamagalo 
atu ia te i latou, aua ua latou le iloa le 
mea ua latou faia.”9

O le tatalo ma le loto atoa mo i 
latou atonu ua manatu o ni o tatou fili 
e faapupula atu ai lo tatou talitonuga 
faapea e mafai e le Atua ona suia o 
tatou loto ma loto o isi. O na tatalo e 
ao ona faamalolosia ai a tatou faaiuga 
e fai po o a lava suiga e tatau ai i o 
tatou olaga, aiga, ma nuu.

E le afaina po o fea e te nofo ai, po 
o le a le gagana e te tautala ai, po o 
luitau o oulua fetaiai, e faafofoga ma 
tali mai le Atua ia te oe i Lana lava ala 
ma i Lana lava taimi. Ona o i tatou o 
Ana fanau, o lea e mafai ai ona tatou 
faalatalata atu ia te Ia e saili ai se 
fesoasoani, filemu, ma se naunauga 
toefaafou e faia se eseesega lelei i le 
lalolagi.

O le tatalo mo le faamasinotonu, 
filemu, mo e matitiva, ma e mama’i e 
tele ina le lava. A uma ona tatou too-
tutuli e tatalo, e manaomia ona tatou 
tutu a’e i luga ma faia mea tatou te 
mafaia e fesoasoani ai—e fesoasoani 
ai ia i tatou lava faapea ma isi.10

Ua tumu tusitusiga paia i faataitaiga 
o tagata o faatuatuaga ua soofaatasi 
i le tatalo ma faatinoga ia faia ai se 
eseesega i o latou lava olaga ma 
olaga o isi. I le Tusi a Mamona, mo se 
faataitaiga, ua tatou faitau ai e uiga ia 
Enosa. Ua matauina ai faapea “e tusa 



79NOVEMA 2020

o le lua- vaetolu o lana tusi puupuu o 
loo faamatala mai ai se tatalo, po o se 
soloaiga o tatalo, ma le vaega o totoe 
o loo ta’u mai le mea sa ia faia ona o 
taunuuga o tali na ia mauaina.”11

E tele a tatou faataitaiga o le ala 
e faia ai e le tatalo se eseesega i lo 
tatou talafaasolopito o le Ekalesia, 
e amata mai i le uluai tatalo faaleo 
a Iosefa Samita i se togavao e lata 
ane i le fale laau o ona matua i le 
tautotogo o le 1820. O le sailia o le 
faamagaloga ma le taitaiga faale-
agaga, na tatala ai e le tatalo a Iosefa 
le lagi. O le taimi nei, ua tatou ‘ae’ae 
i faamanuiaga a Iosefa le Perofeta ma 
isi alii ma tamaitai faamaoni o le Au 
Paia o Aso e Gata Ai, o e sa tatalo ma 
galulue e fesoasoani e faatuina Le 
Ekalesia a Iesu Keriso o le Au Paia o 
Aso e Gata Ai.

E tele ina ou mafaufau i tatalo a 
tamaitai faamaoni e pei o Mary Filitia 
Samita o lē, faatasi ai ma le fesoasoani 
a le Atua, sa ta’ita’ia lona aiga mai le 
tetele o sauaga i Ilinoi i le saogalemu 
o lenei vanu, i le mea sa faamanuiaina 
ai lona aiga faaleagaga ma faaletino. 
Ina ua uma ona ia tatalo faatauanau 
i ona tulivae, sa ia galue malosi e 
faatoilalo ona luitau ma faamanuia ai 
lona aiga.

O le tatalo o le a siitia ai i tatou ma 
fusia faatasi ai i tatou taitoatasi, ma o 
ni aiga, ma o se Ekalesia, ma se lalo-
lagi. O le tatalo o le a tosina ai saienisi 
ma fesoasoani ia i latou i le mauaina o 
tui ma vailaau o le a faamuta ai lenei 
faama’i oti. O le tatalo o le a faama-
fanafanaina ai i latou ua maliu se tasi 
e pele ia i tatou. O le a taialaina ai i 
tatou ia iloa le mea e fai mo lo tatou 
lava puipuiga patino.

Uso e, ma tuafafine, ou te uunaia 
outou ia toefaaluaina la outou tauti-
noga i le tatalo. Ou te uunaia outou 
e tatalo i o outou afeafe, i a outou 

savaliga i aso taitasi, i o outou fale, i a 
outou uarota, ma, tatalo e le aunoa i o 
outou loto.12

I le avea ai ma sui o taitai o Le 
Ekalesia a Iesu Keriso o le Au Paia o 
Aso e Gata Ai, ou te faafetai atu mo a 
outou tatalo mo i matou. Ou te uunaia 
outou ia faaauau pea ona tatalo ina ia 
mafai ona matou maua musumusuga 
ma faaaliga e taiala ai le Ekalesia i nei 
vaitau faigata.

E mafai e le tatalo ona suia o tatou 
lava olaga. I le faaosofia ai e le tatalo 
ma le loto i ai, e mafai ai ona faaleleia 
i tatou ma fesoasoani ai i isi e faia le 
mea lava lea.

Ua ou iloaina le mamana o le tatalo 
i o’u lava aafiaga. Talu ai nei, sa ou i ai 
na o au i lo’u ofisa. E lei leva ona uma 
se togafitiga faafoma’i o lo’u lima. Sa 
uno’oa ma totolia, fula, ma sa tiga tele. 
A o ou saofai ai i la’u kesi, sa le mafai 
ona ou taulai atu i mataupu taua ma 
le ogaoga aua sa faasalaveia e le tiga 
lea.

Sa ou tootuli i le tatalo ma ole atu 
i le Alii e fesoasoani mai ia ou taula’i 
ina ia mafai ona faataunuu la’u galu-
ega. Sa ou tu a’e i luga ma toe foi i le 
faaputuga o pepa sa i luga o la’u kesi. 
Toetoe o le taimi lava lea, sa oo mai 
le manino ma le taula’i i lo’u mafau-
fau, ma sa mafai ona ou faamae’aina 
mataupu fita sa i o’u luma.

O le tulaga gaogaosa o i ai nei 
le lalolagi e ono foliga taufaafefe 
pe a tatou mafaufau i le anoanoai o 
faafitauli ma luitau. Ae o la’u molimau 
faamaoni e faapea, afai o le a tatou 
tatalo ma ole atu i le Tama Faalelagi 
mo faamanuiaga ma le taitaiga moo-
mia, o le a oo ina tatou iloa e mafai 
ona faamanuiaina o tatou aiga, tuaoi, 
nuu, e oo lava i atunuu o loo tatou 
nonofo ai.

Sa tatalo le Faaola ona Ia “femaliuai 
ai lea ma agalelei”13 e ala i le fafagaina 

o e matitiva, tuuina atu le lototele ma 
le lagolago ia i latou e manaomia, 
ma aapa atu i le alofa, faamagaloga, 
filemu, ma le malologa ia i latou o e 
sa o mai ia te Ia. O loo faaauau pea 
ona Ia aapa mai ia i tatou.

Ou te valaaulia tagata uma o le 
Ekalesia, faapea foi o tatou tuaoi ma 
uo o isi faatuatuaga i le salafa o le 
lalolagi, ia faia e faapei ona apoapoai 
mai le Faaola i Ona soo: “Ia outou 
mataala ma tatalo e le aunoa”14 mo le 
filemu, mo le faamafanafanaga, mo le 
saogalemu, ma mo avanoa e auauna 
atu ai le tasi i le isi.

Se mana ina a tele o le mana o le 
tatalo ma lo tatou manaomia tele o a 
tatou tatalo ma le faatuatua i le Atua 
ma Lona Alo Pele i le lalolagi i ona 
po nei! Ia tatou manatua ma talisapaia 
le mana o le tatalo. I le suafa o Iesu 
Keriso, amene. ◼

FAAMATALAGA
 1. Luka 21:36; faaopoopo le faamamafa.
 2. Mataio 24:6, 7.
 3. Mataupu Faavae ma Feagaiga 88:91; 

faaopoopo le faamamafa.
 4. M. Russell Ballard, in Sarah Jane Weaver, 

“President Ballard Pleads with Latter- day 
Saints to ‘Pray for This Country’ as United 
States Is at ‘Another Crossroad,’” Church 
News, Oct. 21, 2019, thechurchnews.com.

 5. Tagai Weaver, “President Ballard Pleads 
with Latter- day Saints.”

 6. Mataio 6:9–13. Matau o le Faaliliuga 
a Iosefa Samita o loo faamanino ai le 
fuaiupu e 13: “Aua foi e te taitaiina 
[faataga] i matou i le tofotofoga, a ia laveai 
ia i matou ai le leaga” (Faaliliuga a Iosefa 
Samita, Mataio 6:14 [i le Mataio 6:13, 
vaefaamatalaga a]).

 7. Tagai i le Luka 18:1–8; 21:36; Efeso 
6:18; 2 Nifae 32:9; 3 Nifae 18:15, 18–21; 
Mataupu Faavae ma Feagaiga 10:5; 19:38; 
33:17; 61:39; 88:126; 90:24.

 8. Mataio 5:44.
 9. Luka 23:34.
 10. Tagai i le Alema 34:27–29.
 11. Sharon J. Harris, Enos, Jarom, Omni: A 

Brief Theological Introduction (2020), 18.
 12. Tagai i le Alema 33:3–11; 34:17–27.
 13. Galuega 10:38.
 14. Luka 21:36, faaopoopo le faamamafa; tagai 

foi i le 3 Nifae 18:15.



80 SAUNIGA O LE TAEAO O LE ASO SA

tuua galuega, fiafiaga faaletagata lava 
ia, ma aiga ina ia mulimuli ia Iesu. O 
lo latou faatuatua ia te Ia sa iloagofie 
i lo latou i ai i totonu o le vaa. Ma 
o le taimi lea sa i ai lo latou vaa i le 
ogatotonu o se afā ma sa toetoe lava 
a magoto ifo.

Tatou te le iloa po o le a le umi na 
latou tauivi ai ina ia faaopeopea le vaa 
i le afā, ae sa latou fagua Iesu ma sina 
atuatuvale i o latou leo, ua faapea atu:

“Le a’oa’o e, e te le manatu mai ea 
ia te i matou a fano?”5

“Le Alii e, ia e faaola mai ia te i 
matou.”6

Sa latou valaauina o Ia “Matai,” ma 
o Ia lava o le Matai. O Ia foi o “Iesu 
Keriso, o le Alo o le Atua, o le Tamā 
o le lagi ma le lalolagi, o le Foafoa o 
mea uma mai le amataga.”7

Mai Lona tulaga i totonu o le vaa, sa 
tu Iesu ma vavao i le matagi ma fetalai 
atu i peau o le vai, “Ina malū ia. Ona 
[mate ai lea] o le matagi, i le ua matuā 
malū.”8 Na aoao foi e le Faiaoga Sili, o 
Iesu Ona soo e ala i ni fesili faigofie ae 
agaalofa se lua. Sa Ia fesili.

“Se a le mea tou te fefefe ai 
faapea?”9

“O i fea ea lo outou faatuatua?”10’”
O loo i ai se tulaga faaletagata, 

e oo lava i se faaosoosoga, lea pe a 
tatou mauaina i tatou lava i le oga-
totonu o tofotofoga, faafitauli, po 
o mafatiaga [tatou te] alaga atu, “Le 
a’oa’o e, e te le manatu mai ea ia te i 
matou a fano? Lavea’i a’u.” E oo lava 
ia Iosefa Samita na augani atu mai se 
falepuipui leaga tele, “Le Atua e, o fea 
o i ai oe? Ma o fea o i ai le faapaologa 
ua ufi ai lou afioaga lafi?”11

E moni, ua malamalama le Faaola 
o le lalolagi i o tatou tapulaa faale-
tino, aua ua Ia aoao i tatou i le ala e 
lagona ai le filemu ma le toafimalie e 
ui ina agi malosi le matagi o siomia 
ai i tatou, ma taufaafefe mai peau 

o le “Fesoasoani mai ia te a’u!” “Lavea’i 
a’u!” po o le “Faamolemole, tali mai 
la’u tatalo!”

E faapea se mea na tupu i soo o 
Iesu i le taimi o Lana galuega i la le 
tino. I le Mareko tatou te faitau ai 
faapea “na amata ona a’oa’o atu [Iesu] 
e latalata i le vai: ua potopoto mai ai 
ia te ia le motu o tagata e toatele.”1 
Na amata ona toatele naua le motu o 
tagata ma o lea na “maliu ae ai [Iesu] i 
le va’a”2 ma fetalai mai i lona taumua. 
Sa Ia aoao atu i le aso atoa tagata i 
faataoto a o latou nonofo i luga o le 
auvai.

“[Ma] . . . ina ua oo i le [afiafi],” Ua 
fetalai atu i Ona soo, “Ina tatou o atu 
ia i le tasi itu. Ma ina ua latou tuua le 
motu o tagata,”3 sa latou o ese mai le 
auvai ma agai atu i le Sami o Kalilaia. 
O le mauaina o se vaega i tua o le 
vaa, na taoto ai i lalo Iesu ma vave 
ona tōfa. E lei leva “ona to mai lea o 
le afā, o le matagi tele lava, ona fati 
mai ai lea o peau i totonu o le vaa, sa 
[toetoe] a tumu ai le vaa”4 i vai.

O le toatele o soo o Iesu o le au 
faifaiva ua lava le tomai ma sa silafia 
le auala e taulimaina ai se vaa i se 
afā. Sa Ia faatuatuaina i latou—e 
moni lava, o Ona—soo pele. Sa latou 

Saunia e Lisa L. Harkness
Fesoasoani Muamua i le Au Peresitene Aoao o le Peraimeri

A o laiti le ma fanau, sa faaaluina e 
lo matou aiga ni nai aso i se vaitu-
loto matagofie. I se tasi aoauli na tui 
ai e nisi o le fanau ni ofu faaola a o 
le’i fepuna i latou mai le fola [o le 
vaa] i totonu o le vai. Sa matamata le 
ma tama teine laitiiti ma le faatuai, 
ma matauina ma le faaeteete ona 
tei. Ma le lototoa uma na mafai ona 
ia mauaina, sa ia pupuniina lona 
isu i le lima e tasi ma puna. Sa vave 
ona ia ea ifo i luga ma faatasi ai ma 
sina fefe i lona leo sa ia alaga mai, 
“Fesoasoani mai ia te a’u! Fesoasoani 
mai ia te a’u!”

Ia, sa le’i i ai o ia i se tulaga lamatia 
faaletino, sa faia e lona ofu faaola lana 
galuega, ma sa ia faaopeopea ma le 
saogalemu. Sa mafai lava ona ma aapa 
atu ma toe toso mai o ia i luga o le 
fola o le vaa i se taumafaiga itiiti. Pei-
tai, mai lana vaaiga, sa ia manaomia 
le fesoasoani. Atonu ona o le malūlū 
o le vai po o le fou o le aafiaga. I soo 
se tulaga, sa ia toe pe’a mai i luga o le 
fola o le vaa, lea na ma aui ai o ia i se 
solo mago ma faamālo ia te ia i lona 
lototoa.

Pe tatou te matutua pe laiti, e 
toatele i tatou ua i ai i taimi o faanoa-
noaga, ua faaleoa faananati upu e pei 

Inā Malū Ia
Ua aoao mai e le Faaola i tatou i le ala e lagona 
ai le filemu ma le toafimalie e ui ina agi malosi le 
matagi o siomia ai i tatou, ma taufaafefe mai peau 
maualuluga e faamagoto ifo o tatou faamoemoe.

maualuluga e faamagoto ifo o tatou 
faamoemoe.

Ia i latou o i ai le faatuatua ua 
faamaonia, le faatuatua e pei o se 
tamaitiiti, e oo lava i sina vaega o le 
faatuatua12 ua valaaulia mai e Iesu, e 
faapea, “O mai ia te au”;13 “Talitonu 
i lou igoa.”14 “Aoao mai ia te aʼu, 
ma faalogo mai i aʼu upu.”15 Na Ia 
poloai mai ma le agaalofa, “Salamo 
ma [ia] papatiso i lo’u igoa,”16 “Ia 
outou fealofani; faapei ona ou alofa 
atu ia te outou,”17 ma “Manatua pea 
a’u.”18 Na faamautinoa e Iesu, ma 
faamatala atu: “Ua ou fai atu nei mea 
ia te outou, ina ia outou maua le 
manuia ia te a’u. E maua foi outou e 
le puapuaga i le lalolagi, a ia outou 
loto tetele, ua ou manumalo i le 
lalolagi.”19

E mafai ona ou vaai faalemafau-
fau i soo o Iesu i le vaa na felafoa’i e 
le afā, o se mea na tatau ai, sa pisi e 
matamata i galu o pisi i luga o le fola 
[o le vaa] ma asu i fafo le vai. E mafai 
ona vaai ia i latou o loo taulimaina la 
[o le vaa] ma taumafai e faatumauina 
sina puleaina o le latou tamai vaa. Sa 
latou taulai i le ola ai i le taimi lena, 
ma o la latou aioiga mo se fesoasoani 
sa faanatinati ma faamaoni.

E leai se eseesega mo le toatele o i 
tatou i o tatou aso. O mea na tutupu 
lata mai nei i le lalolagi i o tatou atu-
nuu, nuu, ma aiga ua taia ai i tatou i 
tofotofoga lēmāvaaia. I taimi o faigata, 
e mafai ona lagonaina le matuā tofo-
tofoina o lo tatou faatuatua i tulaga 
o’oo’o o lo tatou onosai ma le loto 
malamalama. O galu o le fefe e mafai 
ona faalavelaveina i tatou, ma mafua 
ai ona galo ia i tatou le agalelei o le 
Atua, ma tapulaa ai lo tatou vaaiga 
ma see ese ma le taulaiga. Ae o nei 
taimi faigata o la tatou faigamalaga e 
mafai ai ona tofotofoina ma faamalo-
sia ai lo tatou faatuatua.

E ui lava i o tatou tulaga, e mafai 
ona tatou faia ni taumafaiga ma le 
faamoemoe e fausia ai ma faateleina 
lo tatou faatuatua ia Iesu Keriso. E 
faamalosia pe a tatou manatua o i 
tatou o fanau a le Atua ma e alofa 
o Ia ia i tatou. E tuputupu a’e lo 
tatou faatuatua pe a tatou faata’ita’ia 
le afioga o le Atua i le faamoemoe 
ma le filiga, ia taumafai i le mea sili 
tatou te mafai e mulimuli i aoaoga a 
Keriso. E faateleina lo tatou faatuatua 
pe a tatou filifili e talitonu nai lo le 
masalosalo, faamagalo atu nai lo le 
faamasino atu, salamo nai lo le fou-
vale. E faamamāina lo tatou faatuatua 
pe a tatou faalagolago ma le onosai i 
galuega ma le alofa mutimutivale ma 
le alofa tunoa o lo tatou Mesia Paia.20

“E ui o le faatuatua e lē o le 
malamalama atoatoa lea,” na saunoa 
ai Elder Neal A. Maxwell, “ae na te 
aumaia le faalagolago loloto i le 
Atua o Lē ua atoatoa Lona malama-
lama.”21 E oo lava i taimi faigata, o 
le faatuatua i le Alii o Iesu Keriso e 
lototoa ma tumau. [O le faatuatua] e 
fesoasoani e aveese i tatou mai faa-
lavefau e lē taua. [O le faatuatua] e 
uunaia i tatou ina ia agai pea i luma 
i luga o le ala o feagaiga. E tuleia e 
le faatuatua le faavaivai ma faataga-
ina i tatou e fetaiai ma le lumanai 
ma le naunautai ma le lototoa. E 
na te uunaia i tatou e ōle atu mo le 
lavea’iga ma le toomaga a o tatou 
tatalo atu i le Tama i le suafa o Lona 
Alo. Ma a foliga mai e lē talia aioiga 
ma le agaga tatalo, o le a maua e lo 
tatou faatuatua tumau ia Iesu Keriso 
le onosai, lotomaualalo, ma le tomai 
e faaleo atu ai upu ma le migao, “Ia 
faia lou finagalo.”22

Na aoao mai Peresitene Russell M. 
Nelson:

“Ae e le tatau ona tatou faatagaina 
o tatou popolega e suitulaga i lo tatou 

faatuatua. E mafai ona tatou faafe-
to’aia na popolega e ala i le faamalo-
sia o lo tatou faatuatua.

“Amata i lau fanau. . . . Ia latou 
lagonaina o outou faatuatua, e tusa 
lava pe oo atu ai i o outou luga ni 
tofotofoga faigata. Ia taulai atu o 
outou faatuatua i lo tatou Tama Faa-
lelagi agalelei ma Lona Alo Pele, o le 
Alii o Iesu Keriso. . . . Aoao ia alii po 
o tamaitai faapelepele taitoatasi, o ia 
o se atalii/afafine o le Atua, na foafoa-
ina i Lona faatusa, ua i ai se faamoe-
moega paia ma gafatia. Ua fananau 
mai i latou taitoatasi ma ni luitau e 
faatoilalo ma atiina ae le faatuatua.”23

Sa ou faalogo talu ai nei i fanau 
e toalua e ta’i 4 tausaga o loo faasoa 
mai lo la faatuatua ia Iesu Keriso a 
o la taliina le fesili “E faapefea ona 
fesoasoani Iesu Keriso ia te oe?” Na 
fai mai le tamaitiiti muamua, “Ou te 
iloa e alofa Iesu ia te a’u ona na Ia 
maliu mo a’u. E alofa foi o Ia i tagata 
matutua.” Na fai mai le tamaitiiti lona 
lua, “E Na te fesoasoani mai ia te 
a’u pe a ou faanoanoa ma ita. Na te 
fesoasoani mai foi ia te a’u pe a ou 
feagai ma taimi faigata.”

Na tautino mai Iesu, “O lea, soo se 
tasi e salamo ma sau ia te a’u e pei 
o se tamaitiiti, o ia lea o le a ou talia, 
ona ua faapea i latou o le malo o le 
Atua.”24

“Aua ua faapea lava ona alofa mai 
o le Atua i le lalolagi, ua ia aumai ai 
lona Atalii e toatasi, ina ia le fano se 
tasi e faatuatua ia te ia, ae ia maua le 
ola e faavavau.”25

Talu ai nei, na folafola mai ai e 
Peresitene Nelson “o le a mulimuli 
mai le faaitiitia o le fefe ma le faatua-
tua faateleina” a o tatou “amata ona 
toetuuto moni atu e faalogo, lagona, 
ma usitai i afioga a le Faaola.”26

Uso e ma tuagane, o o tatou tulaga 
luitauina o i ai nei e lē o lo tatou 

e moni lava Na te silafia itu uma o 
o tatou agaga.2 O le silafia ai o mea 
uma e tatau ai mo i tatou i lenei olaga, 
ua valaaulia ai e le Faaola i tatou e 
saili atu ia te Ia i mafaufauga uma ma 
mulimuli ia te Ia ma o tatou loto uma.3 
Ua aumaia ai ia i tatou le folafolaga 
e faapea e mafai ona tatou savavali i 
Lona malamalama ma o Lana taitaiga 
e puipuia mai ai le tosinaga a le pouli-
uli i o tatou olaga.4

O le saili atu ia te Ia i mafaufauga 
uma, ma mulimuli ia te Ia ma o tatou 
loto uma e manaomia ai lo tatou 

Saunia e Elder Ulisses Soares
O Le Korama a Aposetolo e Toasefululua

I lana viiga faatusisolo o le faaneetaga, 
na tautino mai ai e le Faisalamo:

“Ieova e ua e suesue mai ia te a’u, 
ua e silafia lava a’u.

“O oe lava ua e silafia lo’u nofo i 
lalo ma lo’u tulai i luga, ua e silafia 
mamao mai o’u manatunatu.

“Ua e suesue i lo’u savali ma lo’u 
taoto, ua e masani lava ma o’u ala 
uma.”1

I le mamanu faavaogagana foliga 
tutusa o lenei solo, o loo viia ai e le 
Faisalamo le uiga faaleatua paia o 
Iesu Keriso, e silafia mea uma aua 

Saili Atu ia Keriso i 
Mafaufauga Uma
O le tau faasaga i faaosoosoga e manaomia ai se 
olaga o le maelega ma le faamaoni. Ae faamolemole 
ia silafia ua saunia le Alii e fesoasoani mai ia i tatou.

taunuuga mulimuli lea e faavavau. 
I le avea ai ma tagata o Le Ekalesia 
a Iesu Keriso o le Au Paia o Aso e 
Gata Ai, ua tatou tauaveina i o tatou 
luga le suafa o Iesu Keriso e ala i 
feagaiga. Ua ia i tatou le faatuatua i 
Lona mana togiola ma le faamoemoe 
i Ana folafolaga sili ma le taua. Ua ia 
i tatou mafuaaga uma e olioli ai, aua 
o loo silafia lelei e lo tatou Alii ma le 
Faaola o tatou faafitauli, popolega, 
ma faanoanoaga. E pei ona sa i ai 
Iesu faatasi ma Ona soo anamua, o 
loo faatasi mai lava o Ia ma i tatou! 
Ou te molimau atu ua Ia foai mai 
Lona soifua ina ia le fano outou ma 
a’u. Tau ina ia tatou faalagolago atu 
ia te Ia, usitai i Ana poloaiga, ma le 
faatuatua ia lagona o Ia o fetalai mai, 
“Inā malū ia.”27 I le suafa paia ma le 
mamalu o Iesu Keriso, amene. ◼

faaogatasia o o tatou mafaufau ma 
manaoga ma Ona.5 O loo faasino le 
mau i lenei faaogatusaina o le “tumau 
i le Alii.”6 O lona uiga ia tatou faatau-
taia pea lava o tatou olaga ia ogatasi 
ma le talalelei a Keriso ma taulai atu 
i aso taitasi i mea uma e lelei.7 Ua na 
o iina lava e mafai ai ona tatou maua 
“le manuia mai le Atua, o loo silisili 
lava i mea uma e manatu i ai” ma o le 
a “leoleoina ai [o tatou] loto atoa ma 
mafaufau e ala” ia Keriso Iesu.”8 Na 
ta’u atu e le Faaola lava Ia i toeaina 
o le Ekalesia ia Fepuari 1831, “Ia teu 
i o outou loto nei mea, ma ia tuu le 
tulaga- mamalu o le faavavau ia mau i 
luga o o outou mafaufau.”9

E ui i a tatou taumafaiga faifai pea 
e saili atu i le Alii, ae e mafai ona 
aafia o tatou mafaufauga i manatu e 
le talafeagai. A oo ina faatagaina na 
mafaufauga ma valaaulia e nofo ai, e 
mafai ona faafoliga ai manaoga o o 
tatou loto ma taitai atu ai i tatou i le 
mea o le a avea ai i tatou i lenei olaga, 
ma le mea o le a fai mo tatou tofi e 
faavavau.10 Sa faamamafa mai foi e 
Elder Neal A. Maxwell lenei mataupu 
faavae i le faapea mai, “O manaoga 
. . . e fuafua ai taunuuga, e aofia ai 
le mafuaaga “e toatele e valaaulia, ae 
toaitiiti e filifilia.”11 

Na faamanatu mai pea lava pea e o 
tatou perofeta anamua ma ona po nei 
ia i tatou e tetee atu i faaosoosoga ina 
ia aloese ai mai le see ese mai lo tatou 
ala faaleagaga, ma feluafesasi ai, fenu-
mia’i, ma masalosalovale i le olaga.

I le vaogagana faavaliata, o le gauai 
atu i faaosoosoga e pei o le lalata 
atu i se maneta ma se metale. O le 
malosiaga e le tinoa o le maneta e 
faatosina maia le metale ma u’umau-
ina. E leai se malosiaga o le maneta i 
le metale pe a tuu faamamao mai ai 
le metale. O le mea lea, e faapei ona 
le mafai e le maneta ona faaaoga lona 

malosiaga i se metale e mamao mai 
ai, a tatou teena foi faaosoosoga, e 
mou atu ma leai so latou malosiaga i 
o tatou mafaufau ma loto, ma faapena 
foi i a tatou faatinoga.

E faamanatu mai e lenei tala 
faatusa se aafiaga sa faasoa mai e se 
tagata faamaoni o le Ekalesia ia te a’u 
i se taimi ua mavae. Sa fai mai lenei 
tagata ia te au e faapea, ina ua ala ae 
i se tasi taeao patino, sa oo ane i lona 
mafaufau se manatu mataga na te 
lei mafaufauina muamua. E ui ina sa 
faateia atoa ai o ia i le fefe, ae sa vave 
ona ia tali faasaga atu i lea tulaga, 
ma faapea ifo ia te ia lava ma lena 
mafaufauga, “E leai!” ma suia i se mea 
lelei e tataiese ai lona mafaufau mai le 
mafaufauga e lei manaomia. Na ia fai 
mai ia te au, a o ia faaaogaina lana fai-
talia e tatau ai i le amiotonu, sa vave 
ona mou atu lena uunaiga mataga e 
lei fuafuaina.

Ina ua valaau atu Moronae i tagata 
ia talitonu ia Keriso ma ia salamo, sa 
ia uunaia i latou e o mai i le Faaola 
ma o latou loto uma, ma ia o ese mai 
i latou lava mai amioga le mama uma. 
E le gata i lea, sa valaaulia foi i latou 
e Moronae e ole atu i le Atua, ma le 
naunautaiga e le aunoa, ina ia aua nei 
o latou pauu atu i le faaosoosoga.12 O 
le faaaogaina o nei mataupu faavae i 
o tatou olaga e manaomia ai le sili atu 
i le na o se talitonuga; e manaomia ai 
le fetuunai o tatou mafaufau ma loto 
i nei mataupu faavae faalelagi. O ia 
fetuunaiga e manaomia ai se tauma-
faiga faifai pea a le tagata lava ia i aso 
taitasi, e faaopoopo i le faalagolago i 
le Faaola, talu ai o le a le te’ite’i lava 
mou atu o tatou naunauga leaga. O le 
tau faasaga i faaosoosoga e manao-
mia ai se olaga o le maelega ma le 
faamaoni. Ae faamolemole ia silafia 
ua saunia le Alii e fesoasoani mai ia i 
tatou i a tatou taumafaiga patino ma 

ua folafola mai faamanuiaga ofoofogia 
pe afai tatou te tumau e oo i le iuga.

I le taimi faapitoa o faigata ina ua 
le maua e Iosefa Samita ma ona uso 
a pagota i le Falepuipui o Liperate le 
saolotoga i soo se mea, sei vagana ai 
o latou mafaufauga, sa tuuina atu e le 
Alii se fautuaga aoga ma se folafolaga 
ia i latou lea ua faasopo mai ia i tatou 
uma.

“Ia tuu foi lou loto ia tumu i le alofa 
mama i alii uma [ma tamaitai], ma i 
le auaiga o le faatuatua, ma ia tuu le 
amiomamā e teuteuina ai ou mafaufa-
uga e lē aunoa; ona solo malosi ai lea 
o lou lototele i luma o le Atua; . . . 

“O le a avea le Agaga Paia ma āu 
soa e lē aunoa, ma o lou tootoo o le 
a avea ma se tootoo lē feliuliuaʼi o le 
amiotonu ma le upumoni.”13 

O le faia o lena mea, o le a teuteu-
ina ai pea lava pea e mafaufauga paia 
o tatou mafaufau ma o le a taitai e 
manaoga mama a’ia’i i tatou i faati-
noga amiotonu.

Sa faamanatu atu foi e Moronae i 
lona nuu ia aua nei puleaina i latou e 
o latou tuinanau.14 O le upu tuinanau 
e faasino i se moomoo ma le loto ma 
se naunauga e le tatau mo se mea.15 E 
aofia ai soo se mafaufauga pogisa po 
o manaoga mataga e afua ai ona taulai 
atu se tagata i faiga manatu faapito po 
o oa o le lalolagi nai lo le faia o mea 

São Paulo, Pasila

lelei, agalelei, tausiga o poloaiga a le 
Atua, ma isi mea faapena. E tele ina 
faaalia e ala i lagona e aupito sili ona 
faasalemausau o le agaga. Na faailoa 
mai e le Aposetolo o Paulo nisi o nei 
lagona, e pei o le “le mama, mataitu, 
inoino, matau’a, finauvale, lotoleaga, 
ma isi mea faapena.”16 E le gata i itu 
leaga uma o le tuinanau, e le mafai 
ona tatou faagaloina le faaaogaina e 
le fili e fai mana auupega faalilolilo 
e faasagatau mai ai ia i tatou pe a ia 
faaosoosoina i tatou e fai se mea sese.

O’u uso e ma tuafafine pele, ou 
te molimau atu a tatou faalagolago i 
le papa o le togiola, o le Faaola lea 
o o tatou agaga, ma mulimuli i le 
fautuaga a Moronae, o le a matuai 
faateleina lo tatou gafatia e pulea ai 
o tatou mafaufauga. E mafai ona ou 
faamautinoa atu ia te outou e faapea, 
o le a tuputupu ae lo tatou matutua 
faaleagaga i se saoasaoa faateleina, e 
suia ai o tatou loto, ma avea atili ai i 
tatou e faapei o Iesu Keriso. E le gata 
i lea, o le a atili maopo ai le tosinaga 
a le Agaga Paia ma faaauau ai pea i o 

tatou olaga. Ona taitasitasi ai lea ona 
leai o se mana o faaosoosoga a le fili 
ia i tatou, ma taunuu ai i se olaga e sili 
ona tausaafia ma fiafia.

Mo i latou o e, po o le a lava le 
mafuaaga, ua pauu atu i faaosoosoga 
ma ua nonofo ai i faatinoga amio-
letonu, ou te faamautinoa atu ia te 
outou, e i ai se auala e toe foi ai, o 
loo i ai le faamoemoe ia Keriso. I ni 
nai tausaga talu ai, sa ou maua ai le 
avanoa e talanoa ai ma se uso pele o 
Le Ekalesia a Iesu Keriso o le Au Paia 
o Aso e Gata Ai o le sa i ai i se taimi 
faigata tele i lona olaga ina ua mavae 
lona faia o se solitulafono matuia. Ina 
ua ou vaai ia te ia, sa mafai ona ou 
vaaia le faanoanoa i ona mata, faatasi 
ai ma se susulu o le faamoemoe i ona 
mata. O ona foliga na atagia mai ai 
se loto ua faamaulalo ma ua suia. Sa 
avea o ia o se Kerisiano tuuto ma sa 
matua faamanuiaina o ia e le Alii. Pei-
tai, sa ia faatagaina se mafaufauga e le 
tatau ai e osofaia lona mafaufau, lea 
la na taitai atu ai i isi. A o faifai malie 
pea ona ia nopia’i i nei mafaufauga, 
sa lei pine ae maua’a i lona mafaufau 
ma sa amata ai ona matua o’oo’o i 
lona loto. Sa iu ina ia faatinoina nei 
naunauga le aoga, lea na ta’ita’i ai 
o ia e faia ia faaiuga e faasagatau 
i mea uma sa sili ona taua i lona 
olaga. Sa ia ta’u mai ia te au, pe ana 
fai na te le’i tuuina se avanoa i lena 
mafaufauga faavalevalea e amata ai, 
semanu e le faavaivaia o ia ma toilalo 
i faaosoosoga a le fili- - - faaosoosoga 
na aumaia le faanoanoaga tele i lona 
olaga, pe a mo sina taimi.

O le mea e lelei ai, e faapei o le ata-
lii faamaumau oa i le faataoto lauiloa o 
loo maua i le tusi a Luka, “na ia iloa e 
ia lava” ma sa alafa’i mai lena malu’ia.17 
Sa ia toefaafoua lona faatuatuaina o le 
Alii ma sa lagonaina le salamo moni 
ma sa ia maua le naunautaiga e toefoi 

i le lafu a le Alii. Sa ma tofu lagonaina 
i lena aso le alofa togiola o le Faa-
ola mo i tatou. I le faaiuga o la ma 
talanoaga puupuu, sa taufai faatumulia 
i ma’ua i lagona ootia, ma e oo mai 
i le aso nei, ou te manatuaina pea le 
matagofie o le olioli i ona foliga ina ua 
ma tuua lo’u ofisa.

A’u uo pele, pe a tatou tetee atu i 
nai faaosoosoga laiti, ia e tele ona oo 
mai e aunoa ma se faamoemoeina i 
o tatou olaga, ua faaauupegaina lelei 
i tatou e taumamao mai solitulafono 
matuia. E pei ona saunoa mai Pere-
sitene Spencer W. Kimball: “E seasea 
lava ona oo atu se tasi i ni soligatula-
fono e sili atu ona mamafa e aunoa 
ma le gauai atu muamua i nai soliga-
tulafono laiti, lea e tatala ai le faitotoa 
i mea tetele. . . . “O se fanua mama [e 
le] faafuasei [ona] vaoa.”18

A o tapenapena e faataunuu Lana 
misiona paia i le lalolagi, sa faaa’oa’o 
mai e le Faaola, o Iesu Keriso le taua 
o le teena e le aunoa o mea uma e 
ta’a’ina ese mai ai i tatou mai le faatau-
nuuina o lo tatou faamoemoega e faa-
vavau. Ina ua mavae le mau osofaiga e 
lei faamanuiaina e le fili, o le sa tauma-
fai e tataiese o Ia mai Lana misiona, sa 
tuliesea e aunoa ma le fefe e le Faaola 
le tiapolo e ala i le fetalai atu: “Alu ese 
ia oe, Satani. . . . Ona tuua ai lea o ia 
e le tiapolo, faauta foi, ua o mai agelu 
ma auauna mai ia te ia.”19

Mata o le a so outou manatu, o’u 
uso e ma tuafafine, o le a le mea 
semanu e tupu pe ana mafai ona tatou 
aumaia le malosiaga ma le lototoa mai 
le Faaola ma fai atu “E leai” ma “Alu-
ese ia oe” i ni mafaufauga e le mama 
i lena uluai taimi e oo mai ai i o tatou 
mafaufau? Mata o le a le aafiaga i faa-
naunauga o o tatou loto? E faapefea e 
taunuuga o a tatou faatinoga ona tau-
sisia ai lo tatou latalata atu i le Faaola 
ma faatagaina ai le tosinaga faifai pea Peñablanca, Valparaíso, Chile

a le Agaga Paia i o tatou olaga? Ou 
te iloa o le mulimuli i le faataitaiga a 
Iesu Keriso, o le a tatou aloese ai mai 
le tele o mala ma amioga e ono afua 
ai faafitauli faaleaiga ma feeseeseaiga, 
o lagona e le lelei ma mea e lilifa atu i 
ai, o le faia o mea e le tonu ma sauaga 
i isi, o le faapologa e ala i vaisu leaga, 
ma soo se isi lava mea o le a faasaga-
tau i poloaiga a le Alii.

I lana savali faaletalafaasolopito 
ma le faamomoiloto mai ia Aperila 
o le tausaga nei, na faia ai e lo tatou 
perofeta pele, o Peresitene Russell M. 
Nelson se folafolaga e faapea o i latou 
uma o e naunau e “faalogo ia te Ia” —
faalogo ia Iesu Keriso—ma usiusitai i 

Ana poloaiga “o le a faamanuiaina i le 
mana faaopoopo e taulima ai tofoto-
foga, luitau, ma vaivaiga” ma o le a 
faateleina lo tatou gafatia e lagonaina 
ai le olioli, e oo lava i afa malolosi ua 
faateleina nei.20

Ou te molimau atu o folafolaga ua 
tuuina mai lo tatou perofeta pele, o 
folafolaga mai lo tatou Faaola lava Ia. 
Ou te valaaulia outou ia “faalogo ia 
te Ia” i mafaufauga uma ma mulimuli 
ia te Ia ma o outou loto atoa ina ia 
mafai ai ona maua le malosiaga ma 
le lototoa e fai atu ai “E leai” ma “Alu 
ese ia oe” i mea uma e ono aumaia ai 
le le fiafia i o tatou olaga. Afai tatou te 
faia, ou te folafola atu o le a auina mai 

e le Alii se fuataga faaopoopo o Lona 
Agaga Paia e faamalolosia ma faama-
fanafanaina i tatou, ma mafai ai ona 
avea i tatou ma tagata e tusa ai ma le 
finagalo o le Alii lava ia.21

Ou te tuuina atu la’u molimau, o 
loo soifua Iesu Keriso ma e ala atu ia 
te Ia, e mafai ai ona tatou manumalo i 
tosinaga leaga a le fili ma tatou agavaa 
ai e ola e faavavau faatasi ma le Alii 
ma i le afioaga o lo tatou Tama pele i 
le Lagi. Ou te molimau atu i nei upu-
moni ma lo’u alofa atoa mo outou ma 
mo lo tatou Faaola matagofie, o lona 
suafa ou te avatu i ai le viiga, mamalu, 
ma le faaneetaga e faavavau. Ou te fai 
atu ai nei mea i le suafa paia o Iesu 
Keriso, amene. ◼

ou faaletonu ma le mautonu a o ou 
taumafai e faafetaui i la’u tapuaiga 
fou, sa ou maua le lototele e auai ai i 
se konafesi e tolu- aso a le autalavou, 
lea sa ou mafaufau o le a fesoasoani 
e maua ai ni a’u uo fou. O iiina na ou 
fetaui ai ma se isi agelu laveai, e igoa 
ia Monika Pelenato.

Sa fou o ia i le nuu, ma sa sau mai 
se isi vaega o Pasila. Sa vave ona āno 
mai o ia ia te a’u, ma sa ou laki, na ia 
taliaina a’u o se uo. Masalo sa sili atu 
lona vaai mai ia te a’u i o’u uiga nai lo 
o’u foliga.

Ona sa ia faauo mai ia te a’u, o lea 
sa ia faafeiloai atu ai a’u i ana uo, o e 
na avea foi ma a’u uo a o matou ālo 
fiafia i le mau gaoioiga a le autalavou 
sa ou auai ai mulimuli ane. O na gaoi-
oiga sa matuai taua tele i la’u aotelega 
i lo’u olaga fou.

O nei uo lelei na faia ai se eseesega 
tele, ae o le le aoaoina o le talalelei i 
totonu o lo’u aiga faatasi ai ma se aiga 
e lagolago, na lamatia ai le faagaso-
loga faifai pea o lo’u liuga. Na atili 
taua ai a’u fegalegaleaiga faaletalalelei 

ma lo’u tuafafine laitiiti i se gaoioiga 
fale- Ekalesia lea na matou feiloai ai 
ma nei agelu e toalua. Ou te lei iloa-
ina le tele na suia ai e lena gaoioiga 
laitiiti lo’u olaga.

Sa le’i fia aoao atili o’u matua ma 
nai o’u tei e uiga i le Ekalesia i lena 
taimi. Latou te le’i mananao foi e talia 
faifeautalai i lo matou fale, o lea sa fai 
ai a’u lesona ma faifeautalai i se fale 
o le Ekalesia. O lena tama’i potu i le 
falesa na avea ma o’u “vao paia.”

E tasi le masina talu ona faailoa 
mai e nei agelu le talalelei ia te a’u, 
ae ou papatiso. Sa 16 o’u tausaga. Ae 
paga lea, e leai se ata o lena gaoioiga 
paia, ae o loo i ai sa’u ata o a’u ma 
lo’u tuafafine i le taimi na ma auai ai i 
lena gaoioiga. Atonu e manaomia ona 
e faamanino atu pe o ai ia e i le ata. O 
a’u le umī i le itu taumatau.

E mafai ona outou mafaufau, o le 
tumau malosi i le Ekalesia sa faigata 
mo se talavou ua faatoa suia lona 
olaga, ma sa le’i savavali foi lona aiga i 
le ala e tasi.

A o ou taumafai e fetuunai i lo’u 
olaga fou, se aganuu fou, ma ni uo 
fou, sa le lelei o’u lagona. Sa ou 
lagona le tuuatoatasi ma le lotovaivai 
i le tele o taimi. Sa ou iloa e moni le 
Ekalesia, ae sa faigata lava ona ou 
lagonaina o a’u o sona itutino. A o 

Saunia e Elder Carlos A. Godoy 
O Le Au Peresitene o Fitugafulu

Uso e ma tuafafine, ou te talitonu 
i agelu, ma ou te fia faasoa atu o’u 
aafiaga ma i latou. I le faia ai o lena 
mea, ou te faamoemoe ma tatalo o le 
a tatou aloaia le taua o agelu i o tatou 
olaga.

O upu nei a Elder Jeffrey R. 
Holland mai se konafesi aoao ua 
mavae: “A tatou talanoa e uiga ia i 
latou o tufugaaao i le Atua, ua faama-
natu mai ia te i tatou e le o agelu uma 
e mai le isi itu o le veli. O nisi o i latou 
tatou te savavali ma talanoa faatasi—
iinei, i le taimi nei, ma aso uma lava. 
O nisi o i latou e nonofo i o tatou 
pitonuu. E moni e leai se taimi e sili 
ona lalata mai ai le lagi, nai lo le taimi 
tatou te vaaia ai le alofa o le Atua 
o faaalia i le agalelei ma le tuuto o 
tagata e ese le lelei ma matua mama, 
lea e na o le upu pei o se agelu e tau 
i ai le mafaufau” (“O Le Auaunaga a 
Agelu,” Liahona, Nov. 2008, 30).

Ou te fia tautala e uiga i agelu i 
lenei itu o le veli. O agelu tatou te 
savavali faatasi i o tatou olaga i aso fai 
pea, o ni faamanatu mamana ia o le 
alofa o le Atua mo i tatou.

O agelu muamua o le a ou ta’ua 
o tuafafine faifeautalai e toalua sa 
aoaoina a’u i le talalelei a o ou tama 
talavou: o Sister Vilma Molina ma 
Sister Ivonete Riviti. Sa valaaulia a’u 

Ou Te Talitonu i Agelu
E silafia e le Alii ia luitau lua te fetaiai. Na te silafia 
oe, e alofa o Ia ia te oe, ma ou te folafola atu, o le a 
Ia auina mai agelu e fesoasoani ia te oe.

Faafetai i agelu na feagai ma au i le popofou o 
tausaga taua i le Ekalesia, sa ou mauaina le lava 
o le malosi e tumau ai i le ala o Feagaiga.

i le Ekalesia i lo’u liuga faifai pea. Ona 
auina mai lea e le Alii nisi agelu se 
toalua e fesoasoani mai.

O se tasi o i la’ua o Leta Vetoli, 
o lo’u faiaoga seminare i le vaveao. 
Na ala mai i lona alofa faapalepale 
ma vasega musuia, sa ia aumaia ai 
ia te a’u se inumaga i aso taitasi o 
le “afioga lelei a le Atua” (Moronae 
6:4), lea sa ou matua manaomia i le 
aso atoa. Sa fesoasoani lea ia te a’u 
e maua ai se malosiaga faaleagaga e 
faaauau ai pea. 

O se isi agelu na auina mai e 
fesoasoani ia te a’u o se peresitene o 
Alii Talavou, o Malako Atonio Fuko. 
Sa tofia foi o ia e fai ma a’u soa sinia 
o faiaoga o aiga. E ui i le le lava o 
lo’u poto masani ma le ese o foliga, 
ae na ia tofia lava a’u e faiaoga i 
la matou korama a ositaulaga, ma 
asiasiga a faiaoga o aiga. Na ia tuu 
mai ia te au le avanoa e faatino ai 
ma aoao ai ae le na o se e matauina 
le talalelei. Sa ia faatuatuaina a’u, e 
sili atu nai lo lo’u faatuatuaina o a’u 
lava ia.

Faafetai i nei agelu uma, ma le 
toatele o isi sa matou fetaiai i na uluai 
tausaga taua, sa lava ai le malosi ou te 

mauaina e tumau ai i le ala o feagaiga 
a o ou mauaina se molimau faale-
agaga o lona moni.

Ae manatua foi, le teine agelu tala-
vou, o Monika? Ina ua maea ona ma 
galulue faamisiona, sa avea o ia ma 
o’u toalua.

Ou te le manatu o se mea e tupu 
faafuaveta ia ni uo lelei, tiutetauave 
i le Ekalesia, ma le faafaileleina i le 
afioga lelei a le Atua, ae o ni vaega 
lava o lena faagasologa. Na aoao mai 
ma le atamai e Peresitene Gordon B. 
Hinckley: “E le o se mea faigofie le 
faia o le suiga e auai i lenei Ekalesia. 
O lona uiga o le tuua o ni fegalega-
leaiga tuai. O lona uiga o le tuua o 
ni uo. O lona uiga o le faataatiaese 
o ni talitonuga sa pele [ia i latou]. 
E ono manaomia ai se suiga o mea 
sa masani ai ma se taofiga o mea sa 
faamemelo i ai. I le tele lava o tulaga, 
o lona uiga o le tuuatoatasi faapea foi 
ma le popole i le le mailoa. E tatau 
ona i ai le faafaileleiga ma le faamalo-
siga i lenei vaitau faigata i se olaga o 
se tagata e liliu mai” (“E Tatau Ona I 
Ai Avefeau,” Ensign, Oke. 1987, 5).

Mulimuli ane sa ia toe aoao mai, “E 
manaomia e i latou uma taitoatasi ni 
mea se tolu: o se uo, o se matafaioi, 
ma ia faafaileleina i le afioga lelei a 
le Atua’” (“Tagata Liliu Mai ma Alii 
Talavou,” Ensign, May 1997, 47).

Aisea ua ou faasoa atu ai nei 
aafiaga ia te outou?

Muamua, e auina atu ai se feau ia 
i latou o loo uia foi lena lava faaga-
sologa i le taimi nei. Atonu o oe o se 
tagata faatoa liliu mai, pe ua toe foi 
mai i le Ekalesia i le mavae ai o lou 
fesesea’i mo sina taimi, pe o se tasi 
foi o loo tauivi ina ia maunofo lelei i 
totonu. Faamolemole, faamolemole, 
aua e te fiu i au taumafaiga e avea o 
se vaega o lenei aiga tele. O le Ekale-
sia moni lenei a Iesu Keriso!

A oo ina talanoaina lou fiafia ma le 
faaolataga, e taua pea lava le taumafai 
pea. E taua le taumafai e fetuunai lou 
ituaiga olaga ma aga masani. E silafia 
e le Alii ia luitau lua te fetaiai. Na te 
silafia oe, e alofa o Ia ia te oe, ma 
ou te folafola atu, o le a Ia auina mai 
agelu e fesoasoani ia te oe.

I Ana lava upu na fetalai ai le 
Faaola: “Ou te muamua atu i o outou 
luma. O le a Ou i ai i lo outou lima 
taumatau ma lo outou agavale, ma 
o le a i ai lo’u Agaga i o outou [loto], 
ma si’o faataamilo outou e a’u agelu, 
e sapasapai outou i luga” (Mataupu 
Faavae ma Feagaiga 84:88).

O lo’u faamoemoega lona lua ua 
faasoa atu ai nei aafiaga o le auina atu 
o se feau i tagata uma o le Ekalesia- 
- - ia i tatou uma lava. E ao ina tatou 
manatua e le faigofie mo tagata fou 
faatoa liliu mai, o uo ua toe foi mai, 
ma i latou e ese ituaiga olaga, ona 
vave ona maunofo lelei i totonu. E 
silafia e le Alii ia luitau latou te fetaiai, 
ma o loo Ia sailia agelu e naunau e 
fesoasoani atu. E sailia pea e le Alii 
nisi e naunau e ofofua mai e avea ma 
agelu i olaga o isi.

Uso e ma tuafafine, pe e te naunau 
ea e avea ma meafaigaluega i aao o 
le Alii? Pe e te naunau ea e avea o se 
tasi o nei agelu? E avea o se avefeau, 
ua auina mai le Atua, mai lenei itu o 
le veli, mo se tasi o loo Ia popole i ai? 
Na te manaomia oe. Latou te manao-
mia oe.

O le mea moni, e mafai pea ona 
tatou faalagolago i o tatou faifeautalai. 
E i ai pea lava i latou iina, o tagata 
muamua e ofofua atu mo lenei galue-
ga faaagelu. Ae e le lava.

A e autilo solo ma le faaeteete, o 
le a e iloa ai le toatele e manaomia 
le fesoasoani a se agelu. O nei tagata 
atonu latou te le o laeiina ni ofutino 
papae, ofu po o se ituaiga o laei mo le 

Santo Domingo, Ripapelika o Tominika

faatulai mai e na oti. Sa avea o Ia o 
se uo i e na tuulafoaiina. Sa Ia aoao 
i latou ia fai mea lelei, ia usitai, ma 
ia alofa le tasi i le isi. Na faasatauro-
ina o Ia i luga o le satauro, ma toetu 
mamalu mai ina ua mavae aso e tolu, 
ua mafai ai e i tatou ma i latou tatou 
te alolofa i ai ona ola i tua atu o le 
tuugamau. Faatasi ai ma Lona alofa 
mutimutivale ma le alofa tunoa e le 
mafaatusalia, na Ia tauaveina ai Ona 
lava luga a tatou agasala ma o tatou 
puapuaga, aumaia le faamagaloga 
pe a tatou salamo ma le toafilemu i 
afā o le olaga. Tatou te alolofa ia te 
Ia. Tatou te tapuai ia te Ia. Tatou te 
mulimuli ia te Ia. O Ia o le taula o o 
tatou agaga.

O le mea e malie ai, e ui o lenei 
talitonuga maumaututu faaleagaga o 
loo faatupulaia i totonu o i tatou, ae 
e toatele o i le lalolagi, e itiiti so latou 
iloa e uiga ia Iesu Keriso, ma i nisi o 
itu o le lalolagi lea ua fia seneturi o 
folafolaina ai Lona suafa, ua faaitiitia 
ai le faatuatua ia Iesu Keriso. Ua vaaia 
e le Au Paia totoa i Europa le fai ifo 
o le talitonuga i o latou atunuu i le 
aluga o le tele o tausaga.3 O le mea 
e faanoanoa ai, o iinei i le Iunaite 

Saunia e Elder Neil L. Andersen
O Le Korama a Aposetolo e Toasefululua

Ou te ta’u atu lo’u alofa mo outou, a 
tatou uo peleina ma le au soo. Ou te 
faamemelo i lo outou faatuatua ma le 
lototetele i nei masina ua mavae atu, a 
o faasalaveia e lenei faama’i pipisi i le 
lalolagi atoa o tatou olaga ma aveese 
atu tagata pele o o tatou aiga ma uo 
peleina.

I lenei vaitau o le fememea’i, ua 
ou lagonaina ai se agaga faafetai e le 
masani ai mo lo’u malamalama moni 
ma mautinoa o Iesu o le Keriso. Pe 
na faapena ni ou lagona? E i ai faigata 
e mamafatu i luga o i tatou taitoatasi, 
ae e i ai pea i o tatou luma o Ia o le 
na folafola mai ma le faamaulalo, “O 
A’u o le ala, upumoni, ma le ola.”1 
E ui ina tatou onosaia se vaitau o le 
tuu vavamamao faaletino o i tatou 
lava mai i isi, e le tatau lava ona tatou 
onosaia se vaitau o le tuu vavamamao 
faaleagaga o i tatou lava mai ia te Ia 
o le o loo valaau mai ma le alofa ia i 
tatou, “O mai ia te a’u.”2

E faapei o se fetu taiala i se lagi 
manino, ma pouliuli, e faamalama-
lama e Iesu Keriso lo tatou ala. Na 
afio mai o Ia i le lalolagi i se falemanu 
faatauvaa. Sa soifua o Ia i se olaga 
atoatoa. Sa Ia faamalolo i e mamai ma 

Matou te Tautalatala e 
uiga ia Keriso
A o faaitiitia le tautalatala o le lalolagi e uiga ia Iesu 
Keriso, tau ina ia faateleina lo tatou tautalatala e 
uiga ia te Ia.

Aso Sa. Atonu latou te nonofo na o i 
latou, i le pito i tua o le falesa po o le 
potuaoga, o nisi taimi latou te manatu 
ai e le o iloa atu i latou. Atonu e fai si 
ese o le teuga o o latou ulu pe ese foi 
la latou vaogagana, ae o la e i ai iina, 
ma o loo latou taumafai.

Atonu e taumanatunatu nisi, 
“Pe tatau ea ona ou saga sau?” Pe 
tatau ea ona ou saga taumafai?” E 
ono taumanatunatu isi pe mata o 
le a latou lagona i se aso e talia ma 
alofaina i latou. E manaomia agelu, 
i le taimi lava lenei; o agelu o e ua 
naunau e tuua o latou tulaga toafi-
malie e opo mai i latou; “[o tagata o 
e] e ese le lelei ma matua mama, lea 
e na o le upu pei o se agelu e tau i ai 
lou mafaufau [e faamatala ai i latou]” 
( Jeffrey R. Holland, “O Le Auaunaga 
a Agelu,” 30).

Uso e ma tuafafine, ou te talitonu 
i agelu. Ua tatou i ai uma iinei i le 
aso, o se autau tele naua o agelu 
ua vaetofia mo nei aso e gata ai, 
e auauna atu i isi e fai ma faaopo-
opoga o aao o se Mataisau alofa. Ou 
te folafola atu afai tatou te naunau e 
auauna atu, o le a tuu mai e le Alii ia 
i tatou ia avanoa e avea ai o ni agelu 
o le auaunaga. Na te silafia i latou 
e manaomia le fesoasoani faaagelu, 
ma o le a Ia tuuina i latou i o tatou 
ala. E tuu e le Alii i latou o e manao-
mia le fesoasoani faaagelu i o tatou 
ala i aso taitasi.

Ou te matua faafetai tele mo 
agelu e toatele na tuu e le Alii i lo’u 
ala i lo’u olaga atoa. Sa manaomia i 
latou. Ou te faafetai tele foi mo Lana 
talalelei ua fesoasoani ia i tatou e 
suia ai ma tatou maua ai le avanoa 
ia lelei atili ai. 

O se talalelei lenei o le alofa, o 
se talalelei o le auaunaga. Ou te 
molimau atu ai i nei mea, i le suafa o 
Iesu Keriso, amene. ◼

Setete, ua faaitiitia foi le faatuatua. 
Ua faaalia i se suesuega lata mai nei, 
o le 10 tausaga ua mavae atu e 30 
miliona tagata i le Iunaite Setete ua 
laa ese mai le talitonu i le paia o Iesu 
Keriso.4 A tilotilo i le lalolagi atoa, ua 
valoia e se isi suesuega e faapea, o 
le tele o tausaga o lumanai, e sili atu 
i le faaluaina le toatele o le a tuua le 
faaKerisiano o le a taliaina.5

O le mea moni, tatou te faaaloalo i 
aia tatau a tagata taitoatasi e filifili ai, 
ae na folafola mai e le Tama Faalelagi: 
“O lo’u Atalii pele lenei, faalogo ia te 
ia.”6 Ou te molimau atu, o le a oo mai 
le aso o le a tootutuli ai tulivae uma 
ma ta’uta’u atu e laulaufaiva uma o 
Iesu o le Keriso.7

O le a faapefea ona tatou tali atu 
i lo tatou lalolagi fesuisuiai? E ui ua 
tuulafoai e nisi o latou faatuatua, ae 
o loo saili lava isi mo le upumoni. Ua 
tatou tauaveina i o tatou lava luga le 
suafa o le Faaola. O le a la se mea 
tatou te faia?

O Le Sauniuniga a Peresitene Russell 
M. Nelson

O se vaega o la tatou tali e mafai 
ona oo mai pe a tatou manatua le ala 
na aoaoina ai e le Alii ia Peresitene 

Russell M. Nelson i masina a o luma-
nai ai lona valaauga o le Peresitene o 
le Ekalesia. I le saunoa atu ai i le tasi 
le tausaga a o le’i valaauina o ia, na 
valaaulia ai e Peresitene Nelson i tatou 
ina ia suesue loloto atili i faalaniga e 
2,200 o le suafa o Iesu Keriso o loo 
lisiina i le Taiala o Autu.8

O le tolu masina mulimuli ane i le 
konafesi aoao ia Aperila, sa ia saunoa 
ai i le ala, e ui i le tele o tausaga o le 
avea ma soo tuuto, na matuai aafia 
ai o ia i lenei suesuega loloto atili ia 
Iesu Keriso. Na fesili Sister Wendy 
Nelson ia te ia e uiga i lona aafiaga ai. 
Sa tali o ia, “Ua avea a’u ma se tagata 
ua ese!” O ia o se tagata ese? I le 92 o 
tausaga, o se tagata ese? Na faaopo-
opo mai Peresitene Nelson:

“A tatou faaalu aoga le taimi e 
aoao ai e uiga i le Faaola ma Lana 
taulaga togiola, tatou te tosina atu ia 
te [Ia]. . . . 

“. . . O la tatou taulaiga e [faa-
pea] ona tāmau i le Faaola ma Lana 
talalelei.”9

Sa fetalai mai le Faaola, “Vaai mai ia 
te a’u i mafaufauga uma.”10

I se lalolagi o galuega, popolega, 
ma taumafaiga aoga, tatou te tuu atu 
ai o tatou loto, o tatou mafaufau, ma 
o tatou manatu ia te Ia o lē o lo tatou 
faamoemoe ma le faaolataga.

Afai sa fesoasoani se suesuega faa-
fouina e uiga i le Faaola ia Peresitene 
Nelson, mata e le mafai ona saunia ai 
foi i tatou?

I le faamamafaga o le igoa o le 
Ekalesia, na aoao mai ai Peresitene 
Nelson, “Afai . . . e tatau ona tatou 
maua le mana o le Togiola a Iesu 
Keriso—e faamama ma faamalolo ai 
tatou, e faamalosia ma faalauteleina 
ai tatou, ma mulimuli ane faaeaina ai 
i tatou—e tatau ona tatou faamama-
luina ma le manino o Ia o le puna o 
lena mana.”11 Na aoao mai Peresitene 

Nelson ia i tatou, o le faaaogaina i 
taimi uma o le igoa sa’o o le Ekale-
sia, o se mea e ono foliga mai e itiiti, 
e le o se mea itiiti, ma o le a matuai 
mamanu ai le lumanai o le lalolagi.

O Se Folafolaga mo Au Sauniuniga
Ou te folafola atu ia te outou ao 

tou saunia outou lava, e pei ona sa 
faia e Peresitene Nelson, o le a outou 
ese foi, o le a mafaufau atili e uiga i le 
Faaola, tautalatala soo atili e uiga ia te 
Ia, ma le tau lē musuā. A oo ina outou 
iloa ma atili loloto le alofa ia te Ia, o 
le a solo lelei a outou upu, e pei ona 
i ai pe a outou talanoa e uiga i se tasi 
o a outou fanau po o se uo pele. O i 
latou o loo faalogo ia te oe o le a itiiti 
le lagona e pei o felafolafoai pe e le 
o amanaiaina oe ma sili atu ona pei o 
loo aoao mai ia te oe.

O outou ma a’u o loo tautalatala 
e uiga ia Iesu Keriso, ae e mafai ona 
tatou faia ma sina lelei teisi atu. Afai o 
le a faaitiitia ona tautalatala le lalolagi 
e uiga ia te Ia, o ai o le a talanoa atili 
e uiga ia te Ia? O i tatou! Faatasi ai ma 
isi au Kerisiano tuuto!

Talanoa e uiga ia Keriso i o Tatou Aiga
Pe o i ai ni ata o le Faaola i totonu 

o tatou maota? Pe o tatou talanoa soo 
ia tatou fanau e uiga i faataoto a Iesu? 
“O tala ia Iesu [ua] pei o se matagi 
e tapili ai malala ola o le faatuatua i 
loto o a tatou fanau.”12 A fesili atu lau 
fanau ia te oe, ia mafaufau ma le iloa 
lelei e aoao atu e uiga i mea na aoao 
mai e le Faaola. Mo se faataitaiga, 
afai e fesili atu lou atalii, “Tama, aisea 
tatou te tatalo ai? Atonu e te tali atu, 
“Manaia tele lena fesili. E te manatua 
le taimi na tatalo ai Iesu? Ta talanoa i 
le mafuaaga na Ia tatalo ai ma le ala 
na Ia tatalo ai.”

“Ua matou tautalatala e uiga ia 
Keriso, . . . ina ia mafai ona iloa e a 

Afai sa fesoasoani se suesuega faafouina e uiga 
i le Faaola ia Peresitene Nelson, mata e le mafai 
ona saunia ai foi i tatou?

matou fanau po o le a le puna e mafai 
ona latou tepa taulai i ai mo se faama-
galoga o a latou agasala.”13

Talanoa e uiga ia Keriso i le Ekalesia
Ua faaopoopo mai lenei lava mau 

faapea “tatou te tala’i atu Keriso.”14 I a 
tatou sauniga tapuai, tau ina ia tatou 
taulai atu i le Faaola o Iesu Keriso ma 
le meaalofa o Lana taulaga togiola. E 
le faapea e le mafai ai ona tatou faa-
matala e uiga i se aafiaga mai o tatou 
lava olaga pe faasoa atu manatu mai 
isi. E ui o a tatou autu atonu e faatatau 
i aiga po o auaunaga po o malumalu 
po o se misiona talu ai nei, o mea 
uma i la tatou tapuaiga e tatau ona 
faasino atu i le Alii o Iesu Keriso.

O le tolusefulu tausaga ua mavae, 
na saunoa ai Peresitene Dallin H. 
Oaks e uiga i se tusi sa ia mauaina 
“mai i se alii o lē na fai mai, sa auai i 
se sauniga [faamanatuga] ma faalogo-
logo ai i ni molimau se sefulufitu sa 
le’i ta’uaina ai le Faaola.”15 Ona sau-
noa lea o Peresitene Oaks, “Atonu ua 
faateleina lena faamatalaga [ae] ua ou 

sii maia ona e tuuina atu ai se faama-
natu manino mo i tatou uma.”16 Ona 
ia valaaulia lea o i tatou ia faateleina 
ona talanoa e uiga ia Iesu Keriso ia 
tatou lauga ma talanoaga i le vasega. 
Ua ou matauina ua faateleina pea lava 
pea ona tatou taulai atu ia Keriso i a 
tatou sauniga faaleEkalesia. Ia faaauau 
pea ona tatou mataala i nei tauma-
faiga lelei.

Talanoa e uiga ia Keriso faatasi ma Isi
Faatasi ai ma i latou o siomia i 

tatou, ia faateleina ona tatou talanoa 
faamaoni, ma faateleina le naunau e 
talanoa e uiga ia Keriso. Sa saunoa 
mai Peresitene Russell M. Nelson, “O 
soo moni o Iesu Keriso ua loto e tutu 
atu, tautatala atu, ma ia ese ai mai 
tagata o le lalolagi.”17

O nisi taimi tatou te manatu ai o 
se talanoaga ma se isi tagata e tatau 
ona iu ane ua latou o mai ai i le lotu 
pe vaai ai faifeautalai. Ia tuu i le Alii 
e taiala i latou pe a latou loto i ai, 
a o tatou mafaufau atili e uiga i lo 
tatou tiutetauave ia avea ma fofoga 
mo Ia, ia magafagafa ma faamaoni e 
uiga i lo tatou faatuatuaga. Na aoao 
i tatou e Elder Dieter F. Uchtdorf e 
faapea, a fesili mai se tasi ia i tatou 
pe na faapei mai le faaiuga o la tatou 
vaiaso, e tatau ona tatou naunau e tali 
fiafia atu faapea, sa tatou fiafia lava e 
faalogologo i le pepese o tamaiti o le 
Peraimeri, “O loo o’u taumafai e avea 
e pei o Iesu.”18 Tau ina ia tatou moli-
mau agalelei atu i lo tatou faatuatua 
ia Keriso. Afai e faasoa mai e se tasi 
se faafitauli i lona olaga patino, atonu 
tatou te faapea atu, “Ioane, Maria, ua e 
iloa ou te talitonu ia Iesu Keriso. Sa ou 
mafaufau lava i se mea sa Ia fetalaia 
mai e ono fesoasoani ia te oe.”

Ia atili faamaoni i ala o faasala-
lauga faaagafesootai i le talanoa e 
uiga i lou faatuatuaina o Keriso. O le a 

faaaloalogia e le toatele lou faatuatua, 
ae afai e tetee se tasi pe a e tautala e 
uiga i le Faaola, ia lototele i Lana fola-
folaga: “Amuia outou pe a latou upu 
leaga . . . ia te outou . . . ona o a’u. . . . 
Aua o i le lagi lo outou taui e tele.”19 E 
sili atu ona tatou popole i le avea ma 
Ona soo nai lo le “fiafia” mai o o tatou 
lava soo. Sa fautua mai Peteru: “Ia 
saunia pea lava outou e tali atu [mo] 
le faamoemoe o loo ia te outou.”20 Ia 
tatou tautalatala e uiga ia Keriso.

O le Tusi a Mamona o se moli-
mau mamana ia Iesu Keriso. E toetoe 
lava o itulau uma e molimau mai i le 
Faaola ma Lana misiona paia.21 O se 
malamalamaaga e uiga i Lana Togiola 
ma le alofa tunoa ua faatumulia ai 
ona itulau. I le avea ai o se soa i le 
Feagaiga Fou, ua fesoasoani le Tusi 
a Mamona tatou te malamalama lelei 
ai i le pogai na afio mai ai le Faaola e 
laveai i tatou ma le ala e mafai ai ona 
faaloloto atili lo tatou o atu ia te Ia. 

O nisi o o tatou uso a Kerisi-
ano e i ai taimi, e le mautonu ai i o 
tatou talitonuga ma popole i o tatou 
faamoemoega. Ia tatou olioli moni 
faatasi ma i latou i lo tatou faatuatua 
tuufaatasi ia Iesu Keriso ma i mau o 
le Feagaiga Fou lea tatou te fiafia uma 
i ai. I tausaga o lumanai, o i latou o e 
talitonu ia Iesu Keriso o le a manao-
mia le faauooga ma le lagolago a le 
tasi ma le isi.22

A o faaitiitia le tautatala o le lalolagi 
e uiga ia Iesu Keriso, tau ina ia faatele-
ina lo tatou tautatala e uiga ia te Ia. A 
o faaali atu o tatou lanu moni o ni Ona 
soo, o le toatele o loo siomia i tatou o 
le a saunia e faalogo. A o tatou faasoa 
atu le malamalama ua tatou mauaina 
mai ia te Ia, o Lona malamalama ma 
Lona mana laveai paia o le a susulu 
atu i luga o i latou o e naunau e tatala 
o latou loto. Na fetalai Iesu, “Ua ou sau 
o [se] malamalama i le lalolagi.”23

A o faailoa atu o tatou tagata moni o ni soo o le 
Faaola, o le toatele o loo siomiaina i tatou o le a 
saunia e faalogo.



91NOVEMA 2020

Siitia o o Tatou Manaoga e Talanoa e 
uiga ia Keriso

E leai se mea e faaosofia ai lo’u 
manao e tautala e uiga ia Keriso nai 
lo le vaai atu faalemafaufau i Lona toe 
afio mai. E ui tatou te le iloa pe o afea 
o le a Ia toe foi mai ai, ae o mea e 
tutupu i Lona toe afio mai o le a ofo-
ofogia! O le a afio mai o Ia i ao o le 
lagi i le mamalu ma le matagofie faa-
tasi ma Ana agelu paia uma. E le na’o 
ni nai agelu, ae o Ana agelu uma lava. 
E le o le kerupi alafau mūmū na vali-
ina e Lafaele lea tatou te vaaia uma i 
luga o a tatou kata Valenitina. O agelu 
nei o seneturi, o agelu na auina mai 
e tapunipuni gutu o leona,24 e talai 
faitotoa o falepuipui,25 e fofoga mai 
Lona soifua mai ua leva ona talitalia,26 
e faamafanafana o Ia i Ketesemane,27 
e faamautinoa i Ona soo i Lona Afio 
A’e,28 ma ia tatala le Toefuataiga mata-
gofie o le talalelei.29

Pe mafai ona tatou vaai faalemafau-
fau ua aveina a’e i tatou e faafetaiai o 
Ia a le o i le itu lenei, po o le isi itu o le 
veli?30 O Lana folafolaga lena i e amio-
tonu. O lenei aafiaga ofoofogia o le a 
faailoga ai o tatou agaga e faavavau.

Tatou te matuai faafetai mo lo 
tatou perofeta peleina o Peresitene 
Russell M. Nelson, o lē ua siitiaina lo 
tatou manao ia alolofa i le Faaola ma 
tautino atu Lona paia. O a’u o se moli-
mau vaaitino i le aao o le Alii i ona 
luga ma le meaalofa o faaaliga o loo 
taiala ai o ia. Peresitene Nelson, matou 
te faatalitali atu ma le naunautai i au 
fautuaga.

A’u uo pele i le salafa o le lalo-
lagi, tatou tautalatala e uiga ia Keriso, 
manatua Lana folafolaga matago-
fie, “Ai se . . . ta’uta’u a’u i luma o 
tagata, . . . ou te ta’uta’uina o ia i luma 
o lo’u Tama.”31 Ou te molimau o Ia 
o le Alo o le Atua. I le suafa o Iesu 
Keriso, amene. ◼

FAAMATALAGA
 1. Ioane 14:6.
 2. Mataio 11:28
 3. Tagai Niztan Peri- Rotem, “Religion and 

Fertility in Western Europe: Trends 
across Cohorts in Britain, France and 
the Netherlands,” European Journal of 
Population, May 2016, 231–65, ncbi.nlm.
nih.gov/pmc/articles/PMC4875064.

 4. “[E onesefulu- lima pasene] o tagata 
matutua Amerika ua faamatalaina i latou 
lava o ni Kerisiano pe a fesiligia e uiga i a 
latou tapuaiga, ua pau i lalo i le 12 pasene 
‘ai i le silia ma le sefulu tausaga talu ai. O 
le taimi nei, o le faitau aofai o i latou e le 
aofia ai i tulaga faalelotu, e aofia ai tagata 
ua faamatalaina o latou faasinomaga tau 
lotu e le talitonu i se atua, e faafitia le mea 
moni pe ‘leai se e patino,’ ua tulai mai nei 
i le 26%, ua sii i luga mai le 17% i le 2009” 
(Pew Research Center, “In U.S., Decline 
of Christianity Continues at Rapid Pace,” 
Oct. 17, 2019, pewforum.org).

 5.  Tagai Pew Research Center, “The Future 
of World Religions: Population Growth 
Projections, 2010–2050,” Apr. 2, 2015, 
pewforum.org

 6. Mareko 9:7; Luka 9:35; tagai foi Mataio 
3:17; Iosefa Samita—Talafaasolopito 1:17.

 7. Tagai i le Filipi 2:9–11.
 8. Tagai Russell M. Nelson, “O Perofeta, 

Taitaiga, ma le Tulafono Faalelagifaigalotu 
i le lalolagi atoa mo talavou 
matutua, 8 Ian, 2017), broadcasts.
ChurchofJesusChrist.org.

 9. Russell M. Nelson, “Mauaina o le Mana o 
Iesu Keriso i o Tatou Olaga,” Liahona, Me 
2017, 39–42.

 10. Mataupu Faavae ma Feagaiga 6:36.
 11. Russell M. Nelson,“O Le Igoa Sa’o o le 

Ekalesia,” Liahona, Nov. 2018, 88.
 12. Neil L. Andersen, “Ta’u Mai Tala ia Iesu,” 

Liahona, Me 2010, 108.
 13. 2 Nifae 25:26.
 14. 2 Nifae 25:26.
 15. Dallin H. Oaks, “Another Testament of 

Jesus Christ” (faeasaite a le Iunivesite a 

Polika Iaga, 6 Iuni, 1993), 7, speeches.byu.
edu.

 16. Dallin H. Oaks, “Witnesses of Christ,” 
Ensign, Nov. 1990, 30.

 17. Russell M. Nelson, “Mauaina o le Mana o 
Iesu Keriso i o Tatou Olaga,” 40.

 18. Tagai Dieter F. Uchtdorf, “Galuega 
Faafaifeautalai: Faasoaina Atu o Mea o Loo 
i Totonu o Lou Loto,” Liahona, Me 2019, 
17; “O Loo Ou Taumafai e Avea e Pei o 
Iesu,” Tusipese a Tamaiti, 78.

 19. Mataio 5:11–12.
 20. 1 Peteru 3:15.
 21. “E pei ona tusia e [tusitala faaperofeta o 

le Tusi a Mamona] a latou molimau e uiga 
i le Mesia na folafolaina, sa latou ta’ua 
nisi o ta’uga o lona suafa i se averesi o le 
1.7 o fuaiupu uma. Sa [latou] faasino atu 
ia Iesu Keriso e ala i, suafa moni, eseese 
e 101. . . . Pe a tatou iloaina o se mau 
e masani lava ona aofia ai se fuaiupu e 
tasi, e foliga mai, i se averesi, e le mafai 
ona tatou faitaua ni fuaiupu se lua i le 
Tusi a Mamona e aunoa ma le vaaia o ni 
ta’uga o le suafa o Keriso” (Susan Easton 
Black, Finding Christ through the Book of 
Mormon [1987], 5, 15).

“E ui o upu totogi po o le togiola, i soo 
se ituaiga, e na o le faa- tasi ona alia’e mai i 
le faaliliuga o le King James o le Feagaiga 
Fou, ae e faa- 35 ona alia’e mai i le Tusi a 
Mamona. I le avea ai o se molimau ia Iesu 
Keriso, o loo faasoa maia le malamalama 
taua o Lana Togiola” (Russell M. Nelson, 
“O Le Togiola,” Ensign, Nov. 1996, 35.)

 22. O i latou ua tuua le faaKerisiano i le 
Iunaite Setete e talavou. “E silia ma le 
toavalu- mai- le toasefulu tagata o le Tupu-
laga Le Leoa (o i latou na fananau mai 
i le va o le 1928 ma le 1945) ua faama-
talaina i latou lava o Kerisiano (84%), e 
faapena foi le tolu- kuata o Baby Boomers 
(76%). I se faatusatusaga iloga, e na o le 
afa o le faitauga Faameleniuma (49%) ua 
faamatalaina i latou lava o Kerisiano; e 
toafa- mai- le toasefulu o ni ituaiga” faale-
lotu, ae tasi- mai- le toasefulu le faitauga 
faaMeleniuma e faitaulia ma faatuatuaga 
e le- FaaKerisiano” (“I le U.S., Decline of 
Christianity Continues,” pewforum.org)

 23. Ioane 12:46.
 24. Tagai i le Tanielu 6:22.
 25. Tagai i le Galuega 5:19.
 26. Tagai i le Luka 2:2–14.
 27. Tagai i le Luka 22:42–43.
 28. (Tagai i le Galuega 1:9- 11.)
 29. Tagai i le Mataupu Faavae ma Feagaiga 

13; 27:12–13; 110:11–16; Iosefa Samita—
Talafaasolopito 1:27–54.

 30. Tagai i le 1 Tesalonia 4:16–17; Mataupu 
Faavae ma Feagaiga 88:96–98.

 31. Mataio 10:32.

E leai se mea e faaosofia ai lo’u manao e tautala 
e uiga ia Keriso nai lo le vaai atu faalemafaufau i 
Lona toe afio mai.



92 SAUNIGA O LE TAEAO O LE ASO SA

o ituaiga e sefululua; ma le anoano o 
valo’aga e uiga i le faapotopotoina i o 
tatou aso.

Ua ou suesueina le faapotopoto-
ina, tatalo e uiga i ai, faitau loloto i 
mau uma e fesootai i ai, ma ōle atu i 
le Alii ia faateleina lo’u malamalama.

O lea la ia vaai faalemafaufau i lo’u 
fiafia tele ina ua taitai atu a’u talu ai 
nei i se malamalamaaga fou. Faatasi 
ai ma le fesoasoaniga a ni polofesa 
Eperu se toalua, na ou iloa ai o se tasi 
o uiga FaaEperu o le upu Isaraelu o 
le “ia faamuamua le Atua.”4 O lea o 
le igoa moni o Isaraelu e faasino i se 
tagata o loo loto e faamuamua le Atua 
i lona olaga. O lena manatu faavae ua 
gaepuina lo’u agaga!

O le upu loto e taua i lenei faa-
uigaga o Isaraelu.5 E tofu i tatou uma 
ma lo tatou faitalia. E mafai ona tatou 
filifili ia avea ma Isaraelu, pe leai. E 
mafai ona tatou filifili e faamuamua le 
Atua i o tatou olaga, pe leai. E mafai 
ona tatou filifili e avea le Atua ma 
faatosinaga sili ona mamana i o tatou 
olaga, pe leai.

Mo se taimi, se’i o tatou mafaufau 
i se vaega taua na liua ai le olaga o 
Iakopo, le atalii o le atalii o Apera-
amo. I le nofoaga na faaigoaina e 
Iakopo o Penieli (o lona uiga “o le 
fofoga o le Atua”),6 sa tauivi ai Iakopo 

Saunia e Peresitene Russell M. Nelson
Peresitene o Le Ekalesia a Iesu Keriso o le  
Au Paia o Aso e Gata Ai

O’u uso e ma tuafafine pele, e ma’eu 
lo’u faafetai mo savali ofoofogia o 
lenei konafesi ma lo’u avanoa e lauga 
atu ai ia te outou i le taimi nei.

Mo le silia ma le 36 tausaga o avea 
a’u ma se Aposetolo, o le aoaoga 
faavae o le faapotopotoina o Isaraelu 
ua gauai lava i ai la’u taulaiga.1 O mea 
uma e faatatau i ai ua faagaeetia ai 
a’u, e aofia ai tofi ma igoa2 o Apera-
amo, Isaako, ma Iakopo; o latou olaga 
ma a latou āva; o le feagaiga na osia e 
le Atua ma i latou ma tuufaasolo mai 
ai i lo latou gafa;3 o le faata’ape’apeina 

Ia Faamuamua le Atua
O e loto e faamuamua le Atua i lou olaga? O e loto 
e avea le Atua ma faatosinaga sili ona taua i lou 
olaga?

ma se luitau ogaoga. Sa tofotofoina 
lana faitalia. I lenei tauiviga, na faa-
maonia ai e Iakopo le mea na sili ona 
taua ia te ia. Na ia faaali atu sa loto o 
ia e faamuamua le Atua i lona olaga. I 
se tali mai, sa suia ai e le Atua le igoa 
o Iakopo ia Isaraelu7 o lona uiga “ia 
faamuamua le Atua.” Ona folafola atu 
lea e le Atua ia Isaraelu o faamanu-
iaga uma na folafola atu i luga o le ao 
o Aperaamo o le a avea foi ma ana.

O le mea e faanoanoa ai, na solia e 
le fanauga a Isaraelu a latou feagaiga 
ma le Atua. Na latou fetogia perofeta 
i maa ma sa le’i loto e faamuamua le 
Atua i o latou olaga. Mulimuli ane, na 
faata’ape’apeina i latou i tulu’iga e fa o 
le lalolagi.9 Ma le alofa mutimutivale, 
sa Ia folafola mai ai mulimuli ane e 
faapotopoto i latou, e pei ona ta’ua i 
le Isaia: “Sa ou lafoaiina oe [Isaraelu] 
mo sina minute itiiti, ae o le a ou faa-
potopoto mai oe ma le alofa mutimu-
tivale tele.”10

Faatasi ma le uiga FaaEperu o le 
Isaraelu i le mafaufau, ua tatou iloa ai 
o le faapotopotoina o Isaraelu ua i ai 
ma lona uiga faaopoopo. O loo faapo-
topotoina e le Alii i latou o loo loto e 
faamuamua le Atua i o latou olaga. O 
loo faapotopotoina e le Alii i latou o 
le a filifili e avea le Atua ma faatosi-
naga sili ona taua i o tatou olaga.

Mo le tele o seneturi, na valo’ia ai 
lava e perofeta lenei faapotopotoina,11 
ma o loo tupu i le taimi nei lava! I 
le avea ai ma se teuteu ala taua i le 
Afio Mai Faalua o le Alii, o le galuega 
aupito sili ona taua lea i le lalolagi!

O lenei faapotopotoina a o lumanai 
ai le meleniuma o se talatuu faaletagata 
lava ia o le faalauteleina o le faatuatua 
ma le lototele faaleagaga mo le faitau 
miliona o tagata. Ma i le avea ai ma 
tagata O Le Ekalesia a Iesu Keriso o le 
Au Paia o Aso e Gata Ai, po o le “fea-
gaiga a Isaraelu o aso e gata ai,”12 ua Curitiba, Paraná, Pasila

poloaiina ai i tatou e fesoasoani i le Alii 
i lenei galuega taua tele.13

Pe a tatou talanoa e uiga i le faa-
potopotoina o Isaraelu i itu uma e lua 
o le veli, o le mea moni o loo tatou 
faasino atu i le galuega faafaifeautalai, 
malumalu, ma talafaasolopito o aiga. 
O loo tatou faasino atu foi i le fau-
siaina o le faatuatua ma le molimau i 
loto o i latou o loo tatou ola faatasi, 
galulue, ma auauna i ai. Soo se taimi 
tatou te faia ai soo se mea e fesoa-
soani ai i soo se tasi—po o le fea lava 
itu o le veli—i le osia ma le tausia o 
feagaiga ma le Atua, ua tatou fesoa-
soani i le faapotopotoina o Isaraelu.

E le’i leva tele atu, sa tauivi ai 
faaleagaga le toalua o se tasi o atalii 
o le ma fanau. O le a ou faaigoa o ia 
ia “Jill.” E ui i le anapogi, tatalo, ma 
faamanuiaga faaleperisitua, sa vaivai 
lava le tama o Jill a talioti. Sa lofituina 
o ia i le fefe ina ne’i maliu lona tama 
ma leiloa ai ma lana molimau.

I le leva o se tasi afiafi, sa faama-
tala mai ai e lo’u toalua o Wendy le 
tulaga o Jill. O le taeao na sosoo ai 
sa uunaia Wendy e faasoa atu ia Jill e 
faapea o la’u tali i lana tauiviga faale-
agaga, e na o le tasi lava le upu! O le 
upu o le myopic.

Mulimuli ane, sa tautino e Jill ia 
Wendy sa muamua lava faanoanoa i 
la’u tali. Sa ia fai mai, “Sa ou faamoe-
moe ia Tama matua na te folafola mai 
ia te a’u se vavega mo lo’u tama. O lea 
ou te tuufesili pe aisea na ia lagona ai 
o le upu myopic o le upu lea e tatau 
ona ta’u mai.

Ina ua mavae le maliu o le tama 
o Jill, sa oo mai pea le upu myopic i 
lona mafaufau. Sa ia tatala lona loto 
ia malamalama atili ai i le loloto o le 
uiga o le myopic o le “vaai lata mai.” 
Ma na amata ona suia lona mafaufau. 
Ona fai mai lea o Jill, o le “Vaai lata 
mai [Myopic] na mafua ai ona ou tu, 

mafaufau, ma faamaloloina. O lena 
upu ua faatumulia ai nei a’u i le filemu. 
Ua faamanatu mai ai ia te a’u ia faalau-
tele la’u vaai ma saili atu i le faavavau. 
Ua faamanatu mai ia te a’u o loo i ai 
se fuafuaga paia ma o loo ola pea lo’u 
tama ma e alofa ma popole pea mo 
a’u. O le vaai lata mai na taitai atu ai 
a’u i le Atua.”

Ua ou mitamita lava i le ma afafine 
faaletulafono faapelepele. I lenei taimi 
o le lofituina tele o lona olaga, o loo 
aoao ai le pele ia Jill e talia le finagalo 
o le Atua mo lona tama, i se vaaiga e 
faavavau mo lona lava ia olaga. E ala 
i le filifili e faamuamua le Atua, ua ia 
mauaina ai le filemu.

Afai o le a tatou faatagaina, o 
loo tele lava auala i lenei faauigaga 
FaaEperu o le Isaraelu e mafai ona 
fesoasoani ia i tatou. Vaai faalema-
faufau i le auala e mafai ona suia ai a 
tatou tatalo mo a tatou faifeautalai—
ma mo a tatou taumafaiga e faapoto-
poto Isaraelu—pe a mafaufau i lenei 
manatu faavae. E tele ina tatou tatalo 
ia taitai atu i tatou ma faifeautalai ia i 
latou ua saunia e taliaina upumoni o 
le talalelei toefuataiina a Iesu Keriso. 
Ou te tomanatu, pe o ai o le a taitai 
atu i ai i tatou pe a tatou aioi atu ia 

saili i latou o ē ua loto e faamuamua 
le Atua i o latou olaga?

Atonu e taitai atu i tatou i se tasi 
e le’i talitonu lava i le Atua po o Iesu 
Keriso ae o loo naunau nei ia aoao e 
uiga ia te i La’ua ma le La fuafuaga o 
le fiafia. O isi atonu na “fananau i le 
feagaiga”14 ae ua fai si umi o se ese 
mai le ala o feagaiga. Atonu ua saunia 
nei i latou e salamo, toefoi mai, ma 
faamuamua le Atua. E mafai ona tatou 
fesoasoani ia i latou e ala i le talileleia 
o i latou i limamatala ma lotomatala. 
Ma o nisi atonu e taitai atu i ai i tatou 
atonu na lagonaina i taimi uma sa i 
ai lava se mea na misi i o latou olaga. 
O i latou foi o loo faanaunau mo le 
atoatoa ma le olioli lea e oo mai ia i 
latou o ē ua loto e faamuamua le Atua 
i o latou olaga.

O le upega o le talelelei ua faapo-
topoto ai Isaraelu ua faata’ape’apeina 
ua matua lautelē. O loo i ai se avanoa 
mo tagata taitoatasi o le a taliaina 
atoatoa le talalelei a Iesu Keriso. O 
tagata liliu mai taitoatasi e avea ma se 
tasi o fanau o le feagaiga a le Atua,15 
pe na fanau mai ai pe ala i le vaeta-
maina. E avea tagata taitoatasi o se suli 
atoatoa i mea uma na folafolaina e le 
Atua i fanau faamaoni a Isaraelu!16

E tofu i tatou ma se gafatia paia 
ona o tagata taitoatasi o se atalii po 
o se afafine o le Atua. E tutusa tagata 
uma i Lana silafaga. O le aafiaga o 
lenei upumoni e loloto. Uso e ma 
tuafafine, faamolemole faalogo ma le 
toto’a i le mea o le a ou fai atu ai. E 
le sili le alofa o le Atua i le tasi ituaiga 
i lo le isi. Ua manino Lana aoaoga 
faavae i lenei mataupu. Ua Ia valaaulia 
tagata uma e o mai ia te Ia, “uliuli pe 
paʼepaʼe, e pologa pe saoloto, o tane 
ma fafine.”17

Ou te faamautinoa outou o lo tou 
tutu i luma o le Atua e le o fuafuaina 
i le lanu o lou pa’u. O le fiafia po o le 
le fiafia i le Atua e le faamoemoe i lou 
tuuto atu i le Atua ma Ana poloaiga 
ma e le o le lanu o lou pa’u.

Ou te faanoanoa i le onosa’ia e o 
tatou uso ma tuafafine Uli i le lalolagi 
atoa ia tiga o le faailoga lanu ma le 
faailoga tagata. O le asō ou te valaau 
atu ai i o tatou tagata o le Ekalesia 
i soo se mea ia taimua i le lafoa’i o 
uiga ma soo se faatinoga o le faailoga 
lanu. Ou te aioi atu ia te outou ina ia 

faailoa atu le faaaloalo mo tagata uma 
o fanau a le Atua.

O le fesili mo i tatou taitoatasi, 
tusa lava po o le a le lanu, e tutusa 
lava. O e loto e faamuamua le Atua i 
lou olaga? O e loto e avea le Atua ma 
faatosinaga sili ona taua i lou olaga? 
Pe o le a e faatagaina Ana afioga, Ana 
poloaiga, ma Ana feagaiga e faatosina-
ina mea e te faia i aso taitasi? Pe o le a 
e faatagaina Lona siufofoga ia faa-
muamua i lo se isi lava leo? O e loto e 
faataga soo se mea o finagalo o Ia e te 
faia ia faamuamua i lo isi faamoemo-
ega uma? O e loto e tofatumoanaina 
lou loto i Lona finagalo?19

Mafaufau i le auala e mafai ona 
faamanuiaina ai oe i se loto faapena? 
Afai e te le’i faaipoipo ma o loo sailia 
se soa e faavavau, o lou manao ina ia 
avea ma se “Isaraelu” o le a fesoasoani 
ia te oe e filifili po o ai e te lua tafafao 
faamasani ma pe faapefea.

Afai o loo e faaipoipo i se soa ua 
ia solia ana feagaiga, o lou loto ina ia 
faamuamua le Atua i lou olaga o le a 
faatagaina ai au feagaiga ma le Atua ia 

tumau mausali. O le a faamaloloina e 
le Faaola lou loto nutimomoia. O le a 
matala le lagi a o e saili atu ia iloa pe 
faapefea ona agai i luma. E lē manao-
mia ona e fesesea’i pe fenumia’i.

Afai e i ai ni au fesili faamaoni e 
uiga i le talalelei po o le Ekalesia, a o 
e filifili e faamuamua le Atua, o le a 
taitai atu oe e maua ma malamalama 
i upumoni atoatoa e faavavau ia o le 
a taialaina lou olaga ma fesoasoani ia 
e tumau mausali ai i luga o le ala o 
feagaiga. 

Pe a e feagai ma faaosoosoga—e 
tusa lava pe oo mai le faaosoosoga i 
le taimi ua e lēlavā ai pe lagonaina le 
tuuatoatasi pe malamalama sese foi—
mafaufau i le lototele e mafai ona e 
aoina mai a o e filifili e faamuamua le 
Atua i lou olaga ma a o e aioi atu ia te 
Ia e faamalosi oe.

Afai o lou mana’o silisili o le faa-
muamua o le Atua, avea ma se vaega 
o Isaraelu, e tele faai’uga o le a faigo-
fie atu ona fai. E tele na’ua faafitauli 
o le a lē avea ma ni fafitauli! E te iloa 
le auala sili e teuteu ai oe lava ia. E te 
iloa po o a mea e matamata ma faitau 
ai, po o fea e faaalu ai lou taimi, ma 
po o ai tou te fegalegaleai. E te iloa le 
mea e te manao e ausia. E te iloa le 
ituaiga o tagata e te manao moni lava 
e avea ai.

Ia, o’u uso e ma tuafafine pele, e 
manaomia uma le faatuatua ma le 
lototele e faamuamua ai le Atua. E 
manaomia ai le galue tumau ma le 
mae’ae’a faaleagaga ia salamo ma tuu 
ese le tagata natura e ala i le Togiola a 
Iesu Keriso.19 E manaomia ai tauma-
faiga faifai pea i aso taitasi e atia’e ni 
mausa patino e suesue le talalelei, ia 
aoao atili e uiga i le Tama Faalelagi 
ma Iesu Keriso, ma ia saili ma tali atu i 
faaaliga faaletagata lava ia.

I nei taimi faigata lea sa valo’iaina 
e le Aposetolo o Paulo,20 e le o toe St. Petersburg, Rusia

taumafai Satani e nana ana osofaiga i 
le fuafuaga a le Atua. Ua salalau solo 
manatu faatiapolo. O le mea lea, e 
na’o le pau le ala i le saogalemu faa-
leagaga o le filifili lea e faamuamua le 
Atua i o tatou olaga, ia aoao e lagona 
Lona siufofoga, ma ia faaaoga lo tatou 
malosi e fesoasoani ai e faapotopoto 
Isaraelu.

Ia, o le a se lagona o le Alii e uiga 
i tagata o le a faamuamuaina le Atua? 
Sa aoteleina lelei e Nifae: “E alofa [le 
Alii] ia te i latou o ē e mananao e avea 
o ia ma o latou Atua. Faauta, sa alofa 
o ia i o tatou tamā, ma sa osifeagaiga 
o ia ma i latou, ioe, o Aperaamo lava, 
Isaako, ma Iakopo; ma sa manatua e 
ia feagaiga na ia faia.”21

Ma o le a le mea e finagalo le Alii 
e fai mo Isaraelu? Ua tauto le Alii o le 
a Ia “tauina a [tatou] taua, ma taua a 
a [tatou] fanau, ma [taua a] fanau a a 
[tatou] fanau . . . e oo i le tupulaga e 
tolu ma le fa.”!22

A o e suesueina au tusitusiga paia 
i le isi ono masina e sosoo ai, ou te 
uunaia oe ia faia se lisi o mea uma ua 
folafola mai e le Alii o le a Ia faia mo 
Isaraelu o le feagaiga. Ou te manatu 
o le a e maofa! Mafaufau loloto i nei 
folafolaga. Talatalanoa e uiga i na 
[folafolaga] faatasi ma lou aiga ma 
uo. Ona soifua lea ma vaavaai i le 
faataunuuina o nei folafolaga i lou 
lava olaga.

O’u uso e ma tuafafine, a o e filifili 
e faamuamua le Atua i o outou olaga, 
o le a outou lagonaina mo outou lava 
o lo tatou Atua o “se Atua o vavega.”23 
I le avea ai ma se nuu, o i tatou o 
Lana fanau o le feagaiga, ma o le a 
valaauina i tatou i Lona suafa. Ou te 
molimau atu ai i nei mea i le suafa 
paia o Iesu Keriso, amene. ◼

FAAMATALAGA
 1. Ua ou laugaina Isaraelu e le itiiti ifo ma le 

378 o le silia ma le 800 savali na ou tuuina 

atu i o’u tausaga e 36 o se Aposetolo.
 2. I le FaaEperu, o le Aperamo o se suafa 

tautupu o lona uiga o le “tama faaeaina.” 
Ae ina ua suia e le Atua lena suafa ia 
Aperaamo, sa sili atu ona taua tele lea 
igoa, o lona uiga “tama o tagata e toatele.” 
O le mea moni, na avea Aperaamo ma 
“tama o atunuu e tele.” (Tagai i le Kenese 
17:5; Neemia 9:7.)

 3. O le Alii le Atua o Ieova na osia se 
feagaiga ma Aperaamo e faapea o le 
Faaola o le lalolagi o le a fanau mai e ala 
mai i fanau a Aperaamo, o ni eleele patino 
o le a mautofi ai, ma o malo uma o le a 
manuia e ala mai i le gafa o Aperaamo 
(tagai i le Bible Dictionary, “Abraham, 
covenant of”).

 4. Tagai i le Bible Dictionary, “Israel.”
 5. O le upu Isaraelu e sili atu ma le faaafe 

ona maua i totonu o tusitusiga paia. E 
mafai ona faatatau i le aiga o Iakopo 
(Isaraelu) o atalii e toa 12, faaopoopo i 
ai ma afafine (tagai i le Kenese 35:23–26; 
46:7). O le asō e mafai ona faatatau i le 
faataatiaga faafaafanua o se nofoaga i 
luga o le paneta o le Lalolagi. Ae o lona 
faaaogaaga faaleaoaoga faavae e faatatau i 
tagata o loo loto e faamuamua le Atua i o 
latou olaga.

 6. Tagai i le Kenese 32:30; e sipelaina foi 
Penueli i le Kenese 32:31.

 7. Tagai i le Kenese 32:28.
 8. Tagai i le Kenese 35:11–12.
 9. Mo nisi suesuega, tagai i le Taiala i 

Tusitusiga Paia, “Isaraelu, Faataapeapeina 
o.”

 10. Isaia 54:7.
 11. Tagai i le Isaia 11:11–12; 2 Nifae 21:11–12; 

Mosaea 15:11.
 12. Tagai i le Encyclopedia of Mormonism 

(1992), “Covenant Israel, Latter- Day,” 
1:330–31.

 13. A o tatou auai ai i le faapotopotoina 
o Isaraelu, ua i ai i le Alii se ala 
matagofie o le faamatalaina o i latou na 
faataapeapeina. Ua Ia faasino mai ia i 
tatou atoa o Ana “oloa taua,” (Esoto 19:5; 
Salamo 135:4), o Ana “ma’a taua” (Malaki 
3:17; Mataupu Faavae ma Feagaiga 101:3), 
ma i le avea ai ma se “nuu paia” (Esoto 
19:6; tagai foi i le Teuteronome 14:2; 
26:18).

 14. O lenei fuaitau e faatatau i le feagaiga 
lava lea na osia e le Atua ma Aperaamo, 
faapea, “O lau fanau o le a manuia ai aiga 
uma o le lalolagi” (3 Nifae 20:27). O le 
“Fanau i le Feagaiga” o lona uiga a o le’i 
fanau mai se tagata, o le tina ma le tama o 
lena tagata sa faamauina i le malumalu.

 15. O sea folafolaga sa aoao atu e le Atua ia 
Aperaamo: “O i latou uma o e talia lenei 
talalelei, e faaigoaina i latou i lou igoa, 

ma avea i latou ma au fanau, ma o le a 
latou tutu mai foi ma viia oe, o so latou 
tamā” (Aperaamo 2:10); tagai foi i le Roma 
8:14–17; Kalatia 3:26–29).

 16. E mafai e tagata faamaoni taitasi ona 
talosagaina se faamanuiaga faapeteriaka. 
E ala i musumusuga a le Agaga Paia, e 
tautino atu ai e le peteriaka le gafa o 
lena tagata i le aiga o Isaraelu. O lena 
tautinoga e le faapea ai ua faasilasila atu 
lona ituaiga, tagatanuu, po o fatua’iga 
faakenera. Ae, o le folafolaina atu o 
le gafa, ua iloa ai le ituaiga o Isaraelu 
lea o le a maua ai e lena tagata ona 
faamanuiaga.

 17. 2 Nifae 26:33.
 18. Tagai i le Mosaea 15:7. O le avea ma 

Isaraelu e le mo e lotovaivai i le agaga. 
Ina ia mauaina uma faamanuiaga ua 
faapolopoloina e le Atua mo fanau a 
Aperaamo, e mafai ona tatou taufai tofu 
faamoemoeina e tuu mai o tatou lava 
“tofotofoga FaaAperaamo” tulagaese. O 
le a tofotofoina i tatou e le Atua, e pei 
ona aoao mai le Perofeta o Iosefa Samita, 
e ala i le lofituina o o tatou loto. (Tagai 
i tusitusiga a Ioane Teila, i le Aoaoga a 
Peresitene o le Ekalesia: Iosefa Samita 
[2007], 246.)

 19. Tagai i le Mosaea 3:19.
 20. Tagai i le 2 Timoteo 3:1–4.
 21. 1 Nifae 17:40; faaopoopo le faamamafa.
 22. Mataupu Faavae ma Feagaiga 98:37; tagai 

foi i le Salamo 31:23; Isaia 49:25; Mataupu 
Faavae ma Feagaiga 105:14.

 23. Mamona 9:11.

Salzburg, Austria

Foafoaga o lenei lalolagi. O lena 
faamoemoega o le avatu i Ana fanau 
o le avanoa e tofotofo ai i latou lava 
pe mafai ma naunau e filifili le sa’o pe 
a faigata. I le faia ai, o le a suia o latou 
natura ma o le a latou avea atili e faa-
pei o Ia. Na Ia silafia o le a manaomia 
ai se faatuatua lē malulue ia te Ia.

O le tele o mea ua ou iloa na maua 
mai i lo’u aiga. Ina ua pe a ma le 
valu o o’u tausaga, sa fai mai lo’u tina 
atamai ia te a’u ma lo’u uso e matou 
te vele vao ma ia i le togalaau o lo 
matou aiga i tuāfale. Ia, sa foliga faigo-
fie lena galuega, ae sa matou nonofo 
i New Jersey. E tele ina timuga. Sa 
mamafa le palapala. Sa vave atu le ola 
o vao nai lo fualaau faisua.

Ou te manatua lo’u ita pe a motusi 
vao mai i o’u lima, na mau o latou a’a 
i le palapala. Sa lei pine ae mamao i 
luma lo’u tina ma lo’u uso ia la laina. 
O le malosi o lo’u taumafai, o le atili 
ai foi lea ona pa’u atu i tua.

“Faigata tele lenei mea!” Sa ou 
alaga atu ai.

Nai lo le alofa mai, sa ataata lo’u 
tina ma fai mai, “Oi, Hal, ioe e faigata. 

O le mea e tatau ai. O le olaga o se 
tofotofoga.”

Sa ou iloaina i lena lava taimi le 
moni o ana upu ma o le a faaauau 
pea ona moni i lo’u lumanai.

Sa manino mai i nai tausaga muli-
muli ane le mafuaaga o le ataata alofa 
a Tinā ina ua ou faitau i le Tama Faa-
lelagi ma Lona Alo Pele o fetalai mai i 
lo La’ua faamoemoega i le foafoaina o 
lenei lalolagi ma tuuina i fanau agaga 
le avanoa o le olaga faitino:

“Ma o le a tatou tofotofoina ai i 
latou, e vaai pe latou te faia mea uma 
o soo se mea e poloaiina ai i latou e 
le Alii lo latou Atua;

“Ma o i latou o e e tausia lo latou 
esetete muamua, o le a faaopoopoina 
i luga o i latou; ma o i latou o e e lē 
tausia lo latou esetete muamua o le a 
latou lē maua le mamalu i le malo e 
tasi faatasi ma i latou o e e tausia lo 
latou esetete muamua; ma o i latou 
o e e tausia lo latou esetete lona lua 
o le a faaopoopo i luga o o latou ulu 
le mamalu e faavavau ma faavavau 
lava.”1

Na ta taliaina lena valaaulia ina ia 
faaosoosoina ma tofotofoina o le a 
tatou filifili e tausi poloaiga a le Atua 
pe a tatou le toe i ai i le afioaga o lo 
tatou Tama Faalelagi.

E oo lava i se valaaulia alofa mai 
lo tatou Tama Faalelagi, na faatau-
anau e Lusifelo le tasi vaetolu o fanau 
agaga ina ia mulimuli ia te ia ma teena 
le fuafuaga a le Tama mo lo tatou 
tuputupu ae ma le fiafia e faavavau. O 
le fouvale o Satani, na tuliesea ai o ia 
ma ana ‘au. O lenei, ua ia taumafai e 
faaliliu ese le toatele na te mafaia mai 
le Atua i le aluga o lenei olaga faitino.

O i tatou o e na taliaina le fuafuaga 
sa tatou faia ona o lo tatou faatuatua 
ia Iesu Keriso, lea na ofo mai e avea 
ma o tatou Faaola ma Togiola. Masalo 
sa tatou talitonu i lena taimi faapea po 

O’u uso e ma tuafafine pele, ou te 
faafetai e lauga atu ia te outou i lenei 
aso. O lo’u faamoemoe o le tuuina 
atu o se faamalosiauga pe a ua foliga 
faigata ma lē mautonu le olaga. Mo 
nisi o outou, o lena taimi, o nei. Afai e 
leai, o le a oo mai lena taimi.

E lē o se vaaiga ua leai se faamoe-
moe. E mautinoa—ae e lelei—ona 
o le faamoemoega o le Atua i le 

Faaosoosoina, 
Tofotofoina, ma Faaiilaina
O le faamanuiaga aupito sili e oo mai pe a 
faamaonia lo tatou lava faamaoni ia tatou feagaiga i 
taimi o o tatou faaosoosoga o se suiga lea i o tatou 
natura. 

Saunia e Peresitene Henry B. Eyring
Fesoasoani Lua i le Au Peresitene Sili

Sauniga o le Afiafi o le Aso Sa | Oketopa 4, 2020

Villa Alemana, Greater Valparaíso, Chile

o a lava o tatou vaivaiga 
faitino o le a i ai, ma po o 
a lava malosiaga leaga o le 
a faasagatau mai ia i tatou, 
o le a sili atu ona lofituina 
malosiaga o le lelei.

E silafia ma alolofa le 
Tama Faalelagi ma Iesu 
Keriso ia te oe. E finagalo 
i La’ua e te toe foi atu ia i 
La’ua ma avea faapei o i 
La’ua. O lou manuia o lo 
La’ua manuia lea. Na e 
lagona le faamautu mai o 
lena alofa e le Agaga Paia 
ina ua e faitau pe faaologo 
i upu nei: “Aua faauta, 
o la’u galuega ma lo’u 
mamalu lenei—ia aumaia 
le tino ola pea ma le ola 
faavavau o le tagata.”2

E i le Atua le mana e faafaigofie ai 
lo tatou ala. Na Ia fafagaina le fanauga 
a Isaraelu i le manai i la latou malaga 
i le nuu folafolaina. Sa faamaloloina e 
le Alii i Lana galuega faitino e mama’i, 
faatuina mai e ua oti, ma faafilemuina 
le sami. Ina ua Mavae Lona Toetu, sa 
Ia tatalaina “le falepuipui ia te i latou 
o e ua noanoatia.”3

Peitai, o le Perofeta o Iosefa Samita, 
o se tasi aupito maoae o Ana pero-
feta, na puapuagatia i le falepuipui 
ma sa aoaoina i le lesona lea ua tatou 
manuia uma mai ai ma manaomia i lo 
tatou tofotofoina pea o le faatuatua: 
“Ma afai e lafo oe i totonu o le lua, po 
o lima o e fasioti tagata, ma tuu mai le 
faaiuga o le oti i ou luga; afai e lafo oe 
i le loloto; afai e taupulepule galulolo 
o le sami e faasaga mai ia te oe; afai 
e avea matagi malolosi ma ou fili; afai 
e faapotopoto e le lagi le pogisa, ma 
aufaatasi elemene uma e pupuni le 
ala; ma i luga o mea uma, afai e tatala 
faamaga lautele mai e auvae lava o 
seoli le gutu ia te oe, ia e iloa, loʼu 

atalii e, o nei mea uma e te maua ai 
le poto masani, ma o le a avea mo ou 
lelei.”4

Atonu tou te mafaufau pe aisea e 
faataga ai e se Atua alofa ma mamana 
le faaosoosoina faaletino o i tatou 
ia matua faigata. Ona Na te silafia e 
tatau ona tatou tuputupu ae i le mama 
ma le malosi faaleagaga ia mafai ai 
ona nonofo i Lona afioaga i ni aiga 
e faavavau. Ina ia mafai ai lena mea, 
ua tuuina mai ia i tatou e le Tama 
Faalelagi se Faaola ma le mana e filifili 
ai mo i tatou lava e ala i le faatuatua e 
tausia Ana poloaiga ma ia salamo ma 
o mai ia te Ia.

O le fuafuaga o le fiafia a le Tama 
o loo i ai i lona taulotoaiga lo tatou 
avea atili e faapei o Lona Alo Pele, 
o Iesu Keriso. I mea uma lava, o le 
faataitaiga a le Faaola o lo tatou taiala 
aupito sili lea. Sa le’i tuusaunoa mai 
o Ia mai le tatau ona tofotofoina o Ia 
Lava. Sa Ia onosaia mo fanau uma a le 
Tama Faalelagi, ia totogiina le tau mo 
a tatou agasala uma. Sa Ia lagonaina 
le puapuagatia o i latou uma o e na 

fananau mai pe o le a fananau 
mai i la le tino.

Pe a e mafaufau po o le a 
le tele o le tiga e mafai ona 
e onosaia lelei, ia manatua o 
Ia. Sa Ia puapuagatia i mea 
o loo e puapuagatia ai ina ia 
Ona silafia le ala e siitia ai oe i 
luga. Atonu Na te le aveesea le 
avega, ae Na te avatua ia te oe 
le malosi, faamafanafanaga, ma 
le faamoemoe. Na te silafia le 
ala. Sa Na inuina le ipu oona. 
Sa Ia onosaia puapuaga mo 
tagata uma.

O loo faafaileleina ma 
faamafanafana oe e se Faaola 
alofa, o le e silafia le ala e 
fesoasoani ai ia te oe i soo se 
faaosoosoga lua te fetaia’i. Na 

aoao mai Alema:
“Ma o le a afio atu o ia, ma mafatia 

i tiga ma puapuaga ma faaosoosoga 
o ituaiga eseese uma; ma o le a oo 
ia te ia nei mea, ina ia mafai ona 
faataunuuina o le upu ua fai mai, o le 
a ia ave i ona luga tiga ma ma’i o ona 
tagata.

“Ma o le a ia ave i ona luga le oti, 
ina ia mafai ona ia tatalaina fusi o le 
oti ia ua noatia ai ona tagata; ma o le 
a ia ave i ona luga o latou vaivaiga, 
ina ia mafai ona faatumuina ona loto 
i le alofa mutimutivale, e tusa ai ma 
la le tino, ina ia mafai ona ia silafia 
e tusa ai ma la le tino, le ala e fesoa-
soani ai i ona tagata, e tusa ma o latou 
vaivaiga.”5

O se tasi o auala o le a Ia fesoa-
soani ai ia te oe o le valaaulia lea o oe 
ia manatua pea o Ia ma sau ia te Ia. 
Na Ia faamalosiau mai ia i tatou:

“Ia outou o mai ia te a’u, outou 
uma o e tigaina ma mafatia i avega, o 
a’u foi e malolo ai outou. 

“Ia outou amoina la’u amo, ma ia 
outou faaa’oa’o ia te a’u, aua o a’u 

Salzburg, Austria

lē agamalu ma le loto maulalo, ona 
maua lea e outou o le malologa mo 
outou agaga.”6

O le ala e o mai ai ia te Ia o le tau-
mamafa i Ana afioga, faatino le faatua-
tua e oo i le salamo, filifili e papatiso 
ma faamauina e Ana auauna faataga-
ina, ona tausia lea o au feagaiga ma 
le Atua. Na te auina mai le Agaga Paia 
e avea ma au soa, faamafanafana, ma 
taiala.

A o e ola agavaa ai mo le meaalofa 
o le Agaga Paia, e mafai ona taitai atu 
oe e le Alii i le saogalemu e tusa lava 
pe e te le iloaina le ala. Mo a’u, na Ia 
faaalia soo mai le laasaga e sosoo pe 
lua e fai. E seasea ona Ia tuuina mai 
se vaaiga i le lumanai mamao atu, ae 
e taiala e na vaaiga e le faia sooa mea 
ou te filifili e fai i aso taitasi.

Na faamalamalama mai e le Alii:
“E lē mafai ona outou vaaia i o 

outou mata faalenatura, i le taimi nei, 
le fuafuaga a lo outou Atua e faatatau 
i mea o le a oo mai pe a mavae le 
taimi nei, ma le mamalu e mulimuli 
mai . . . [i] puapuaga e tele.

“Aua a mavae puapuaga e tele ona 
oo mai lea o faamanuiaga.”7

O le faamanuiaga aupito sili e 
oo mai pe a faamaonia lo tatou lava 
faamaoni ia tatou feagaiga i taimi o 
o tatou faaosoosoga o se suiga lea 
i o tatou natura. O lo tatou filifili e 
tausia a tatou feagaiga, o le a mafai ai 
ona galue le mana o Iesu Keriso ma 

faamanuiaga o Lana Togiola ia i tatou. 
E mafai ona faamaluluina o tatou loto 
ia alofa atu, faamagalo, ma valaaulia 
isi e o mai i le Faaola. E faateleina lo 
tatou talitonuga i le Alii. E faaitiitia o 
tatou popolega.

O lenei, e oo lava i na faamanuiaga 
ia na folafola mai e ala i puapuaga, 
tatou te le sailia puapuaga. I le aafiaga 
faaletino, ua tele a tatou avanoa e 
faaosoosoina ai i tatou, ina ia pasia 
tofotofoga e avea atili ai faapei o le 
Faaola ma lo tatou Tama Faalelagi.

Ma le isi, e tatau ona tatou iloa 
puapuaga o isi ma taumafai e fesoa-
soani atu. O le a faigata tele lena mea 
aemaise pe afai o matua tofotofoina 
foi i tatou lava. Ae o le a tatou iloa pe 
a tatou siiina se avega a se isi, pe itiiti, 
o le a faamalolosia o tatou tua ma 
iloaina se malamalama i le pouliuli.

O lo tatou Alii o lo tatou Faataita-
iga. I luga o le satauro i Kolokota, o 
le puapuaga ai i le tiga matuitui na 
semanu Na te maliu ai pe ana le o 
Ia o le Alo e Toatasi na Fanaua e le 
Atua, sa Ia silasila atu i Ana faaoo-
sala ma fetalai atu i Lona Tama, “Ia e 
faamagaloina atu ia te i latou; aua ua 
latou le iloa le mea ua latou faia.”8 A o 
puapuaga ai mo tagata uma o e o le a 
soifua, sa Ia silasila atu, mai le satauro 
ia Ioane ma i Lona tina mafatia ma 
auauna atu ia te ia i lona tofotofoga:

“Ua silasila atu Iesu i lona tinā, ma 
le soo ua alofaina e ia, ua tutu mai, 

ona fetalai atu lea o ia i lona tinā, Sena 
e faauta, o lau tama!

“Ua faapea atu foi i lea soo, Faauta, 
o lou tinā! Talu foi lea itu aso ua ave o 
ia e lea soo i lona aiga.”9

O Ana faatinoga i lena aso sili ona 
paia, sa Ia ofo fua mai ai Lona soifua 
mo i tatou taitoatasi, ofoina mai le 
fesoasoani e le gata i lenei olaga ae o 
le olaga e faavavau i aso a sau.

Ua ou vaai i tagata o tulai ae i mea 
maualuluga maoae e tofotofoina ai le 
faatuatua i luitau faigata. E i ai faataita-
iga i le Ekalesia atoa i aso nei. Ua faa-
maualaloina tagata e ala i faigata. O lo 
latou tumau ma taumafaiga faamaoni, 
latou te avea atili ai faapei o le Faaola 
ma lo tatou Tama Faalelagi.

Sa ou aoao se isi lesona mai lo’u 
tinā. A o teineitiiti, sa ia maua i le 
lipi ma sa toeitiiti maliu ai. Mulimuli 
ane sa maua i le fiva fai’ai. Sa maliu 
talavou lona tamā, ma sa fesoasoani 
lo’u tinā ma ona tuagane e tausi lo 
latou tinā.

I lona olaga atoa, sa ia lagona 
aafiaga o luitai o ma’i. I le 10 tausaga 

Bengaluru, Initia

São Paulo, Pasila

Neil L. Anderson i le konafesi aoao i 
le vaiaso a o le’i maliu Chad: “I faigata 
o tofotofoga faalelalolagi, ia agai i 
luma ma le onosai, ma o le a aumaia 
ia te oe e le mana faamalolo a le Faa-
ola le malamalama, malamalamaaga, 
filemu, ma le faamoemoe” (“Manu’a,” 
Liahona, Nov. 2018, 85).

Saunia e Elder Jeremy R. Jaggi
O Le Fitugafulu

I le lua tausaga talu ai, na ui atu ai lo’u 
uso aupito laitiiti o Chad, i le veli. O 
lana malaga atu i le isi itu na tuua ai 
se āva i le fatu o lo’u tuafafine faale-
tulafono o Stephanie; le la fanau laiti 
e toalua o Brayden ma Bella, faapea 
ai ma le aiga atoa. Sa matou maua 
le mafanafana i le saunoaga a Elder 

A Ia Atoatoa le Galuega 
a le Onosai, ma Manatu 
o le Mea e Fiafia Tele 
Ai!
Pe a tatou faatino le onosa’i, e faateleina 
lo tatou faatuatua. A o faateleina lo tatou 
faatuatua, e faapena foi lo tatou olioli.

mulimuli o lona soifua, sa ia manao-
mia le tele o taotoga. Ae i na mea 
uma, sa faamaonia lona faamaoni 
i le Alii, e ui sa ma’i taoto i lona 
moega. Pau lava le ata sa i le puipui 
o lona potumoe o le ata o le Faaola. 
O ana upu mulimuli nei ia te a’u i 
luga o lona moega o loo talioti: “Hal, 
e foliga mai o le a e fulū. E ao ona e 
tausia oe lava.”

I lona falelauasiga, o le faila-
uga mulimuli o Elder Spencer W. 
Kimball. I le mavae ai o sina upu e 
uiga i ona luitau ma lona faamaoni, 
sa ia taua le mea lenei: “Atonu o nisi 
o outou o mafaufau pe aisea na umi 
tele ai ma mafatia Mildred. O le a ou 
ta’u atua le mafuaaga. Ona sa fina-
galo le Alii ia faaiila atili o ia.”

Ou te faailoa atu lo’u agaga faafe-
tai mo le toatele o tagata faamaoni o 
le Ekalesia a Iesu Keriso o e na tau-
aveina avega ma le faatuatua mausali 
ma o e na fesoasoani i isi e tauave a 
latou foi a o saili le Alii e faaiila atili i 
latou. Ou te faailoa atu foi lo’u alofa 
ma le faamemelo mo le au tausi soi-
fua ma taitai i le lalolagi atoa o e na 
auauna atu i isi a o onosaia e o latou 
aiga sea faaiilaina.

Ou te molimau atu o i tatou o 
fanau a se Tama Faalelagi, e alofa 
ia i tatou. Ou te lagona le alofa o 
Peresitene Russell M. Nelson mo i 
tatou uma. O ia o le perofeta a le Alii 
i le lalolagi i le asō. Ou te molimau 
atu ai i le suafa paia o le Alii o Iesu 
Keriso, amene. ◼

FAAMATALAGA
 1. Aperaamo 3:25–26.
 2. Mose 1:39.
 3. Mataupu Faavae ma Feagaiga 138:42.
 4. Mataupu Faavae ma Feagaiga 122:7.
 5. Alema 7:11–12.
 6. Mataio 11:28–29.
 7. Mataupu Faavae ma Feagaiga 58:3- 4.
 8. Luka 23:34.
 9. Ioane 19:26–27. Taboão da Serra, São Paulo, Pasila

Matou te faatuatua ia Iesu Keriso; 
ua matou iloa o le a matou toe faatasi 
ma Chad, peitai o lona le i ai i la le 
tino, e tiga! E toatele tagata ua maliliu 
ē pele [ia i latou]. E faigata ona onosai 
ma faatalitali mo le taimi o le a tatou 
toe faatasi ai ma i latou.

O le tausaga talu ona maliu o ia, 
sa matou lagonaina na pei na ufitia i 
matou i se ao pogisa. Sa matou sailia 
le sulufaiga i le suesueina o a matou 
tusitusiga paia, tatalo faatauanau, ma 
faateleina le auai atu i le malumalu. 
Na maua lelei e fuaiupu o le viiga 
lenei o matou lagona i lea vaitaimi: 
“Ua gafoa le malamalama, ua alafa’i le 
lalolagi, ua gasolosolo ese ao o le po 
pogisa” (“The Day Dawn Is Breaking,” 
Hymns, no. 52).

Sa tonu i le matou aiga, o le 2020 
o le a avea o se tausaga faafouina! 
Sa matou suesue i le tatou lesona o 
le Sau, Mulimuli Mai ia te A’u i le 
Feagaiga Fou i le tusi o Iakopo i le 
faai’uga o Novema 2019 lea na faaali 
mai ai e se autu o ia lava ia i matou. 
Fai mai le Iakopo mataupu 1 fuaiupu 
e 2, “O’u uso e, ia manatu o le mea 
e olioli tele ai pe a outou pa’u’u atu i 
puapuaga e tele” (Faaliliuga a Iosefa 
Samita, James 1:2 [i le Iakopo 1:2, 
vaefaamatalaga a]). I lo matou naunau 
e amata se tausaga fou, se vaitaimi 
fou, i le olioli, na tonu ai ia i matou 
o le 2020 o le a matou “manatu [i ai] 
o le mea e olioli tele ai.” Sa matuai 
malosi o matou lagona e uiga i ai, sa 
faapea ona matou faameaalofaina atu 
i o matou tei i le Kerisimasi ua tuanai 
ni mitiafu na fai mai i ni mataitusi 
matamatatetele “Manatu o le Mea e 
Olioli Tele Ai.” O le tausaga 2020 o le 
a mautinoa lava e avea o se tausaga o 
le olioli ma le faafiafiaina.

Ia, ua tatou vaai la—nai lo o lena, 
ua aumaia e le 2020 le faama’i pipisi 
i le lalolagi atoa o le KOVITI- 19, o 

vevesi faalemalo, ma luitau faale-
tamaoaiga. Atonu o loo tuu mai e lo 
tatou Tama Faalelagi ia i tatou se taimi 
e manatunatu ai ma iloilo lo tatou 
malamalama’aga e uiga i le onosai ma 
la tatou faai’uga manino lelei e filifili 
le olioli.

Talu mai lena taimi, ua i ai se uiga 
fou o le tusi a Iakopo ia i matou. O le 
Iakopo, mataupu 1, fuaiupu e 3 ma le 
4 e faapea:

“Ina ua outou iloa, o le tofotofoina o 
lo outou faatuatua e tupu ai le onosai.

“A ia atoatoa le galuega a le onosai, 
ina ia atoatoa ai ma ia sao ona lelei ai 
outou, ia leai se mea e tasi e mativa ai.”

I a tatou taumafaiga ia maua le 
olioli i le lotolotoi ai o o tatou tototo-
foga, na galo ai ia i tatou o le mauaina 
o le onosai o le ki lea i le faatagaina 
o na tofotofoga e galulue mo lo tatou 
lelei.

Sa aoao mai le Tupu o Peniamina 
ia tuu ese le tagata natura ma avea ma 
“tagata paia e ala i le togiola a Keriso 
le Alii, ma avea e pei o se tamaitiiti, e 
usiusitai, agamalu, lotomaualalo, ono-
sai, ma tumu i le alofa, loto ina usitai [i 
mea] uma” (Mosaea 3:19).

O le mataupu e 6 o le Tala’i La’u 
Talalelei o loo aoao mai ai uiga 
auaumama taua o Keriso e mafai ona 
tatou faataitai i ai: “O le onosai o le 
mana lea e onosaia ai le faatuai, o faa-
letonu, mea faafeagai, po o le mafatia 
e aunoa ma le ita, lē mautonu, po o le 
popole. O le mafaia lea ona fai le fina-
galo o le Atua ma talia Lona taimi. Afai 
e te onosai, e te tatālia faigata ma e te 
mafaia ona e fetaia’i ma tiga i se tulaga 
filemu ma le faamoemoe” (Tala’i La’u 
Talalelei: O Se Taiala i le Galuega Faa-
faifeautalai, rev. ed. [2019], 126).

O le galuega atoatoa a le onosai 
e mafai foi ona faaalia i le soifuaga o 
se tasi uluai soo o Keriso, o Simona 
le Kanana. O Selote sa o se vaega o 

tagatanuu Iutaia o e na tetee malosi i 
tulafono a Roma. O le vaega o Selote 
sa lagolagoina sauaga e faasaga i 
tagata Roma, o latou tagata Iutaia e 
galulue faatasi, ma le au Satukaio e ala 
i osofa’iga ia maua mai ai sapalai ma le 
faia o isi gaoioiga e lagolago ai a latou 
faamoemoega (tagai i le Encyclopedia 
Britannica, “Zealot,” britannica.com). 
O Simona le Kanana sa o se Selote 
(tagai i le Luka 6:15). Vaai faalemafau-
fau i le taumafai o Simona e tauanau 
malie le Faaola ia faa’au’upegaina, 
taitaia se au tetee pe faatupu ni vevesi 
i Ierusalema. Na aoao mai e Iesu:

“Amuia e agamalu: aua e fai mo 
latou tofi le nuu. . . .

“Amuia e alolofa atu: aua e alofaina 
mai i latou. . . .

“Amuia e faatupuina le filemu: 
aua e ta’ua i latou o atalii o le Atua” 
(Mataio 5:5, 7, 9).

Atonu na taliaina ma lagolagoina e 
Simona lana filosofia i le naunautai ma 
le faananauga, ae o loo fautua mai tusi-
tusiga paia e faapea, e ala atu i le faa-
tosinaga ma le faataitaiga a le Faaola, 
na suia ai lana taulaiga. O lona avea 
ma soo o Keriso na avea ma taulaiga 
tutotonu o taumafaiga o lona olaga.

A o tatou osia ma tausia feagaiga 
ma le Atua, e mafai ona fesoasoani 
mai le Faaola ia tatou “toe fanauina; 
ioe, fananauina i le Atua, ma suia 
mai [se] tulaga faaletino ma paʼū, i se 
tulaga o le amiotonu, ua togiolaina 
e le Atua, ma avea ma ona atalii ma 
afafine” (Mosaea 27:25).

I a tatou taumafaiga naunautai uma 
faaleagafesootai, faalelotu, ma faaupu-
fai o o tatou aso, ia fai le [avea ma] soo 
o Iesu Keriso ma a tatou fegalegaleaiga 
aupito iloga ma faamaoniaina. “Aua o 
le mea ua i ai lo outou oa, e i ai atoa 
foi ma o outou loto” (Mataio 6:21). 
Aua foi ne’i galo ia i tatou, tusa lava 
pe na uma ona “faia [e soo faamaoni] 

le finagalo o le Atua,” “[sa] aoga ia i 
[latou] le onosai” (Eperu 10:36).

E pei lava o le tofotofoina o lo 
tatou faatuatua e galueaiina ai le 
onosai i totonu o i tatou, pe a tatou 
faaaogaina le onosai, e faateleina ai lo 
tatou faatuatua. A o faateleina lo tatou 
faatuatua, e faapena foi lo tatou olioli.

O Mati na te’a nei, na alu ai le ma 
afafine lona lua o Ema, i le faanofoe-
sea faamalosia, e pei o le toatele o 
faifeautalai i le Ekalesia. E toatele 
faifeautalai na o mai i aiga. E toatele 
faifeautalai sa faatalitali mo le toe 
tofiaina [i misiona fou]. E toatele sa le’i 
maua o latou faamanuiaga o le malu-
malu a o le’i o ese atu i le galuega. 
Faafetai lava, alii ma tamaitai faifeauta-
lai. Matou te alolofa ia te outou.

Sa lofituina Ema ma lana soa i 
Netherlands i na uluai vaiaso—o 
le tele o taimi na lofituina i loimata 
maligi i le tele o aafiaga. I le na’o ni 
nai avanoa pupuu mo fegalegaleaiga 
ma se isi tagata ma ni taimi faatapulaa 
e o ai i fafo, sa faateleina ai le faalago-
lago o Ema i le Atua. Sa matou tatalo 
faatasi ma i luga o le initoneti ma fesili 
i ai pe faapefea ona matou fesoa-
soani atu. Sa ia talosagaina i matou ia 
fesootai atu i uo sa ia aoaoina i luga o 
le initoneti!

Sa amata ona fesootai atu lo matou 
aiga i le initoneti, taitoatasi, i uo a Ema 
i Netherlands. Sa matou valaaulia i 
latou ia auai i a matou suesuega faa-
levaiaso o le Sau, Mulimuli Mai ia te 
A’u i luga o le initonei, o se aiga lau-
tele. Ua avea ia Floor, Laura, Renske, 
Freek, Benjamin, Stal ma Muhammad 
ma a matou uo. Ua ulu mai nisi o a 
matou uo mai le Netherlands “i le 
faitotoa vaapiapi” (3 Nifae 14:13). O 
isi ua faaali atu i ai “le lauitiiti o le ala, 
ma le vaapiapi o le faitotoa, e tatau 
ona latou ulu atu ai” (2 Nifae 31:9). 
O i latou o o tatou uso ma tuafafine 

ia Keriso. O vaiaso taitasi tatou te 
“manatu o le mea e olioli tele ai” a o 
tatou galulue faatasi i lo tatou alualu i 
luma i luga o le ala o feagaiga.

Tatou te tuu “ia atoatoa le galuega 
a le onosai” (Iakopo 1:4) i lo tatou le 
mafai ona feiloai faafesaga’i o ni aiga 
o le uarota mo se vaitau. Ae tatou te 
manatu i ai o le olioli a o faateleina le 
faatuatua o o tatou aiga e ala i fesoo-
taiga fou faatekinolosi ma le suesue-
ina o le Sau, Mulimuli Mai ia te A’u o 
le Tusi a Mamona.

Na folafola mai Peresitene Russell 
M. Nelson, “O a outou taumafaiga 
faifai pea i lenei galuega—e oo lava 
i na taimi e te lagonaina ai e te le o 
manuia patino—o le a suia ai lou 
olaga, le olaga o lou aiga, ma le 
lalolagi” (“Agai i Luma i le Faatuatua,” 
Liahona, Me 2020, 114).

O le nofoaga tatou te osia ai feagai-
ga paia ma le Atua—le malumalu—ua 
tapunia le tumau. O le nofoaga tatou 
te tausia ai feagaiga ma le Atua—le 
aiga—o loo matala! Ua i ai so tatou 
avanoa i le fale e suesue ma mafaufau 
loloto ai i le matagofie tulaga ese o 
feagaiga o le malumalu. E ui lava i le 
lē mafai ona tatou ulufale atu i totonu 
o na nofoaga paia faaletino, ae “o le a 
matua olioli tele lava [o tatou] loto . . . 
ona o faamanuiaga o le a sasaa atu” 
(Mataupu Faavae ma Feagaiga 110:9).

E toatele ua leai ni galuega; o isi ua 
le maua ni avanoa. Ae peitai, tatou te 
olioli faatasi ma Peresitene Nelson, o 
lē na saunoa lata mai nei: “O tau-
laga anapogi [e fai ma le] lotomalie 
mai o tatou tagata o le au paia ua 
faateleina moni lava, e faapena foi i 
saofaga lotomalie i a tatou tupe mo 
fesoasoaniga alofa. . . . Faatasi, o le 
a tatou manumalo ai i lenei taimi 
faigata. O le a faamanuia outou e le 
Alii a o faaauau ona tou faamanuia-
ina isi” (Itulau Facebook a Russell M. 

Nelson, faamatalaga mai 16 Fep, 2020, 
facebook.com/russell.m.nelson).

“Ia outou lototetele” o le poloaiga 
lea mai le Alii, aua le matatau (Mataio 
14:27).

O nisi o taimi tatou te le onosai ai 
pe a tatou mafaufau o loo “sa’o ona 
tatou faia o mea uma” ae tatou te le o 
maua lava faamanuiaga tatou te mana-
nao i ai. Sa savavali faatasi Enoka ma 
le Atua mo le 365 tausaga ona faatoa 
aveolaina ai lea o ia ma lona nuu. E 
toluselau onosefulu lima tausaga o 
taumafai e fai mea uma ia sa’o ona 
tupu ai lea! (Tagai i le Mataupu Faavae 
ma Feagaiga 107:49.)

Na maliu tonu lava lo’u uso o 
Chad i ni nai masina talu ona mae’a le 
faamaloloina o i ma’ua mai le pule-
faamalumalu ai i le Misiona a Ogden 
Iuta. O se mea ofoofogia ona a o 
matou nonofo ai i Kalefonia i Saute, 
mai misiona uma e 417 na ono mafai 
ona tofia i ai i ma’ua i le tausaga 2015, 
sa tofia i ma’ua i Iuta i matu. O le fale 
o le misiona sa na o le 30 minute e 
alu ai i le taavale i le fale o Chad. Na 
faamaonia le maua o Chad i le kanesa 
ina ua uma ona maua le ma valaauga 
o le misiona. E ui lava i tulaga aupito 
sili ona faigata, sa ma iloa sa silafia i 
ma’ua e lo tatou Tama Faalelagi ma 
fesoasoani mai ia ma maua le olioli.

Ou te molimau atu i le mana 
faaola, faamamaina, faamaulalo, ma 
le olioli o le Faaola o Iesu Keriso. 
Ou te molimau atu, a tatou tatalo i lo 
tatou Tama Faalelagi i le suafa o Iesu 
Keriso, o le a tali mai o Ia ia i tatou. 
Ou te molimau atu a tatou lagona, 
faalogo, ma usitai i le siufofoga o le 
Alii ma Lana perofeta soifua o Pere-
sitene Russell M. Nelson, e mafai ona 
tatou [tuu] “ia atoatoa le galuega a le 
onosai,” ma “manatu o le mea e olioli 
tele ai” (Iakopo 1:2, 4). I le suafa, o 
Iesu Keriso, amene. ◼

lagonaina i lo’u misia o lena sauniga o 
le talafaasolopito.

I masina talu ai nei, sa ou toe mana-
tunatu ai i lea aafiaga, a ou matauina 
isi o feagai ma le matuā le fiafia ma 
le faanoanoa—e sili mamao atu ma 
loloto nai lo a’u a o avea ma faifeauta-
lai talavou—ua aumaia e le faama’i oti 
o le KOVITI- 19 i le lalolagi atoa.

I le amataga o lenei tausaga, a o 
faatelevaveina le salalau o le faama’i 
oti, sa folafola mai ai e le Au Peresi-
tene Sili e faapea “o le a faaalia ma le 
faamaoni e le Ekalesia ma ona tagata 
la tatou tautinoga o ni tagatanuu lelei 
ma ni tuaoi lelei”1 ma o le a “faaaoga-
ina le tele o le faautautaga.”2 O le mea 
lea, ua tatou oo i le tolopo o tauao-
fiaga faale- Ekalesia i le lalolagi atoa, 
o le toe faafoi o le silia ma le afa o le 
‘au faifeautalai a le Ekalesia i o latou 
atunuu, ma le tapunia o malumalu 
i le Ekalesia atoa. E faitau afe outou 
na sauniuni e ulu atu i le malumalu 
mo sauniga mo e o soifua—e aofia 
ai faamauga i le malumalu. O isi o 
outou na mae’a la outou auaunaga o 
ni faifeautalai, pe na faamalolo foi mo 
se taimi le tumau ma toe sui se mea e 
tofia i ai.

O le taimi lea, na tapunia ai e taitai 
o le malo ma a’oga ia a’oga—lea na 
tulai mai ai le fetuunai o faauuga ma 
faamalosia ai le le toe faia o taaloga 
ma isi gaoioiga ma mea tau a’oga. E 
toatele outou na sauniuni mo ni faa-
moemoe sa le’i paau i ai, o faatinoga 
sa lei faalogoina, ma vaitau faaafeleti 
sa lei faia.

Sa sili atu foi ona faanoanoa ia 
mafaufauga o aiga sa maliliu nisi e 
pele i lea foi taimi; o le tele sa le mafai 
ona faia ni sauniga falelauasi po o isi 
tauaofiaga faamomoiloto e pei ona sa 
latou faamoemoeina.

A faapuupuu, e toatele naua 
outou na fetaiai ma le le fiafia moni 

foi mai le konafesi i ni aso mulimuli 
ane, o lipoti mai faapea na faasilasila 
mai e Peresitene Kimball se malumalu 
o le a fauina i Tokyo. Sa o latou feofo-
ofoa’i ma le fiafia a’o latou fefaasoaa’i 
i le faataunuuina o la latou miti. Sa 
latou faamatala, ina ua latou faalogo 
atu i le faasilasilaga o le malumalu, 
sa le mafai e tagata ma faifeautalai 
ona taofiofi lo latou olioli ma o lea sa 
taufai patipati ai o latou lima.

Na mavae tausaga e tele, ae ou 
te manatua pea le le fiafia na ou 

Saunia e Elder Gary E. Stevenson
O Le Korama a Aposetolo e Toasefululua

I se tasi aso i le tele o tausaga ua 
mavae, a o avea ma faifeautalai tala-
vou o loo galulue i se tama’i paranesi 
i se motu laitiiti o Amami Oshima, 
Iapani, sa ma sagisagi fiafia ai ma la’u 
soa ina ua ma iloa o le a asiasi atu 
Peresitene Spencer W. Kimball i Asia 
ma sa valaaulia tagata uma ma faifeau-
talai i Iapani e o i Tokyo e faalogologo 
i le perofeta i se konafesi a le eria. 
Faatasi ai ma tagata o le paranesi, sa 
ma amata ma le fiafia tele ma la’u soa 
ona faia fuafuaga mo le konafesi, lea e 
manaomia ai le 12 itula e o ai i le va’a 
i le Vasa i Sasae o Saina i le taulaga o 
Iapani, ma sosoo ai ma se malaga i le 
nofoa- afi e 15- itula i Tokyo. Ae, faa-
noanoa, ona sa le taulau. Sa ma maua 
le tala mai lo matou peresitene o le 
misiona, ona o le mamao ma le taimi, 
o le a le mafai ai e i maua ma la’u soa 
ona auai atu i le konafesi i Tokyo.

A o tuuvaa atu tagata o si a matou 
paranesi laitiiti mo Tokyo, sa ma 
faamuli. Sa foliga gūgū ma gaogao 
aso na sosoo ai. Sa faia na o ma’ua le 
ma sauniga faamanatuga i si tama’i 
falesa, a o auai atu le Au Paia o Aso 
e Gata Ai ma faifeautalai o Iapani i le 
konafesi.

Na atili ona faateleina lagona o lo’u 
le fiafia e ui ina sa ou faalogologo atu 
ma le fiafia i tagata o le paranesi ua 

E Alofagia Tele e le Alii
O taimi o puapuaga ma le lē fiafia e le suia ai le 
silafia lelei o i tatou e le Alii a o Ia silasila mai ma le 
alofa ia i tatou, ma faamanuiaina i tatou.

Orem, Iuta, ISA

faamomoiloto, faanoanoaga, ma le 
lotovaivai. E faapefea la ona faamalo-
loina i tatou, tumau, ma agai i luma i 
le taimi ua matua malepelepe ai mea?

Na amata e le perofeta o Nifae ona 
vane ia papatusi laiti i le taimi ua avea 
o ia ma tagata matua. A o ia toe tepa 
i tua i lona soifuaga ma le auaunaga, 
sa ia ofoina mai se ata taua, i le uluai 
fuaiupu o le Tusi a Mamona. O lenei 
fuaiupu ua faapupula mai ai se mata-
upu faavae taua mo i tatou e mafaufau 
i ai i o tatou taimi. Na sosoo ma ana 
upu ua masani ai, “O au, o Nifae, na 
fanaua e matua lelei,” na ia tusia, “ma 
ona ua ou vaai i puapuaga e tele i le 
gasologa o o’u aso, e ui i lea, sa alofa-
gia tele a’u e le Alii i o’u aso uma”3

O le avea ai o ni tagata a’ooga o 
le Tusi a Mamona, ua tatou masani 
ma le tele o puapuaga o loo ta’ua e 
Nifae. Ae i le faailoaina aloaia o ona 
puapuaga i le gasologa o ona aso, o 
loo aumaia ai e Nifae lana vaaiga faa-
letalalelei o le alofagia e le Alii i ona 
aso uma. O taimi o puapuaga ma le le 
fiafia e le suia ai le silafia lelei o i tatou 
e le Alii a o Ia silasila mai ma le alofa 
ia i tatou, ma faamanuiaina i tatou.

Talu ai nei na ou feiloai atu ai e ala 
i masini faaonaponei i le 600 faife-
autalai i Ausetalia, o le toatele sa i se 
tulaga o le faanofoesea po o tapu ona 
o le KOVITI- 19, e toatele o loo galu-
lue mai o latou fale. Sa matou tala-
noaina ai tagata taitasi i le Feagaiga 
Fou, Tusi a Mamona, ma le Mataupu 
Faavae ma Feagaiga o e na faamanu-
iaina e le Alii e faataunuu mea sili i le 
taimi o puapuaga. Na iloga na tagata 
uma i mea sa mafai ona latou faia 
faatasi ai ma le fesoasoani a le Alii nai 
lo mea sa le mafai ona latou faia ona 
o se taunuuga o lo latou faanofoesea 
ma le tapu.

Ua tatou faitau e uiga ia Paulo 
ma Sila, a o faafalepuipuia i nofoaga 

faitele, tatalo, pepese, aoao atu, moli-
mau atu—e oo lava i le papatisoina o 
le leoleo i le falepuipui.4

Na tatou toe faitau foi e uiga ia 
Paulo, i Roma, na faasa ai ona tuua 
lona fale mo le lua tausaga, o le taimi 
lea na ia faaauau ai pea ona “faama-
tala atu e ia, ma molitino atu i le malo 
o le Atua,”5 “ma aoao atu i mea a le 
Alii o Iesu Keriso.”6

Ua tatou faitau e uiga ia Nifae ma 
Liae, o atalii o Helamana, o e ina ua 
mavae le sauaina ma le faafalepuipui-
ina na li’oina i se afi o le puipuiga a o 
“ati e oo atu i totonu lava o le agaga 
[o ē na pueina i latou] . . . e se leo 
fimalie atoatoa o le Alii”7

Ua tatou faitau e uiga ia Alema ma 
Amoleka i Amonaea, o e na mauaina 
e toatele “sa lei talitonu ma sa amata 
ona salamo, ma sailiili i tusitusiga 
paia”8 e ui ina sa tauemuina i la’ua ma 
sa leai se meaai, vai, po o ni lavalava, 

noanoatia ma taofia i le falepuipui.9
Ma faaiu ai ia Iosefa Samita, sa 

mafatia i le Falepuipui o Liperate, sa 
lagonaina le faaaunuua ma le tuula-
foaiina, ona faalogoina lea o afioga a 
le Alii: “O nei mea . . . o le a avea mo 
ou lelei”10 ma “o le a faatasi le Atua 
ma oe e faavavau.”11

Na tofu malamalama i latou taitoa-
tasi i le mea na iloa e Nifae: e faapea e 
ui ina sa latou vaai i le tele o pua-
puaga i le gaosologa o o latou aso, ae 
sa alofagia tele i latou e le Alii. 

E mafai foi ona tatou tosilua tutusa 
le avea o ni tagata o le au paia ma 
le avea ai ma se Ekalesia i se itu e 
alofagia tele ai i tatou e le Alii i taimi 
faigata sa tatou fetaiai i le tele o 
masina ua mavae atu. A o ou ta’ua nei 
faataitaiga, ia faamalolosia ai foi lau 
molimau i le tulaga faaletagata vaai o 
lo tatou perofeta soifua, o le sa saunia 
i tatou i fetuunaiga a o lei oo mai se 

Guatemala City, Kuatemala

faaiteite o se faama’i oti, ua mafai ai e 
i tatou ona onosaia luitau ua oo mai.

Muamua, o le faatotonugalemu 
atili i le aiga ae lagolagoina e le 
Ekalesia.

Lua tausaga talu ai, na saunoa mai 
ai Peresitene Nelson: “Ua tatou masani 
lava i le manatu o le ‘lotu’ o se mea 
e tupu i totonu o o tatou falesa, ma 
e lagolagoina e mea o loo tutupu i le 
aiga. Ua tatou manaomia se fetuuna-
iga i lenei mamanu. . . . O se Eka-
lesia e- faatotonugalemu- i- le- aiga, 

ma lagolagoina e mea o loo tutupu 
i totonu o o tatou falelotu.”12 Oka se 
fetuunaiga faaperofeta! O le aoaoina 
o le talalelei e faatotonugalemu i le 
aiga ua faatuina a o tapunia mo se 
taimi le tumau ia faletapuai. Tusa lava 
foi pe ua amata e le lalolagi ona toe 
faafoi i le mea masani i falesa, o le a 
tatou mananao lava e tausisia a tatou 
mamanu o le suesue o le talalelei e 
faatotonugalemu i le aiga, ma le aoao-
ina ua atina’e i le taimi o le faama’i oti.

O le faataitaiga lona lua o le alofa-
gia tele e le Alii o le faaaliga 
e faatatau i le auauna atu i 
se ala e maualuga atu ma 
paia.

I le 2018, na folasia 
mai ai e Peresitene Nelson 
se fetuunaiga “i le auala 
tatou te tausia ai e le tasi 
le isi.”13 Ua folasia mai e le 
faama’i oti le tele o avanoa 
e faaleleia atili ai o tatou 
tomai faaleauaunaga. O 
uso ma tuafafine o auau-
naga, tamaitai talavou ma 
alii talavou, ma isi ua aapa 
atu e tuu e faia fesootaiga, 
talatalanoaga, teuina o 
lotoa, taumafataga, auina 
atu savali faatekinolosi, ma 
le sauniga faamanatuga e 
faamanuiaina ai i latou e 
manaomia. O le Ekalesia 
lava ia ua auauna atu i isi i 
le taimi o le faama’i oti ma 
se tufatufaga e lē mafaatu-
salia o taumafa i nofoaga 
e teu ai meaai mo nuu, o 
malutaga mo e leai ni mea e 
nonofo ai, ma nofoaga autu 
e lagolago ai tagata fai mai, 
faatasi ai ma galuega faatino 
e faasinotonu i tulaga aupito 
matuia mo e fia aai i le 
lalolagi. Sa tali atu tuafafine 

o le Aualofa ma o latou aiga i le lu’i ia 
faia le faitau miliona o ufifofoga mo le 
aufaigaluega tausi soifua.

O se faataitaiga mulimuli o le 
faamanuiaina i le taimi o puapuaga 
o le mauaina o le olioli faateleina 
i le toe faafoi mai o sauniga o le 
malumalu.

E aupito sili ona faamatalaina lea 
mea i se tala. Ina ua maua e Sister 
Kaitlyn Palmer lona valaauga i le 
misiona ia Aperila talu ai, sa fiafia 
tele o ia e valaauina o se faifeautalai 
ae sa ia lagonaina foi le taua tutusa 
ma le faapitoa o le alu i le malumalu 
ia maua ona faaeega paia ma osia 
feagaiga paia. E lei leva ona faatulaga 
lona taimi mo ona faaeega paia, ae 
oo mai le faasilasilaga o le a tapunia 
mo se taimi le tumau ia malumalu 
uma ona o le faama’i oti i le lalolagi 
atoa. Ina ua mavae le mauaina o 
lenei tala faamomoiloto, sa ia iloa ai 
o le a auai i le nofoaga autu e aoao 
ai faifeautalai (MTC) e ala i le teki-
nolosi mai lona fale. E ui lava i nei le 
fiafia, ae sa taulai atu pea Kaitlyn i le 
tausisia ia maualuga le fiafia o lona 
agaga.

I masina na sosoo ai, sa lei aveesea 
lava ia Sister Palmer lona faamoemoe 
e alu i le malumalu. Na anapopogi 
lona aiga ma tatalo ia tatala ia malu-
malu a o lei tuuvaa ese o ia. E tele 
ina amata e Kaitlyn lana MTC i taeao i 
lona faapea atu, “Pe o le a tatou maua-
ina se vavega i le asō ma toe tatala 
mai ai malumalu?”

I le aso 10 o Aokuso, na faasilasila 
mai ai e le Au Peresitene Sili e faapea 
o le a toe tatala le malumalu o Kaitlyn 
mo sauniga mo e o soifua i le aso 
tonu lava na faatulaga ai lana vaalele e 
malaga ai i le taeao po i lana misiona. 
O le a le mafai ona alu o ia i le malu-
malu ma maua le taimi o lana vaalele. 
Faatasi ai ma sina faamoemoe itiiti Kuala Lumpur, Meleisia

o le a faamanuiaina, sa faafesootai e 
lona aiga le peresitene o le malumalu 
o Michael Vellinga e vaai pe i ai se 
auala o le a taunuu ai le vavega sa o 
latou tatalo ai. Sa talia a latou anapogi 
ma tatalo.

I le 2:00 i le vaveao, a o lei tuua 
le faigamalaga a le vaalele, sa faafei-
loaia ai Sister Palmer ma lona aiga, i 
loimata, i faitotoa o le malumalu e le 
peresitene laufofoga fiafia, ma ni upu, 
“Talofa, le aiga o le au Palmer. Maliu 
Maia i le Malumalu!” Ina ua maea 
ona faaeega paia, sa fautuaina i latou 
e faavavevave ona o loo faatali le isi 
aiga i le faitotoa o le malumalu. Sa 
latou malaga sa’o loa i le malaevaalele 
mo lana malaga i le misiona.

O sauniga o le malumalu sa tatou 
misia i le tele o masina, ua foliga ua 
suamalie atili nai lo le mea sa i ai 
talu ai a o toe tatalaina malumalu i le 
salafa o le lalolagi i itu ua faatulaga-
ina ai. 

A o faaiu atu, faamolemole faa-
fofoga i upu faamalosiau, naunau-
tai, faagaeetia a le Perofeta o Iosefa 
Samita. O le a le mate’ia lava e se 
tasi faapea na ia tusiaina i le taimi o 
puapuaga ma le tuuatoatasi, taofia ma 
tapui i se fale i Navu, ma lafi mai ē sa 

saili e pueina ma molia o ia e aunoa 
ma se sala:

“O lenei, o le a le mea ua tatou faa-
logo i ai i le talalelei ua tatou maua? 
O se leo o le fiafia! O se leo o le alofa 
mutimutivale mai le lagi; ma o se leo 
o le upumoni mai le eleele; o tala 
fiafia mo e ua oti; o se leo o le fiafia 
mo e o ola ma e ua oti; o tala fiafia o 
le olioli tele. . . .

“ . . . “Tatou te le ō atu pea ea i 
lenei galuega sili?” O atu i luma ae 
lē o le solomuli. Lototetele, . . . o atu 
pea, o atu pea i le manumalo! Ia olioli 
o outou loto ma ia fiafia tele. Tuu atu i 
le lalolagi e alalaga i pesega.”14

Uso e ma tuafafine, ou te talitonu e 
i ai se aso, o le a tofu toe tepa ai outou 
i tua i mea na faaleaogaina ma le faa-
noanoa, lē fiafia, ma le tuuatoatasi ona 
o taimi faigata o loo tatou uia, e iloa ai 
na faamalumalu mai ai faamanuiaga 
silisili ma le faatuatua ma molimau ua 
faateleina. Ou te talitonu o lenei olaga, 
ma i le olaga a sau, o ou puapuaga, o 
lau Amonaea, o lau Falepuipui i Lipe-
rate, o le a faapaiaina mo lou lelei.15 
Ou te tatalo ia, faatasi ai ma Nifae, e 
mafai ona tatou talia ia mafatiaga i le 

aluga o o tatou aso a o iloaina foi e 
alofagia tele i tatou e le Alii.

Ou te faauma atu i la’u molimau ia 
Iesu Keriso, o lē e le o se tagataese Ia 
lava i puapuaga ma o se vaega o Lana 
Togiola e le i’u, na afio ifo ai i lalo o 
mea uma.16 E malamalama o Ia i o 
tatou faamoemoega, tiga, ma nau-
nauga. O Ia o lo tatou Faaola, lo tatou 
Togiola, lo tatou faamoemoe, lo tatou 
puluvaga, ma lo tatou Laveai. Ou te 
molimau atu ai i Lona suafa paia o 
Iesu Keriso, amene. ◼

FAAMATALAGA

 13. Russell M. Nelson, “Faamalosi ia i le 

lo’u Tama i le Lagi o le a manaomia 
se faaleleiga. O lea na ia fai mai ai, 
“O le a ou tatalo muamua, a uma la’u 
tatalo, tatalo oe.” Sa ia faaauauina lea 
mamanu mo le tele o po, seia ona 
talitonu ua ou aoaoina se mataupu 
faavae ma i le faataitai ona talanoa i 
le Tama Faalelagi. Ou te faafetai pea e 
faavavau ia te ia mo le aoaoina o a’u 
e tatalo, aua na ou iloa ai e faafofoga 
lo’u Tama Faalelagi i a’u tatalo ma 
taliina i latou.

O le mea moni, o le isi na faama-
nuiaga sa i ai i la’u lisi—o le meaalofa 
o le mafai ona lagona ma aoao i le 
finagalo o le Alii. O se vaega taua o le 
fuafuaga a le Tama Faalelagi o le ava-
noa lea e fesootai atu ai ma Ia i soo se 
taimi tatou te mananao ai.

O Se Valaaulia mai le Alii
Ina ua asiasi atu le Faaola i Ame-

rika ina ua mavae Lona Toetu, sa Ia 
toe faia se valaaulia lea na Ia tuuina 
atu i Ona soo i Kalelaia. Sa Ia fetalai:

“Ole atu, ma o le a to mai ia te 
outou; saili, ma o le a outou maua; 

fanau matagofie e toatolu, o latou tai-
toalua, ma ma fanau a fanau e toa 13.

Na liliu atu foi ou manatu i o’u 
matua amiotonu, ia na faafaileleina a’u 
i mataupu faavae o le talalelei. Na faa-
manatu faapitoa mai ia te a’u i se taimi 
na tootuli ai lo’u tina alofa faatasi ma 
a’u e tatalo i autafa o lo’u moega ina 
ua 10 o’u tausaga. Atonu na ia lagona 
faapea afai o le a oo atu a’u tatalo i 

Saunia e Milton Camargo
Fesoasoani Muamua i le Au Peresitene Aoao o le Aoga Sa

O le fa masina ua tuanai, i lo’u suesue 
ai i tusitusiga paia, sa ou faitau ai e 
uiga i le misiona a Alema i Amonaea 
ae ou vaaia ai le fautuaga lenei i le 
Sau, Mulimuli Mai ia te A’u: “A o e 
faitau e uiga i faamanuiaga sili na tuu 
mai e le Atua i le nuu o Nifae (tagai i 
le Alema 9:19–23), mafaufau i faama-
nuiaga sili sa Ia tuuina mai ia te oe.”1 
Sa ou filifili e fai se lisi o faamanuiaga 
a le Atua ia te a’u ma tusi i la’u lomiga 
faatekinolosi o le tusi lesona. I sina 
taimi puupuu, sa ou lisia ni faamanu-
iaga se 16.

E silisili i na faamanuiaga uma a o 
le alofa mutimutivale ma le taulaga 
togiola a le Faaola mo a’u. Sa ou tusia 
foi le faamanuiaga sa ou maua e sui 
i le Faaola o se faifeautalai talavou i 
Potukale ma, mulimuli ane, faatasi ai 
ma la’u soa pele faavavau, o Patricia, 
i le Misiona a Pasila Porto Alegre i 
Saute, lea na ma auauna atu ai ma ni 
faifeautalai malolosi ma matagofie e 
toa 522. I le talanoa ai ia Patricia, o 
le tele o faamanuiaga na ou tusia i 
lena aso o faamanuiaga na ma olioli 
faatasi ai i la ma’ua faaipoipoga ua 40 
tausaga—e aofia ai le ma faamauga i 
le Malumalu o São Paulo Pasila, le ma 

Ole Atu, Saili, ma  
Tuitui Atu
O se vaega taua o le fuafuaga a le Tama Faalelagi o 
le avanoa lea e fesootai atu ai ma Ia i soo se taimi 
tatou te mananao ai.

Sugar City, Idaho, ISA

tuitui atu, ma o le a tatala mai ia te 
outou.

“Aua o i latou uma e ole atu, e to 
mai i ai; ma o ia o le e saili, e maua 
e ia; ma o le e tuitui atu, o le a tatala 
mai ia te ia” (3 Nifae 14:7–8; tagai foi i 
le Mataio 7:7–8).

Na tuuina mai foi e lo tatou pero-
feta, o Peresitene Russell M. Nelson, 
se valaaulia talitutusa i o tatou aso. 
Na ia saunoa: “Tatalo atu i le suafa o 
Iesu Keriso e uiga i ou atuatuvalega, 
ou popolega, ou vaivaiga—ioe, o 
faanaunauga o lou loto. Ona faa-
logo lea! Tusi i lalo manatu e oo mai 
i lou mafaufau. Fa’amaumau i lalo 
ou lagona ma tulitatao i fa’atinoga 
e uunaia oe e fai. A e faia pea lenei 
faagasologa i lea aso ma lea aso, 
masina ma lea masina, tausaga ma lea 
tausaga, o le a e ‘ola ai i le mataupu 
faavae o faaaliga.’”2

Na faaopoopo mai Peresitene 
Nelson, “I aso a sau, o le a le mafai 
ona ola ai faaleagaga e aunoa ma le 
taiala, taitaiga, faamafanafanaga, ma 
le faatosinaga mafanafana a le Agaga 
Paia.”3

Aisea e taua tele ai faaaliga i lo 
tatou ola ai faaleagaga? Aua e mafai 
ona le mautonu ma pisapisao le lalo-
lagi, tumu i le taufaasese ma faalave-
fau. O fesootaiga ma lo tatou Tama o 
i le Lagi tatou te mafai ai ona iloa le 
mea moni ma le mea pepeplo, le mea 
e fesootai i le fuafuaga a le Alii mo i 
tatou ma le mea e leai. E mafai foi ona 
saua ma lotonutimomoia le lalolagi. 
Ae pe a tatou tatalaina o tatou loto i le 
tatalo, o le a tatou lagona le toafimalie 
lea e oo mai mai lo tatou Tama oi le 
Lagi ma le faamautinoaga e alofa o Ia 
ia i tatou ma faatauaina i tatou.

Ole atu
Na fetalai mai le Alii “o i latou uma 

e ole atu, e to mai i ai.” O le ole atu 

e foliga faigofie, ae e malosi ona e 
faaali atu ai o tatou manaoga ma lo 
tatou faatuatua. Peitai, e manaomia 
ai le taimi ma le onosa’i e aoao ai ia 
iloa le siufofoga o le Alii. Tatou te 
gauai atu i manatu ma lagona lea e 
oo mai i o tatou mafaufau ma loto, 
ma tusia i latou i lalo, e pei ona fau-
tuaina ai i tatou e lo tatou perofeta ia 
faia. O le tusiaina o o tatou lagona o 
se vaega taua o lo tatou mauaina. E 
fesoasoani tatou te toe manatua ai, 
iloilo, ma toe lagona mea o loo aoao 
maia i tatou e le Alii.

Talu ai nei na fai mai ai se e pele ia 
te a’u, “Ou te talitonu e moni faaaliga 
patino. Ou te talitonu o le a faaali mai 
e le Agaga Paia ia te a’u mea uma e 
tatau na ou faia.4 E faigofie le talitonu 
pe a mu lo’u loto i le tuuto le malue-
lue.5 Ae e faapefea ona ou faia ia 
talanoa mai e le aunoa le Agaga Paia 
ia te a’u i lenei tulaga?” 

I e pele ia te a’u ma outou uma, 
ou te faapea atu ai ou te fia lagonaina 
pea na uunaiga malolosi mai le Agaga 
ma ia manino ai pea le vaai i le ala e 
mulimuli ai. Peitai e leai. Ae e ui i lea, 
o mea o loo tatou lagonaina soo o le 
leo itiiti ma le faatauvaa o le Alii o loo 
musumusu mai i o tatou mafaufau ma 
loto: “O loo Ou i ai iinei. Ou te alofa 
ia te oe. Faaauau pea; fai le mea sili. 

O le a ou lagolagoina oe.” Tatou te le 
manaomia i taimi uma le iloa o mea 
uma pe vaai i mea uma.

E faamautinoa, faamalosiau ma 
faatoafimalie e le leo filemu ma itiiti—
ma o le tele o taimi pau lava na o mea 
tatou te manaomia mo le aso. E moni 
le Agaga Paia, ma moni Ana uuna-
iga—tetele ma itiiti.

Saili
Na folafola mai e le Alii, “O le e 

saili, e maua e ia.” O le saili e faata-
tau i taumafaiga faalemafaufau ma 
faaleagaga—mafaufau loloto, tofotofo, 
taumafai, ma le suesue. Tatou te saili 
aua tatou te faalagolago i folafolaga 
a le Alii. “Aua e tatau i le alu atu i le 
Atua ona talitonu o loo soifua o ia, o 
ia foi na te tauia mai o e matua saili ia 
te ia” (Eperu 11:6). Pe a tatou saili, ua 
tatou faailoa atu ma le agamaualalo e 
tele mea e manaomia tatou te aoao-
ina, ma o le a faalautele e le Alii lo 
tatou malamalama, e saunia i tatou ia 
maua atili. “Aua faauta, ua faapea ona 
fetalai mai o le Alii le Atua: Ou te tuu 
atu i le fanauga a tagata lea fuaitau i 
luga o lea fuaitau, ma lea mataupu i 
luga o lea mataupu, o sina mea itiiti i 
i ma sina mea itiiti i o; . . . ona o ia o 
lē na te taliaina o le a Ou tuu atu atili i 
ai” (2 Nifae 28:30).

Lotopa, Samoa

Tuitui atu
Ona fetalai mulimuli mai lea o le 

Alii, “O le e tuitui atu, o le a tatala 
mai ia te ia.” O le tuitui o le faatino 
lea i le faatuatua. Pe a tatou mulimuli 
ma le punouai ia te Ia, e tatala mai 
e le Alii le ala i o tatou luma. E i ai 
se viiga matagofie lea e aoao mai i 
tatou ia “ala ma fai se lelei nai lo le 
manao i manuia. O se fiafiaga, se 
faamanuiaga, se alofa, tiute, aogā.”6 
Sa faamatala e Elder Gerrit W. Gong 
o le Korama a le Toasefululua talu ai 
nei faapea e tele ina oo mai faaaliga 
a o tatou faatinoa ni mea lelei. Na ia 
saunoa, “Ao tatou taumafai e aapa atu 
i auaunaga ia i latou o siomia i tatou, 
ou te manatu e aumai ia i tatou e le 
Alii se fuataga sili o Lona alofa mo 
i latou ma faapea mo i tatou. Ou te 
manatu tatou te faalogo i Lona siufo-
foga—tatou te lagonaina o Ia i se ala 
ese—a’o tatou tatalo e fesoasoani ia 
i latou o siomia i tatou, ona o se tasi 
lena o tatalo e sili ona Ia finagalo e 
taliina.”7

Faataitaiga a Alema
O lena fautuaga faigofie i le Sau, 

Mulimuli Mai ia te A’u e mafaufau ai 
e uiga i a’u faamanuiaga na aumaia se 
agaga alofa ma ni vaaiga faaleagaga 
ia e le’i mafaufauina. Ao faaauau pea 
ona ou faitau e uiga ia Alema ma 
lana auaunaga i Amonaea, sa ou iloa 
ai na aumaia e Alema se faataitaiga 
lelei o le uiga o le ole atu, saili, ma 
tuitui atu. Ua tatou faitau ai “sa galue 
malosi Alema i le agaga, ma fagatua 
ma le Atua i le tatalo malosi, ma ia 
sasaa ifo lona Agaga i luga o tagata.” 
Peitai, sa le’i taliina lena tatalo i le ala 
na ia faamoemoe ai, ma sa tuliese 
Alema mai le aai. “O le mamafa o le 
faanoanoa i ona luga,” sa toetoe ai a 
faavaivai Alema, ae aveina atu loa e 
se agelu le savali lenei: “Amuia lava 
oe, Alema; o lea, inā ea ia i luga lou 
ulu ma olioli, ona ua ia te oe se pogai 
tele e te olioli ai.” Ona tau atu lea e le 
agelu ia te ia e toe foi i Amonaea ma 
toe taumafai, ma sa “vave ona toe foi 
atu” Alema.8

O a ni mea ua tatou aoao mai ia 
Alema e uiga i le ole atu, saili, ma 
tuitui atu? Ua tatou aoao e manaomia 
e le tatalo se galuega faaleagaga, ma 
e le taitai atu ai pea lava i taunuuga 
tatou te faamoemoe i ai. Ae pe a tatou 
lagona le faavaivai pe ua mamafatu i 
le faanoanoa, ua aumaia e le Alii ia i 
tatou le toafimalie ma le malosi i auala 
eseese. Atonu na te le taliina uma a 
tatou fesili pe foia uma a tatou faafita-
uli i le taimi lava lena; ae, na te uunaia 
i tatou e taumafai pea. Afai tatou te 
faaogatusa vave a tatou fuafuaga ma 
Lana fuafuaga, o le a Ia talaia le ala mo 
i tatou, e pei ona Ia faia mo Alema.

O la’u molimau o le tisipenisione 
lenei o le atoaga o le talalelei. E mafai 
ona tatou olioli i faamanuiaga o le 
Togiola a Iesu Keriso i o tatou olaga. 
Ua matua avanoa tusitusiga paia ia i 
tatou. Ua taitaiina i tatou e perofeta 
o e aoao i tatou i le finagalo o le Alii 
mo taimi faigata o tatou nonofo ai. E 
le gata i lea, tatou te maua sa’o o tatou 
lava faaaliga e mafai ona faamafana-
fana ma taiala i tatou lava e le Alii. E 
pei ona tau atu e le agelu ia Alema, ua 
tatou maua se “pogai tele e olioli ai” 
(Alema 8:15). I le suafa o Iesu Keriso, 
amene. ◼

Keriso.8 Ma afai e liliu atu o tatou loto 
i le Atua, e maua le faaolataga mai le 
oti faaleagaga mo tagata uma e “ala 
i le Togiola a [Iesu] Keriso . . . e ala 
i le usiusitai i tulafono ma sauniga o 
le Talalelei.”9 E mafai ona togiolaina 
i tatou mai le agasala ia tutu atu ai 
ma le mama ma le atoatoa i luma o 
le Atua. E pei ona faamatala mai e 
Mika, “Ua faaali atu ia te oe e le [Atua], 
Sole, o le mea lelei; se a foi se mea e 
finagalo ai Ieova ia te oe, pe a le o ia 
mea, ia fai le amiotonu, ia naunau i le 
alofa, ma ia feoai ma lou Atua ma le 
loto faamaulalo?”10

O le faatonuga a Mika e uiga i le 
liliu atu o o tatou loto i le Atua ma 
le agavaa mo le faaolataga ua i ai 
ni elemene fesootai se tolu. Ia fai le 
amiotonu o lona uiga ia galue ma 
le mamalu faatasi ma le Atua ma isi 
tagata. Tatou te galulue ma le mamalu 
faatasi ma le Atua e ala i le feoa’i ma 
le faamaulalo faatasi ma Ia. Tatou te 
galulue ma le mamalu faatasi ma isi 
e ala i le naunau i le alofa. Ia fai le 

ulumatua e sui a’i le . . . agasala a lo’u 
agaga?”4

O le tali e leai. E le lava galuega 
lelei. E le tausailia le faaolataga.5 E oo 
lava i taulaga tetele o iloa e Mika e 
le mafai ona togiolaina ai le agasala 
aupito itiiti. Afai tatou te faalagolago 
ia i tatou lava, e faivavale so tatou faa-
moemoe e toe foi e mau i le afioaga o 
le Atua.6

A aunoa ma faamanuiaga e maua 
mai le Tama Faalelagi ma Iesu Keriso, 
e le mafai lava ona lava mea tatou te 
faia pe lava foi na o i tatou lava. Ae 
ui o lea, o le tala fiafia, e faapea, ona 
o Iesu Keriso ma e ala mai ia Iesu 
Keriso e mafai ona lava ai i tatou.7 O 
le a faaolaina tagata uma mai i le oti 
faaletino i le alofa tunoa o le Atua, 
e ala i le maliu ma le toetu o Iesu 

Saunia e Elder Dale G. Renlund
O Le Korama a Aposetolo e Toasefululua

I le avea ai ma soo o Iesu Keriso, ma 
Au Paia o Aso e Gata Ai, tatou te tau-
mafai malosi- - - ma uunaia e taumafai- 
- - e fai ia sili atu ma ia sili atu.1 Atonu 
e te taumafaufau, pei foi o a’u, “Pe o 
lava mea o o’u faia?” “O a nisi mea e 
tatau ona ou faia?” po o le “E mafai 
faapefea e a’u, o se tagata e le tonu, 
ona agavaa e ‘mau faatasi ma le Atua i 
se tulaga o le fiafia e le gata’?”2

Na fai e le perofeta o le Feagaiga 
Tuai o Mika le fesili e faapea: “Ou 
te alu atu ma ni a i luma o Ieova, 
ou te ifo atu ma ni a i le Atua maua-
luga?”3 Sa manatunatu ma le aamu 
Mika pe mata e lava ni taulaga e sili 
ona maoae e totogi ai agasala ma 
faapea ane, “E fiafia ea Ieova i afe o 
mamoe, ma manomano o . . . alia o 
tafe o suauu? Ou te tuuina atu ea la’u 

Ia Fai le Amiotonu, Ia 
Naunau i le Alofa, ma Ia 
Feoai ma Lou Atua ma le 
Lotofaamaulalo
O le faia o le amiotonu o lona uiga o le galulue ma 
le mamalu. Tatou te galulue ma le mamalu faatasi 
ma le Atua e ala i le feoa’i ma le faamaulalo faatasi 
ma Ia. Tatou te galulue ma le mamalu faatasi ma isi 
e ala i le naunau i le alofa.

San Lucas Sacatepéquez, Kuatemala

amiotonu o lona uiga o se faaaogaaga 
tonu o poloaiga sili e lua, ia “e alofa 
atu i le Alii lou Atua ma lou loto atoa, 
ma lou agaga atoa, ma lou mafaufau 
atoa . . . [ma ia] alofa atu foi i le lua te 
tuaoi ia pei o oe lava ia te oe.”11

Ia fai le amiotonu ma feoai faatasi 
ma le Atua o le faafoi ma le loto i ai o 
tatou lima mai le amioletonu, sava-
vali i Ana tulafono, ma tumau ma le 
faamaoni.12 O se tagata amiotonu e 
fulitua i le agasala ae liliu atu i le Atua, 
osia feagaiga ma Ia, ma e tausia na 
feagaiga. O se tagata amiotonu e filifili 
e tausia poloaiga a le Atua, salamo pe 
a sasi, ma taumafai pea.

O le taimi na asiasi atu ai le Keriso 
toetu ia sa Nifae, sa Ia faamatala atu 
faapea o le tulafono a Mose ua suia i 
se tulafono e maualuga atu. Sa ia faa-
tonuina i latou e aua nei toe “osi atu 
. . . ni taulaga ma . . . taulaga mu” ae 
ofo atu “se taulaga o le loto momomo 
ma le agaga salamo.” Na Ia folafola 
atu foi, “Ma o soo se tasi e sau ia te 
a’u ma le loto momomo ma le agaga 
salamo, o ia lea o le a ou papatisoina i 
le afi ma le Agaga Paia.”13 Ina ua tatou 
maua ma faaaoga le meaalofa o le 
Agaga Paia ina ua maea le papatisoga, 
e mafai ona tatou olioli i le mafutaga 
faifai pea ma le Agaga Paia ma aoao 
mai ai mea uma e ao ona tatou faia,14 
e aofia ai le ala e feoai faatasi ai ma le 
Atua ma le faamaulalo.

O le taulaga a Iesu Keriso mo 
agasala ma le faaotagata mai le oti 
faaleagaga e avanoa mo tagata uma o 
e maua se loto momomo ma se agaga 
salamo.15 O se loto momomo ma se 
agaga salamo e uunaia ai i tatou ia 
salamo ma le fiafia ma taumafai ia 
avea atili e pei o lo tatou Tama Faa-
lelagi ma Iesu Keriso. A o tatou faia 
lena mea, tatou te maua le mana faa-
mama, faamalolo, ma le faamalosiau 
o le Faaola. E le gata ina tatou faia le 

amiotonu ma feoai faatasi ma le Atua 
ma le faamaulalo; ae tatou te aoaoina 
ai foi ia fiafia i le alofa mutimutivale e 
faapei ona faia e le Tama Faalelagi ma 
Iesu Keriso.

E fiafia le Atua i le alofa mutimuti-
vale ma e le fiafia i lona faaaogaina. I 
upu a Mika ia Ieova, “O ai ea se Atua 
e tusa ma oe, o le faamagalo agasala, 
. . . e toe alofa mai ia te i tatou,” ma 
o le a “lafo foi . . . agasala uma i mea 
loloto o le sami.”16 Ina ia naunau i le 
alofa e faapei ona faia e le Atua e le 
matuueseesea ma le faia ma le amio-
tonu o isi ae le faia faatautala.

O le taua o le le faia faatautala o isi 
o loo faamamafa mai i se tala puu-
puu malie e uiga ia Hileli le Toeaina, 
o se sikola Iutaia sa ola i le seneturi 
muamua a o lei afio mai Keriso. O se 
tasi o tagata a’oa’o a Hileli, sa matua 
le fiafia i le lavelave o le Tora- - - o tusi e 
lima a Mose ma o latou tulafono e 613 
faatasi ai ma tusiga faarapi. Sa lu’iina 
e le tamaitiiti a’oa’o ia Hileli e faama-
lamalama atu le Tora e faaaoga ai na 
o le taimi sa mafai ai e Hileli ona tu i 
lona vae e tasi. Atonu e lei lelei tele 
se tu faapaleni o Hileli ae sa ia talia le 
lu’i. Na ia sii maia le Levitiko e faapea, 
“Aua e te taui ma sui, aua foi le faa-
moemoe lou ita i tagata o lou nuu, a 
e te alofa atu i le lua te tuaoi ia pei o 
oe lava ia te oe.”17 Ona faaiu mai lea e 
Hileli: “O mea e te inoino i ai, aua nei 
e faia i lou tuaoi. O le savali atoa lea 
o le Tora; o mea o totoe o ni manatu 
faaalia. Alu loa ma suesue.”18

O le faia ma le mamalu o isi e le 
aunoa o se vaega o le naunau alofa. 
Manatu i se talanoaga sa taia ai la’u 
faalogo i le fiasefulu o tausaga ua 
mavae i le matagaluega o faalavelave 
faafuasei o le Falemai o John Hopkins 
i Baltimore, Maryland, i le Iunaite 
Setete. O se gasegase, o Mr. Jackson, o 
se alii tauagafau, agamalie sa lauiloa i 

le aufaigaluega a le falemai. Sa tele ni 
taimi sa taofia ai i le falemai talu ai mo 
ni togafitiga o gasegase e afua i le ava 
malosi. O le taimi lea, sa toe foi atu 
ai Mr. Jackson i le falemai ona o auga 
e ono faailoa ane ai faapea ua afaina 
ona atepili ona o le inu- ava.

I le tulata i le faaiuga o lana sifi, 
sa faia ai le faaiuga a Dr. Cohen, o se 
fomai galue malosi ma le faaaloalogia, 
e tatau ona taofia Mr. Jackson i le fale-
mai. Sa tofia e Dr. Cohen ia Dr. Jones, 
o le isi fomai e sosoo mai i le faaso-
loga, e taofia Mr. Jackson i le falemai 
ma ia nafa o ia ma ona togafitiga.

Na ‘aoga Dr. Jones i se aoga faa-
fomai iloga ma ua faatoa amata ana 
suesuega faalematua o faiva. O lenei 
aoaoga faigata na masani ona fesootai 
ma le le lava o le moe, lea atonu na 
mafua ai le tali le lelei a Dr. Jones. I le 
fetaia’i ai ma lana gasegase lona lima 
e taofia o le po, sa ia faitio leotele atu 
ai ia Dr. Cohen. Sa manatu o ia e le 
fetaui lona toe faaaluina o ni itula se 
tele e vaaia ai Mr. Jackson ona o auga 
ogaoga o lona ma’i o ia lava e tuua’ia.

Sa toetoe ina musumusu atu le tali 
mautu a Dr. Cohen. Na ia fai atu, “Dr. 
Jones, na avea oe ma fomai e tausia 
tagata ma galue ia faamalolo i latou. E 
te le’i fomai e faamasino i latou. Afai e 
te le malamalama i le eseesega, e leai 
sau feau e te aoao ai i lenei matagalu-
ega.” I le mavae ai o lea faasa’oga, sa 
tausia ai ma le maelega e Dr. Jones ia 
Mr. Jackson i le taimi na taofia ai i le 
falemai.

Na maliu Mr. Jackson. Na taufai 
taua tele matata a Dr. Jones ma Dr. 
Cohen. Ae i se taimi taua tele i lana 
aoaoga faamasani, na manaomia ai 
e Dr. Jones ona toe faamanatu atu ia 
te ia ia fai le amiotonu, ia naunau i le 
alofa, ma ia tasia Mr. Jackson e aunoa 
ma le faamasinosino.19

I le tele o tausaga, sa faamanuiaina 

ai a’u mai lena faamanatu. O le 
naunau i le alofa o lona uiga tatou te 
le na ona naunau i le alofa e tuuina 
mai e le Atua ia i tatou; ae tatou te 
olioli foi ona e tuuina atu foi e le Atua 
lena lava alofa mo isi. Ma e tatou te 
mulimuli i Lana faataitaiga. “E tutusa 
tagata uma i le Atua,”20 ma e tatou te 
manaomia uma togafitiga faaleagaga e 
fesoasoani mai ai ma faamaloloina. Na 
fetalai mai le Alii, ‘Aua tou te manatu 
ua sili se tasi tino i se tasi tino; aua le 
manatu foi se tasi tagata ua sili o ia i 
se tasi.”21

Na faaa’oa’o mai e Iesu Keriso 
le uiga o le fai o le amiotonu ma le 
naunau i le alofa. Sa lei faatuaoia 
lona mafuta ma e agasala, taulima 
ma le mamalu i latou ma le faaaloalo. 
Sa Ia aoao atu le olioli i le tausiga o 
poloaiga a le Atua, ma sa saili e sii 
a’e nai lo le tausalaina o i latou o e sa 
tauivi. Sa ia ta’uvaleina i latou o e sa 
faitioina o Ia i le auauna atu i tagata 
na latou manatu e le agavaa.22 O sea 
faafiaamiotonu e faatiga ia te Ia ma o 
loo faia pea.23

Ina ia avea e faapei o Keriso, e fai e 
se tagata le amiotonu, e amio faama-
malu ma le Atua faapea ma isi tagata. 
O se tagata amiotonu e tauagafau i 
upu ma faatinoga ma e aloaia ese-
esega po o talitonuga mai fafo, ma e 
le punia foi le agalelei ma faauooga 
mai le loto. O tagata e faia le amio-
tonu “e le i ai se manatu e faasaunoa 
le tasi i le isi, a e nonofo i le filemu”24 
ma le tasi ma le isi.

Ina ia avea e faapei o Keriso, e 
naunau se tagata i le alofa. O tagata e 
naunau i le alofa e le faamasinosino; 
latou te faailoa atu le agaalofa i isi, 
aemaise ia i latou o e le taualoa, e 
tauagafau, e agalelei, ma aga faata-
malii. O nei tagata latou te taulimaina 
ma le alofa ma le malamalama tagata 
uma, e tusa lava po o a o latou uiga 

e pei o lanu, itupa, sootaga faalelotu, 
faiā feusuai, tulaga faaletamaoaiga, ma 
ituaiga, itu’au, po o eseesega faaleatu-
nuu. E fuaao e le alofa faaKeriso nei 
mea uma.

Ina ia avea e faapei o Keriso, e 
filifili e se tagata le Atua,25 e feoai 
faatasi ma Ia ma le faamaulalo, e saili 
e faafiafia o Ia, ma tausia feagaiga 
ma Ia. O tagata taitoatasi e feoai ma 
le faamaulalo ma le Atua, e manatua 
mea na faia e le Tama Faalelagi ma 
Iesu Keriso mo i latou.

Pe o lava mea o o’u faia? O a nisi 
mea e ao ona ou faia? O le faatinoga 
tatou te faia e tali atu ai i nei fesili, 
e totonugalemu i lo tatou fiafia i le 
olaga nei ma i le faavavau. E le fina-
galo le Faaola tatou te manatu faatau-
vaa i le faaolataga. Tusa foi pe ua uma 
ona tatou osia feagaiga paia, ae e i ai 
lava se avanoa e mafai ai ona paʼū o 
le tagata mai le alofa tunoa ma alu ese 
mai le Atua soifua.” O lea, “e ao ai ona 
tatou tatalo e lē aunoa” ia taumamao 
ai mai le pauu atu “i le faaosoosoga.”26

Ae o le taimi lava foi lea, e le 
finagalo ai lo tatou Tama Faalelagi ma 
Iesu Keriso e taofia i tatou e ala i le le 
mautinoa faifai pea i la tatou malaga i 
le olaga nei, ma tau manatunatu pe ua 
lava mea o tatou faia e laveaiina ai ma 
faaeaina. E moni lava la te le finagalo 
e faapuapuagatia i tatou i mea sese 
ia e tatau ai ona tatou salamo, ma 

mafaufau i ai o ni manu’a e le pēpē,27 
pe ia soona atuatuvale foi faapea 
tatou te ono toe feto’i foi.

E mafai ona tatou iloiloina lo tatou 
lava alualu i luma. E mafai ona tatou 
iloaina “faapea o le ala o le olaga [o 
loo tatou] tulimata’ia ua tusa ai lea 
ma le finagalo o le Atua”28 pe a tatou 
fai le amiotonu, naunau e alofa, ma 
feoai ma le faamaulalo faatasi ma lo 
tatou Atua. Tatou te miti’ia uiga paia 
o le Tama Faalelagi ma Iesu Keriso i o 
tatou uiga, ma e tatou te fealofani. 

Pe a oo ina outou faia nei mea, o 
le a outou mulimuli i le ala o feagai-
ga ma agavaa ai e “mau faatasi ma le 
Atua i se tulaga o le fiafia e le gata.”29 
O le a faatumuina o outou agaga i le 
mamalu o le Atua ma le malamalama 
o le ola e faavavau.30 O le a faatumulia 
outou i le olioli e le mafaamatalaina.31 
Ou te molimau atu o loo soifua le 
Atua ma o Iesu o le Keriso, o lo tatou 
Faaola ma le Togiola, ma o loo Ia faa-
lauteleina mai ma le alofa ma le olioli 
Lona alofamutimutivale i tagata uma. 
E te le alofa ea i ai? I le suafa o Iesu 
Keriso, amene. ◼

e mafai ai ona tatou mauaina. Na ia 
aoao maia le ala e mafai ai ona tatou 
utuvai mai le mana o le Atua a o tatou 
auauna atu i isi,2 le auala e valaaulia 
ai e le salamo le mana o Iesu Keriso 
ma Lana Togiola i o tatou olaga,3 ma 
le ala- - e faamanuiaina ai- - e le mana 
o le perisitua ma le pule a le Atua 
tagata uma o e osia ma tausia feagaiga 
ma Ia.4 Na molimau mai Peresitene 
Nelson e faapea e tafe mai le mana 
o le Atua i tagata uma o e faaeeina i 
le malumalu pe a latou tausia a latou 
feagaiga.5

Sa faapitoa le uunaia malosi a’u i se 
lu’i na tuuina mai e Peresitene Nelson 
i le konafesi aoao ia Aperila 2020 Sa ia 
aoao mai i tatou e “suesue ma tatalo ia 
a’oa’o atili e uiga i le mana ma le poto 
lea na maua ai ou faaeega ia—pe o le 
a e maua ai ou faaeega paia.”6

I le tali atu i lenei lu’i, sa ou suesue 
ma tatalo sa ou aoaoina ai ni nai mea 
aoga e uiga i le mana ma le poto lea 
ua faaeeina ai a’u—pe o le a faaeeina 
ai a’u.

O le malamalama i mea e tatau ona 
tatou faia e maua ai le mana o le Atua 
i o tatou olaga e le faigofie, ae ua ou 
iloa e mafai e ala i le suesueina i o 
tatou mafaufau ma le tatalo ia faama-
lamalamaina i tatou e le Agaga Paia.7 
Sa ofoina mai e Elder Richard G. Scott 

Saunia e Elder Kelly R. Johnson
O Le Fitugafulu

I le toeiloiloina o aoaoga a lo tatou 
perofeta pele, o Peresitene Russell M. 
Nelson, sa ou maua ai sa ia faaaogaina 
soo se upu i le tele o ana saunoaga. O 
le upu o le mana.

I le konafesi aoao muamua ina ua 
mavae le lagolagoina o ia o se Apose-
tolo sa talanoa ai Peresitene Nelson e 
uiga i le mana.1 Sa faaauau ai pea lava 
ona aoao mai o ia e uiga i le mana i 
le tele o tausaga. Talu mai ona tatou 
lagolagoina Peresitene Nelson e avea 
ma o tatou perofeta, sa ia aoao mai e 
uiga i le mataupu faavae o le mana—
patino i le mana o le Atua—ma le ala 

se faauigaga manino o le mana o le 
Atua: “o le mana e fai ai mea e tele atu 
nai lo o mea e mafai ona tatou faia na 
o i tatou lava.”8

O le faatumuina o o tatou loto ma 
o tatou agaga i le afioga a le Atua ma 
le faavae o le faatuatua ia Iesu Keriso 
e taua tele i le utuvai mai le mana o 
le Atua e fesoasoani ia i tatou i nei 
taimi faigata. A aunoa ma le mauaina 
o le afioga a le Atua ma le faatuatua 
ia Iesu Keriso ia o’oo’o ifo i o tatou 
loto, e mafai ona mou atu a tatou 
molimau ma le faatuatua, ma e mafai 
foi ona tatou le maua le mana o loo 
finagalo le Atua e tuu mai ia i tatou. E 
le lava le faatuatua e papa’u. Ua na o 
le faatuatua ma le afioga a le Atua e 
tumu ai o tatou agaga e lava ma totoe 
e lagolagoina ai i tatou—ma mafai ai 
ona tatou maua Lona mana.

A o ma tausia ma Sister Johnson 
le ma fanau, sa ma faamalosiauina i 
latou taitoatasi e aoao ma tātā se mea 
faimusika. Ae na pau le taimi na ma 
faatagaina ai le ma fanau e fai lesona 
faamusika, pe afai e fai la latou vaega 
ma faata’ita’i a latou mea faimusika 
i aso taitasi. I se tasi Aso Toonai, sa 
fiafia lava le ma afafine o Jalynn e 
alu e taaalo ma ana uo, ae o la e le’i 
faata’ita’ia lana piano. O le iloaina 
sa ia tuuto atu i le faata’ita’i mo le 30 
minute, sa ia manatu ai e seti le taimi 
ona sa lei manao o ia e silia le taimi e 
faata’ita’i ai, tusa lava pe tasi se minute 
e umi ai nai lo le mea e manaomia. 

A o savali e pasi atu i le ogaumu 
faavevela meaai agai i le piano, sa tu 
o ia ma oomi ni faamau. Ae nai lo le 
setiina o le taimi, sa ia setiina le oga-
umu faavevela meaai e kuka ai mo le 
30mminute ma oomi loa le ki amata. 
Pe tusa ma e 20 minute o le faataita-
iga, sa toe savali atu o ia i le umukuka 
e siaki pe toe fia se taimi o totoe ae 
alu atu ua mumu le ogaumu.

Ona ia faataalise atu lea i tuafale 
a o fai a’u galuega i tua, ma faataio 
atu ua mu le fale. Sa ou tamoe vave i 
totonu o le fale, ma e sa’o lava la, ua 
talali le ogaumu faavevela.

I se taumafaiga e laveai lo matou 
fale mai le mu, sa ou aapa atu ai i tua 
o le ogaumu, ma se’i ese le palaka ae 
faaaoga le uaea e sisi ese ai le oga-
umu mai le fata. Ma le faamoemoe e 
avea ma tama toa ma faasaoina le aso 
faapea lo matou fale, sa ou lialia’ia 
faataamilo ai le ogaumu i le uaea o 
le paoa e faamamao ese ai mai lo’u 
tino, alu atu i tuafale, ma ou lia’ia loa 
le ogaumu i le mutia. O iina sa mafai 
ai ona matou tapeina le sasao o le afi i 
se faagaau. 

O le a le mea na sese? E manao-
mia e le ogaumu faavevela se mea e 
mitiia ai lona malosiaga, ma ina ua 
leai se mea na i ai i totonu e mitiia ai 
le malosiaga, o lea na mitiia ai e le 
ogaumu lava ia le malosiaga, ma oo ai 
ina aasa, ma mafai ai ona mumu, ma 
faatamaiaina ai ia lava i se afimumu 
ma le lefulefu.9 Sa sasao ma mu atoa 
le matou ogaumu aua sa leai se mea 
na i totonu. 

E faapena foi, o i latou e i ai le 
faatuatua ma le afioga a le Atua i le 
ta’ele o o latou loto, o le a mafai ona 
mitiia ma faatoilaloina u fanafana mu, 
lea o le a auina moni mai e le fili e 
faaumatia i tatou.10 A leai, e mafai ona 
le tumau lo tatou faatuatua, faamoe-
moe, ma le talitonuga maumaututu, 

ma e faapei o le ogaumu faavevela na 
leai se mea e i ai, e mafai foi ona tatou 
pagatia ai.

Ua ou aoaoina e faapea, o le 
teulotoina o le afioga a le Atua i le 
taele o lo’u agaga, faaopoopo i ai ma 
le faatuatua i le Alii o Iesu Keriso ma 
Lana Togiola, e mafai ai ona ou utuvai 
mai le mana o le Atua e faatoilalo ai le 
fili ma soo se mea na te ono tau’ai mai 
ia te au. A o tatou fetaiai ma luitau, e 
mafai ona tatou faalagolago i fola-
folaga a le Alii na aoao mai e Paulo: 
“Aua ua le foaiina mai e le Atua ia 
te i tatou le Agaga e mata’u ai, a o le 
Agaga e faamaosi ai, ma alofa ai, ma 
mafaufau tonu ai.”11

Ua tatou iloa o le Faaola na “tupu, 
ma ua malosi Lona loto, ua tumu i 
le poto; ua ia te Ia foi le alofa o le 
Atua.”12 Ua tatou iloa a o tupu o Ia 
ma ua matua, “Na tupu le poto ma le 
tino o Iesu, ma ua alofagia o ia e le 
Atua atoa ma tagata.”13 Ua tatou iloa 
foi e oo atu i le taimi e amata ai Lana 
galuega, o i latou na faalogo ia te ia 
“sa matuā ofo i latou i lana mataupu: 
aua o lana fetalaiga sa i ai le pule.”14

E ala i sauniuniga, sa tupu a’e ai le 
Faaola i le mana ma sa mafai ai ona 
ia teena faaosoosoga uma a Satani.15 
A o tatou mulimuli i faataitaiga a le 
Faaola ma sauniuni e ala i le suesue 
i le afioga a le Atua ma ia loloto lo 
tatou faatuatua, e mafai foi ona tatou 
utuvai mai le mana o le Atua e teena 
ai faaosoosoga.

Kuala Lumpur, Meleisia

I le taimi o le tapuni o tauaofiaga 
ua le mafai ai ona auai atu pea i le 
malumalu, sa ou faia se taumafaiga 
faaopoopo e suesue ma aoao atili 
e uiga i le mana o le Atua lea e oo 
mai ia i tatou a o tatou osia ma tausia 
feagaiga o le malumalu. E pei ona 
folafola mai i le tatalo o le faapaiaga o 
le Malumalu o Katelani, tatou te tuua 
le malumalu ua faaauupegaina i le 
mana o le Atua.16 E leai se aso faatula-
gaina e uma ai le fesootai ma le mana 
o le Atua e faaee atu i luga o i latou o 
e osia ma tausia feagaiga o le malu-
malu, e leai foi se tapu mai le maua-
ina o lena mana i le taimi o se faama’i 
oti. Na pau le taimi e tuuitiitia ai Lona 
mana i o tatou olaga, pe a tatou le 
tausia a tatou feagaiga ma tatou le ola 
i se ala e mafai ai ona tatou agavaa 
pea lava pea e talia Lona mana.

A o ma galulue ai ma si o’u toalua 
pele o ni taitai o le misiona i Taialani, 
Lao, ma Maiama, sa ma molimauina 
tonu le mana o le Atua e oo mai ia i 
latou o e osia ma tausia feagaiga paia 
i le malumalu. O le Tupe e Lagola-
goina ai Tagata Ulu i le Malumalu na 
mafai ai e le toatele o le Au Paia i nei 
atunuu e tolu ona auai atu i le malu-
malu ina ua mavae ona latou faia o 
mea uma sa latou mafaia e ala i osiga-
taulaga ma tapenapenaga a le tagata 
lava ia. Ou te manatua se fonotaga a 

se vaega o le Au Paia faamaoni e 20 
mai Laos i se malaevaalele i Bangkok, 
Taialani, e fesoasoani ia i latou e o 
atu ai i le isi malaevaalele i Bangkok 
e pu’e la latou vaalele i Hong Kong. 
Sa tutumu nei tagata i le sagisagi fiafia 
ina ua i’u ina malaga i le maota o le 
Alii.

Ina ua matou feiloai ma nei Au 
Paia lelei i lo latou toe taliu atu, sa 
iloagofie le tulaga matua faaletalalelei 
na fesootai ma le mana na afua mai 
le mauaina o o latou faaeega paia i le 
malumalu ma le ulu atu i feagaiga ma 
le Atua. Na manino le foi atu o nei Au 
Paia mai le malumalu “ua faaauupe-
gaina i [Lona] mana.”17 O lea mana e 
faia ai isi mea e tele nai lo le mea sa 
mafai ona latou faia na o i latou lava, 
na avatu ai ia i latou le malosiaga 
e onosaia ai luitau o le avea ai ma 
tagata o le Ekalesia i o latou atunuu, 
ma fetuleni atu ai ua tauaaoina ma 
mamalu naua, i le upumoni,”18 a o 
latou faaauau pea ona fausia le malo 
o le Alii i Laos.

I le taimi ua le mafai ai ona tatou 
auai atu i le malumalu, pe o tatou 
faalagolago ea i luga o feagaiga sa 
tatou osia i le malumalu e faatuina se 
ala manino e le masuia o le faasinoga 
i o tatou olaga?” O nei feagaiga, afai 
e tausia, tatou te maua ai le vaaiga 
mamao ma faamoemoega e tusa ai ma 
le lumanai ma se naunautaiga manino 
ia agavaa ai mo le mauaina o mea 
uma ua folafola mai e le Alii e ala i lo 
tatou faamaoni.

Ou te valaaulia outou ina ia saili le 
mana e finagalo le Atua e tuu atu ia 
te outou. Ou te molimau atu a o tatou 
saili atu mo lea mana, o le a faamanu-
iaina i tatou i se malamalama sili atu i 
le alofa o lo tatou Tama Faalelagi mo 
i tatou.

Ou te molimau atu ona e alofa le 
Tama Faalelagi ia te oe ma a’u, na Ia 
auina mai ai Lona Alo Pele, o Iesu 

Keriso, e avea ma o tatou Faaola ma 
Togiola. Ou te molimau atu ai ia Iesu 
Keriso, o Ia o lē ua i ai le mana uma,19 
ma ou te faia ai i le suafa o Iesu 
Keriso, amene. ◼

faalelagona ma faalemafaufau ia ua 
mamafatū i agaga o le anoanoa’i o ē 
ua mafatia mai ai, faapea ma loto o i 
latou e alolofa ma mafatia faatasi ma 
i latou. Ou te lauga atu i ē matitiva, o 
ē na faatonu i tatou e le Faaola ia ‘aua 
lava ne’i faagaloina, ma ou te lauga 
atu ia te outou o loo faatalitali pea mo 
le toefoi atu o se tamaitiiti, po o le a 
lava le matua, o lē ua filifilia se ala e 
ese mai le ala na e tatalo na te uia.

Ma le isi, ou te faailoa atu e ui lava 
i lenei lisi umi o mea tatou te ono 
faatalitali ai patino ae e le o taumafai e 
taulima ai atugaluga tetele faaletamao-
aiga, faaupufai, ma faaleagafesootai 
ua tatou fetaia’i ai o se lalolagi. Ua 
manino lava le faamoemoeina o i 
tatou e lo tatou Tama o i le Lagi ia 
taulimaina nei faafitauli lofituina lau-
tele faapea ai foi ma faafitauli patino, 

o le falepuipui i se tasi o taumalulu 
aupito malulu na faamaumauina i lena 
taimi.

“Le Atua e, o fea o i ai oe?” tatou te 
lagona atu mai le loloto o le Fale-
puipui o Liperate? “Ma o fea o i ai le 
faapaologa ua ufi ai lou afio’aga lafi? 
O le a le umi e taofi ai lou aao?”1 O le 
a le umi, le Alii e, o le a le umi?

O lea la, e le o i tatou o tagata 
muamua pe o tatou foi o tagata 
mulimuli e fesiligia ni fesili faapea pe 
a lofituina i tatou e faanoanoaga po o 
se tiga faifai pea i o tatou loto. Ou te 
le o lauga atu la i le taimi nei i faama’i 
pipisi po o falepuipui ae o outou, tou 
aiga, ma tou tuaoi o loo feagai ma soo 
se tele o ia luitau. Ou te lauga atu i 
le naunau o le toatele e fia faaipoipo 
ae e le o faaipoipo, po o ē ua faaipo-
ipo ae o loo mo’omo’o ma’imau pe 
ana faaselesitila teisi atu le mafutaga. 
Ou te lauga atu ia i latou e ao ona 
taulimaina foliga vaaia lē manao-
mia o se tulaga ogaoga faalesoifua 
maloloina—masalo o se ma’i ua leai 
se togafiti—po o se tasi o loo feagai 
ma se tauiviga i le olaga atoa ma se 
faaletonu tau kenera ua leai sona vai-
fofo. Ou te lauga atu i le tauiviga faifai 
pea ma lu’itau faalesoifua maloloina, 

Saunia e Elder Jeffrey R. Holland
O Le Korama a Aposetolo e Toasefululua

O’u uso e ma tuafafine pele, o loo 
tatou naunau uma—ma e leai se tasi 
e sili atu i lo a’u—e fia faalogo atu i le 
malelega faai’u mai lo tatou perofeta 
pele, Peresitene Russell M. Nelson. 
Ua ofoofogia lenei konafesi, ae o le 
taimi lona lua lenei ua suia ai e le 
KOVITI- 19 a tatou faatasiga e masani 
ai. Ua matou lelavavā lava i lenei faa-
ma’i, ua matou lagona ai le pei e saeia 
o matou lauulu. Ma o le mea moni 
lava, o nisi o o’u Uso ua uma ona faia 
lena ala o faatinoga. Faamolemole ia 
iloa o loo matou tatalo e le aunoa mo 
i latou ua aafia i soo se itu, aemaise 
lava mo soo se tasi ua maliliu nisi e 
pele ia i latou. E ioeina e tagata uma 
ua fai si umi tele o lenei faama’i.

O le a ea le umi tatou te faatali 
ai mo se toomaga mai faigata ua oo 
mai i o tatou luga? Ae ā le onosaia 
o tofotofoga patino a o tatou faatali 
ma faatali pea, ma foliga mai ua fai si 
telegese o le oo mai o se fesoasoani? 
Aisea ua faatuai ai a o avega ua foliga 
mai ua mamafa atu nai lo mea e mafai 
ona tatou lavātia?

A o fesiligia ai fesili faapea, e mafai 
ona tatou lagona atu, pe afai tatou te 
taumafai, le tagi a se isi tagata mai le 
tuanai, mai se potu malulu ma pogisa 

Faatalitali i le Alii
O le faatuatua o le faalagolago lea i le Atua i taimi 
lelei ma taimi leaga, e tusa lava pe aofia i lena mea 
sina puapuaga se’ia oo ina tatou vaaia Lona aao 
[laveai] o faaalia mo tatou.

San Lucas Sacatepéquez, Kuatemala

ae o le a i ai taimi i o tatou olaga ia 
e oo lava i a tatou taumafaiga sili 
faaleagaga ma naunautai, ua le maua 
ai mai tatalo faatauanau ni manumalo 
mo mea na tatou naunau i ai, pe 
faatatau i ni faafitauli tetele faalela-
lolagi po o ni faafitauli iti faaletagata 
lava ia. O lea la, a o tatou galulue ma 
faatalitali faatasi ai mo ni tali i nisi o a 
tatou tatalo, ou te ofo atu ia te outou 
la’u folafolaga faaaposetolo o loo 
faafofogaina ma taliina, e ui atonu e le 
o taimi tonu po o le ala tonu na tatou 
mananao i ai. Ae e tali mai lava tatalo 
e le aunoa i le taimi ma i le ala e tatau 
ai i se mătua ua silafia aoao mea uma 
ma le agaalofa e faavavau ona tali mai 
ai na tatalo. O’u uso e ma tuafafine 
pele, faamolemole ia malamalama 
o Ia e le moe e lē tautulemoe lava2 
e popole mo le fiafia ma le faaeaga 
mulimuli o Lana fanau e sili atu i lo 
mea uma e ao ona faia e se tagata 
paia. O Ia o le alofa lē pona, o le 
tagata ua faamamaluina, ma o Lona 
suafa o Tamā Alofa Mutimutivale. 

“Ia, afai o le tulaga lea,” e mafai 
ona e faapea, “pe lē tatau ea i Lona 
alofa ma le alofa mutimutivale ona 
faigofie ona vaeluaina ai o tatou Sami 
Ulaula patino ma faataga i tatou e 
savavali atu i o tatou puapuaga i luga 
o le eleele matūtū? Pe lē tatau ea ona 
Ia auina maia ni gogosina [e pei ona 
auina atu i le au paionia] i le seneturi 
21 e felelei mai se mea ma ‘aina uma 
iniseti faalafuā ua fai ma faafitauli ia i 
tatou?”

O le tali i fesili faapena o le “Ioe, 
e mafai e le Atua ona faia vavega i 
le taimi lava lena, ae i se taimi vave 
pe mulimuli ane tatou te aoaoina ai 
o taimi ma vaitau o la tatou malaga 
faaletino e na o Ia lava e faatonutonu-
ina.” Na te faatautaia mea e tutupu ma 
le taimi e tutupu ai i olaga eseese o i 
tatou uma taitoatasi. Mo tagata mama’i 
uma na faamaloloina i lena lava taimi 
a o faatalitali o ia e tofu i le Taelega i 
Petesa,3 ae o se isi tagata o le a faaalu-
ina le 40 tausaga i le toafa e faatalitali 
ai e ulufale atu i le nuu folafolaina.4 
Mo Nifae ma Liae uma na puipuia faa-
lelagi e se afi musaesae faataali’oli’o 
ona o lo latou faatuatua,5 ae sa i ai foi 
se Apinati na susunuina i se faaputuga 
afi musaesae ona o lona faatuatua.6 
Ma e tatou te manatua le Elia lava e 
tasi lea sa ia valaau vave atu i le afi e 
to ifo mai le lagi e molimau atu ai e 
faasaga i faitaulaga a Paala7 o le Elia 
lava lea e tasi na onosa’ia se vaitau lea 
sa leai ai se timu mo le tele o tausaga 
ma o lē, mo se taimi, sa fagaina i sina 
toe luutaga sa na o matiu’u o le oreva 
e mafai ona mau ai. I la’u fua faatatau, 
o lena mea e le mafai ona tatou ta’ua 
o se “happy meal.”

O le a la le manatu? O le manatu la 
e faapea, o le faatuatua o le faalago-
lago lea i le Atua i taimi lelei ma taimi 
leaga, e tusa lava pe aofia i lena mea 
sina puapuaga se’ia oo ina tatou vaaia 

Lona aao [laveai] o faaalia mo tatou.9 E 
ono faigata lena mea i lo tatou lalolagi i 
nei aso pe a talitonu le toatele o le lelei 
aupito maualuga i le olaga o le alo’ese 
lea mai puapuaga uma, ma e leai se 
tasi e tatau ona tiga i soo se mea.10 Ae 
o lena talitonuga o le a le taitaia atua i 
tatou i le “fua o le tumu o Keriso.”11 

Faatasi ma se faatoesega ia Elder 
Neal A. Maxwell mo le lototele e suia 
ma faalautele se mea na ia saunoa ai 
muamua, ou te fautua atu foi e faapea 
“o le olaga o se tagata . . . e le mafai 
ona tumu i le faatuatua ma saoloto 
mai atuatuvalega.” O le a lē aoga lava 
“le ola e pei e leai ni mea e tutupu i 
le olaga,” ma faapea atu a o inu se isi 
ipu vaitipolo, “Le Alii e, foai mai ia te 
a’u ou uiga mama silisili uma, ae ia 
mautinoa e ‘aua ne’i aumai ia te a’u 
se lotofaavauvau, po o se faanoanoa, 
po o se tiga, po o ni mea faafeagai. 
Faamolemole ‘aua ne’i faatagaina se 
tasi e le fiafia mai ia te a’u pe faalata 
a’u, ma le sili i lo mea uma, ‘aua lava 
ne’i e tuu mai ia te a’u ia lagonaina 
le tuulafoaiina e Lau Afio po o i latou 
ou te alofa iai. O le mea moni, le Alii 
e, ia faaeteete ia taofia a’u mai aafiaga 
uma na faia Lau Afio ia paia. Ma afai, 
e mavae atu puapuaga na uia e isi, 
faamolemole tuu a’u e sau ma mau 
faatasi ma Lau Afio, lea e mafai ona 
ou mitamita ai i le talitutusa o i ta’ua a Sugar City, Idaho, ISA

Saonara, Padua, Italia

o ou faaopeopea ai ma le fiafia i luga 
o ao o le ola fifilemu FaaKerisiano.”12

O’u uso e ma tuafafine pele, o le 
FaaKerisiano e toafimalie, ae e tele 
lava ina le toafimalie. O le ala i le 
pa’ia ma le fiafia iinei ma le olaga 
a sau o se ala umi ma o nisi taimi 
e gaoā ai. E alu ai le taimi ma le 
naunautaiga e savali ai. Ae, o le mea 
moni, o le taui mo le faia o lena mea 
e silisili lava. O lenei upumoni o loo 
aoaoina mai ma le manino ma le faa-
tauanau i le mataupu 32 o le Alema i 
le Tusi a Mamona. O iina o loo aoao 
mai ai lenei faitaulaga sili maoae e 
faapea afai e totoina le afioga a le 
Atua i o tatou loto o se fatulaau, ma 
afai tatou te popole tele ma faasūsū, 
vele, tausi, ma faamalosiau i ai, o le a 
fua mai i le lumanai i fua “ua sili ona 
pele, . . . suamalie i luga o mea uma 
ua suamalie,” ma o le taumafa i ai o le 
a taitai atu ai i se tulaga e le toe galala 
pe toe matelaina.13

E tele lesona ua aoaoina mai lenei 
mataupu ofoofogia, ae o le totonuga-
lemu o na mea uma o le ‘auga autu 
e faapea, o le fatu e ao ina tausia ma 
e tatau ona tatou faatalitali mo le fatu 
ina ia mătua, “tepa taulai i luma ma 
le mata o le faatuatua i lona fua.”14 Na 
fai mai Alema, o le tatou seleselega 
ua “lata le aso” e oo mai ai.15 E leitioa 
faamaea mai lana aoaoga ofoofogia i 
le ta’ua faatolu o se valaau mo le filiga 
ma le onosai i le tausiga o le afioga a 
le Atua i totonu o o tatou loto, “faa-
talitalima le “”tali- tiga,” a o ia fai mai, 
“mo le laau e fua mai fua mo outou.”16 

O le KOVITI ma le kanesa, masa-
losalo ma le lē fiafia, faafitauli tautupe 
ma tofotofoga faaleaiga. O afea o le 
a aveesea ai nei avega? O le tali, ua 
“lata le aso.”17 Ma pe o lena aso o se 
taimi puupuu po o se taimi umi, e le 
o sa tatou lena e ta’u atu, ae e ala i le 
alofa tunoa o le Atua, o le a oo mai ai 

faamanuiaga ia i latou e pipiimau i le 
talalelei a Iesu Keriso. O lena mataupu 
na faamautuina i se faatoaga tuufua 
lava ma i luga o se mauga faitele i 
Ierusalema i se taimi ua leva lava.

A o tatou faalogologo atu nei i lo 
tatou perofeta pele o tapunia lenei 
konafesi, tau ina ia tatou manatua, e 
pei ona faaalia e Russell M Nelson i 
lona soifuaga atoa, o i latou e “faata-
litali i le Alii e toe faafouina lo latou 
malosi [ma] latou te sii ae apaau e pei 
o aeto; latou te femoeai, a e le vaivai; 
. . . latou te savavali, a e le [mata-
pogia].”18 Ou te tatalo ia “lata mai le 
aso”—pe vave oo mai pe tuai—o na 
faamanuiaga o le a oo mai i tagata 
uma o outou o e saili atu i toomaga 
mai i o outou faanoanoaga ma le 
saolotoga mai lo outou lotofaavau-
vau. Ou te molimau atu i le alofa 
o le Atua ma le Toefuataiga o Lana 
talalelei mamalu, lea i se tasi itu po 
o se isi, o le tali lea i faafitauli uma 
ua tatou fetaiai i le olaga. I le suafa 

togiolaina o le Alii o Iesu Keriso, 
amene. ◼

Opogi lou taeao fou e ala i le 
salamo i aso taitasi. Saili ia faatele-
ina le mamā i mafaufauga, upu, ma 
amioga. Auauna atu i isi. Ia tausisia 
se vaaiga e faavavau. Faalautele ou 
valaauga. Ma po o a lava ou luitau, 
o’u uso e ma tuafafine pele, ola i aso 
taitasi ina ia e saunia atili e feiloai ma 
lou Foafoa.4

O le mafuaaga lena ua i ai ai a 
tatou malumalu. O sauniga ma feagai-
ga a le Alii e tapenaina i tatou mo le 
ola e faavavau, o le meaalofa sili lea 
meaalofa uma a le Atua.5 E pei ona 
outou silafia, o le faama’i o le KOVITI 
na manaomia ai ona tapunia lē tumau 
a tatou malumalu. Ona tatou amata-
lia lea o se toe tatalaga faavaega na 
faamaopoopoina ma le faaeteete. I le 
vaega 2 lea ua faagaoioia nei i le tele 
o malumalu, e faitau afe ulugalii ua 
faamauina, ma le faitau afe ua maua-
ina o latou lava faaeega paia i le na o 
ni nai masina ua tuanai ai nei. Matou 

O le lu’i mo oe ma a’u ia mautinoa 
o le a ausia e i tatou taitoatasi lona 
lava gafatia paia. O aso nei ua tele ina 
tatou faalogo e uiga i “se taeao fou.” 
Afai e te manao moni lava e opogi se 
taeao fou, ou te valaaulia oe ia faate-
leina le liliu atu o lou loto, mafaufau, 
ma le agaga i lo tatou Tama Faalelagi 
ma Lona Alo, o Iesu Keriso. Ia avea 
lena mea ma ou taeao fou.

Saunia e Peresitene Russell M. Nelson
Peresitene o Le Ekalesia a Iesu Keriso o le  
Au Paia o Aso e Gata Ai

O’u uso e ma tuafafine pele, ua 
mamalu lava nei aso e lua o le kona-
fesi aoao! Ou te au ma Elder Jeffrey R. 
Holland. E pei ona ia ta’ua, o savali, 
tatalo, ma musika na musuia uma e le 
Alii. Ou te faafetai atu i tagata uma o ē 
ua auai mai i soo se auala.

I le gasologa o taualumaga, ua 
ou vaai faalemafaufau ia te outou o 
faafofoga i le konafesi. Ua ou ōle atu i 
le Alii e fesoasoani mai ia ou malama-
lama po o a mea o outou lagonaina, 
o popole ai, pe o taumafai foi e foia. 
Sa ou tomanatu po o le a se mea ou 
te ta’u atu e faai’u ai lenei konafesi 
lea o le a auina atu ai outou e ō ma 
le faamoemoe e uiga i le lumanai ua 
ou iloa ua finagalo i ai le Alii ia outou 
lagonaina.

O loo tatou ola i se vaitau mamalu, 
na muai vaaia e perofeta mo le tele 
o seneturi. O le tisipenisione lenei o 
le a lē taofia ai lava se faamanuiaga 
faaleagaga mai ē amiotonu.1 E ui i le 
vavaō o le lalolagi,2 ae finagalo le Alii 
ia tatou tulimata’i atu i le lumanai “ma 
se faamoemoega e tumu i le olioli.”3 
Aua ne’i o tatou nopia’i i manatuaga o 
ananafi e leai se alualu i luma. O loo 
agai i luma le faapotopotoina o Isara-
elu. O loo taitaia e le Alii o Iesu Keriso 
mataupu o Lana Ekalesia ma o le a 
ausia lava ona faamoemoega paia.

O Se Taeao Fou
Ou te valaaulia oe ia faateleina le liliu atu o lou loto, 
mafaufau, ma le agaga i lo tatou Tama Faalelagi ma 
Lona Alo, o Iesu Keriso.

te tulimatai atu i le aso e mafai ai e 
tagata agavaa uma o le Ekalesia ona 
toe auauna atu i o latou augatuaa ma 
tapuai i totonu o se malumalu paia.

Ua ou fiafia nei e faasilasila atu 
fuafuaga mo le fauina o malumalu 
fou e ono ina ia fausia i nofoaga nei: 
Tarawa, Kiripati; Port Vila, Vanuatu; 
Lindon, Iuta; Aai Tele o Kuatemala, 
Kuatemala; Sao Paulo Sasae, Pasila; 
ma Santa Cruz, Polivia.

A o tatou fausiaina ma tausiaina nei 
malumalu, matou te tatalo ia fausia foi 
e outou taitoatasi ma tausia oe lava 
ia ina ia e agavaa e ulufale atu i le 
malumalu paia.

O lenei, o’u uso e ma tuafafine 
pele, ou te faamanuia ia te outou ina 
ia faatumuina i le filemu o le Alii o 
Iesu Keriso. O Lona filemu e le mafai 
ona malamalama atoa i ai le tagata 
soifua.6 Ou te faamanuia ia te outou 
i se mana’o faateleina ma le gafatia 
e usitai ai i tulafono a le Atua. Ou te 
folafola atu a outou faia, o le a lilofia 
outou i faamanuiaga, e aofia ai le 
lototele sili atu, faateleina o faaaliga 
faaletagata lava ia, o le fealofani 
sili atu i totonu o o outou aiga, ma 
le olioli e ui i le lotolotoi ai o le lē 
mautonu.

Tau ina ia tatou agai atu i luma e 
faataunuu lo tatou tiute paia—o le 
sauniaina lea o i tatou lava ma le lalo-
lagi mo le Afio Mai Faalua o le Alii. 
Ou te tatalo ai, faatasi ma le faailoaga 
o lo’u alofa mo outou, i le suafa paia 
o Iesu Keriso, amene. ◼

FAAMATALAGA
 1. Tagai i le Mataupu Faavae ma Feagaiga 

121:26–29.
 2. Tagai i le Mataupu Faavae ma Feagaiga 

45:26; 88:91.
 3. Aoaoga a Peresitene o le Ekalesia: Iosefa 

Samita (2007), 515.
 4. Tagai i le Alema 12:24; 34:32.
 5. Tagai i le Mataupu Faavae ma Feagaiga 

14:7.
 6. Tagai i le Filipi 4:7. Taboão da Serra, São Paulo, Pasila

I le taimi o le konafesi aoao ia Oketopa 2020, sa fofogaina mai ai 
se sui fou o le Au Peresitene o le Au Fitugafulu, se uso fou o le Au 

Epikopo Pulefaamalumalu, ma ni Fitugafulu Eria se toafa. 
Sa lagolagoina Elder Brent H. Nielson o se tasi o le Au Peresitene 

o Fitugafulu, ina ua mavae le faamalologa a Elder L. Whitney Clayton, 
o le sa tuuina atu i ai le tulaga faamamaluina. Ua avea nei Elder 
Patrick Kearon ma Peresitene Sinia o le Au Fitugafulu, o le tofiga lea 
na umia talu ai e Elder Clayton.

Sa lagolagoina Elder Dean M. Davies o se Fitugafulu o le Pulega 
Aoao, ina ua maea ona faamalolo mai o le Fesoasoani Muamua i le 
Au Epikopo Pulefaamalumalu. Sa lagolagoina Epikopo W. Christopher 
Waddell e suitulaga ia Elder Davies i le avea ai ma Fesoasoani 
Muamua i le Au Epikopo Pulefaamalumalu, ma o Epikopo L. Todd 
Budge, o le sa faamalolo mai o se Fitugafulu o le Pulega Aoao, sa 
lagolagoina e avea ma Fesoasoani Lua (o le tofiga na umia talu ai e 
Epikopo Waddell).

Sa faamaloloina mai foi ia Elder Enrique Falabella ma Elder 
Richard J. Maynes o ni Fitugafulu o le Au Pulega Aoao ma sa tuuina 
atu i ai tulaga malolo faamamaluina.

O loo maua tala otooto o soifuaga o taitai ua filifilia e amata atu i le 
itulau lenei. Sa fofogaina mai ai foi le faamaloloina o Fitugafulu Eria e 
47, ma le valaauina o Fitugafulu Eria e toafa (tagai i le itulau e 30). ◼

Ua Faasilasila Mai Suiga o Au Taitai

Elder Brent H. Nielson
Au Peresitene o Fitugafulu

O se tasi o lesona taua na aoaoina e Elder Brent H. Nielson ina 
ua tuua e se tagata o le aiga le Ekalesia mo ni nai tausaga e 
faapea e manaomia e fanau uma a le Atua le alofa o le Faaola 
ma le mana faamalolo o Lana Togiola.

A o suesueina le Luka 15 faatasi ma lona aiga i le taimi lea, 
sa faalogo ai Elder Nielson i le faataoto i le atalii faamaumau 
oa i se auala fou.

“Mo ni nai mafuaaga, ou te fesootai lelei ai lava i taimi uma 
i le atalii sa nofo i le fale. . . . I lena taeao, sa ou iloaina ai i nisi 
o auala o a’u o le atalii faamaumau oa, “o lana tala lea. “E le 
oo uma i tatou i le mamalu o le Tama (tagai i le Roma 3:23). E 
manaomia e i tatou uma le Togiola a le Faaola e faamalolo ai i 
tatou. O i tatou uma ua leiloloa ma e manaomia ai ona maua.”1

Sa lagolagoina Elder Brent Hatch Nielson e avea ma se uso 
o le Au Peresitene o Fitugafulu i le aso 3 o Oketopa, 2020, ina 
ua mavae le faamalologa o Elder L. Whitney Clayton, o le sa 
tuuina atu i ai le tulaga faamamaluina.

Sa soifua mai Elder Nielson i Burley, Idaho, ISA, i le aso 
8 o Tesema, 1954. A o avea ma se alii talavou, sa ia auauna 
atu i se misiona i Finelani. Na faaipoipo o ia ia Marcia Ann 
Bradford ia Iuni 1978 i le malumalu o Sate Leki. O i laua o ni 
matua o se fanau e toaono.

Na maua e Elder Nielson se faailoga o le tagata malaga 
i le Igilisi mai le Iunivesite o Polika Iaga i le 1978. I le 1981 sa 
ia maua ai se faailoga o le fomai o tulafono mai le Iunivesite 
o Iuta. Na ia galue mulimuli ane o se loia ma se paaga i se 
kamupani loia i Twin Falls, Idaho, ISA, mo le toeitiiti atoa le 
30 tausaga.

Sa avea Elder Nielson o se fesoasoani i le Eria o le Pasefika 
ma le eria a Filipaina, ma sa avea foi ma Peresitene o le Eria 
a Filipaina. Mai le 2015 i le 2020, sa avea ai o ia ma Pule Faa-
tonusili o le Matagaluega o Faifeautalai.

A o lei valaauina o ia o se Fitugafulu o le Pulega Aoao ia 
Aperila 2009, sa ia auauna atu o se peresitene o Alii Talavou a 
le uarota, epikopo, fautua maualuga, fesoasoani i se au peresi-
tene o le siteki, peresitene o le siteki, ma se Fitugafulu Eria i le 
Eria o Idaho. ◼
FAAMATALAGA
 1. Brent H. Nielson, “Faatalitali mo le Faamaumau Oa,” Liahona, 

Me 2015, 103.

Tala Fou o le Ekalesia

Elder Dean M. Davies
Fitugafulu o le Pulega Aoao

A o malaga atu i le fale i lana taavale mai le galuega i le 1989, 
sa maua Elder Dean M. Davies i se mafuie i San Francisco, 
Kalefonia, ISA, na matua galulu lana taavale. Mulimuli ane, 
a o ia manatunatu loloto i taunuuga na faaleagaina ai le eria, 
sa ia manatua ai le taua o le fausia o o tatou olaga i luga o se 
faavae mautinoa.

“E leai lava se tasi o i tatou o le a fausiaina ma le iloa o 
tatou fale, nofoaga o galuega, po o fale paia o tapuaiga i luga 
o se oneone, po o lapisi, po o le le leai o ni fuafuaga ma ni 
meafaufale talafeagai. “Sei o tatou taliaina le valaaulia a le 
Faaola ina ia o mai ia te Ia. Sei o tatou fausia o tatou olaga 
i luga o se faavae saogalemu ma le mautinoa.”1

O Elder Davies, o le sa auauna atu i le Au Epikopo 
Pulefaamalumalu talu mai Aperila 2012, sa lagolagoina o 
se Fitugafulu o le Pulega Aoao i le aso 3 o Oketopa, 2020. 
I le Au Epikopo Pulefaamalumalu, sa avea Elder Davies ma 
Fesoasoani Lua ia Epikopo Gary E. Stevenson, o le sa lago-
lagoina o se uso o le Korama a Aposetolo e Toasefululua i le 
aso 3 o Oketopa, 2015. Ona lagolagoina lea o Elder Davies e 
avea ma fesoasoani muamua ia Epikopo Gérald Caussé, lea 
na suitulaga ia Elder Stevenson, e avea ma Epikopo Pulefaa-
malumalu fou.

Na soifua mai Dean Myron Davies i le Aai o Sate Leki, 
Iuta, ISA, i le 1951. Ina ua uma ona auauna atu o se faifeauta-
lai faamisiona i le misiona a Iurukuei/Parakuei, sa ia faaipo-
ipo atu ia Darla James i le 1973 i le Malumalu o Sate Leki. E 
toa 5 o la’ua alo ma fanau a fanau e toa 17.

Ia Iulai 1995, sa amata ona ia faigaluega mo le Ekale-
sia, lea sa avea o ia ma pule faatonusili o le Matagaluega 
o Galuega Faatino Faapitoa, faatasi ai ma le tiutetauave mo 
faamoemoega faapitoa o fanua, mamanu o malumalu, ma 
le fausiaina o malumalu. A o lei faigaluega i le Ekalesia, sa 
faigaluega Epikopo Davies mo le High Industries, Inc., o 
Lancaster, Penisilevania, ISA, ma Bechtel Investments, Inc., 
o San Francisco. Sa ia maua se faailoga o le tagata malaga i 
mataupu tau faatoaga i le Iunivesite o Polika Iaga ma faama-
eaina ia polokalama faalepulega maualuga atu i Iunivesite o 
Stanford ma Northwestern.

Sa auauna atu Epikopo Davies o se peresitene o le Misi-
ona a Puerto Rico San Juan, fesoasoani i le peresitene o le 
misiona, peresitene o se siteki, fesoasoani i le peresitene o se 
siteki, failautusi faapitoa a le siteki, fautua maualuga, ma i le 
tele o au epikopo. ◼
FAAMATALAGA
 1. Tagai Dean M. Davies, “O Se Faavae Mautinoa,” Liahona,  

Me 2013, 9, 11.

Epikopo L. Todd Budge
Fesoasoani Lua i le Au Epikopo 
Pulefaamalumalu

Ina ua maea ona auauna atu i le 18 masina o se Fitugafulu 
o le Pulega Aoao, sa lagolagoina Epikopo L. Todd Budge o le 
fesoasoani lua i le Au Epikopo Pulefaamalumalu. Ua suitulaga 
o ia ia Epikopo Dean M. Davies, o le ua valaauina e avea ma 
Fitugafulu o le Pulega Aoao.

Sa faauu Epikopo Budge mai le Iunivesite o Polika Iaga 
i le 1984 ma se faailoga o le tagata malaga tau i le tamaoaiga. 
Sa faigaluega o ia i le Kamupani a & Bain i Iapani; Citibank, 
N.A.; ma le GE Capital i Iapani ma Atalana, Georgia, ISA. Sa 
avea o ia ma peresitene ma faatonusili aoao o le Tokyo Star 
Bank Limited i le 2003, sa auauna atu o se taitaifono o faatonu 
o le faletupe mai le 2008 i le 2011. Sa avea foi o ia o se sui 
auai o le fono faatonu o le Hawaiian Airlines.

I se tasi taimi i lona soifuaga, a o mafaufau Epikopo Budge 
e sui ana matata faalegaluega, sa ia maua se fautuaga taua. 
“Tatou te manaomia ni tagata e i ai le amiosa’o i mea tau pisi-
nisi,” na tau atu ai e se faiaoga faufautua ia te ia, ma faaopo-
opo atu o lona ala faalegaluega o le a tuuina atu ai ia te ia le 
tele o avanoa e fautuaina ma fesoasoani ai i tagata.

O le mea moni, sa tuu atu e le galuega a Epikopo Budge, 
le tele o avanoa e avea ai ma se faatosinaga mo le lelei i le 
lalolagi faapisinisi, e aofia ai le tatalaina o faitotoa e faasoa atu 
ai le talalelei i Iapani, lea na ia auauna atu muamua ai o se fai-
feautalai i le Misiona a Iapani Fukuoka. Mulimuli ane sa avea 
o ia ma Peresitene o le misiona a Iapani Tokyo.

“O tala fiafia o le talalelei,” sa ia aoao atu ai, “e le o le 
folafolaga o se olaga e saoloto mai faanoanoaga ma faigata ae 
o se olaga e tumu i faamoemoega ma uiga—o se olaga lea e 
mafai ai e o tatou faanoanoaga ma puapuaga ona “tofatumo-
anaina i le olioli ia Keriso.’ [Alema 31:38].”1

Sa soifua mai ia Lawrence Todd Budge i le aso 29 o 
Tesema, 1959, i Pittsburg, Kalefonia, ISA. Sa ia feiloai ia Lori 
Carpenter a’o la tausaga muamua i le Iunivesite o Polika Iaga. 
Sa la faaipoipo ia Aperila 1981 i le Malumalu o Logan Iuta. O 
i laua o ni matua o se fanau e toaono.

A o lei valaauina o ia o se Fitugafulu o le Pulega Aoao, 
sa auauna atu Epikopo Budge o se Fitugafulu Eria, peresi-
tene o le siteki, failautusi faapitoa a le siteki, peresitene o Alii 
Talavou a le siteki, epikopo, ma le peresitene o le korama a 
toeaina. ◼
FAAMATALAGA
 1. L. Todd Budge, “Faalagolago Tumau ma Malosi,” Liahona, 

Nov. 2019, 47.

E faatauvaa lava ma faigofie atu nai 
lo se isi taimi mo tagata o le au paia 
e fesoasoani ia latou uo e feiloai ma 
faifeautalai, faafetai i faafouga talu ai 
nei mo tagata o le au paia, i le faiga sa 
faasino atu ai tagata i faifeautalai. O le 
faagasologa fou o le faasino atu o igoa 
ina ia vave ona fesootai ma faifeauta-
lai ma le faasino atu o tagata o le au 
paia ina ia mafai ai ona latou fuafuaina 
se aafiaga o le a fesoasoani i le uo a 
tagata o le au paia, ia sili ona punouai 
i lesona o le talalelei e tuuina atu e 
faifeautalai. 

O le auala lenei e fai ai:

 1. Pe a ioe mai lau uo po o se paaga 
e feiloai ma faifeautalai, e na o lou 
faatumuina lava o se fomu e faasino 
atu ai, e ala i le polokalama o Meafai-
galuega a le Tagata o le Ekalesia po 
o le ChurchofJesusChrist.org/referrals. 
E mafai foi ona e tuua ou faamatalaga 

e faafesootai atu ai ma se faamanatu 
mo faifeautalai.

 2. A uma ona auina atu le fomu, o se 
tamaitai faifeautalai ua tofia e fesoa-
soani i le tagata o loo faasino mai  
o le a faafesootaia oe. O le a ia atofa 
atu le igoa i le nofoaga sa’o ma fesoa-
soani e faafesootai oe i faifeautalai 
o le lotoifale.

 3. O le a maua foi e faifeautalai i le 
lotoifale ou faamatalaga e faafesootai 
ma le igoa o loo faasino atu. O lenei 
mea e mafai ai ona e talanoaina le 
tulaga ma manaoga o lau uo o loo 
faasino atu, i faifeautalai. E mafai ona 
e talanoa ia i latou e uiga i le auala 
e fesoasoani ai i lau uo ia maua se 
aafiaga maoae. Ua ia te oe foi le 
filifiliga e faaaofia ai oe i lesona a 
faifeautalai i le tele e te manao ai.

“Ua aoaoina faifeautalai e faapea o 
tagata uma e faasino atu mai se tagata 

o le au paia, e ao ona taulimaina o 
se mea taua tele,” o le saunoaga lea a 
Elder Marcus B. Nash o le Fitugafulu. 
“Pe a maua e faifeautalai se igoa e 
faasino atu, ua aoaoina i latou e fesili 
atu ia te oe pe mafai faapefea ona sili 
atu ona latou fesoasoani i lau uo. A 
o galulue faatasi ia tagata o le au paia 
ma faifeautalai, o le a musuia i latou e 
le Alii i le fatuina o se aafiaga anoa e 
fesoasoani ai i au uo ia faalatalata atili 
atu ia Iesu Keriso.”

O lenei meafaigaluega fesootai fou 
ua ofoina atu i le taimi nei i gagana 
e 33. ◼

Asiasi i le ChurchofJesusChrist.org/referrals e aoao 
atili ai pe auina atu se igoa.

Faiga e Faasino Atu Ai Tagata i Faifeautalai: Faigofie, Vave

O le a faia ni suiga tetele i mekasini a le Ekalesia e 
amata mai ia Ianuari 2021. O le a avea le Liahona  
ma mekasini mo le au faitau matutua, saunia ai se  
lomiga se tasi mo tagata matutua i le lalolagi atoa.  
O le a maua mekasini mo le autalavou ma le fanau,  
o ni lomiga tutoatasi, i le lalolagi atoa. Ma o anotusi i  
masini faaonaponei ma anotala ma ni mea ua gaosia  
i le lotoifale o le a faateleina ma faaleleia ai manatu ma 
punaoa o le talalelei e maua mo tagata o le Ekalesia i 
soo se mea.

O le a le toe faaaogaina le igoa Ensign, o le a 
lauiloa nei le mekasini a le autalavou o le Mo Le Malosi 
o le Autalavou (e sui ai le New Era), ma o le a faaauau 
pea le Uo o le igoa mo le mekasini mo tamaiti.

O nei suiga i mekasini o le a maua ai ni faamanu-
iaga e le Au Paia o Aso e Gata Ai i le lalolagi atoa:

• Mo le taimi muamua, o le a maua e aiga i fafo atu 
o atunuu e tautatala faaPeretania le avanoa e lesitala 
patino ai i mekasini mo tamaiti ma le autalavou.

• I nisi eria ma gagana, o le a lomia soo ia anotusi nai 
lo le taimi ua tuanai.

• O le a maua foi e le aiga lautele o le Ekalesia ia 
savali e tasi e tuufaatasia e ala mai i mekasini i le 
lalolagi atoa. ◼

Faitau ni manatu faaalia e uiga i nei suiga i itulau 39–40.

Suiga i mekasini  
a le Ekalesia

O malumalu fou e ono na fofogaina mai 
e Peresitene Russell M. Nelson i le taimi 

o le sauniga o le afiafi o le Aso Sa o le kona-
fesi aoao. Na fofogaina mai malumalu mo:
• Tarawa, Kiripati. O Kiripati o se atunuu e 

fausia i atolo e 32 i le Vasa Pasefika e lata 
ane i le laina o le aso faavaomalo.

• Port Vila, Vanuatu. O Vanuatu o se 
atunuu na fau pe tusa ma le 80 atumotu 
i le Pasefika i Saute.

• Lindon, Iuta, ISA. O Lindon e tu pe tusa 
ma le 40 maila (64 km) i saute o le Aai 
o Sate Leki.

• Aai Tele o Kuatemala, Kuatemala. 
O Kuatemala, i Amerika Tutotonu, e le o 
toe mamao ona avea lea ma nofoaga o 
malumalu e fa.

• São Paulo Sasae, Pasila. O le malumalu 
lona 12 lenei ua fofogaina mai mo Pasila.

• Santa Cruz, Polivia. O le malumalu lona 
lua lenei i le atunuu o Amerika i Saute.

Talu ona avea o ia ma Peresitene o le  
Ekalesia i le 2018, ua 49 malumalu ua 
fofogaina mai e Peresitene Nelson mo le 
fausiaina. Ua 230 nei malumalu ua fofogaina 
mai e le Ekalesia i le taimi nei, ua fausiaina, 
pe ua faagaoioia. ◼

Ua Fofogaina Mai 
Malumalu Fou e Ono

Na faalauiloa mai e le Au Peresitene Sili 
le savali lenei i le aso 20 o Iulai, 2020, e 
uiga i suiga i le sauniga o faaeega paia 
o le malumalu:

“O aoaoga paia, folafolaga, ma 
sauniga o le malumalu e faapogai mai 
anamua, ma faasino atu fanau a le Atua 
ia te Ia a o latou osia isi feagaiga ma 
aoao atili e uiga i Lana fuafuaga, e aofia 
ai le matafaioi a le Faaola o Iesu Keriso.

“E ala i musumusuga, o metotia o 
faatonuga i aafiaga o le malumalu ua 
suia i le tele o taimi, e oo lava i tala-
faasolopito lata mai, e fesoasoani ai i 
tagata ia malamalama atili ma ola i mea 
latou te aoaoina i le malumalu.

“O se vaega o aafiaga o le malumalu 
e aofia ai le osia o feagaiga paia, po 
o folafolaga, i le Atua. O le tele lava o 
tagata ua masani i faatinoga faafaatusa 
e o mai faatasi ma le osia o feagaiga 

faalelotu (e pei o le tatalo, faatofuina o 
se tagata i le papatisoga, po o le uuina 
o lima i le taimi o se sauniga o le faa-
ipoipoga). E faapena foi le faigofie, o 
ni taga faafaatusa e o mai faatasi ma le 
osia o feagaiga o le malumalu.

“Faatasi ai ma se popolega mo 
tagata uma ma se manao ina ia faaleleia 
le aafiaga o le aoaoina o le malumalu, 
ua faatagaina ai suiga talu ai nei i le 
sauniga o faaeega paia o le malumalu. 
I le i ai o le paia o sauniga o le malu-
malu, matou te talosagaina ai o tatou 
tagata ma uo e aua le faia ni talanoaga 
taumatemate pe faalauaitele e uiga i nei 
suiga. Nai lo lena, matou te valaaulia 
tagata o le Ekalesia ina ia faaauau pea 
ona tulimatai atu i le aso o le a mafai ai 
ona latou toe foi mai ma auai atoatoa 
i le galuega paia o le malumalu ma le 
loto tatalo ma le agaga faafetai.” ◼

Faamatalaga e uiga i Sauniga  
o le Malumalu

O le faagasologa o le toe iloiloina o le 
Tusitaulima Aoao: Auauna atu i Le 
Ekalesia a Iesu Keriso o le Au Paia o Aso 
e Gata Ai o loo faaauau pea, faatasi ai 
ma faaliliuga o anomea filifilia i gagana 
tetele e 21, e le o toe mamao ona faa-
matuu atu lea. 

O le tusitaulima fou sa lolomiina  
i le faaeletonika i le gagana Peretania  
ia Fepuari 2020, faatasi ai ma le faama-
tuuina atu o anomea sa toe iloiloina 
ia Mati ma Iulai. O le tulaga ua i ai, ua 
toe tusia ma lolomiina le 16 o mataupu 
e 38 o le tusi. O mataupu o totoe o le 
a toe iloiloina i masina a sau, e aofia 
ai faafouga e faaitiitia ai le uumi ma 
faafaigofie le tulaga o le faitauga.

I se taimi e lei mamao ai ona ma’ea 
le konafesi aoao ia Oketopa 2020, o le 
a amata ai ona lolomi i gagana e 21 
(e faaopoopo i le faa- Peretania), ia le 
mataupu e 32, “Salamo ma Fono o le 
Avea ai ma Tagata Auai o le Ekalesia,” 
ma itutino o le vaega e 38.6, “O Aiaiga 
Faavae e Uiga i Mataupu o le Amio 
Mama” (ia e lagolagoina le mataupu e 
32). O mataupu faaopoopo o loo faali-
liuina ma saunia mo le lomiga i masina 
a sau, ma o le a iu lava ina maua ano-
mea uma i gagana e 35.

E ui lava o loo maua le Tusitaulima 
i le uepisaite a le Ekalesia ma i le 
polokalama o le Gospel Library, o le 
aofia aupito taua mo le tusi o taitai o le 
Ekalesia. O le tusitaulima ua toefaafou 
ua faaleaogaina ai le Tusitaulima 1 (mo 
Peresitene o siteki ma epikopo) ma 
le Tusitaulima 2 (mo taitai uma) ma 
ua tuufaatasia ai faamatalaga uma o le 
tusitaulima i se lomiga e tasi.

O le auivi faatulagaina mo le tusi-
taulima fou, o le galuega o le faaolataga 
ma le faaeaga, lea e aofia ai vaega e fa 
o le taulaiga a o tatou o mai ia Keriso 
ma fesoasoani i le galuega a le Atua:

 1. Ola i le talalelei a Iesu Keriso
 2. Tausiaina o i latou e le tagolima
 3. Valaauliaina o tagata uma ia talia le 

talalelei
 4. Tuufaatasiaina o aiga mo le faavavau

O mataupu ua mamanuina e fesoa-
soani ai i taitai i le salafa o le lalolagi 
ia auauna atu ma le tausiga faaKeriso 
pe a faaaogaina ia polokalama eseese 
a le Ekalesia, aiaiga faavae, ma faiga 
faavae a le Ekalesia, ma pe a tatau ai, 
ia fetuunai i tulaga i le lotoifale.

O le lomiga i masini faaonaponei 
o le tusitaulima ua mafai ai ona faia 
faafouga ma toeiloiloga a o faatupu-
laia le Ekalesia ma pe a fetuunaia ia 
aiaiga faavae. O mataupu faavae o le 
fetuutuunai ma fetuunaiga o loo aofia 
i le tusitaulima, e fesoasoani i taitai 
ma tagata o le au paia e faaaoga ma le 
mataalia ia mataupu faavae ma polo-
kalama a le Ekalesia i faapotopotoga o 
soo se tele, ma faiganuu eseese faavao-
malo o le Au Paia. ◼

Ua uma ona fatuina se polokalama i 
luga o le initoneti e faataga ai tagata 

o le ekalesia e auina atu igoa o aiga po 
o uo i le malumalu, mo le faamoemoe ia 
tuu na igoa i luga o le lisi mo talosaga. O 
talosaga e tuu se igoa i lisi mo talosaga 
o le malumalu ua mafai nei ona faia e ala 
i le asiasi atu i se itulau o faamatalaga 
a le malumalu i le ChurchofJesusChrist.
org/temples ma kiliki i le sootaga o le lisi 
o talosaga. E mafai foi ona faia talosaga 
e ala atu i le vaega o “Malumalu” o le 
polokalama feaveai o Meafaigaluega a 
Tagata o le Ekalesia. E taina loa i totonu 
igoa, o le a auina atu loa i lena malumalu 
(po o le malumalu o loo faaaoga e sili ona 
lata ane).

O tagata o le tele o tapuaiga latou te 
tatalo mo e pele ma isi e feagai ma ma’i 
po o isi mafatiaga. O loo faamatala mai i 
tusitusiga paia faataitaiga o taimi na tatalo 
ai Iesu Keriso i vaega ma apoapoai atu 
ia i latou sa i ai ia tatalo. O le faiga lava 
foi lea e tasi ua matauina i le malumalu, 
lea e aufaatasi ai tagata o le Ekalesia i le 
faatuatua ma le tatalo, ole atu i le Atua e 
faamanuia tagata taitoatasi o loo i luga 
o le lisi mo talosaga. ◼

Polokalama i Luga 
o le Initoneti o le 
Lisi mo Talosaga i le 
Malumalu

O Loo Maua le Tusitaulima Aoao 
i Mamanu Faatekinolosi

Ia Iuni 2018, sa faasilasila mai ai se 
toeiloiloga o le tusipese a le Ekalesia 
ma le tusipese a tamaiti faatasi ai ma 
se talosaga mo manatu faaalia a tagata 
o le au paia e uiga i musika paia ma se 
valaau mo le au paia e auina mai uluai 
viiga, pese, ma ‘anopese. E toetoe a 
50,000 tagata o le Ekalesia na tali mai 
i se sailiiliga o manatu faaalia e faatatau 
i a tatou musika paia o i ai nei. Na 
faasoa mai ai foi e e na tali mai o latou 
lagona e uiga i ni mea na fautuaina 
mai i isi faatuatuaga ia na fuafuaina 
e faaaofia ai.

E silia ma le 16,000 musika na maua 
mai tagata o le au paia i atunuu e 66. 
O nei uluai viiga ma pese o loo toe 
iloiloina tauto’ai i le tele o taamilosaga 
e se vaega faavaomalo o tagata talenia 
o le au paia ma komiti o le toeiloiloga 
i le laumua o le Ekalesia.

E faafetai atu ia komiti i tagata o le 
au paia i le lalolagi atoa mo le ofoina 
atu o o latou taimi ma taleni e fesoa-
soani ai i isi ia latalata atili atu ai i le 
Faaola e ala i musika paia. A o iloiloina 
ma le faaeteete ia tusiga ma fautuaga 
uma, ua faamoemoe o le a maua le 
aofaga fou i ni tausaga. ◼

Faafou le Toeiloiloga o le Tusipese

O aoaoga a perofeta soifua ma isi taitai aoao o le Ekalesia e 
tuuina mai se taitaiga musuia ao tatou saili ia auai i le galuega 
a le Alii. I Aso Sa lona lua ma le lona fa o masina taitasi, e filifili 
e au peresitene o korama ma le Aualofa se savali o le konafesi e 
talanoaina, e faalagolago lea i manaoga o tagata o le au paia ma le 
taitaiga mai le Agaga. I nisi taimi, e mafai foi e le epikopo po o le 
peresitene o le siteki ona fautua atu se savali. I se tulaga lautele, e tatau i taitai ona tuu atu le faamamafa 
i savali mai uso o le Au Peresitene Sili ma le Korama a Aposetolo e Toasefululua. Ae peitai, e mafai ona 
talanoaina soo se savali mai le konafesi e sili ona lata mai.

E tatau i taitai ma faiaoga ona saili ni auala e uunaia ai tagata o le au paia e faitau savali ia ua filifilia ao 
lei amataina le sauniga.

Mo nisi faamatalaga faamolemole tagai i mataupu e faatatau i fonotaga a le Perisitua Mekisateko ma 
le Aualofa i le Tusitaulima Aoao: Auauna Atu i Le Ekalesia a Iesu Keriso o le Au Paia o Aso e Gata Ai, 
8.2.1.2, 9.2.1.2, ChurchofJesusChrist.org.

Sau, Mulimuli Mai ia te A’u
Aoaoina mai i Savali  
o le Konafesi Aoao

Fuafuaina e Aoao Atu
O fesili nei e mafai ona fesoasoani i faiaoga ao latou fuafua e faaaoga se savali o le konafesi aoao e aoao atu.

 1. O le a se mea o finagalo le failauga ia tatou mala-
malama i ai? O a ni mataupu faavae o le talalelei 
o loo ia aoao mai? E faapefea ona faatatau nei 
mataupu faavae i le tatou korama po o le Aualofa?

 2. O a mau na faaaoga e le failauga e lagolago ai lana 
savali? O i ai nisi mau e mafai ona tatou faitauina 
o le a faateleina ai lo tatou malamalama? (Atonu 
e te ono mauaina nisi i faaiuga o faamatalaga o le 
savali po o le Topical Guide.

 3. O a ni fesili e mafai ona ou fai atu o le a fesoasoani 
ai i tagata o le au paia e mafaufau loloto ai i le  
savali? O a fesili o le a fesoasoani ia i latou e iloa  
ai le fesootaiga o le savali i o latou olaga, i o latou 
aiga, ma i le galuega a le Alii?

 4. O le a se mea e mafai ona ou faia e valaaulia ai le 
Agaga i a tatou sauniga? O le a se mea e mafai ona 
ou faaaogaina e faaleleia ai le talanoaga, e aofia ai 
tala, tala faafaataoto, musika, ma galuega faatufu-
gaga? O le a se mea na faaaoga e le failauga?

 5. Na tuuina mai e le failauga ni valaaulia? E faapefea 
ona ou fesoasoani atu i tagata o le au paia ia lagona 
le manao e faatino na valaaulia?

Osaka, Iapani

Manatu mo Gaoioiga
E tele lava ni auala e fesoasoani atu ai i tagata e 
aoao mai savali o le konafesi aoao. O nisi nei o nai 
faataitaiga: atonu o i ai nisi au auala o le a sili ona 
aoga i lau korama po o le Aualofa.

• Talanoa i vaega.  
Vaevae tagata i ni vaega laiti, ma atofa atu i vaega 
taitasi ni vaega eseese o le savali o le konafesi e faitau 
ma talanoaina. Ona fai atu lea i vaega taitasi e faasoa 
mai se upumoni sa latou aoaoina. Pe e mafai foi ona 
e faatulagaina ni vaega mai tagata o e na suesue i isi 
vaega ma tuu atu ia i latou e faasoa atu i le tasi ma le 
isi mea sa latou aoaoina.

• Tali fesili.  
Valaaulia tagata e tali i fesili e pei o [fesili] nei e uiga 
i le savali o le konafesi: O a ni upumoni o le talalelei 
o tatou mauaina i lenei savali? E mafai faapefea ona 
tatou faaaogaina nei upumoni? O a valaaulia ma 
faamanuiaga na folafola mai na tuuina atu? O le a 
se mea o aoao mai e lenei savali ia i tatou e uiga i le 
galuega o loo finagalo le Atua tatou te faia?

• Faasoa atu upusii.  
Valaaulia tagata e faasoa atu ni upusii mai le savali 
o le konafesi lea na musuia i latou e faataunuu a 
latou tiutetauave i le galuega o le faaolataga. Uunaia 
i latou e mafaufau pe faapefea ona latou faasoa atu 
nei upusii e faamanuia ai se isi tagata, e aofia e pele 
ia i latou ma tagata latou te auauna atu i ai.

• Faasoa se lesona faitino.  
Ia muai valaaulia ni nai tagata e aumai ni mea faitino 
mai le fale e mafai ona latou faaaogaina e aoao atu 
ai e uiga i le savali o le konafesi. I le fonotaga, fai atu 
i tagata e faamatala mai pe faapefea ona fesootai na 
mea faitino i le savali.

• Saunia se lesona e aoao atu i le fale.  
Fai atu i tagata e galulue i ni paga e fuafua ai se lesona 
o le afiafi faaleaiga e faatatau i le savali o le konafesi. 
E mafai faapefea ona tatou faatatauina lenei savali i o 
tatou aiga? E mafai faapefea ona tatou faasoaina atu 
lenei savali i tagata tatou te auauna atu i ai?

• Fetufaai atu mea na tutupu [ia te oe].  
Faitau faatasi nisi o faamatalaga mai le savali o le 
konafesi. Fai atu i tagata e faasoa mai ni faataitaiga 
mai tusitusiga paia ma mai i o latou olaga lea e faaalia 
ai pe faamalosia ai le aoaoga faavae lea na aoaoina i 
nei faamatalaga.

• Aoao e uiga i se mau.  
Valaaulia tagata e faitau se mau faasino i le savali o le 
konafesi. Fai atu ia i latou e talanoa i le auala e mafai 
ai ona fesoasoani ia aoaoga o loo i le savali latou te 
malamalama atili ai i le mau.

• Sue se tali.  
Ia muai fatuina ni nai fesili e mafai ona taliina e 
faaaoga ai le savali o le konafesi. Ia taulai atu i fesili 
ia e uunaiaina le mafaufau loloto po o le faaaogaina 
o mataupu faavae o le talalelei (tagai Aoao Atu i le 
Ala a le Faaola, 31- 32). Ona tuu atu lea i tagata e fili-
fili se fesili ona sue lea o tali i le savali. Valaaulia i latou 
e talanoa ia latou tali i ni vaega toalaiti.

• Sue se fasifuaitau.  
Valaaulia tagata e saili i le savali o le konafesi, e 
vaavaai mo fuaitau lea e taua ia i latou. Fai atu ia 
i latou e faasoa mai ni fasifuaitau ma mea sa latou 
aoaoina mai i ai. E faapefea ona fesoasoani nei 
aoaoga ia i tatou e faataunuu ai le galuega a le Alii?

• Fatu se mea.  
Valaaulia tagata e fai se pepa lautele o i ai se savali po 
o se faailogatusi lea e aofia ai se faamatalaga musuia 
puupuu mai le savali o le konafesi. Tuu atu ia i latou se 
avanoa e faasoa atu ai se mea sa latou faia. ◼

Mo nisi manatu i le auala e suesue ma aoao atu ai mai savali o le konafesi aoao, tagai i “Ideas for Learning and 
Teaching from General Conference” o loo maua i lalo o le Konafesi Aoao i le Gospel Library.

Salzburg, Austria



“A o e suesueina au tusitusiga paia i le isi ono masina e sosoo ai, ou te uunaia oe ia faia se lisi 
o mea uma ua folafola mai e le Alii o le a Ia faia mo Isaraelu o le feagaiga,” na apoapoai mai ai 

Peresitene Russell M. Nelson i tagata o le Ekalesia. “Ou te manatu o le a e maofa!”

Ata pue: San Lucas Sacatepéquez, Kuatemala; ata faaopoopo: São Paulo, Pasila






